
065–1(6): ᑭᐅᓂᖅ ᓴᖅᑭᑦᑎᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᓕᐊᖓ ᓈᓴᐅᑖ 13–1(6) ᐅᓂᒃᑳᓕᐅᖅᑕᐅᕙᓪᓕᐊᔪᖅ ᓄᓇᕗᒻᒥ 

 ᑮᓇᐅᔭᑦ ᐃᑲᔫᓯᐊᖑᕙᒃᑐᑦ ᐊᑐᐊᒐᖏᓐᓂᒃ ᕿᒥᕐ'ᕈᓂᖅ (ᕿᓚᕝᕙᖅ) ...................................................................... 1969 



066–1(6): 2001-02 ᐅᓂᒃᑳᓕᐊᖅ ᑐᑭᓯᐊᕈᑎᒃᓴᓄᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ ᓄᓇᕗᒻᒥ (ᐅᖃᖅᑎ) . 1970 

 
ᑎ. 

ᐱᒋᐊᑦᑎᑕᐃᑦ 
 
014-1(6): ᒥᓂᔅᑕᐃᑦ ᐅᖃᐅᓯᖏᑦ 95–1(6) (ᒪᒃᓖᓐ) .............................................................................................................. 1937 

ᑐ. 

ᒪᓕᒐᒃᓴᐃᑦ 
 
ᒪᓕᒐᒃᓴᖅ 20 - ᐱᖁᔭᖅ ᐋᖅᑭᒋᐊᖅᑕᐅᖁᓪᓗᒍ ᑐᑭᓯᒋᐊᕈᑎᒃᓴᓄᑦ ᐊᑐᐃᓐᓇᖃᕈᓐᓇᕐᓂᕐᒥᒃ ᐊᒻᒪᓗ ᓴᐳᒻᒥᑦᑎᓂᖅ 

 ᑲᓐᖑᓇᖅᑐᓕᕆᓂᕐᒥᒃ ᐱᖁᔭᖅ ᐊᒻᒪᓗ ᐊᒃᑐᐊᓂᖃᖅᑐᑦ ᐱᖁᔭᐃᑦ - ᑭᖑᓪᓕᕐᒥ ᐅᖃᓕᒫᕐᓂᖅ ....................... 1970 

ᒪᓕᒐᒃᓴᖅ 20 - ᐱᖁᔭᖅ ᐋᖅᑭᒋᐊᖅᓯᓂᕐᒧᑦ ᐊᑐᐃᓐᓇᖃᕈᓐᓇᕐᓂᕐᒥᒃ ᑐᑭᓯᒋᐊᕈᑎᒃᓴᓄᑦ ᐊᒻᒪᓗ ᓴᐳᒻᒥᑦᑎᓂᕐᒧᑦ 

 ᑲᓐᖑᓇᖅᑐᓕᕆᓂᕐᒥᒃ ᐱᖁᔭᖅ ᐊᒻᒪᓗ ᐊᒃᑐᐊᓂᖃᖅᑐᑦ ᐱᖁᔭᐃᑦ - ᑭᖑᓪᓕᕐᒧᑦ ᐅᖃᓕᒫᕐᓂᖅ ..................... 1970 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1933 

ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᓄᕕᐱᕆ 27, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᒥᓂᔅᑕ ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, ᑕᐃᕕᑎ 
ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ 
ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, 
ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒍᖅᓱᒍ ᑕᐃᓐᓇ ᐅᐃᓕᐊᒻᔅ ᑐᑦᓯᐊᓂᐊᖁᑦᓱᒍ ᒪᑐᐃᖅᓯᓗᓂ ᑐᑦᓯᐊᓂᑦᑎᒍ. 
 
>>ᑐᑦᓯᐊᖅᑐᐃᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖅᓴᖏᑦ. ᒥᓂᔅᑕ ᑖᒻᓴᓐ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 093-1(6): ᒫᓐᓇᖃᒻᒥᒥ ᓄᓇᓕᖕᒧ ᐳᓛᕆᐊᕐᓂᐅᔪᐃᑦ 
 
ᒥᓂᔅᑕ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᐅᓪᓗᒃᑯᑦ. ᐅᖃᖅᑎ, ᖃᐅᔨᒃᑲᐃᒍᒪᑦᓱᖓ ᒪᓕᒐᓕᐅᖅᕕᖕᒥ ᒥᑦᓵᓄ 
ᖃᑦᓯᐊᑎᕐᓯᒪᔪᐃᑭᐊᖅ ᒫᓐᓇᖃᒻᒥᒥ ᓄᓇᓕᖕᒧ ᐳᓛᕆᐊᕐᓂᐅᔪᐃᑦ ᐊᑑᑎᔪᔭᒃᑲ ᓇᒻᒥᓂ ᓄᓇᕗᒥ. 
 
ᒥᓂᔅᑕᐅᓗᖓ ᓄᓇᓕ ᒐᕙᒪᓕᕆᔨᑯ ᐊᒻᒪ ᐃᖏᖅᕋᔫᓕᕆᓂᖅᓄᓗ, ᐃᓕᑕᖅᓯᓯᒪᑦᓱᖓᓗ ᖃᓄᑎᒋ 
ᐱᒻᒪᕆᐅᓂᖓᓄ ᐱᓕᕆᕕᒋᔭᕋ ᐱᓕᕆᓂᐊᕐᓗᑎ ᐱᓕᕆᖃᑎᒌᓐᓂᖃᓗᑎ ᓄᓇᕗᒥ ᕼᐊᒻᓚᑦᓂ. ᐅᕙᑎᖕᓄ 
ᑕᐃᒪᐃᓂᐊᕐᓗᑕ ᐃᓱᒪᒋᑦᓱᒍ ᐱᒻᒪᕆᐅᒋᐊᖓᓄ ᑲᑎᖃᑎᖃᕆᐊᒥ ᓄᓇᓕᖁᑎᒋᔭᑎᖕᓂ ᑐᕋᐃᓐᓇᕐᕕᒋᑦᓱᒋ 
ᐃᒪᐃᓂᐊᕐᒪ ᖃᐅᔨᓚᕿᓂᐊᕋᑦᑕ ᓄᓇᓕᖓᓂ ᖃᓄᐃᒍᒪᓯᒪᔭᖏᓄ. 
 
ᐅᖃᖅᑎ, ᐱᔾᔪᑎᒋᔭᖓ ᑕᒪᑦᓱᒪ ᖃᓄᐃᓐᓂᐅᔫᑉ ᐃᒪᐃᑦᓯᒪᑦᓱᖓᓗ ᖃᓄᖅᑑᕆᐊᕐᓯᒪᑦᓱᖓᓗ ᐅᐸᒍᑎᕙᓂᐊᕐᓗᖓ 
ᓄᓇᓕᖕᒧ ᐳᓛᕆᐊᖅᓂᐅᔪᓂ. ᐊᐅᔭᐅᑎᓪᓗᒍ, ᐳᓚᕋᑉᐸᓪᓕᐊᓕᓚᐅᕋᒪ ᓄᓇᓕᐅᔪᓄ ᐅᑯᑎᒎᓇ ᐊᕕᑦᓯᒪᓂᖏᑎᒍ. 
ᐳᓛᕆᐊᔪᔪᖓ ᑯᒑᕈ, ᓇᐅᔮᑦ, ᑲᖏᖅᓯᓂᖅ ᐊᒻᒪ ᓴᓪᓖᑦ. 
 
ᐅᐱᔪᔪᖓᓗ ᓇᔫᑎᒋᐊᒥ ᑭᐱᓯᓂᖃᕐᑎᓪᓗᒋ ᐊᑦᑐᓈᒥ ᑭᐱᓯᓂᖃᕐᑎᓪᓗᒋ ᑯᒑᕈᒥ ᐃᒪᐃᑦᑎᓪᓗᒋ ᑕᐃᒃᑯᐊ ᓄᑖᖅ 
ᖃᓄᐃᒋᐊᕐᑕᐅᓯᒪᔪᐃ ᐊᖁᑎᒧ ᐊᒻᒪ ᐃᑳᖅᕕᒧ ᐅᑯᓄᖓ ᐃᓕᖁᓯᓄᖓᔪᓄ ᖃᓄᐃᒋᐊᕐᓯᒪᔪᓄ ᒪᑐᐃᖅᓯᓂᖃᕐᓱᑎ 
ᐃᓚᒋᔭᐅᑦᓱᓂ ᓇᓪᓕᐅᓂᖅᓯᐅᓂᖅᒥ 30ᓄ ᓇᓪᓕᐅᓂᖅᓯᐅᕐᑎᓗᒋ ᕼᐊᒻᓚᖃᕆᐊᒧᑦ. 
 
ᐃᓕᖓᓂᖃᕐᑎᓪᓗᒋ ᒪᓕᒐᓕᕆᓂᖅᓄ ᑲᑎᒪᓂᐅᔪᒧ ᐊᐅᓪᓚᔪᔪᑦᓱᖓᓗ ᓴᓂᑭᓗᐊᖅᒧ ᐊᒻᒪ ᐃᑉᐱᐊᖅᔪᖕᒧᓗ 
ᐅᑯᓄᖓ ᐱᓕᕆᓂᖅᓅᖓᔪᓄ ᐱᓕᕆᓂᖃᕐᓱᑕ. ᐆᑦᑑᕝᕙᐅᑎᓪᓗᒍ ᓇᔫᑎᔪᔪᑦᓱᖓᓗ ᐊᕕᑦᑐᖅᓯᒪᓂᖏᑎᒍ 
ᒥᐊᖏᑦᑕ ᑲᒪᑎᓂᐊᓂᑦᑕᐅᖅ. ᕿᑎᖅᒥᐅ ᑲᑎᒪᓂᖓ ᐊᑑᑎᔭᐅᓚᐅᕐᓱᓂ ᐃᖃᓗᑦᑑᑦᓯᐊᖅᒥ, ᑭᕙᓪᓕᖅᒥ ᓴᓪᓕᓂ 
ᐊᒻᒪ ᕿᑭᑦᑕᖅᔪᐊᖅᒥ ᑖᒪᓂᓗ ᐃᖃᓗᖕᓂ ᐃᒪᐃᔪᒻᒪᓪᓗ ᓯᓚᒧᑦ ᐱᔾᔪᑎᖃᓚᕿᑦᓱᑎ ᑲᑎᒪᓂᖃᕆᐊᖃᓯᔪᑦᓱᑎ 
ᓅᑦᑕᐅᑦᓱᑎ ᑭᖓᖅᓂ. 
 
ᐳᓚᕋᓐᓂᖃᕐᑎᓪᓗᒐ ᓄᓇᓕᖕᓄ ᐳᓚᕋᓐᓂᐅᔪᓂ ᑲᑎᖃᑎᖃᕈᓐᓇᕐᓯᔪᒪᒐᒪ ᒥᐊᖏᓐᓂ ᐊᒻᒪ ᑲᑎᒪᔨᖏᓂᓗ 
ᑕᒪᐃᓐᓂ ᓄᓇᓕᐅᔪᒥ ᐊᒻᒪ ᐱᓕᑦᓯᒍᓐᓇᕐᓯᑦᓱᑎ ᐅᕙᖕᓂ ᐱᕕᖃᑎᑦᓯᓪᓗᑎ ᖃᓄᐃᓕᒍᑎᒋᔪᒪᔭᖏᓄ ᐊᒻᒪᓗ  

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1934 

ᐃᓕᖓᓂᖃᕐᓱᑎ ᐱᖅᔪᐊᓄ ᐸᖅᓇᑕᐅᓂᖏᓄᑦᑕᐅᖅ ᐃᒪᐃᑦᓯᒪᓪᓗᑕᓗ, ᐱᓕᕆᕕᐅᓪᓗᑕ, ᐃᒪᐃᔪᓐᓇᕋᑦᑕ 
ᐃᑲᔪᕈᓐᓇᖅᓱᑕ ᑕᐃᒃᑯᓂᖓ ᐃᒪᐃᒍᓐᓇᕐᓯᕙᓪᓕᐊᓂᐊᕐᒪᑕ ᐃᒻᒥᓂᖅᓱᕆᐊᕈᓐᓇᕐᓯᓂᐊᕐᒪᑕ. 
 
ᒥᐊᖏᑦ ᑲᒪᑎᓂᖃᕐᑎᓪᓗᒋᑦ, ᐃᓱᒪᒋᓯᒪᑦᓱᒍᓗ ᐃᒪᐃᐸᓐᓂᐊᕆᐊᖓᓄ ᐊᖅᕌᒍᑕᒫᖅ ᑲᑎᒪᓂᖃᐸᓂᐊᕐᓗᑎ, 
ᐃᒪᐃᑑᒻᒪᑕ ᐱᐅᔪᒻᒪᕆᐅᑦᓱᑎ ᐱᔭᑦᓴᑦᓯᐊᕙᐃᑦ ᒥᐊᓄᑦ ᐊᒻᒪᓗ ᐃᒪᐃᓂᐊᕐᓱᖓᓗ ᐅᖃᖃᑎᖃᓂᐊᕐᓗᖓ 
ᓄᓇᕗᓕᒫᒧᖓᓂᐊᕐᓗᑎ ᕼᐊᒻᓚᑦᓄ ᐃᓱᒫᓘᑎᐅᔪᐃᑦ. 
 
(ᑐᓵᔨᑎᒍ ᐃᓱᓕᑦᑐ): ᕿᖓᐆᑦ ᐊᑐᐊᒐᖅ ᐃᓕᖓᓂᖃᕐᑐᓱᓂ ᐅᕙᑎᖕᓄ ᐱᓇᓱᐊᖅᓯᐊᕐᓗᑕ ᐱᓕᕆᓂᐊᕐᓗᑕ 
ᐃᓕᖓᓂᐊᕐᑐᓂ ᐱᑦᑕᓯᐊᕐᒃᑐᐃᑦ ᓄᓇᓕᐅᔪᐃᑦ ᐃᒪᐃᑦᑐᐃᑦ ᐃᒻᒥᓂᖅᓱᕆᐊᕈᓐᓇᕐᓯᐊᑐᐃᑦ. ᐱᒻᒪᕆᐅᒻᒪ 
ᐃᒪᐃᓂᐊᕐᓗᑕ ᑐᓵᒋᐊᕐᔫᒥᓗᑕ ᓄᓇᓕᒋᔭᑦᑎᖕᓄ ᖃᐅᔨᒪᒋᐊᕐᓗᑕ ᖃᓄᐃᑦᑐᓂ ᑭᖒᒪᓯᒪᔭᖏᓄ ᐃᓕᖓᔪᐃᑦ 
ᓄᓇᓖᑦ ᐊᑐᑉᐸᑦᑕᖏᑦ ᐊᐅᓚᔪᓐᓇᖁᓪᓗᒋ, ᐃᓕᓐᓂᐊᓂᐅᔪᐃ ᐊᒻᒪ ᐱᖑᐊᖅᓂᐅᔪᐃᓪᓗ. ᐃᓱᒪᒋᔭᖃᓗᐊᕐᑐᖓ 
ᐳᓛᕆᐊᓂᐊᕆᐊᒧ ᐊᒥᓱᓄ ᓄᓇᓕᐅᔪᓄ. 
 
ᐅᖃᖅᑎ, ᐱᓕᕆᖃᑎᒌᓂᒃᑯᑦ ᑲᑐᔾᔨᓗᓂ ᓄᓇᓕᖁᑎᑦᑎᒍᑦ ᐊᒻᒪᓗ ᓄᓇᕗᑦᒥ ᑲᑐᔾᔨᖃᑎᒌᖏᑦ ᕼᒻᓚᖑᔪᑦ, 
ᐱᓕᕆᐊᖃᕈᓐᓇᕋᑦᑕ ᓴᖅᑭᑎᑦᑎᕙᓪᓕᐊᕐᓂᕐᒥᒃ ᓴᓐᖏᓂᖅᓴᒥᒃ ᑲᑐᔾᔨᓂᖃᓪᓗᓂ ᐊᔪᓐᖏᓂᖅᓴᐅᓕᕈᓐᓇᖁᓪᓗᒋᑦ 
ᓄᓇᓖᑦ ᐃᒻᒥᓂᖅ ᐱᓇᓱᐊᕐᓂᕐᒥᒃ. ᖁᔭᓐᓇᒦᒃ. 
 
>>ᐸᑦᑕᕐᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᕐ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐊᑭᓱᒃ. 
 
ᒥᓂᔅᑕᐃᑦ ᐅᖃᐅᓯᖏᑦ 094-1(6): ᒥᓂᔅᑕᐅᑉ ᑭᐅᔪᑎᖓ ᐅᓂᑳᓕᐊᖑᓯᒪᔪᒧᑦ ᐆᒧᖓ ᐅᓂᒃᑳᖅ ᐃᒻᒥᒃᑯᑦ 
ᑲᑎᒪᔩᑦ ᐃᖃᓗᒐᓱᐊᖅᑕᐅᒍᓐᓇᖅᑐᓄᑦ 
 

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑳ. ᐅᖃᖅᑏ. ᐊᓂᒍᓕᖅᑐᓂ 
ᐊᕐᕌᒍᓂ ᐱᓕᕆᕕᒋᔭᕋ ᐱᒻᒪᕆᐅᔪᒥᒃ ᐊᐅᓚᔾᔭᒋᐊᖅᓯᒪᕗᑦ ᐱᕙᓪᓕᐊᓂᕆᔭᖓᒍᑦ ᓄᓇᕗᑦᒥ 
ᐃᖃᓗᒐᓱᐊᕐᓂᐅᕙᑦᑐᒧᑦ. ᓇᖏᖅᓯᕗᖓ ᐅᓪᓗᒥ ᓇᓗᓇᐃᖅᓯᒍᒪᓪᓗᖓ ᓴᖅᑭᑕᐅᓂᑯᓂᑦ ᒥᓂᔅᑕᖓᑕ 
ᐃᖃᓗᓕᕆᓂᐅᑉ ᐊᒻᒪᓗ ᐃᒪᒻᒥᐅᑕᓕᕆᓂᕐᐅᑉ ᑭᐅᔾᔪᑎᒋᔭᖏᑦ ᑕᒪᑐᒧᖓ ᐅᓂᒃᑳᓕᐊᖑᓯᒪᔪᒧᑦ ᐃᒻᒥᒃᑯᑦ ᑲᑎᒪᔩᑦ 
ᐃᖃᓗᒐᓱᐊᖅᑕᐅᒍᓐᓇᖅᑐᓄᑦ. 
 

ᒐᕙᒪᑐᖃᒃᑯᑦ ᐱᓕᕆᕕᖓ ᐃᖃᓗᓕᕆᓂᕐᒧᑦ ᐊᒻᒪᓗ ᐃᒪᒻᒥᐅᑕᓕᕆᓂᕐᒧᑦ ᑲᑎᒪᔨᖑᑎᑦᑎᓚᐅᕐᒪᑕ 
ᑎᓕᔭᐅᓯᒪᓂᖃᑦᑐᑎᒃ ᕿᒥᕐᕈᖁᔭᐅᓪᓗᑎᒃ ᐃᓱᒪᓕᐅᕈᑕᐅᓂᐅᕙᑦᑐᖅ ᐊᑐᖅᑕᐅᕙᑦᑐᖅ ᓄᑖᓄᑦ 
ᐃᓚᒋᐊᖅᑕᐅᑉᐸᑕᓘᓐᓃᑦ ᐊᑐᖅᑕᐅᓂᐅᕙᑦᑐᖅ ᐃᖃᓗᒐᓱᐊᕐᓂᕐᒧᑦ ᐊᖏᓪᓕᒋᐊᖅᓯᒪᓂᖃᒻᒪᕆᒻᒪᑦ 
ᐊᑐᐃᓐᓇᐅᔪᑎᒍᑦ ᐱᓕᕆᔾᔪᑎᐅᔪᑎᒍᑦ ᐅᕝᕙᓘᓐᓃᑦ ᐃᓘᓇᓂ ᐱᓕᕆᓂᖃᑦᑐᓄᑦ ᐊᑐᖅᑕᔪᓐᓇᕐᓂᖓ 
ᐊᑐᐃᓐᓇᐅᑎᑕᐅᔪᓄᑦ. 
 

ᐊᕐᕌᓂ ᑲᑎᒪᖃᑎᖃᕈᓐᓇᓚᐅᕐᒥᒐᒪ ᑲᑎᒪᔨᐅᑲᐃᓐᓇᖅᑐᓄᑦ ᓯᕗᓂᐊᒍᑦ ᓴᖀᓯᓚᐅᖏᑎᓪᓗᒋᑦ 
ᐊᑐᓕᖅᑕᐅᖁᔭᖏᓐᓂᑦ. ᑲᑎᒪᓂᖃᑦᑎᓪᓗᑕ ᐅᖃᐅᓯᖃᓚᐅᕋᒪ ᐃᓚᖏᓐᓂᑦ ᐱᓗᐊᕐᖑᐊᖅᑐᓂᒃ ᐅᖃᐅᓯᒃᓴᒃᑲᓐᓂᑦ 
ᑐᕌᑦᑐᑦ ᐱᕙᓪᓕᐊᓂᐅᔪᒧᑦ ᓄᓇᕗᑦᒥ ᐃᖃᓗᓕᕆᓂᕐᒧᑦ, ᐱᓗᐊᖑᐊᖅᑐᒥᒃ ᐱᑕᖃᕆᐊᖃᓂᖓᓄᑦ 
ᐊᖏᓪᓕᒋᐊᖅᑕᐅᓂᖅ ᑰᑕᖓᓂᑦ ᐊᒻᒪᓗ ᓚᐃᓴᖏᓐᓂᒃ. 
 

(ᑐᓵᔨᒃᕈᓐᓃᖅᑐᖅ): ᐅᖃᖅᑏ, ᑲᑎᒪᔨᐅᑲᐃᓐᓇᖅᑐᑦ ᐅᓂᒃᑳᓕᐅᖅᓯᒪᒻᒪᑕ ᐃᓱᒪᒋᔭᐅᔪᓂᑦ ᓄᓇᕗᑦᒥ 
ᖃᓄᐃᓕᖓᓂᐅᔪᖅ ᒪᓕᑦᑐᒍ ᐊᑦᔨᐅᖏᑦᑑᑎᑕᐅᓪᓗᓂ ᑕᒫᓂ ᐃᒪᕐᔪᐊᖓᓂ ᐊᑦᓛᑎᒃ ᐃᖅᑲᓗᓕᕆᓂᕐᒧᑦ ᐊᒻᒪᓗ 
ᐃᓕᓴᖅᓯᓂᖃᑦᑐᓂ ᖃᐅᔨᒪᓇᖅᑐᒥᒃ ᓄᓇᕗᑦᒥ ᖁᕕᐊᒋᔭᖃᖏᓐᓂᑯᖏᓐᓄᑦ ᐊᑦᔨᒋᔭᖓᓂᑦ ᐱᔪᓐᓇᐅᑎᖃᕐᓂᕐᒥᒃ 
ᑲᑎᓐᖓᔪᒥ ᐃᖃᓗᒐᓱᐊᕐᓂᕐᒥᑦ ᑕᐃᒃᑯᐊᑎᑐᑦ ᐊᑦᓛᑦᑎ ᓄᓇᖃᑦᑐᑎᒍᑦ. 
 
ᑲᑎᒪᔩᑦ ᐊᑐᓕᒐᒃᓴᓕᐅᓚᐅᖅᐳᑦ ᐱᓇᓱᒍᓐᓇᖅᑎᑕᐅᒃᑲᓐᓂᖅᑐᖃᖁᓇᒍ ᓄᓇᕗᒥᐅᑕᐅᓐᖏᑦᑐᓄᑦ ᓄᓇᕗᑦ 
ᐱᓇᓱᒍᓐᓇᖅᑎᑕᐅᓐᖏᓐᓂᓕᒫᖓᓐᓂ ᐊᖏᔪᒥᒃ ᓂᒋᖃᑕᐅᓂᕐᒥᒃ ᐃᖃᓗᖁᑎᖏᓐᓂᑦ. 

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1935 

ᔫᓐᖑᑎᓪᓗᒍ ᐃᓚᐅᖃᑕᐅᓚᐅᕐᒥᒐᒪ ᑲᑎᒪᔪᖃᑦᑎᓪᓗᒍ ᑖᑯᐊ ᐊᑦᓛᑦᑎ ᑲᑎᒪᔨᖏᑦ ᐃᖃᓗᓕᕆᓂᕐᒧᑦ ᐊᒻᒪᓗ 
ᐃᒪᒻᒥᐅᑕᓕᕆᓂᕐᒧᑦ ᒥᓂᔅᑕᖏᓐᓂᑦ ᓴᖅᑮᓯᒍᓐᓇᕐᓚᐅᕐᕋᒪ ᐃᓱᒪᒋᔭᑦᑎᓐᓂᒃ ᑕᒪᑐᒧᖓ ᓄᓇᕗᑦᒥ 
ᐊᖏᖅᑕᐅᒍᓐᓇᖁᓪᓗᒍ. 
 
ᖁᕕᐊᓱᑉᐳᖓᓕ ᐅᖃᕈᓐᓇᕋᒪ ᑲᑎᒪᔨᐅᖃᑎᒃᑲᓄᑦ ᑕᒫᓂ ᐊᑦᓛᓐᑎᒃᑯᑦ ᑲᑎᒪᔨᖏᑦ ᐃᑲᔪᖅᑐᐃᓚᐅᕐᒪᑕ 
ᐅᕙᖓᓐᓂᑦ. ᐱᓕᕆᕕᖓ ᖃᒪᑦᑕᐅᑎᒋᒋᐊᓚᐅᖅᑐᓂᓗ ᑐᓂᔭᐅᔪᓄᑦ ᒥᓂᔅᑕᒧᑦ ᐋᒌᓯᒥ. 
ᐃᓂᖓ 3 ᐱᒋᐊᖅᑐᖅ 
 
ᐅᖃᖅᑏ, ᖁᕕᐊᑉᐳᖓ ᓇᓗᓇᐃᖅᓯᒋᐊᖓ ᓅᕖᕝᕙ 8-ᖑᑎᓪᓗᒍ, ᒥᓂᔅᑕ ᑎᕚᑦ ᑭᐅᔾᔪᑎᖃᓚᐅᕐᒪᑦ ipac 
ᐅᓂᒃᑳᓕᐊᒧᑦ ᐊᒻᒪ ᐊᖏᕈᑎᖃᖅᑐᓂ ᑎᑎᖅᑲᒃᑯᑦ ᑖᔅᓱᒥᖓ ᐅᖃᐅᔾᔨᒋᐊᕈᒻᒥᑦ ᐱᔾᔪᑎᒋᓪᓗᒍ ᓄᓇᕗᒻᒥ 
ᐅᖃᖅᑐᓂ "ᑖᒃᑯᐊ ᐅᖃᐅᔾᔨᒋᐊᕈᑏᑦ ᐱᔾᔪᑎᖃᖅᐳᑦ ᓄᑖᒧᑦ ᐊᖏᕈᑎᐅᓪᓗᓂ." 
 
ᐅᖃᖅᑏ, ᑕᑯᓐᓇᕋᒃᑯ ᑖᓐᓇ ᒥᓂᔅᑕᐅᑉ ᐃᑲᔪᖅᓲᑎᖓᓂᑦ ᑖᔅᓱᒧᖓ ᐅᖃᐅᔾᔨᒋᐊᕈᒻᒥᑦ ipac ᐱᒋᐊᕈᑎᒻᒪᕆᐅᒻᒪᑦ 
ᐃᓕᑕᖅᓯᔾᔪᑕᐅᓪᓗᓂ ᓄᓇᕗᒻᒥ ᐱᔪᓐᓇᕐᓂᐅᔪᑦ ᐊᖏᓪᓕᒋᐊᖅᑕᐅᓂᖏᓐᓄᑦ ᑰᑕᐃᑦ ᐊᒻᒪ ᓚᐃᓴᐃᑦ ᒪᓕᑦᑐᒋᑦ 
ᐱᔾᔪᑎᒋᓪᓗᐊᖅᑕᖏᑦ ᐊᑦᑎᐊᖃᑎᒌᓐᓂᕐᒧᑦ. ᐅᑉᐱᕈᓱᑉᐳᒍᑦ ᐊᖏᔪᒥᑦ ᐱᔾᔪᑎᖃᕆᐊᖓ ᐊᑦᑐᐊᖃᑎᒌᓐᓂᕗᑦ 
ᐃᖃᓗᓕᕆᓂᕐᒧᑦ ᑕᒫᓃᒻᒪᑦ 80-ᓂᒃ 90%-ᓄᑦ. ᒪᓕᑦᑐᒋᑦ ᓄᑖᑦ ᑰᑕᐃᑦ ᑕᕝᕙᓂ ᐊᕐᕌᒍᒥ ᐱᓚᐅᖅᑕᕗᑦ, 
ᒫᓐᓇᐅᔪᖅ ᐊᑦᑐᐊᖃᑎᒌᓐᓂᕗᑦ ᖃᓕᕋᓕᓐᓄᑦ ᐊᒻᒪ ᑭᖑᑉᐸᕐᓄᑦ 58%-ᓂᒃ ᐊᒻᒪ 25%. ᑭᓯᐊᓂ 
ᐃᓕᑕᖅᓯᒋᐊᖃᖅᐳᒍᑦ ᑖᒃᑯᐊ ᓄᓅᑦ ᑰᑕᐃᑦ ᓱᓕ ᓇᓗᐃᖅᑕᐅᑦᑎᐊᕆᐊᖃᕐᒪᑕ ᐊᒻᒪ ᓂᐅᖅᑯᑎᖃᕋᓱᐊᕐᓂᖅ 
ᑕᑯᓐᓈᖅᑐᒍ ᐃᓱᓕᕝᕕᖃᖅᐳᒍᑦ ᓱᓕ 27%-ᓂ ᖃᓕᕋᓕᓐᓄᑦ ᐊᒻᒪ 16% ᑭᖑᑉᐸᓐᓄᑦ. 
 
(ᑐᓵᔨᑎᒍᑦ): ᐅᖃᖅᑏ, ᑲᑎᒪᖃᑎᒋᓛᕋᒃᑯ ᒥᓂᔅᑕ ᐃᖃᓗᓕᕆᓂᕐᒧᑦ ᐊᒻᒪ ᐃᒪᕐᒥᐅᑕᓕᕆᓂᕐᒧᑦ ᐊᑦᓛᓐᑎᒃ 
ᑲᑎᒪᔨᖏᑦ ᐃᖃᓗᓕᕆᓂᕐᒧᑦ ᐊᒻᒪ ᐃᒪᕐᒥᐅᑕᓕᕆᓂᕐᒧᑦ ᒥᓂᔅᑕᖏᑦ ᑕᐃᔅᓱᒪᓂᓗᐅ ᐅᖃᖃᑎᒌᓛᖅᑐᑕ 
ᐱᑕᖃᕆᐊᖃᕐᓂᖏᓐᓂᑦ ᓇᓗᓇᐃᕈᑕᐅᒋᐊᖃᕐᓂᖏᓐᓂᑦ ᐱᓕᕆᐊᖑᓇᓱᐊᖅᑐᑦ ᑕᕝᕙᓂ ᐅᖃᐅᔾᔨᒋᐊᕈᒻᒥᑦ 
ᐱᕕᔅᓴᖃᖅᑎᑕᐅᑦᑎᐊᕐᓗᑎᒃ ᑭᖑᕙᕋᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᐲᑯ. 
 
ᒥᓂᔅᑕᐃᑦ ᐅᖃᐅᓯᖏᑦ 095–1(6): ᐃᓱᒪᓕᕆᓂᖅ ᐊᒻᒪ ᐃᒻᒥᓃᖅᑕᐃᓕᑎᑦᑎᓇᓱᐊᕐᓂᖅ 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᖃᑲᐃᓐᓇᕈᒪᕗᖓ ᐱᓕᕆᐊᔅᓴᖏᑕ ᐃᓚᖏᓐᓂᑦ 
ᒥᓂᔅᕼᖃᕐᕕᒻᒪᑦ ᐃᓚᒋᓪᓗᓂᐅᒃ ᓄᖅᑲᖓᑎᑦᑎᓇᓱᐊᕐᓂᖅ. 
 
ᒥᓂᔅᑕᖃᕐᕕᒐ ᑐᓂᔭᔅᓴᖃᕐᒪᑦ $90-ᑕᐅᓴᓂᒃ ᑲᓇᑕᒥ ᑲᑐᔾᔨᖃᑎᒌᓄᑦ ᐃᒻᒥᓃᖅᑕᐃᓕᑎᑦᑎᓇᓱᐊᕐᓂᕐᒧᑦ 
ᐊᕐᕌᒍᑕᒫᖅᓯᐅᒻᒥᑦ ᑲᑎᒪᓂᖃᖅᑎᓪᓗᒋᑦ ᑐᓐᖓᓱᑦᑎᑦᑎᔨᐅᓪᓗᑎᒃ ᑲᒪᑦᑎᐊᖅᑐᑦ ᐅᖄᓚᐅᑎᒃᑯᑦ ᐊᑐᐃᓐᓇᐅᕙᑦᑐᑦ 
ᐃᑲᔪᖅᑎᐅᓪᓗᑎᒃ ᒪᐃᖑᓂᐊᖅᑐᒥᑦ ᐃᖃᓗᓐᓂ. ᐃᓚᓕᐅᑎᓪᓗᒋᑦ ᐊᐅᓚᑦᑎᓂᕐᒧᑦ ᑮᓇᐅᔭᖅᑖᕈᓯᐊᕐᓄᑦ 
ᑐᓂᕙᑦᑕᑎᓐᓄᑦ ᐊᕐᕌᒍᑕᒫᑦ ᐅᖄᓚᐅᑎᓕᕆᖃᑦᑕᕐᓂᕐᒧᑦ. 
 
ᐅᖃᖅᑏ, ᒥᓂᔅᑕᖃᕐᕕᖓ ᑲᑎᒪᑎᑦᑎᓛᖅᐳᖅ ᑲᓇᑕᓕᒫᕐᒥ ᐃᒻᒥᓃᖅᑕᐃᓕᑎᑦᑎᓇᓱᐊᕐᓂᕐᒧᑦ ᑲᑎᒪᓐᓇᐅᓛᖅᑐᒥᑦ, 
ᑲᑎᑎᕆᓂᐊᕋᒪ ᐃᓄᒧᓐᓂᑦ ᓄᓇᕗᓕᒫᕐᒥᑦ ᐅᖃᖃᑎᒌᓪᓗᑕ ᐃᒻᒥᓃᖅᑕᐃᓕᑎᑦᑎᓇᓱᐊᕐᓂᕐᒥᑦ. 
 
ᐅᖃᖅᑏ, ᑭᐅᔾᔪᑎᖃᖅᐳᖑ5 ᐊᒥᓱᑲᓪᓚᓐᓄᑦ ᓄᓇᓕᓐᓄᑦ ᐊᐱᕆᓯᒪᔪᓄᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐃᑲᔪᖅᑕᐅᔪᒪᔪᓄᑦ, ᐃᓕᒃᑲᓐᓂᖁᓪᓗᒋᑦ ᐃᒻᒥᓃᖅᑕᐃᓕᑎᑦᑎᓇᓱᐊᕐᓂᐅᑉ ᒥᔅᓵᓄᑦ. ᐱᓇᓱᐊᕈᓯᐅᓛᖅᑐᒥᑦ  

1936 

ᑐᓂᕐᕈᑎᖃᕐᓂᐊᖅᐳᒍᑦ building bridges ᐊᖅᑯᑎᓕᐅᕐᓂᕐᒧᑦ ᑲᖏᖅᖠᓂᕐᒥᑦ, ᐃᓐᓇᑐᖃᐃᑦ ᐊᒻᒪ ᒪᒃᑯᑦᑐᐃᑦ 
ᐅᖃᖃᑎᒌᓛᕐᓗᑎᒃ ᖃᓄᖅ ᐃᑲᔪᖃᑦᑕᐅᑎᔪᓐᓇᕐᒪᖔᕐᒥᒃ ᐃᒻᒥᓃᖅᑕᐃᓕᑎᑦᑎᓇᓱᐊᕐᓂᖅ ᐱᔾᔪᑎᒋᓪᓗᒍ. 
ᑲᔪᓯᓂᐊᖅᐳᒍᑦ ᐱᓕᕆᖃᑎᖃᖃᑦᑕᕐᓗᑕ ᐃᓕᖅᑯᓯᑐᖃᓕᕆᔨᒃᑯᓐᓂᒃ, ᐃᑲᔪᖅᓱᖅᑐᑦ ᓄᓇᓖᑦ ᐊᕕᑦᑐᖅᓯᒪᔪᑎᒍ5 
ᐃᒻᒥᓃᖅᑕᐃᓕᑎᑦᑎᓇᓱᐊᕐᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥᑦ ᒪᒃᑯᑦᑐᓄᑦ.  
 
ᐅᖃᖅᑏ, ᐃᖅᑲᓇᐃᔭᓕᖅᑎᑦᑎᓛᖅᐳᒍᑦ ᐃᓱᒪᓕᕆᔨᒥᑦ ᐱᔭᖏᖅᓴᐃᔪᒥᑦ, ᐋᖅᑭᒋᐊᒃᑲᓐᓂᖁᓪᓗᑎᒍ 
ᓯᕗᓕᐅᖅᑎᐅᓂᕗᑦ ᐅᖃᐅᓯᖃᖃᑦᑕᖅᑎᓪᓗᑕ ᐃᒻᒥᓃᖅᑕᐃᓕᑎᑦᑎᓇᓱᐊᕐᓂᕐᒥᑦ ᐊᒻᒪ ᐱᔭᖏᖅᓴᐃᓂᕐᒥᑦ. 
 
ᐅᖃᖅᑏ, ᒥᓂᔅᑕᖃᕐᕕᖓ ᐱᓕᕆᐊᖃᖅᐳᖅ ᐃᓕᓐᓂᐊᕐᕕᒻᒥᑦ ᐊᑐᖅᑕᐅᔪᓂᑦ ᐱᕙᓪᓕᐊᑎᑦᑎᖁᓪᓗᒋᑦ 
ᐊᐅᓚᑕᐅᔪᓂᑦ ᐸᕐᓇᐅᑎᓂᒃ ᑭᒃᑯᓕᒫᑦ ᖃᐅᔨᒪᓂᐊᕐᒪᑕ ᖃᓄᐃᓕᐅᕆᐊᖃᕐᒪᖔᑕ ᐃᒻᒥᓃᖅᑐᖃᖅᑐᒥᓂᐅᑎᓪᓗᒍ. 
ᐱᓕᕆᐊᖃᕐᓂᐊᕐᓂᕋᖅᓯᒪᕗᒍᑦ ᐃᓕᓐᓂᐊᖅᑎᑦᑎᓗᑕ ᓄᓇᓕᒻᒥᐅᓂᑦ ᑕᒪᑐᒥᖓ ᐱᓕᕆᐊᖃᓪᓗᐊᑕᖅᑐᓂᒃ 
ᖃᐅᔾᔨᑎᖃᖁᓪᓗᒋᑦ ᐊᒻᒪ ᓴᓐᖏᓂᖃᖁᓪᓗᒋᑦ ᐃᑲᔪᕈᓐᓇᕐᓗᑎᒃ ᓄᓇᓕᓐᓂᑦ ᐊᔅᓱᕈᖅᑐᖃᓕᕐᓂᖅᐸᑦ. 
ᐱᓇᓱᐊᕈᓯᐅᓚᐅᖅᑐᒥ ᐃᖅᑲᓇᐃᔭᖅᑎᕗᑦ ᑲᑎᒪᖃᑎᖃᓚᐅᖅᐳᑦ ᓄᓇᕗᑦ ᑐᓐᖓᕕᒃᑯᑦ ᐃᖅᑲᓇᐃᔭᖅᑎᖏᓐᓂᑦ 
ᐊᒻᒪ ᑭᒡᒐᖅᑐᐃᔪᒥᑦ ᑲᓇᑕᒥ ᓄᓇᖃᖅᑳᖅᓯᒪᔪᑦ ᐊᔪᓕᖃᑦᑕᖅᑐᓄᑦ ᑲᑐᔾᔨᖃᑎᒌᑦ, ᐱᕙᓪᓕᐊᑎᑦᑎᔨᐅᓪᓗᑎᒃ 
ᓄᓇᓕᓐᓂᑦ ᑐᐊᕕᕐᓇᖅᑐᓕᕆᓂᕐᓂᑦ, ᓱᓕᒃᑲᓐᓂᖅ ᑲᑐᔾᔨᖃᑎᒌᓕᖅᐸᓪᓕᐊᓪᓗᑎᒃ ᖃᐅᔾᔨᑎᖃᑦᑎᐊᕐᓂᖏᓐᓄᑦ 
ᑮᓇᓚᐅᔭᖅᑖᕆᕈᓯᐊᕐᓂᕐᒧᑦ ᐊᒻᒪ ᑐᐊᕕᕐᓇᖅᑐᓕᕆᓂᕐᒥᑦ ᐃᑲᔪᖅᓱᖁᓪᓗᒋᑦ. ᐃᓕᓐᓂᐊᖅᑐᓕᕆᓂᖅ 
ᐱᒋᐊᕐᓂᐊᖅᐳᖅ ᑕᕝᕙᓂ ᐊᕐᕌᒍᒥ. 
 
ᐃᓚᓕᐅᑎᓪᓗᒋᑦ ᐊᔪᓕᖃᑦᑕᕐᓂᕐᒧᑦ ᐊᒻᒪ ᐃᓱᒪᓕᕆᓂᕐᒧᑦ ᐸᕐᓇᐅᑎᓄᑦ, ᒫᓐᓇᐅᔪᖅ 
ᐃᖅᑲᓇᐃᔭᓕᖅᑎᑦᑎᕙᓪᓕᐊᕗᒍᑦ ᐊᒥᓱᑲᓪᓚᓐᓂᑦ ᓄᑖᓂᒃ ᐃᑲᔪᖅᓱᕐᓗᐊᑕᖅᑐᓂᒃ ᓇᓗᓇᐃᖅᓯᖁᓪᓗᒋᑦ ᐊᒻᒪ 
ᐃᑲᔪᖅᓱᖁᓪᓗᒋᑦ ᐃᓄᐃᑦ ᐊᒻᒪ ᐃᓚᒌᑦ ᐊᑦᑕᓇᖅᑐᒦᒋᔭᐃᑦ. ᑎᓴᒪᐃᑦ ᓄᑖᑦ ᐃᓱᒪᓕᕆᔩᑦ ᐋᓐᓂᐊᓯᐅᖅᑎᑦ ᐊᒻᒪ 
ᑕᓪᓕᒪᑦ ᓱᕈᓯᕐᓂᒃ ᐊᒻᒪ ᒪᒃᑯᑦᑐᓂᒃ ᐃᑲᔪᖅᑏᑦ ᐃᖅᑲᓇᐃᔭᖅᑎᑕᐅᓂᐊᖅᐳᑦ ᓄᓇᕗᒻᒥ. ᑕᒪᒃᑯᐊᖑᕗᑦ 
ᐃᖅᑲᓇᐃᔭᖅᑏᑦ ᓇᒻᒥᓂᖅ ᐃᖅᑲᓇᐃᔭᖅᐸᓐᖏᑦᑐᑦ ᐊᒻᒪ ᓇᒻᒥᓂᖅ ᐃᖅᑲᓇᐃᔭᕆᐊᖃᖅᐸᓐᖏᓚᑦ. ᐅᖃᖅᑏ, 
ᐱᓕᕆᖃᑎᖃᖅᐸᑉᐳᑦ ᐃᓚᒌᓂᒃ ᐊᒻᒪ ᑲᑎᑎᕆᕙᑦᑐᑎᒃ ᐃᓱᒫᓘᑎᖃᐅᖅᑐᓂᒃ ᐃᓕᓐᓂᐊᖅᑎᑕᐅᕙᑦᑐᑦ 
ᐅᐊᑦᑎᑦᑎᐊᖅᑎᑕᐅᓪᓗᑎᒃ ᐊᒻᒪ ᐱᓕᕆᖃᑕᐅᓪᓗᑎᒃ ᖃᐅᔨᒪᑦᑎᐊᕋᓱᐊᖅᑐᑎᒃ ᐃᑲᔪᖅᓱᖅᑐᑎᒃ ᑕᐃᒃᑯᓂᖓ 
ᐊᑦᑕᓇᖅᑐᒦᑦᑐᓂᒃ. 
 
ᐅᖃᖅᑏ ᐱᓕᕆᖃᑎᖃᖅᐳᒍᑦ ᐃᓐᓇᑐᖃᐃᑦ ᑲᑐᔾᔨᖃᑎᒌᒃᑯᖏᓐᓂᑦ ᑕᕝᕙᓂ ᐃᖃᓗᓐᓂ, ᐊᒻᒪ 
ᒪᑐᐃᖅᓯᓂᐊᓕᖅᑐᑕ ᓄᓇᕗᒻᒥ ᓯᕗᓪᓕᖅᐹᑦᑎᐊᕐᒥᑦ ᐃᓪᓗᒥᑦ ᐃᓱᒪᓕᕆᔭᐅᕙᑦᑐᓄᑦ. ᑕᑯᖃᑦᑕᕈᓐᓇᕋᔭᖅᑐᑎᒃ 10-
ᓂᒃ ᐃᓱᒪᓕᕆᔭᐅᔪᓂᑦ ᐊᑕᐅᑦᑎᒃᑯᑦ, ᐋᖅᑭᔅᓯᒪᓂᐊᖅᑐᑕ ᐃᑲᔪᖃᑦᑕᕐᓂᐊᕐᓗᑕ ᐃᑲᔪᖅᑕᐅᒋᐊᓕᓐᓂᑦ ᓇᒻᒥᓂᖅ 
ᐊᑦᑕᑎᒋᓕᕈᓐᓇᖁᓪᓗᒋᑦ, ᐃᑲᔪᖅᓱᖅᑕᐅᑦᑎᐊᕐᓗᑎᒃ ᐃᑲᔪᖅᓱᖅᑕᐅᒋᐊᓖᑦ. 
 
ᐅᖃᖅᑏ, ᑲᖏᖅᖠᓂᕐᒥᑦ ᑕᕝᕙᓂ ᐱᓇᓱᐊᕈᓯᕐᒥᑦ ᒪᒃᑯᑦᑐᐃᑦ-ᐃᓐᓇᑐᖃᐃᑦ ᑲᑎᒪᓚᐅᖅᐳᑦ ᐊᑦᑕᕐᓇᕆᔭᐅᔪᒻᒪᕇᑦ 
ᓱᕈᓯᑦ ᐱᔾᔪᑕᐅᓪᓗᑎᒃ ᐃᑲᔪᖃᑦᑕᕐᓂᕐᒧᑦ ᐱᓕᕆᐊᒃᑯᑦ. 
 
ᕕᕝᕗᐋᕆᒥ ᐊᒻᒪ ᒫᔅᓯᒥ ᒥᓂᔅᑕᖃᕐᕕᒐ ᐱᓕᕆᖃᑎᖃᕐᓂᐊᖅᐳᖅ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑎᓴᒪᓂᒃ ᓄᓇᓖᑦ 
ᐊᒡᒍᖅᓯᒪᔪᑎᒍᑦ ᒪᒃᑯᑦᑐᐃᑦ ᐃᑲᔪᖅᑕᐅᖃᑦᑕᕐᓂᖏᓐᓄᑦ ᐃᓕᓐᓂᐊᖅᑎᐅᓂᐊᖅᑐᓂᒃ ᐃᓕᓐᓂᐊᖅᑎᑦᑎᓂᕐᒧᑦ 
ᐃᑲᔪᖃᑦᑕᖅᑐᓄᑦ ᐊᒻᒪ ᓄᓇᓕᓐᓂᑦ ᑲᒪᑦᑎᐊᖅᑐᓄᑦ ᖃᒪᓂᖅᑐᐊᕐᒥ, ᐃᖃᓗᑦᑑᑦᑎᐊᕐᒥ, ᖃᐅᓱᐃᑦᑐᒥ ᐊᒻᒪ 
ᐃᖃᓗᓐᓂ. 
 
ᐊᒻᒪ ᑭᖑᓪᓕᖅᐹᒥ ᐅᖃᖅᑏ, ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑲᑎᒪᔨᖏᑦ ᒫᓐᓇᐅᔪᖅ ᓂᕈᐸᖅᐸᓪᓕᐊᕗᑦ ᑲᓇᑕᒥ 
ᐃᓄᐃᑦ ᒪᒃᑯᑦᑐᓂᒃ ᐃᒻᒥᓃᖅᑕᐃᓕᑎᑦᑎᓇᓱᐊᕐᓂᕐᒧᑦ ᐊᐅᓚᑦᑎᔨᐅᔪᒥᑦ ᐱᓕᕆᐊᖃᖃᑦᑕᕐᓂᐊᖅᑐᒥᑦ 
ᐃᒻᒥᓃᖅᑐᓕᕆᓂᕐᒥᑦ ᑲᓇᑕᒥ ᐃᓄᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᕿᓚᕝᕙᖅ. 

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1937 

 

ᒥᓂᔅᑕᐃᑦ ᐅᖃᐅᓯᖏᑦ 096–1(6): ᐃᓕᑕᕆᔭᐅᔾᔪᑎᖏᑦ ᓄᓇᕗᒻᒥ ᑕᖅᑲᒃᑯᓂᖓ ᐱᔨᑦᓯᖅᑎᓂᒃ 
ᖃᐅᔨᓴᕐᓂᕐᒧᑦ 
 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᓇᓗᓇᐃᖅᓯᔪᒪᓪᓗᖓ 
ᓄᓇᕗᒻᒥ ᒐᕙᒪᒃᑯᑦ ᑲᑐᔾᔨᖃᑎᖃᕐᒪᑕ ᑳᕈᑕᓐ ᓯᓚᑦᑐᓴᕐᕕᕐᔪᐊᕐᒥ ᐊᔾᔨᐅᓐᖏᑦᑐᒥᑦ ᐱᓕᕆᐊᒥᑦ ᓴᖅᑮᖁᓪᓗᒋᑦ, 
ᐃᓕᑕᕆᔭᐅᔾᔪᑎᒥᑦ ᓄᓇᕗᒻᒥ ᑕᖅᑲᒃᑯᓄᖓ ᐱᔨᑦᓯᖅᑎᓂᒃ ᖃᐅᔨᓴᕐᓂᕐᒧᑦ. 
 

ᑕᒪᓐᓇ ᓇᒻᒥᓂᖅ ᓴᓇᔭᐅᓯᒪᔪᖅ ᐱᓕᕆᐊᖅ ᐊᖏᕈᑕᐅᓯᒪᔪᖅ ᑳᕈᑕ ᓯᓚᑦᑐᓴᕐᕕᕐᔪᐊᕐᒥ, ᐋᖅᑭᑦᑕᐅᓯᒪᕗᖅ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᓄᓇᕗᒻᒥ ᐃᓕᓐᓂᐊᕈᒪᕙᑦᑐᑦ ᐱᑐᐃᓐᓇᐅᓐᖏᑦᑐᓂᒃ ᑕᖅᑲᒃᑯᓄᖓ 
ᐱᔨᑦᓯᕐᓂᕐᒧᑦ ᖃᐅᔨᓴᕐᓂᕐᒥᑦ 
 

ᐊᑎᐊᓃᓐᓂᕐᓴᐃᑦ ᖃᓄᐃᓕᖓᓂᖏᓄ. ᐱᔭᕇᖅᑕᐅᓂᖓᓄ ᐅᕙᓂ ᐃᓱᓕᑦᓯᒍᑎᖓᓄ ᐊᑑᑎᒍᓐᓇᓂᖃᓂᐊᕐᓱᓂ 
ᐊᑕᐅᓯᖅᒧ ᐊᕐᕌᒍᒧ ᐱᓇᓱᐊᓂᐊᕐᓗᓂ ᐃᓕᓐᓂᐊᖅᑎᑦᓯᔨᖑᕐᓂᕐᒧᑦ ᐃᓕᑕᕆᔭᐅᔾᔪᑎᒧ ᐱᔭᑦᓴᒧ. 
 

ᑳᕈᓪᑕᓐ ᓯᓚᑦᑐᓴᖅᕕᔾᔪᐊᖅ ᐃᓕᓐᓂᐊᖅᕕᔾᔪᐊ ᐅᑯᓇᓂ ᑭᒃᑯᑐᐃᓐᓇᖅᓄ ᐊᑐᐊᒐᖅᒧ ᐊᒻᒪ ᐊᐅᓚᑕᐅᓂᖏᓄ 
ᐱᓕᑦᓯᓂᐊᕐᒪᑕ ᐃᓕᓐᓂᐊᕈᑎᑦᓴᓄ ᓄᓇᕗᒥ ᐊᒻᒪᓗ ᐊᑐᐊᒐᖓ ᐱᓕᕆᓂᖃᓂᐊᕐᓱᓂ ᓄᓇᕗᒥ ᐃᓱᒫᓘᑎᐅᔪᓄ, 
ᐊᑐᐊᒐᖅᓄ, ᐊᒻᒪ ᖃᕿᐊᖅᑕᐅᓂᖏᓄ. ᐃᓕᓐᓂᐊᖅᑏ ᐱᔪᓐᓇᕋᔭᕐᒪᑕ ᒪᖅᕉᓐᓄ ᐅᕝᕙᓗ ᐱᖓᓱᓄ ᐃᓕᓐᓂᐊᕋᑦᓴᓄ 
ᑕᒪᐃᓄ ᐊᕐᕌᒍᒧᑦ. ᐃᓕᓐᓂᐊᕋᑦᓴᐃᑦ ᐃᓚᖃᖃᓯᐅᑎᓂᐊᕐᓱᑎ ᐃᒪᐃᑦᑐᓂ ᐱᔭᑦᓴᓄ ᐃᒪᐃᑑᓂᖃᕐᓗᑎ ᐅᓂᒃᑲᐅᑎᖏᓄ 
ᐃᓗᐊᓂ ᐅᑭᐅᖅᑕᖅᑐᐸᓯᖕᒧ ᑲᓇᑕᒥ. ᐊᑑᑎᓂᖃᕐᑐᐃ ᑎᑎᕋᖅᓂᐊᔪᓄ, ᐊᐅᓚᑕᐅᓂᖏᓄ ᐃᓗᐊᓂ ᒐᕙᒪᑐᖃᑯ-
ᐊᕕᑦᓯᒪᓂᖏᑎᒍ ᖃᓄᐃᑑᖃᑎᒋᓂᐊᕐᓗᒋ ᐊᒻᒪ ᐃᓕᓐᓂᐊᑎᑦᓯᕙᓪᓕᐊᓗᑎ ᐅᑯᓄᖓ ᑮᓇᐅᔭᓕᐊᕈᑎᑦᓴᐅᔪᓄ. 
 

ᐅᖃᖅᑎ, ᒐᕙᒪ ᓄᓇᕗᑯ ᐃᖃᓇᐃᔭᖅᑎᖏᑦ ᑮᓇᐅᔭᑦᓴᖃᑎᑕᐅᔪᐃᑦ ᐱᓕᕆᕕᖏᑦᑎᒍ ᓈᒻᒪᒋᔭᐅᓂᖃᕐᓗᑎ 
ᐊᑑᑎᓂᐊᓂᐊᕐᓗᑎ ᑕᒪᑐᒧᖓ ᐱᔭᑦᓴᒧ ᐃᑲᔪᖅᓱᕐᑕᐅᓂᐊᕐᒪ ᐅᑯᓄᖓ ᐃᖃᓇᐃᔭᖏᑲᐃᓐᓇᖃᑕᓂᕐᓄ ᐊᒻᒪ 
ᐃᓕᓐᓂᐊᕈᑎᖏᑦᑕ ᐊᑭᖏᓄ. ᐅᖓᓯᖕᓂᕐᓴᐅᔪᓄ ᐱᔨᑦᓯᖅᓂ ᐃᓗᐊᓂ ᐃᓕᓐᓂᐊᕋᑦᓴᒧ ᓄᓇᓕᐅᔪᓄ ᓯᓚᑎᐋᓄ 
ᐃᖃᓗᐃᑦ ᖃᓄᐃᒋᐊᖅᑕᐅᓇᓱᐊᕐᐸᓪᓕᐊᔪ. 
 

ᐅᖃᖅᑎ, ᑕᒪᓐᓇ ᐱᔭᑦᓴᐅᔪ ᐱᕕᖃᖅᑎᑦᓯᐊᓂᕐᒪᑕ ᓇᓪᓕᐊᓂ ᐃᓚᐅᑎᓂᐊᕐᑐᒥ ᖃᐅᔨᓴᖅᓂᖃᓗᑎ 
ᐃᖃᓇᐃᔭᖃᑎᒌᖑᓗᑎ ᐊᒻᒪᓗ ᐱᕙᓪᓕᐊᒍᓐᓇᓂᐊᕐᒪᑕ ᐃᑲᔪᕈᑎᑦᓴᐅᔪᓄ ᐊᑑᑎᔭᕆᐊᓕᖏᓄ 
ᖃᕿᐊᖅᑕᐅᓂᖃᑎᓪᓗᒋ ᐱᓕᕆᓂᕆᔭᖏᓄ ᐃᓗᐊᓂ ᐱᕙᓪᓕᐊᑎᑕᐅᓗᑎ ᑭᒃᑯᑐᐃᓐᓇᐃ ᐱᔨᑦᓯᖅᑕᐅᓂᖏᓄ. 
ᖁᔭᓐᓇᒦᒃ, ᐅᖃᖅᑎ. 
 

>>ᐸᑦᑕᑐᑦᑐᐃᑦ 
 

ᐃᓚᖏ ᑲᑎᒪᔩᑦ: ᐊᓱᐊᐱ, ᐊᓱᐊᐱ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᒪᒃᓖᓐ. 
 

ᑲᑎᒪᔨᓄ ᒨᓴᒧ 014-1(6): ᒥᓂᔅᑕᐃᑦ ᐅᖃᐅᓯᖏᑦ 95–1(6) 
 

ᒪᒃᓖᓐ: ᐅᖃᖅᑎ, ᑲᔪᓯᑎᑦᓯᒋᐊᖁᖓ ᐊᐃᑉᐲᓪᓗᓂ ᒪᓕᒐᓕᐅᖅᑎᖓ ᐃᖃᓗᐃᑦ ᕿᑎᓂᐊᓄ ᑕᐃᑦᓱᒧᖓ 
ᒥᓂᔅᑕᐅᓂᖅᓄᖓᔪᓄ ᐅᖃᐅᓯᑦᓴᖏᓄ 95-1(6) ᐃᒪᐃᑕᐅᓗᑎ ᑐᓐᓂᕈᑎᐅᖔᕐᓗᑎ ᑲᑎᒪᔨᖑᑲᐃᓐᓇᖅᑐᓄ 
ᐅᑯᓄᖓ ᐋᓐᓂᐊᖃᓐᓇᖏᑦᑐᓕᕆᓂᖅᓄ ᐊᒻᒪ ᐃᒻᒥᓃᑦᑕᐃᓕᓂᖅᓄ ᓴᐳᔾᔨᒍᑎᖏᓄ. ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ: ᒨᓴᒧ ᐱᕙᓪᓕᐊᑎᑕ. ᑕᒪᖅᒥ ᓈᒻᒪᓴᖅᑐᐃᑦ. ᑕᒪᖅᒥ ᓈᒻᒪᓴᖏᑦᑐᐃᑦ. ᐅᓂᒃᑲᐅᑎᒋᔭᖅ ᑐᓐᓂᕈᑎᐅᓪᓗᓂ 
ᑲᑎᒪᔨᖑᑲᐃᓐᓇᖅᑐᓄ. ᒥᓂᔅᑕᐃᑦ ᐅᖃᐅᓯᑦᓴᖏᑦ. ᐱᑕᖃᑲᓂᖄ ᒥᓂᔅᑕᐃ ᐅᖃᐅᓯᑦᓴᖏᓂ? ᒥᓂᔅᑕ ᐊᓄᕈᐊᖅ. 
 
ᒥᓂᔅᑕᐃᑦ ᐅᖃᐅᓯᖏᑦ 097–1(6): ᐃᖃᐅᒪᑎᑦᓯᒋᐊᕈᑦ ᑎᓰᕝᕙ 6 ᐅᓪᓗᕆᔭᐅᓗᓂ ᐃᖃᐅᒪᓂᐊᖃᕐᓗᑎ 
ᐊᒻᒪ ᖃᓄᐃᑦᓯᒪᓂᐅᔪ ᐱᓂᖅᓗᐸᑦᑐᓄ ᐊᖅᓇᓄ 
 
ᒥᓂᒡᑕ ᔮᒃ ᐊᓄᕈᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᐅᓯᖃᕈᒪᑦᓱᖓ ᑲᑎᒪᔨᓄ 
ᐃᖃᐅᒪᑎᑦᓯᒋᐊᕈᑦ ᐅᕗᖓ ᑎᓰᕝᕙ 6 ᐅᓪᓗᕆᔭᐅᓗᓂ ᐃᖃᐅᒪᓂᐊᖃᕐᓗᑎ ᐊᒻᒪ ᖃᓄᐃᑦᓯᒪᓂᐅᔪ  

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1938 

ᐱᓂᖅᓗᐸᑦᑐᓄ ᐊᖅᓇᓄ. ᑕᐃᒪᖓᓂ ᑎᓰᕝᕙ 6, 1989ᒥ ᑕᐃᑦᓱᒪᓂᐅᑎᓪᓗᒍ 14 ᐊᖅᓇᐃᑦ 
ᖁᑭᖅᑕᐅᓚᐅᕐᓯᒪᒻᒪᑕ ᑐᖁᓪᓗᑎ ᐃᓗᐊᓂ ᓯᓚᑦᑐᓴᖅᕕᔾᔪᐊᖅᒥ ᒪᖕᑐᕆᐊᓪᒥ, ᒪᓕᒐᓕᐅᖅᕕᔾᔪᐊᖓᓂ ᑲᓇᑕᒥ 
ᓴᕿᓯᒪᓂᖃᕐᓯᒪᓪᓗᑎ ᑕᒪᑐᒧᖓ ᐅᓪᓗᖅᒧ ᐅᓪᓗᕆᔭᐅᓗᓂ ᐃᖃᐅᒪᑦᓯᓂᖃᕐᓗᑎ ᐊᒻᒪ ᖃᓄᐃᓯᒪᓂᐅᔪᒧ. 
 
ᐅᖃᖅᑎ, ᑲᑕᖓᓚᕿᓯᕙᒃᑲᒪ ᑕᑯᒋᐊᒧ ᖃᓄᐃᒋᐊᕆᐊᖃᕐᓱᑕ ᐅᓪᓗᓄ ᐃᒪᐃᑦᑐᓄ. ᑕᒪᓐᓇ ᐃᓱᒫᓘᑎᐅᑦᓱᓂ 
ᐃᒪᐃᓂᐊᕐᓗᑕ ᐅᕙᒍ ᓄᓇᕗᒥᐅ ᖃᓄᐃᒋᐊᕐᐸᓂᐊᕐᓗᑕ ᐊᒻᒪ ᖃᓄᐃᒋᐊᐸᓪᓗᑕᓗ ᐅᓪᓗᑕᒫᑦ. ᐱᕙᓪᓕᐊᒋᖃᕋᑦᑕ 
ᐃᓕᑕᖅᓯᕙᓪᓕᐊᓗᑕ ᐃᒪᐃᒻᒪ ᐱᒻᒪᕆᐅᓪᓗᓂ ᐃᓱᒫᓘᑎ ᐊᒻᒪ ᐃᒪᐃᒍᓐᓇᕐᓯᓇᔭᕋᑦᑕᓗ ᓄᑲᖅᑎᓪᓗᒍ 
ᖃᓄᐃᓘᖅᑕᐅᓂᕆᕙᑦᑕᖏᓄ ᐊᖅᓇᓄ ᐃᒪᐃᓪᓗᑕ ᐱᓕᕆᖃᑎᒌᓪᓗᑕ ᑲᑐᑎᒌᓪᓗᑕ ᖃᓄᐃᒋᐊᕐᓗᑕ ᑕᒪᑦᓱᒧᖓ 
ᐃᓱᒫᓘᑎᒧ. 
 
ᑲᓇᑕᒥᐅᓕᒫᑦ ᐊᑐᕐᓂᐊᖅᐳᑦ ᖃᑯᖅᑕᓂᒃ ᖃᕿᖅᑯᐊᓂᒃ ᕿᓚᕈᓯᖅᑕᐅᓯᒪᔪᓂᒃ ᐃᖅᑲᐅᒪᔭᐅᖁᓪᓗᒍ ᑖᓐᓇ 
ᐅᓪᓗᖓ; ᓴᓇᓯᒪᕗᖓ ᕿᓚᕈᓯᖅᑕᐅᓯᒪᔪᓂᒃ ᖃᕿᖅᑯᐊᓂᒃ ᐊᒻᒪ ᑐᑭᓯᒋᐊᕈᑎᔅᓴᓂᒃ ᒪᓕᒐᓕᐅᖅᑎᓄᑦ ᐊᒻᒪ 
ᑕᖅᑲᒃᑯᓄᖓ ᑕᒪᑐᒥᖓ ᓄᖅᑲᖓᑎᑦᑎᓇᓱᐊᕐᓂᕐᒧᑦ. 
 
ᑖᓐᓇ ᐅᓪᓗᒋᔭᖓ ᖃᓄᐃᒋᐊᒃᑲᓐᓂᕈᓐᓇᕐᒪᖔᖅᑕ ᖃᐅᔨᒪᒋᐊᖁᓪᓗᑕ ᐊᕐᓇᐃᑦ ᐊᑦᑕᓇᖅᑐᒥᓐᖏᒃᑲᓗᐊᕐᒪᖔᑕ 
ᐊᖏᕐᕋᒥᓂᒃ. ᐅᕙᒍᓕᒫᖅᐃᑲᔪᕈᓐᓇᖅᐳᒍᑦ ᐊᕐᓇᐃᑦ ᐱᔪᓐᓇᕐᓂᖏᓐᓂᑦ ᓂᕈᐊᕈᓐᓇᖁᓪᓗᒋᑦ ᖃᓄᖅ 
ᐃᓅᓯᖃᕈᒪᒻᒪᖔᑕ ᐊᒻᒪ ᐱᓕᕆᐊᕆᔪᒪᔭᕐᒥᓂᒃ ᐱᓕᕆᐊᖃᖁᓪᓗᒋᑦ. ᐅᕙᒍᑦ ᐊᑐᓂᒃ ᐅᖃᕈᓐᓇᖅᐳᒍᑦ 
ᐊᑭᕋᖅᑐᕐᓗᑕ ᑕᐃᒃᑯᓂᖓ ᐋᓐᓂᖅᑎᕆᕙᑦᑐᓂᒃ ᐊᐅᓚᑦᑎᓇᓱᐊᖅᐸᑦᑐᓂᒃ ᐊᕐᓇᐅᑉ ᐃᓅᓯᖓᓂᑦ ᓄᓇᕗᒻᒥ. 
 
ᑕᐃᑲᓂ ᐅᓪᓗᖓᓂ ᑲᓇᑕᒥᐅᑕᐅᓪᓗᑕ ᐃᖅᑲᐅᒪᓂᐊᖅᐳᒍᑦ ᖑᑕᐃᒃᑯᐊ 14 ᐊᕐᓇᐃᑦ ᐃᓅᔪᓐᓃᓚᐅᖅᑐᑦ, ᑭᓯᐊᓂ 
ᓄᓇᕗᒻᒥᐅᖑᓪᓗᑕ ᐃᖅᑲᐅᒪᒋᐊᖃᖅᐸᕗᑦ ᐸᓂᕗᑦ, ᓇᔭᕗᑦ, ᓴᓂᓪᓕᕗᑦ ᐊᒻᒪ ᐱᖃᓐᓇᕆᔭᕗᑦ ᐊᑦᑐᖅᑕᐅᕙᒻᒪᑕ 
ᐱᕋᔭᑕᐅᓪᓗᑎᓯᒃ ᐊᒻᒪ ᐃᑲᔪᖅᓱᕐᓂᑎᓐᓂᑦ ᓴᖅᑭᔮᖅᑎᑦᑎᓗᑕ ᓄᖅᑲᖁᔨᓪᓗᑕ ᓂᓐᖓᐅᔾᔨᖃᑦᑕᖅᑐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᓇᕈᐊᖅ. ᒫᓐᓇᐅᔪᖅ ᐊᐱᕆᔪᒪᕙᒃᑲ ᓂᑯᕕᑲᐃᓐᓇᕐᓗᑕ ᓂᐱᖃᓐᖏᑲᐃᓐᓇᕐᓗᑕ 
ᐃᖅᑲᐅᒪᓗᒋᑦ ᑕᐃᒃᑯᐊ 14-ᖑᓚᐅᖅᑐᑦ ᐊᕐᓇᐃᑦ ᑐᖁᕋᖅᑕᐅᓚᐅᖅᑐᑦ ᒪᓐᑐᕆᐊᒥ ᑏᓰᕝᕙ 6, 1989-ᒥ. 
ᓂᑯᕕᑲᐃᓐᓇᕆᔅᓯ.  
 
>>ᓂᐱᖃᓐᖏᑲᐃᓐᓇᖅᑐᑦ 
 
ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑲᑎᒪᔾᔪᑎᔅᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐃᒃᑲᕐᕆᐊᓗᒃ 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 293–1(6): ᓴᖅᑮᓂᖅ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒥᒃ ᐃᓄᐃᑦ 
ᑕᐱᕇᔅᓴᒃᑯᑦ ᑲᓇᑕᒥ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᓄᖅᑲᖅᑎᑕᐅᔪᓐᓇᕈᒪ ᐱᕕᔅᓴᖃᕐᓂᕋ ᐃᓱᓕᑉᐸᑦ 
ᑕᑭᔪᒥᑦ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᑦ ᐅᖃᐅᓯᔅᓴᖃᕋᒪ. 
 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐃᓚᒋᔭᐅᖃᑕᐅᓚᐅᕋᒪ ᐃᓄᐃᑦ ᑕᐱᕇᔅᓴᒃᑯᑦ ᑲᓇᑕᒥ ᑲᑎᒪᔨᖏᓐᓄᑦ 1986-
ᖑᑎᓪᓗᒍ ᐊᒻᒪ ᑲᑎᒪᔨᐅᓚᐅᖅᐳᑦ ᐅᑯᐊ, ᔮᓐ ᐊᒪᕈᐊᓕᒃ, ᓗᐃ ᐱᓚᑲᑉᓯ, ᕋᐃᒪᓐ ᓂᖏᐅᑦᓯᐊᖅ ᐊᒻᒪ ᓵᓕ ᕚᑦ. 
 
ᑕᐃᒃᓱᒪᓂ ᑲᑎᒪᔨᐅᑎᓪᓗᑕ ᐃᓄᐃᑦ ᑕᐱᕇᒃᓴᑯᓐᓄᑦ, ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓄ ᑕᐃᔭᐅᓂᖃᓚᐅᖅᑐᖅ 
ᑎᐊᕝᐃᐊᓐᑯᓐᓂᑦ, ᕿᒥᕐᕈᔭᕆᐊᖃᓚᐅᕋᑦᑕ ᑮᓇᐅᔭᓕᐅᕈᑎᒋᓇᓱᐊᕐᕆᐊᓕᓐᓂᑦ ᐅᑭᐅᖅᑕᖅᑐᒥ. 
 

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1939 

ᓇᓂᓯᒋᐊᖃᓚᐅᕋᑦᑕ ᐱᑖᕆᔪᓇᑕᑦᑎᓐᓂᑦ ᐊᒻᒪᓗ ᓇᓂᓯᒋᐊᖃᑦᑐᑕ $25 ᒥᓕᐊᓐᓂᑦ ᑮᓇᐅᔭᓂᑦ, ᐊᒻᒪᓗ 
ᑮᓇᐅᔭᖅ ᓇᓂᒋᐊᖃᓚᐅᖅᑕᕗᑦ ᑕᓐᓇ $25 ᑕᐅᓴᓐ ᑐᕌᖓᓚᐅᖅᑐᖅ ᓄᓇᓯ ᑯᐊᐳᕇᓴᒃᑯᓐᓄᑦ. 
ᐊᐅᓚᑕᐅᓂᐊᕐᓚᐅᖅᑐᖅ ᓄᓇᓯ ᑯᐊᐳᕇᓴᒃᑯᖏᓐᓂᑦ ᐊᒻᒪᓗ ᑖᒃᑯᐊ ᓄᓇᓯ ᑯᐊᐳᕇᓴᒃᑯᖏ ᓴᖅᑭᑕᐅᓚᐅᖅᓯᒪᔪᑦ 
ᐱᑖᕈᓐᓇᕐᓂᐊᕋᑦᑕ ᐱᕙᓪᐊᓕᐊᑎᑦᑎᓗᑕ ᑮᓇᐅᔭᓕᐅᕈᑎᒃᓴᓄᑦ ᐃᓄᐃᑦ ᓄᓇᖓᓄᑦ. 
 
ᐅᖃᖅᑎ, ᓄᓇᓯ ᑯᐊᐳᕇᓴᒃᑯᑦ, ᓴᖅᑭᑕᐅᓚᐅᖅᑎᓪᓗᒍ, ᕿᓂᕆᐊᓕᕐᓚᐅᖅᑐᑦ ᐱᕕᒃᓴᐅᔪᓂᑦ ᑮᓇᐅᔭᓕᐅᕈᑎᒃᓴᓂᑦ, 
ᑲᑎᒪᔨᖑᕋᒪ ᐊᒻᒪᓗ ᓴᖅᑮᓯᓕᕋᑦᑕ ᑕᒪᒃᑯᓂᖓ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᐊᑦᔨᒌᖏᑦᑐᓂᒃ ᒪᑯᑎᒎᓇ 
ᐊᒥᓕᕆᕖᑦ ᐊᒻᒪᓗ ᒪᐅᓇᑎᒍᑦ ᐊᖑᓇᓱᓐᓂᒃᑯᑦ ᑮᓇᐅᔭᓕᐅᕈᑕᐅᕙᓪᓕᐊᓗᓂ ᑕᒪᒃᑯᐊ ᐃᓄᐃᑦ 
ᑮᓇᐅᔭᖅᑖᖃᑦᑕᕐᓂᐊᕐᒪᑕ. 
 
ᑭᓯᐊᓂ ᑕᐃᒃᓱᒪᓂ, ᐊᒃᓱᕈᓐᓇᓚᐅᖅᑐᖅ ᓴᖅᑮᓯᒋᐊᒃᓴᖅ ᑮᓇᐅᔭᓕᐅᕈᓐᓇᐅᑎᓂᒃ ᐱᕙᓪᓕᐊᑎᑦᑎᓂᖅ ᓲᖅᑲᐃᒪ 
ᓅᖒᑦᑎᕙᓪᓕᐊᑦᑕᐅᑎᒋᓚᐅᖅᑐᒍᑦ ᑮᓇᐅᔭᓂᑦ ᑎᒍᕙᓪᓕᐊᔭᑦᑎᓐᓂᑦ. 
 
ᐅᖃᖅᑏ, ᐱᓕᕆᕕᔾᔪᐊᖃᑦᑕᓚᐅᖅᑐᒍᑦ ᓵᖅᑮᓯᓇᓱᐊᖅᑐᑕ ᐅᑭᐅᖅᑕᖅᑐᒥ ᐅᓯᑲᑦᑕᖅᑎᑦᑎᓂᕐᒥᒃ, ᐃᓄᐃᑦ 
ᓄᓇᖓᓐᓂᒥᐅᑕᐅᖏᒃᑲᓗᐊᖅᑎᓪᓗᒋᑦ, ᑭᓯᐊᓂ ᓴᖅᑮᓚᐅᕐᒥᔪᒍᑦ ᐅᑭᐅᖅᑕᖅᑐᒥ ᐅᓯᑲᑦᑕᖅᑎᑦᑎᔨᓂᑦ 
ᑮᓇᐅᔭᓕᐅᕈᑕᐅᕙᓪᓕᐊᒍᓐᓇᕐᓂᐊᕐᒪᑦ ᐃᓄᓐᓄᑦ ᓄᓇᖃᑦᑎᐅᔪᓄᑦ ᓄᓇᕗᑦᒥ. 
 
ᐊᒻᒪᓗ ᑕᒪᓐᓇ ᐊᐅᓚᓂᖃᓚᐅᖅᑐᓂ ᐊᕐᕌᒍᓂᒃ 6-ᓯᓂᑦ, ᑲᑎᒪᔨᐅᓚᐅᕐᕋᒪ ᓄᓇᓯ ᑯᐊᐳᕇᓴᒃᑯᓐᓄᑦ ᐊᕐᕌᒍᓄᑦ 6-
ᓯᓄᑦ ᐊᒻᒪᓗ ᕿᒥᕐᕈᖃᑕᐅᒍᓐᓇᕐᓚᐅᖅᓯᒪᒻᒥᔪᖓ ᐱᓕᕆᔾᔪᑎᒋᔭᖏᓐᓂᑦ ᕼᐊᐃ ᕆᕗᒥ, ᑳᓪᒍᕆᒥ, ᐊᒻᒪᓗ 
ᐃᐊᑦᒪᑕᒥ. 
 
ᐅᖃᖅᑏ, ᐊᖏᖅᑕᐅᔪᒪᓕᖅᑯᖓ ᐃᓱᓕᒍᒪᓪᓗᒍ ᐅᖃᐅᓯᕆᔭᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᑎᒪᔨᐅᔪᖅ ᐊᖏᖅᑕᐅᔪᒪᕗᖅ ᐅᖃᐅᓯᕆᔭᒥᓂᑦ ᐱᐊᓂᒃᓯᒍᒪᓪᓗᓂ. ᐋᒡᒑᖅᑐᖃᑉᐹ? ᐱᑕᖃᖏᑦᑐᖅ. 
ᐊᑏ ᑲᔪᓯᒋᑦ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᑭᐅᖅᑕᖅᑐᒥ ᐅᓯᑲᑦᑕᖅᑎᑦᑎᔨᒃᑯᑦ ᐃᑲᔪᖅᑐᐃᓯᒪᒻᒪᕆᒻᒪᑕ 
ᐃᓄᓐᓂᑦ ᓄᓇᕗᑦᒥᐅᑕᓂᑦ, ᐊᒻᒪᓗ ᐃᑲᔪᖅᑐᐃᓪᓗᑎᒃ ᓇᒻᒥᓂᖃᑦᑎᐅᔪᓂᒃ ᕿᑎᕐᒥᐅᓂ ᐊᒻᒪᓗ ᑭᕙᓪᓕᕐᒥ. 
 
ᐊᑕᐅᓯᕐᒥᒃ ᐃᖅᑲᐅᒪᔪᖓ ᑕᐃᓐᓇ ᖃᒪᓂᖅᑐᐊᒥ ᑐᔪᒻᒥᕕᖓ ᐃᖏᖅᕋᓯᑎᑕᐅᓚᐅᖅᓯᒪᒻᒪᑦ ᑕᕝᕘᓇᑎᒍᑦ ᐱᑖᓂᒃᑯᑦ 
ᐅᖃᐅᓯᕆᔭᓐᓄᑦ ᓄᓇᓯ ᑯᐊᐳᕇᓴᒃᑯᑎᒍᑦ, ᐅᑯᓅᓇᑎᒍᑦ ᐅᑭᐅᖅᑕᖅᑐᒥ ᐅᓯᑲᑦᑕᖅᑎᑦᑎᔨᒃᑯᑦ. 
 
ᑮᓇᐅᔭᖃᑦᑎᑦᑎᒍᓐᓇᕐᓚᐅᖅᑐᒍᑦ ᑕᐃᒃᓱᒪᓂ ᐊᒻᒪᓗ ᐸᕐᓇᐅᑎᖃᑦᑐᑕ ᑭᒃᑯᑐᐃᓐᓇᐃᑦ ᐃᓄᐃᑦ ᑐᒃᓯᕋᐅᑎᖃᑦᑐᑦ 
ᐊᑐᐃᓐᓇᖃᕈᓐᓇᕐᓗᓂ ᑖᒃᓱᒪᖓᑦ ᑮᓇᐅᔭᖁᑎᓂ. ᑮᓇᐅᔭᓕᐅᕈᑎᐅᕙᓪᓕᐊᔪᑦ ᑮᓇᐅᔭᖁᑎᖏᑦ, ᐊᑐᖅᑕᐅᓯᒪᕗᑦ 
ᐅᓪᓗᒥᒧᑦ. 
 
ᑕᐃᒃᓱᒪᓂ ᐱᒋᐊᓕᕐᓚᐅᖅᓯᒪᒻᒥᔪᒍᑦ ᐃᓱᒪᒋᐊᓕᖅᑐᑕ ᖃᖓᑕᓲᖃᕐᓂᕐᒥᒃ ᐃᓄᐃᑦ ᓄᓇᖓᓂ ᐊᒻᒪᓗ 
ᑭᕙᓪᓕᕐᒥᐅᑕᓂ. ᖃᖓᑕᓲᖁᑎᑖᕈᓐᓇᓕᓚᐅᕐᒥᔪᒍᑦ ᖃᖓᑕᖃᑦᑕᕐᓗᓂ ᒪᕐᕉᓐᓂ ᐊᕕᑦᑐᖅᓯᒪᓂᐅᔪᓄᑦ ᓄᓇᓕᓐᓄᑦ, 
ᕿᑎᕐᒥᐅᑦ ᐊᒻᒪᓗ ᑭᕙᓪᓕᕐᒥᐅᑦ ᑭᓯᐊᓂ ᑕᐃᓐᓇ ᖃᖓᑕᓲᖁᑎᒋᔭᐅᔪᑦ ᖃᖓᑕᓂᖓ ᑮᓇᐅᔭᓕᐅᓚᐅᖏᒻᒪᑦ 
ᑲᑕᓐᓂᖃᓚᐅᖅᓯᒪᔪᖅ. 
 
ᐅᖃᖅᑏ, ᖃᖓᑕᓲᖁᑎᖃᓕᕐᒥᔪᒍᑦ ᐊᓯᐊᓂ ᑖᓐᓇ ᑲᓇᐃᑎᐊᒃᑯᑦ ᖃᖓᑕᓲᖁᑎᖏᑦ ᐊᒻᒪᓗ ᓴᖅᑭᖅᑕᐅᓯᒪᔪᑦ 
ᓄᓇᓯ ᑯᐊᐳᕇᓴᒃᑯᑎᒍᑦ. ᑕᒪᒃᑯᐊᓕᒫᑦ ᑮᓇᐅᔭᓕᐅᕈᑕᐅᓇᓱᐊᖅᐸᑦᑐᑦ ᓴᖅᑭᖅᑕᐅᓯᒪᔪᑦ ᑕᐃᒃᓱᒪᓂ, 
ᑲᔪᓯᑦᑎᐊᖅᓯᒪᔪᑦ ᐊᒻᒪᓗ ᐊᑐᖅᑕᐅᑦᑎᐊᓕᖅᑐᑎᒃ. ᐅᒥᐊᖁᑎᑖᒃᓯᒪᒻᒥᔪᒍᑦ ᐊᒻᒪᓗ ᐊᓯᖏᓐᓂᑦ, 
ᐊᑐᖅᑕᐅᒍᓐᓇᖁᓪᓗᒋᑦ ᑮᓇᐅᔭᓕᐅᕈᑕᐅᓗᑎᒃ. 
 

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1940 

ᐅᖃᖅᑏ, ᑲᑎᒪᔨᐅᖃᑦᑕᖅᓯᒪᒐᒪ ᐊᑦᔨᒌᖏᕈᓘᔭᖅᑐᓂ ᐱᓕᕆᕕᐅᔪᓂᓗ, ᐊᒻᒪᑕᐅᖅ ᐃᒃᓯᕚᖃᑕᐅᓯᒪᓪᓗᖓ 
ᐸᕐᓇᑎᕆᔪᓂ ᐃᓚᐅᓂᖃᑦᑎᓪᓗᖓ ᑲᒥᓴᓇᐅᔪᓄᑦ, ᐊᒻᒪᓗ ᓴᖅᑭᑕᐅᓚᐅᖅᓯᒪᒋᓪᓗᓂ ᓄᓇᑦᑎᐊᑉ ᒐᕙᒪᒃᑯᖏᓐᓂᑦ. 
ᐱᓕᕆᖃᑦᑕᓚᐅᖅᑐᒍᑦ ᖁᑦᑎᑐᒥᐅᑦ ᓛᓐᑳᔅᑐ ᐃᒪᖁᑎᕈᔪᐊᓂ. ᐱᓕᕆᐊᖃᓚᐅᖅᓯᒪᔪᒍ ᓛᓐᑳᔅᑐ ᐃᒪᖁᑎᐊᓂ 
ᐅᖅᓱᐊᓗᕐᒥ ᕿᓂᖅᕕᐅᔪᒪᓕᕐᒪᑦ ᖁᑦᑎᑦᑐᒥᐅᑦ. 
 
ᑲᒥᓴᓇᐅᑎᓪᓗᑕ ᐋᔩᖃᑎᖃᕆᐊᖃᓚᐅᕋᑦᑕ ᒐᕙᒪᒃᑯᓐᓂᒃ ᐅᖅᓱᐊᓗᑦᑖᕐᕕᔅᓴᐅᒻᒪᖔᖅ ᖃᐅᔨᓴᖁᔨᓪᓗᑕ 
ᐅᑭᐅᖅᑕᖅᑐᒥ. ᑕᐃᔅᓱᒪᓂ ᓄᓇᕗᖃᓚᐅᓐᖏᓇᑦᑕ ᐊᒻᒪ ᓱᕈᕐᓇᖅᑐᖅᑖᖁᓚᐅᓐᖏᓇᑦᑎᒃᑯ ᐊᕙᑎᓄᑦ ᐊᒪ 
ᐆᒪᔪᖁᑎᕗᑦ. 
 
ᑕᐃᔅᓱᒪᓂᐅᔪᖅ, ᐊᑭᓕᐅᑎᔅᓴᓂᒃ ᐱᑕᖃᖅᐸᓚᐅᓐᒧᖏᒻᒪᑦ ᓄᖅᑲᖅᑎᒋᐊᖃᓚᐅᖅᐸᕗᑦ ᐅᖅᓱᐊᓗᓕᕆᔨᒃᑯᑦ 
ᑲᒻᐸᓂᖓᑦ ᑲᒥᓴᓇᐅᖃᑕᐅᑎᓪᓗᖓ. ᐱᓕᕆᖃᑎᒋᓚᐅᕋᑦᑎᒃᑯ ᑕᓪᓕᒪᓂᑦ ᐊᕐᕌᒍᓂᑦ ᐅᖃᐅᓯᖃᖃᑦᑕᓚᐅᖅᑐᑕᓗ 
ᐅᔭᕋᓐᓂᐊᕐᓂᕐᒥᑦ. ᐅᔭᕋᓐᓂᐊᖅᑐᖃᕈᒪᖃᑦᑕᓚᐅᕐᒪᑦ ᐅᑭᐅᖅᑕᖅᒥᑐ. ᐱᓕᕆᖃᑎᖃᓚᐅᖅᐳᒍᑦ 
ᐅᔭᕋᓐᓂᐊᖅᑐᓕᕆᔨᓂᒃ ᑕᑯᒋᐊᖅᑐᑕ ᒪᑭᒪᒐᓱᐊᕈᑎᔅᓴᓂᒃ ᓂᐅᖅᑯᑎᖃᕋᓱᐊᕐᓂᒃᑯᑦ ᑕᐃᔅᓱᒪᓂ. 
ᑮᓇᐅᔭᖅᑖᕈᓯᐊᖅᑎᑦᑎᔪᓐᓇᓚᐅᓐᖏᒻᒪᑕ ᑕᐃᔅᓱᒪᓂ. 
 
ᐅᖃᖅᑏ, ᐅᖃᐅᓯᕆᔭᒃᑲᓕ, ᑕᒪᑐᒥᖓ ᐱᓕᕆᐊᖃᖅᓯᒪᒻᒪᑕ ᐃᑲᔪᖅᑕᐅᖁᓪᓗᒋᑦ ᐃᓚᒋᔭᐅᖃᑕᐅᔪᑦ ᓄᓇᕗᒻᒥ. 
ᑕᐃᒡᓱᒪᓂ 1970-ᖏᓐᓂᑦ ᐃᓚᒋᔭᐅᖃᑕᐅᓚᐅᖅᐳᖓ ᓄᓇᐃᑦ ᐊᑐᖅᑕᐅᕙᓐᓂᖏᓐᓄᑦ ᐸᕐᓇᐅᖅᑎᓄᑦ ᑲᒥᓴᓇᓄᑦ 
ᓄᓇᕗᑖᕐᓂᐅᓴᓕᖅᑎᓪᓗᑕ. 
 
ᐊᔅᓱᒻᒪᕆᒃ ᐃᖅᑲᓇᐃᔭᖃᑦᑕᖅᓯᒪᕗᒍᑦ ᓄᓇᕗᒻᒥᐅᑕᐅᓪᓗᑕ ᓇᒻᒥᓂᖅ ᓴᐳᑎᒐᓱᐊᖅᑐᑕ ᐊᒻᒪ ᓴᐳᑎᒐᓱᐊᖅᑐᒋᑦ 
ᐃᓄᐃᑦ. ᐱᓕᕆᐊᖃᖃᑦᑕᓚᐅᕆᕗᒍᑦ ᐃᓪᓗᓕᕆᓂᕐᒥᑦ. ᐸᕐᓇᐅᑎᓕᐅᓚᐅᖅᐳᒍᑦ ᓄᓇᓕᕆᓂᕐᒥᑦ ᐊᒻᒪ 
ᐱᓕᕆᐊᖃᖅᑐᑕ ᐃᑲᔫᓯᐊᕐᓂᓕᕆᓂᕐᒥᑦ ᐊᒻᒪ ᓴᐳᑎᒐᓱᐊᖅᑐᑎᒃᑯ ᐆᒪᔪᖁᑎᕗᑦ ᑕᐃᒃᑯᐊ ᓄᖑᑕᐅᑲᓴᓚᐅᖅᓯᒪᔪᑦ 
ᕿᓚᓗᒐᕐᓂᐊᖅᑎᓄᑦ, ᓇᒻᒥᓂᖅ ᐊᐅᓚᑦᑎᔪᓐᓇᖅᓯᑦᑎᐊᖁᓪᓗᑕ. 
 
ᐅᖃᖅᑏ, ᐊᒥᓲᕗᑦ ᐊᔾᔨᒌᓐᖏᑦᑑᑏᑦ ᑲᒥᒪᒐᓱᐊᕈᑎᔅᓴᐃᑦ ᓄᓇᕗᒻᒥ. ᐊᔅᓱᒻᒪᕆᒃ ᐱᓕᕆᐊᖃᖅᓯᒪᕗᒍᑦ 
ᓴᖅᑮᔪᒪᓪᓗᑕ ᑕᒪᒃᑯᓂᖓ ᐊᒻᒪ ᓄᓇᑦᓯᐊᕐᒥ ᒐᕙᒪᒃᑯᑦ ᐊᑐᖃᑦᑕᓚᐅᖅᐳᑦ ᑕᒪᒃᑯᓂᖓ ᓴᖅᑭᐊᔭᐅᓚᐅᖅᑐᓂᑦ. 
ᐅᖃᖅᑏ, ᖃᐅᔨᒪᔭᐃᓐᓇᕆᖁᕙᒃᑲ ᓄᓇᕗᒻᒥ ᒐᕙᒪᑖᓚᐅᖅᑎᓪᓗᑕ ᑕᒪᒃᑯᓂᖓ ᑕᑯᓐᓇᓗᐊᖅᑑᔮᕈᓐᓅᓚᐅᕐᒪᑕ 
ᓴᖅᑭᐊᓚᐅᖅᑕᑎᓐᓂᑦ ᐃᑲᔪᖅᑕᐅᖁᓪᓗᒋᑦ ᓄᓇᕗᒻᒥᐅᑦ ᐃᓚᒋᔭᐅᖃᑕᐅᔪᑦ. 
 
ᑕᐃᒪᐃᓕᖓᓂᐊᖅᐸᑦ ᖃᔨᒪᔪᖓ ᐊᑭᕋᖅᑑᑎᓕᕐᓂᐊᕐᒪᑕ ᓄᓇᕗᒻᒥᐅᑦ. ᓄᓇᕗᒻᒥ ᒐᕙᒪᒃᑯᑦ 
ᐃᓱᒪᒋᔭᖃᑦᑎᐊᕐᓂᖅᓴᐅᖃᑦᑕᕆᐊᖃᕐᓂᐊᖅᐳᑦ ᑕᒪᒃᑯᓂᖓ ᐊᑐᕋᔅᓴᐅᔪᓂᑦ ᓴᖅᑭᑕᐅᓚᕐᒪᑕ ᐃᑲᔫᑎᖃᖁᓪᓗᒋᑦ 
ᓄᓇᕗᒻᒥᐅᓂᑦ ᑮᓇᐅᔭᐃᑦ ᓄᓇᕗᒻᒦᖏᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 294–1(6): ᐃᑲᔫᑎᐅᔪᑦ ᐊᑯᓂᐅᔪᖅ ᐃᖅᑲᓇᐃᔭᖅᑎᓄᑦ ᕼᐋᒻᒪᓚᒃᑯᓐᓄᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᑦ ᐅᖃᐅᓯᖃᕈᒪᕗᖓ ᐅᓪᓗᒥ 
ᐱᔾᔪᑎᒋᓪᓗᒍ ᐃᓱᒫᓘᑎᐅᓚᐅᕐᒪᑦ ᐅᕙᖓ ᓂᕈᐊᖅᑎᒋᔭᖏᓐᓄᑦ ᐱᔾᔪᑎᒋᓪᓗᒋᑦ ᕼᐋᒻᒪᓚᒃᑯᓐᓄᑦ ᐃᖅᑲᓇᐃᔭᖅᑐᑦ. 
 
ᕼᐋᒻᒪᓚᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᑯᓂᐅᔪᖅ ᐃᖅᑲᓇᐃᔭᖅᑎᖃᖅᓯᒪᓕᕐᒪᑕ ᑭᓯᐊᓂ ᐃᓗᐃᒃᑲᕐᓂᒃ 
ᐃᑲᔫᓯᐊᓚᐅᖅᓯᒪᓐᖏᒻᒪᑕ ᐱᔭᕆᐊᓕᒐᓗᐊᒥᓐᓂᑦ ᐱᔾᔪᑎᒋᓪᓗᒋᑦ ᐃᓪᓗᒨᖅᑐᑦ ᐃᑲᔫᑏᑦ. ᐃᓪᓗᒨᕋᔅᓴᓂᒃ  

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1941 

ᐃᑲᔫᓯᐊᖅᐸᖏᒻᒪᑕ ᐃᖅᑲᓇᐃᔭᕈᓐᓇᖅᑎᐊᖅᑐᒻᒪᕆᐅᒐᓗᐊᖅᑎᓪᓗᒋᑦ. ᐊᒥᓱᓂᒃ ᐊᕐᕌᒍᓂᒃ ᐃᖅᑲᓇᐃᔭᖅᓯᒪᒻᒪᑕ 
ᓄᓇᓕᕋᓛᖑᓂᖅᓴᓂᑦ. 
 
ᐆᑦᑑᑎᒋᒐᒃᑯ ᕼᐋᒻᒪᓚᖓᑦ ᐃᓪᓗᓕᒻᒥᑦ, ᒐᕙᒪᒃᑯᑦ ᐃᖅᑲᓇᐃᔮᖏᓐᓄ ᓯᐊᕐᒪᑎᕐᕕᐅᓯᒪᔪᖅ ᓄᓇᓕᖓᑦ. ᐊᑯᓂᐅᔪᖅ 
ᐃᖅᑲᓇᐃᔭᖅᓯᒪᔪᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᓕᖅᓯᒪᒻᒪᑕ ᐱᓪᓗᒍ ᐊᑭᓕᖅᓱᖅᑕᐅᑦᑎᐊᕐᓂᖏᓐᓄᑦ. 
 
ᐅᖃᖅᑏ, ᐅᖃᒃᑲᓐᓂᕈᒪᕗᖓ ᕼᐋᒻᒪᓚᒃᑯᑦ ᑮᓇᐅᔭᑎᒍᑦ ᐊᑲᐅᓐᖏᓕᐅᕈᑎᖃᖃᑦᑕᕐᒪᑕ ᑕᐃᒪᓐᖓᓂᑦ ᕼᐋᒻᒪᓚᐃᑦ 
ᓴᖅᑭᑕᐅᓚᐅᖅᓯᒪᒻᒪᑕ. ᐊᒥᓱᑲᓪᓚᐃᑦ ᓄᓇᓖᑦ ᐊᑭᓕᔅᓴᖃᖅᑐᑎᒃ. ᑭᓯᐊᓂ ᐃᖅᑲᓇᐃᔭᕈᓐᓇᖅᑎᐊᖅᑐᒻᒪᕆᓐᓂᒃ 
ᐃᖅᑲᓇᐃᔭᖅᑎᖃᐅᖅᐳᑦ, ᐱᑦᑎᐊᒃᑲᓐᓂᕈᓐᓇᕐᒪᑕ. 
 
ᐱᔾᔪᑎᒋᓪᓗᒋᑦ ᒐᕙᒪᒃᑯᓐᓄᑦ ᐃᖅᑲᓇᐃᔮᓂᒃ ᓯᐊᕐᒪᑎᕐᕕᐳᓯᒪᔪᑦ ᓄᓇᓖᑦ, ᐃᖅᑲᓇᐃᔭᕈᓐᓇᖅᑎᐊᖅᑐᒻᒪᕆᐅᒻᒪᑕ 
ᕼᐊᒻᓚᒃᑯᓐᓄᑦ ᐃᖅᑲᓇᐃᔭᕈᓐᓇᑦᑎᐊᖅᑐᑦ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔮᖏᓐᓄᑦ ᓅᓯᒪᓕᕐᒪᑕ. 
ᐅᓪᓗᒥᐅᓕᖅᑐᕐᓘᓐᓃᑦ, ᖁᐊᖅᓵᕐᓇᒻᒪᕆᒻᒪᑦ ᐊᒥᐊᒃᑯᖃᖏᒻᒪᑕ; ᓂᕆᐅᒃᑲᓗᐊᖅᐳᖓ ᒪᓕᒐᓕᐅᖅᑏᑦ ᐅᖃᐅᓯᒃᓴᒃᑲ 
ᑐᑭᓯᓇᕋᓗᐊᕐᒪᖔᑦ, ᓯᕗᓂᒃᓴᒥ ᕼᐊᒻᓚᒃᑯᑦ ᐃᖅᑲᓇᐃᔭᖅᑎᖏᑦ ᑐᓂᔭᐅᔪᓐᓇᕐᓂᐊᖅᑐᒃᓴᐅᕗᑦ ᐃᑲᔫᓯᐊᓂᒃ, ᓲᕐᓗ 
ᐃᑦᑐᕈᓐᓂᕐᒧᑦ ᓄᖅᑲᐅᓯᐊᒃᓴᓂᒃ ᐊᒻᒪᓗ ᐃᒡᓗᒧᑦ ᐃᑲᔫᓯᐊᒥᒃ ᐱᔾᔪᑎᒋᓪᓗᒍ ᑖᒃᑯᐊ ᓄᓇᓕᐅᔪᒥᒃ ᐊᐅᓚᑦᑎᒻᒪᑕ. 
ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 295–1(6): ᖃᒧᑕᐅᔭᒃᑯᑦ ᐃᖏᕐᕋᓂᖅ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑭᐅᖑᒃᑲᓐᓂᓕᕐᒥᖕᒪᑦ ᐊᒻᒪᓗ ᐃᓄᐃᑦ ᐊᒥᓱᑦ 
ᖃᒧᑕᐅᔭᑲᑕᓐᓂᐊᓕᕐᒥᖕᒪᑕ ᓄᓇᒃᑯᑦ ᓯᑯᒃᑯᓪᓗ. ᖃᐅᔨᒪᔪᐃᓐᓇᐅᒐᑦᑕ, ᓄᓇᕐᔪᐊᑉ ᐅᖅᑰᓯᕙᓪᓕᐊᓂᖓ 
ᐱᐅᖏᑦᑐᒥᒃ ᐊᒃᑐᐃᓂᖃᓪᓚᕆᒻᒪᑦ ᓯᑰᑉ ᖃᓄᐃᓕᖓᓂᕆᔭᖓᓄᑦ ᑕᒫᓂ ᓄᓇᕗᒻᒥ. ᐊᕐᕌᒍᑕᒫᑦ ᓯᑯ 
ᓵᓪᓕᕙᓪᓕᐊᑐᐃᓐᓇᕐᒪᑦ, ᐊᕐᕌᒎᑉ ᓯᕗᓂᐊᓂ ᐊᒻᒪᓗ ᐃᓚᖏᓐᓂ ᓄᓇᓕᐅᔪᓂ, ᑕᐃᒪᐃᖏᓐᓇᓚᐅᕐᒪᑦ. 
 
ᖃᒧᑕᐅᔭᒃᑯᑦ ᐃᖏᕐᕋᓇᓱᐊᕐᓂᖅ ᐊᑦᑕᕐᓇᖅᑐᒻᒪᕆᐅᓪᓗᓂ ᓯᑯᒃᑯᑦ. ᐅᖃᐅᔾᔪᕈᒪᕙᒃᑲ ᑕᒪᒃᑯᐊ ᖃᐅᔨᒪᖏᑦᑐᑦ 
ᐊᒻᒪᓗ ᐃᖅᑲᐃᑎᑦᑐᒪᓪᓗᒋᑦ ᖃᐅᔨᒪᔪᑦ ᐅᔾᔨᖅᓱᑦᑎᐊᖁᓪᓗᒋᑦ ᓯᑯᒃᑰᕆᐊᓚᐅᖅᑎᓐᓇᓯ ᓄᓇᒋᔭᔅᓯᓐᓂ ᐅᑭᐅᒃᑯᑦ 
ᐃᖏᕐᕋᓕᕌᖓᔅᓯ. ᐃᓄᑐᖃᓯ ᐊᒻᒪᓗ ᑕᒪᒃᑯᐊ ᐃᕝᕕᑦ ᓯᕗᓂᐊᒍᑦ ᐃᖏᕐᕋᕙᒃᑐᑦ ᓯᑰᑉ ᒥᒃᓵᓄᑦ ᓄᓇᒋᔭᔅᓯᓐᓂ 
ᐊᐱᕆᖃᑦᑕᕐᓗᒋᑦ ᐊᐅᓪᓚᕆᐊᓚᐅᖅᑎᓐᓇᑎᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 296–1(6): ᓲᖑᓇᓱᐊᕐᑐᑦ, ᑭᒃᑯᓕᒫᑦ ᐃᓗᐊᖏᔾᔪᑎᒋᔭᖏᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᐅᖃᐅᓯᒃᓴᖃᕈᒪᕗᖓ ᐱᒻᒪᕆᐅᔪᒥᒃ ᓄᓇᕗᒻᒥ ᐊᒻᒪᓗ 
ᖃᒪᓂᖅᑐᐊᒥ. ᐅᖃᐅᓯᒃᓴᕆᓂᐊᖅᑕᕋ ᐅᖃᐅᓯᕆᓚᐅᖅᑳᖅᑎᓐᓇᒍ, ᐆᒃᑑᑎᖃᕈᒪᒐᒪ. 
 
ᐅᖃᖅᑏ, ᐊᕐᕌᒎᓕᖅᑐᓄᑦ, ᐅᑭᐅᕐᑕᖅᑐᖅ ᐱᐅᖏᑦᑐᒻᒪᕆᒻᒥᒃ ᖁᕝᕙᓯᓐᓂᖅᐹᒥᒃ ᓯᒡᒐᓕᐊᖅᑐᖅᑐᖁᑎᖃᖃᑦᑕᕐᒪᑕ 
ᑲᓇᑕᒥ. ᖃᐅᔨᒪᓪᓗᑕᓗ, ᓯᒡᓕᐊᖅᑐᖃᑦᑕᕐᓂᖅ ᐊᑭᑐᔪᒻᒪᕆᐊᓘᒻᒪᑦ, ᑮᓇᐅᔭᐃᕐᓂᑐᐊᖑᖏᑦᑐᑎᒍᑦ ᑭᓯᐊᓂᑦᑕᐅᖅ 
ᐃᓗᓯᑦᑎᓐᓄᑦ. ᐅᓪᓗᒥᐅᓕᕐᑐᖅ, ᓄᓇᕗᒻᒥ ᑐᖁᔾᔭᐅᓂᖅᐹᖑᕙᒃᑐᖅ ᐳᕙᒃᑯᑦ ᑳᓐᓱᑖᕐᓂᖅ ᐊᒻᒪᓗ ᐊᒥᓲᓗᐊᕐᑐᑦ 
ᓱᕈᓰᑦ ᖃᕗᒍᑎᖃᖃᑦᑕᕐᓕᕐᒪᑕ ᐊᓂᖅᓵᖅᑑᑎᖏᑦᑎᒍᑦ ᐃᓗᐊᖏᔾᔪᑎᖃᕐᓗᑎᒃ ᐊᒻᒪᓗ ᖁᕝᕙᓯᒃᑐᒻᒪᕆᒻᒥᒃ  

1942 

ᐊᐃᑦᑐᖅᑕᐅᕙᒃᑐᑦ. ᑕᒪᓐᓪᓇ ᐱᔾᔪᑎᐅᓗᐊᖃᑦᑕᖅᐳᖅ ᐊᓯᖓᓄᑦ ᓯᒡᒐᓗᐊᖅᑐᖅᑕᐅᔪᒧᑦ, ᑭᓯᐊᓂ ᐅᖃᖅᑏ, 
ᐱᔪᒪᓂᖅᑕᖃᓚᐅᕈᓗᐊᕐᒪᑦ ᐃᓗᐊᖏᔾᔪᑎᐅᔪᖅ ᒥᓂᔅᑕᐅᑉ ᐱᓕᕆᐊᕆᓇᓱᐊᕐᓗᓂᐅᒃ. 
 
ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓅᓯᓕᕆᔨᒃᑯᓐᓄᓪᓗ ᓂᖅᓱᕈᒪᕙᕋ ᑲᔪᓰᓐᓇᕋᓱᐊᕐᓂᖓᓄᑦ, 
ᐱᓕᕆᐊᖃᐃᓐᓇᕋᓱᐊᕐᓂᖓᓄᑦ ᓄᖅᑲᖅᑎᑦᑎᓇᓱᐊᕐᓂᕐᒥᒃ ᓯᒡᒐᓕᐊᖅᑐᖃᑦᑕᕐᓂᕐᒧᑦ ᐊᒻᒪᓗ 
ᐊᑑᑎᓐᖑᐊᑦᑎᐊᕙᐅᕗᖅ ᓇᒻᒥᓂᖅ ᓯᒡᒐᓗᐊᒧᑦ ᓄᖅᑲᕈᓐᓇᖅᓯᓚᐅᕐᓂᖓᓄᑦ. 
 
ᐅᖃᖅᑏ, ᐃᓗᐊᖏᔾᔪᑕᖃᒻᒪᕆᓕᕐᒥᖕᒪᑦ ᓄᓇᕗᒻᒥ, ᑕᐃᔭᐅᔪᖅ ᓲᖑᓇᓱᐊᕐᓂᖅ, ᐅᖃᖅᑏ, ᓲᖑᓇᓱᐊᖃᑦᑕᖅᐳᑦ 
ᐊᑦᑎᕐᓯᓂᕐᓗᓐᓂᒃᑯᑦ ᐊᒻᒪᓗ ᑕᐸᓱᓐᓂᒃᑯᑦ, ᐳᔾᔪᒃᑐᐃᓪᓗᑎᒃ ᐊᒻᒪᓗ ᐊᔭᐅᖅᑐᐃᓪᓗᑎᒃ ᑎᑭᐅᑎᒻᒪᕆᖃᑦᑕᖅᑐᖅ 
ᐋᓐᓂᖅᓯᕆᓂᕐᒧᑦ. ᓲᖑᓇᓱᐊᕐᓂᖅ ᐋᓐᓂᕐᓇᖅᑑᒻᒪᑦ ᐊᒻᒪᓗ ᐅᓗᕆᐊᓇᖅᑐᒥᒃ ᐱᐅᓯᐅᖃᑦᑕᕐᒪᑦ. 
 
ᑖᔅᓱᑐᓇᖅ ᓯᒡᒐᓕᐊᖅᑐᖅᑐᖃᖅᑐᕕᓂᐅᓚᐅᖅᑎᓪᓗᒍ ᐊᒃᑐᐃᔭᐅᓂᖓ, ᓲᖑᓴᓐᓂᖅᑕᖃᓚᐅᖅᑎᓪᓗᒍ 
ᐅᖓᕙᐅᑎᔪᓐᓇᕐᒪᑦ ᐊᒻᒪᓗ ᐊᒃᑐᐃᔾᔪᑕᐅᔪᓐᓇᕆᓪᓗᓂ ᓱᕈᓯᓄᑦ, ᐃᓚᒌᓄᑦ, ᐃᓕᓐᓂᐊᕐᕕᓐᓄᑦ ᐊᒻᒪᓗ 
ᓄᓇᓕᐅᔪᓄᑦ, ᐃᓐᓇᑐᖃᓄᓪᓘᓐᓃᑦ. 
 
ᓇᓗᓐᓇᓐᖏᓚᖅ ᓲᖑᓵᖅᐸᒃᑐᑦ ᐊᒻᒪᓗ ᓲᖑᓴᕝᕕᐅᖃᑦᑕᖅᑐᑦ ᐊᑐᓂ ᖃᕗᒍᑎᖃᓕᕋᔭᕐᒪᑕ ᐊᑯᓂᐅᔪᒧᑦ, ᐃᒻᒥᓂᒃ 
ᐊᑑᑎᖃᕆᔪᓐᓃᕐᓗᓂ, ᐃᓅᖃᑎᖃᑦᑎᐊᕈᓐᓇᐃᓪᓕᓗᓂ, ᑲᔪᓯᓂᖃᑦᑎᐊᓚᐅᖅᓯᒪᔪᓐᓇᐃᓪᓕᓗᓂ, 
ᓂᖃᓪᓗᖓᓕᕐᓇᕐᓗᓂ, ᐃᒻᒥᓃᕈᒪᓂᕐᒧᑦ ᐃᓱᒪᖃᑦᑕᓕᕐᓗᓂ, ᐊᒥᓱᑦ ᐊᓯᖏᑦ. 
 
ᐅᖃᖅᑏ, ᓲᖑᓴᓐᓂᖅ ᑭᒃᑯᓕᒫᑦ ᐃᓗᐊᖏᔾᔪᑎᒋᕙᐃᑦ. ᓴᖅᑮᔪᓐᓇᕈᑦᑕ ᐊᒻᒪᓗ ᐃᑲᔪᖅᓱᐃᔪᓐᓇᕈᑦᑕ 
ᑲᔪᓯᓂᖃᑦᑎᐊᕈᓐᓇᖅᑐᒥᒃ ᓄᖅᑲᖓᑎᑦᑎᓇᓱᐊᕐᓂᒥᒃ ᑕᐃᒪᓐᓇᑐᑦ ᓯᒡᒐᓕᐊᖅᑐᖃᑦᑕᖁᔨᔪᓐᓃᖅᑐᑎᑐᑦ ᑕᐃᒪᓕ 
ᓴᖅᑮᔪᓐᓇᕈᑦᑕ ᓄᖅᑲᖓᑎᑦᑎᓇᓱᐊᕐᓂᕐᒥᒃ ᑖᓐᓇ ᐱᓕᕆᐊᖃᕋᓱᐊᕈᓐᓇᕐᑐᖅ ᓲᖑᓴᓐᓂᕐᒧᑦ ᐃᓗᐊᖏᔾᔪᑎᐅᔪᒥᒃ. 
 
ᒥᓂᔅᑕᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ, ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓅᓯᓕᕆᓂᕐᒧᓪᓗ, ᐱᖅᑯᓯᓕᕆᓂᕐᒧᑦ, 
ᐅᖃᐅᓯᓕᕆᓂᕐᒧᑦ ᒪᒃᑯᒃᑐᓕᕆᓂᕐᒧᓪᓗ, ᑲᑎᖃᑎᒌᖁᕙᒃᑲ ᐊᒻᒪᓗ ᐱᔾᔪᑎᒃᓴᖅ ᓲᖑᓴᓐᓂᕐᒧᑦ 
ᐅᖃᐅᓯᖃᓪᓚᕆᖁᓕᖅᐸᒃᑲ. 
 
ᐅᖃᖅᑏ, ᐅᖃᑦᑕᕐᒪᑕ ᓲᖑᓴᒃᐸᒃᑐᖅ ᐊᓯᔾᔨᖅᑕᐅᔪᓐᓇᖅᑐᑐᐊᖑᒻᒪᑦ ᐱᐅᓯᖓ ᐊᑭᒋᐊᕐᓗᒋᑦ. ᒐᕙᒪᒃᑯᑦ 
ᑕᑯᔪᒪᒐᔭᖅᐸᒃᑲ ᑕᒪᔅᓱᒥᖓ ᐃᓗᐊᖏᔾᔪᑎᐅᔪᒥᒃ ᓲᖑᓴᖃᑦᑕᕐᓂᕐᒧᑦ ᐊᑭᒋᐊᖅᓯᓗᑎᒃ ᐊᒻᒪᓗ ᐊᓯᔾᔨᖅᑕᐅᓗᓂ 
ᐊᑯᓂᐅᔪᒧᑦ ᐊᒃᑐᐃᓂᕆᒐᔭᖅᑕᖓ ᐅᑎᒨᓚᐅᖏᓐᓂᖓᓂ. 
 
ᑕᒪᔅᓱᒧᖓᓗ, ᐅᖃᖅᑏ, ᐅᖃᕆᐊᒃᑲᓐᓂᕈᒪᕗᖓ ᓲᖑᓴᒃᐸᒃᑐᑦ ᑖᒃᑯᑐᐊᖑᖏᒻᒪᑕ ᐱᓐᖑᐊᕐᕕᓐᓃᕋᔭᒃᐸᒃᑐᑦ 
ᓵᓚᖃᕋᓱᐊᕐᑐᑦ ᓱᕈᓯᐅᓂᕐᓴᑯᓗᓐᓂᒃ. ᓲᖑᓴᒃᐸᒃᑐᑦ ᓄᑲᑉᐱᐊᖑᕙᒃᐳᑦ, ᓂᕆᐊᖅᓵᖑᕙᒃᐳᑦ ᓲᖑᓴᒃᐸᒃᑐᓪᓗ 
ᐊᕐᕌᒍᓕᕇᒃᐸᒃᐳᑦ ᑕᒪᒃᑯᐊ ᓲᖑᓴᐃᕙᒃᑐᑦ ᐃᓄᑐᖃᑦᑎᓐᓂᒃ ᑮᓇᐅᔭᒧᑦ. ᑕᐃᒪᐃᒻᒪᑦ ᐅᖃᖅᑏ, ᓂᕆᐅᒃᑲᓗᐊᖅᐳᖓ 
ᒐᕙᒪᒃᑯᑦ ᑲᑎᒪᓛᕐᓗᑎᒃ ᐊᒻᒪᓗ ᐃᓱᒪᓕᐅᕆᓇᓱᐊᕐᓗᑎᒃ ᖃᓄᖅ ᑕᒪᒃᑯᓂᖓ ᐱᔾᔪᑎᒃᓴᐅᔪᓂᒃ 
ᐱᓕᕆᐊᖃᕋᓱᐊᕐᓗᑎᒃ ᐊᒻᒪᓗ ᐃᓕᔅᓯᓐᓂᒃ ᐃᑲᔪᖅᓱᐃᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᐃᖃᐃᑎᒋᐊᓂᐊᕋᒃᑭᓇᐄ ᐃᒪᐃᓂᐊᕋᕕ ᐱᑕᖃᓂᐊᕐᓱᑎ ᒪᖅᕉᓐᓂ ᐅᖃᐅᓰᓐᓄ 
ᑕᐃᑲᓂ. ᑭᓯᐊᓂ ᑕᐃᒪᓂᖓ ᐊᐃᑉᐸᖓᓄ ᐅᖃᐅᓯᕆᔭᖅᓅᕕᑦ ᐃᒪᐃᑑᓂᖏᓄ ᐋᑎᕆᓂᖅᓄ. ᐃᓱᒪᒋᑦᓱᒍ 
ᐱᑕᖃᕆᐊᖓᓄ ᑲᑎᒪᔨᓂ ᑕᕝᕙᓂ ᐃᒪᐃᑦᑐᓂ ᑕᐃᒪᐃᑐᐃᓐᓇᖁᔨᔪᓂ. ᑲᑎᒪᔩᑦ ᐅᖃᐅᓯᑦᓴᖏ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 297–1(6): ᐃᖃᓗᐃᑦ ᓱᕈᓯᖏ ᐊᑭᕋᖅᑐᕐᑐᐃᑦ ᓂᖓᖅᓂᐅᔪᓄ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᕙᖓᑦᑕᐅᖅ ᐃᑲᔪᖅᓱᕈᒪᑦᓱᖓ ᐃᑲᔪᖅᓱᖅᓱᒋᑦ ᐱᓕᕆᔪᓐᓇᓯᐊᕐᑐᒧ 
ᐃᖃᓇᐃᔭᖃᑎᒐᓗ ᖃᒪᓂᖅᑐᐊᖅᒦᖔᖅᑐᒧ. ᐅᖃᖃᐅᑦᓱᓂᓗ ᐅᓪᓗᒥᒋᐊᖅ, ᐊᑦᑐᐃᓂᕆᕙᑦᑕᖏᓐᓄ ᐊᑎᕆᓂᖅᓄ  

ᑕᒪᐃᓂ ᐅᕙᑎᖕᓄ. ᐸᓂᒐᓘᖕᓃᑦ ᐊᖏᖅᕋᕐᓯᒪᔪ ᖁᕕᐊᓱᓐᓇᓂ ᐱᔾᔪᑎᖃᕐᓱᓂ ᑕᒪᑐᒧᖓᑦᑕᐅᖅ 
ᖃᓄᐃᓘᓐᓂᐅᓯᒪᔪᒧ ᐃᓕᓐᓂᐊᖅᕕᐊᓂ, ᐃᓕᓐᓂᐊᖅᕕᑑᖏᑦᑐᓂ ᑭᓯᐊᓂᑦᑕᐅᖅ ᐱᖑᐊᖅᕕᖏᓂ ᐊᒻᒪ 
ᐱᖑᐊᖅᓱᑎᓪᓘᖕᓃᑦ ᓯᓚᒥᑐᐃᓐᓇᖅᓗ. 
 
ᐅᖃᖅᑎ, ᓈᒻᒪᓴᖃᖃᓯᐅᔾᔨᔪᖓᓕ ᐃᒪᐃᒻᒪ ᐱᔭᕆᐊᖃᕐᓱᑕ ᓄᓇᕗᓕᒫᒨᖓᓗᓂ ᖃᓄᐃᒋᐊᕈᑎᑦᓴᐅᔪᓄ 
ᖃᓄᐃᒋᐊᕈᓐᓇᕐᓯᓂᐊᕐᓗᑎ ᐋᑎᕆᕙᑦᑐᓄ. ᐃᓱᒪᒋᑦᓱᒍᓗ ᐱᑕᖃᕇᓐᓂᑎᖕᓂ ᐆᑦᑑᑎᑦᓯᐊᕙᖕᒧ ᐊᑑᑎᒍᑎᒋᓗᒍ 
ᐅᑯᓇᖔᕐᓯᒪᓪᓗᓂ ᐃᓚᒌᖑᔪᓂ ᐅᕕᒃᑲᖅᓂ ᑕᒫᓂ ᐊᖓᔪᖄᖃᕐᕕᐅᔪᒥ ᓯᑎᒥ ᐃᖃᓗᖕᓂ. 
 
ᐅᖃᖅᑎ, ᐃᖃᓗᐃ ᓯᕈᓯᖏ ᐊᑭᕋᖅᑐᕐᑐᐃᑦ ᓂᖓᖅᓂᐅᔪᓄ ᑲᑐᔾᔨᖃᑎᒌᖑᔪᐃᑦ ᐱᓇᓱᐊᕐᓯᐊᕐᑐᐃ ᐅᕕᒃᑲᐃᑦ 
ᐱᓇᓱᐊᕈᒪᓯᒪᔪᐃᑦ ᑕᖃᐅᔾᔨᓯᒪᑦᓱᑎ ᐋᑎᕆᓂᐅᔪᓄ ᑕᐅᑐᑦᓯᒪᔭᖏᓄ ᐊᒻᒪ ᐊᑑᑎᓯᒪᑦᓱᓂᒋᑦ ᐃᓕᓐᓂᐊᖅᕕᐅᔪᓂ. 
 
ᑲᑎᖃᑎᒌᓐᓂᐅᕙᑦᑐ ᖃᖓᒃᑰᓕᕋᐃᒻᒪ, ᑖᒃᑯᐊᓗ ᐅᕕᒃᑲᐃᑦ ᐱᓇᓱᐊᖅᑐᐃᑦ ᖃᓄᐃᒋᐊᕋᓱᐊᕐᓱᑎ ᒥᑦᓵᓄ 
ᖃᓄᐃᓐᓂᕆᔭᐅᕙᑦᑐᐃᑦ ᐃᓗᐊᓂ ᓂᖓᖅᓂᐅᔪᓄ ᐃᓅᓯᕆᔭᖏᓄ. ᐃᒪᐃᑐᐃᓐᓇᐸᖏᑦᑐᐃ ᑖᒃᑯᐊ ᐅᕕᒃᑲᐃᑦ 
ᐱᓕᑦᓯᑐᐃᓐᓇᕐᐸᖏᑦᑐᐃᑦ ᐃᑲᔪᖅᓱᕈᑎᓄ ᑕᒪᐃᓄ ᐊᓯᒥᓄ, ᑭᓯᐊᓂ ᐱᓇᓱᐊᖅᑐᐃ ᐱᔪᓐᓇᕐᓂᓕᒫᖏᑎᒍ 
ᓴᖀᓇᓱᐊᕐᓱᑎ ᐅᔾᔨᖅᓱᕈᑎᓄ ᐃᓗᐊᓂ ᑕᒪᑐᒪ ᐃᓱᒫᓘᑎᐅᑉ ᐅᑯᑎᒎᓐᓇ ᐱᓱᕋᓚᑦᓱᑎ, ᑲᑎᒪᓂᖃᖅᓱᑎ, 
ᑮᓇᐅᔭᓂ ᐱᕈᐃᓂᖃᕋᓱᐊᕐᓱᑎᓗ ᐊᒻᒪ ᐸᖅᓇᐅᑎᓄ ᖃᑎᖃᑎᒌᑲᓂᕈᑎᑦᓴᐅᔪᓄ ᐃᓗᐊᓂ ᓄᓇᕗ ᐅᕕᒃᑲᖏᓐᓄ. 
 
ᐅᖃᖅᑎ, ᑕᒪᑦᑕ ᐃᓕᔪᓐᓇᕋᑦᑕ ᑭᓱᓂ ᑖᒃᑯᓇᖓ ᑲᑐᔾᔨᖃᑎᒌᓂ, ᓴᕿᐅᒪᑎᑦᓯᒻᒪᑕ ᐅᕙᑎᖕᓄ ᖃᓄᐃᑦᑐᓂ 
ᐅᔾᔨᕆᔭᕆᐊᓕᑦᑎᖕᓄ, ᐃᒪᐃᒻᒪ ᑲᑐᑎᖃᑎᒌᓪᓗᓂ ᐃᒪᐃᑦᓯᒍᓐᓇᕆᖓᓄ ᐊᔭᐅᖅᑐᐃᒍᓐᓇᓂᖃᕐᓱᓂ 
ᓇᖏᖅᓯᒋᐊᕆᐊᖃᓂᑎᖕᓄ ᐃᒻᒥᓂᖅᓱᓪᓗᑕ. 
 
ᐊᑲᐅᖏᓕᐅᕈᑎᖓ ᐸᕝᕕᓵᖃᓐᓂᐅᔪᒧ ᐃᒪᐃᓕᖓᔾᔭᕋᓂᓗ ᐃᒻᒥᓂᖅᓱᕈᑎᐅᓗᓂ ᐅᑯᓄᖓ ᐊᑕᐅᓯᖅᒧ ᐅᕝᕙᓗ 
ᒪᖅᕉᓐᓄ ᐃᓕᓐᓂᐊᖅᕖᖕᓄ. ᐊᑑᑎᓂᖃᕐᓯᒪᑦᓱᓂᑕᐅᖅ ᑕᒪᐃᓂ ᓄᓇᕗᒥ ᐊᒻᒪᓗ ᐊᓯᕈᓘᔭᖏᓐᓂᑦᑕᐅᖅ 
ᓯᓚᑎᐊᓂᑦᑕᐅᖅ. ᐊᓐᓈᓗᖕᒥᐅᒐᓗᐊᖅ, ᑐᓴᕋᔪᐃᒃᑲᑦᑕ ᑕᒪᑐᒧᖓ ᐱᔾᔪᑎᖓᓗ ᐋᑎᕆᕙᑦᑐᐃᑦ 
ᓯᕘᕋᓵᕆᒐᔪᓂᖏᓄ ᖃᓄᐃᓘᖅᑕᒥᓄ ᐅᖃᐅᓯᖃᑕᐃᓕᖁᔨᑦᓱᑎ. 
 

ᐅᐱᒍᑎᔭᒋᐊᓪᓚᒃᑲ ᑕᒪᒃᑯᐊ ᐅᕕᒃᑲᐃᑦ ᐊᓂᒎᔾᔨᓯᒪᔪᐃ ᑕᒪᑐᒧᖓ ᑲᑉᐱᐊᓱᐊᓂᕐᒧ. ᐃᒪᐃᓗᑕ 
ᖃᓄᐃᓐᓂᕆᔭᑎᖕᓄ, ᖃᓄᐃᒋᐊᕈᓐᓇᓯᐊᕋᑦᑕ ᐃᑲᔪᖅᓱᓪᓗᒋ ᑖᒃᑯᐊ ᐊᒻᒪᓗ ᐊᓯᖏ ᑲᑐᔾᔨᖃᑎᒌᑦ 
ᑕᐃᒪᐃᑐᓅᖓᔪᐃᑦ. 
 

ᑎᓕᐅᕆᐊᑲᓂᖃᕋ ᒥᓂᔅᑕᖓ ᐃᓕᓐᓂᐊᖅᑐᓕᕆᔨᑯ ᐱᕙᓪᓕᐊᑎᑦᓯᓂᐊᕐᓗᓂ ᓴᕿᑎᑦᓯᕙᓪᓕᐊᓗᓂ ᑕᒪᑐᒥᖓ 
ᐊᑲᐅᖏᓕᐅᕈᑎᒥ ᓯᕗᓪᓕᐅᑎᓂᐊᕐᓗᓂᐅ. ᐃᒻᒪᖃᓗ ᒥᓂᔅᑕ ᐊᑦᓱᕈᑦᓯᐊᕐᓗᓂ ᖃᓄᐃᒋᐊᓂᖃᓂᐊᕐᓗᓂ, ᑕᒪᓐᓇᓗ 
ᐃᑲᔪᖅᓱᕈᑎᑦᓴᐅᔪᓐᓇᓂᐊᕐᒪ ᐊᖓᔪᖄᕆᔭᖓᓄ ᐊᒻᒪ ᐃᓕᓐᓂᐊᑎᑦᓯᔨᓄ ᐃᓕᓐᓂᐊᖅᕕᖁᑎᒋᔭᑎᖕᓂ ᐃᓗᐊᓂ 
ᐱᓇᓱᐊᕆᐊᑲᓂᓂᐊᕐᓗᑎ ᐱᓕᕆᕙᓪᓕᐊᓗᑎ ᖃᓄᐃᒋᐊᕐᓗᑎ ᑕᒪᒃᑯᓄᖓ ᐊᑲᐅᖏᓕᐅᕈᑎᐅᔪᒧ ᐊᒻᒪ 
ᖃᓄᐃᒍᑎᑦᓴᐅᓂᐊᕐᓗᓂ, ᐃᑲᔪᖅᓱᓂᐊᕋᑦᑎᒍ ᐃᓕᓐᓂᐊᖅᑏᑦ ᐊᒻᒪ ᐊᖓᔪᖄᕆᔭᖏᓪᓗ ᐊᔾᔨᒌᑦᑎᓪᓗᒋ 
ᐱᓇᓱᐊᖅᓂᖏᓄ ᐃᓕᖓᔪᐃ ᐸᕝᕕᓵᖃᓂᖅᓄ. 
 

ᐅᖃᖅᑎ, ᐸᕝᕕᓵᖃᓂᖅ ᐃᒪᐃᓕᖓᑦᓱᓂ ᑭᓇᒃᑯᑐᐃᓐᓇᐃᑦ ᐊᑲᐅᖏᓕᐅᕈᑎᒋᔭᖓ ᐊᒻᒪᓗ ᐅᐱᒍᔾᔨᒋᐊᓪᓚᑦᓱᖓ 
ᐃᖃᓗᐃ ᓱᕈᓯᖏᓂ ᐊᑭᕋᖅᑐᖅᑐᓂ ᓂᖓᖅᓂᐅᔪᓄ ᖃᓄᐃᒋᐊᕐᓯᒪᔪᓄ ᑕᒪᑐᒧᖓ ᑕᒪᑦᓱᒪᓗ ᒥᑦᓵᓄ. ᐃᓱᒪᒋᑦᓱᒋ 
ᐃᓕᑦᑐᐃᓐᓇᐅᒍᓐᓇᕋᑦᑕ ᐆᑦᑑᑎᒋᔭᐅᓗᓂᑦᑕᐅᖅ. ᖁᔭᓐᓇᒦᒃ, ᐅᖃᖅᑎ. 
 

>>ᐸᑦᑕᑐᑦᑐᐃᑦ 
 

ᐅᖃᖅᑎ: ᖁᔭᓐᓇᒦᒃ, ᑐᑐ. ᑲᑎᒪᔩᑦ ᐅᖃᐅᓯᑦᓴᖏᑦ. ᓄᑕᕋ. 
 

ᒪᓕᒐᓕᐅᖅᑏᑦ ᐅᖃᐅᓯᖏᑦ 298–1(6): ᐃᓄᐃᑦ ᐊᒻᒪ ᐃᐋᔅᓯᑭᒨ 
 
ᓄᑕᕋ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓂᕆᐅᓐᓂᖃᖃᐅᖏᓐᓇᒪ ᐃᓕᑕᕆᔭᐅᓴᕋᐃᓐᓂᐊᓂᕐᓄ ᕿᓚᒥᒃᑯ. 
ᓂᕆᐅᓐᓂᖃᓚᐅᕐᓯᒪᖏᓐᓇᒪ ᐃᒪᐃᒻᒪ ᓄᓇᕗ ᓴᕿᑕᐅᒋᐊᖓᖅᑎᓪᓗᒍ ᐅᕝᕙᓗ ᐃᒪᐃᑦᓯᒪᑎᓪᓗᒍ ᓯᕗᓖᑦ 
ᓄᓇᓕᖏᓂᒥᐅᑕᖏ ᐃᐋᔅᓯᑭᒨ ᑕᒪᐅᖓᖅᑐᒥᓂᐅᒻᒪᑕ ᑕᒫᓂᐅᖑᒋᐊᕐᑐᖅᓱᑎ ᓄᓇᕗᒥ. 

ᒫᓐᓇᐅᕙᓕᕐᑐᓪᓕ, ᑕᐃᒍᖅᑕᐅᓕᕐᑐᒍ ᐃᓄᐃᑦ ᐊᒻᒪᓗ ᐃᒻᒪᖃᖃᐃ ᐃᒻᒪᖃᓗ ᐊᓯᑲᓐᓂᖏᓂ ᐊᓯᔾᔩᓂᐅᔪᓂ 
ᐅᑯᓄᖓ ᐊᑎᖏᓄ ᐃᓗᐊᓂ ᓄᓇᕗ, ᐃᒪᐃᑦᑐᓴᐅᓇᔭᕆᕗ ᑕᐃᒍᖅᑕᐅᑲᓐᓂᕋᔭᕐᑐᑦᓴᐅᕗᒍ ᐃᐋᔅᓯᑭᒨᒥ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐊᕐᕚᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 299–1(6): ᑭᖒᒪᔭᐅᓂᖓᓄ ᐃᓕᖓᔪ ᓱᕈᓯᖅᓄ ᐃᑲᔪᖅᓱᐃᓂᖅ 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓇᖏᖅᓯᕗᖓ ᐅᓪᓗᒥ ᖃᓄᐃᒋᐊᕈᒪᓂᖃᑲᓂᕐᓱᖓ ᐃᓱᒫᓘᑎᐅᔪᓄ 
ᐅᖃᐅᓯᕆᔪᔭᕋᓄ ᑲᒪᑎᓂᖃᕐᑎᓪᓗᑕ ᐸᖕᓂᖅᑑᖅᒥ. ᑭᖒᒪᔭᐅᓂᖓᓄ ᐃᓕᖓᔪ ᓱᕈᓯᖅᓄ ᐃᑲᔪᖅᓱᐃᓂᖅ 
ᓄᓇᕗᒥ. ᐅᕙᓐᓄᑦ ᓇᓗᓇᓐᖏᓚᖅ ᐅᖃᖅᑏ, ᐊᒥᓱᓄᑦ ᐅᖄᓚᕕᐅᖃᑦᑕᕋᒪ, ᐊᒻᒪ ᐊᒥᓱᑦ ᐃᓄᐃᑦ ᐅᕙᓐᓄᑦ 
ᐅᖃᖅᐸᑦᑐᑎᒃ, ᑕᒪᑐᒥᖓ ᐸᓐᓂᖅᑑᒥᓚᐅᖅᑎᓪᓗᖓ. ᐊᒥᓱᓄᑦ ᓄᓇᕗᒻᒥᐅᓄᑦ ᑕᒪᓐᓇ ᓯᕗᓪᓕᐅᔾᔭᐅᖁᔭᐅᒻᒪᑦ. 
 
(ᑐᓵᔨᑎᒎᕈᓐᓃᖅᑐᖅ): ᑭᐅᔾᔪᑕᐅᓚᐅᖅᑐᖅ ᐊᐱᖅᑯᑎᒐ ᒪᓕᒐᓕᐅᕐᕕᒻᒥ ᐊᑦᑑᕙᐅᑎᓪᓗᒍ, ᒥᓂᔅᑕ 
ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ ᐅᖃᓚᐅᕐᒪᑦ ᒥᓂᔅᑕᖃᕐᕕᖓ ᕿᒥᕐᕈᕙᓪᓕᐊᓂᕋᖅᑐᓂᐅᒃ 
ᒪᓕᒐᕐᒥᑦ. ᒪᒥᐊᓇᖅ ᐅᖃᖅᑏ, ᒥᓂᔅᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᓐᓄᑦ ᐅᖃᓚᐅᕐᒪᑦ 
ᒥᓂᔅᑕᖃᕐᕕᖓ ᕿᒥᕐᕈᓂᕋᖅᑐᓂᐅᒃ ᒪᓕᒐᕐᒥᑦ ᐊᒻᒪ ᐊᓯᖏᑦ ᓄᓇᓖᑦ ᓲᕐᓗ ᓂᐅᕙᓐᓛᓐ ᐊᒻᒪ ᓛᐸᑐᐊ 
ᖃᓄᐃᓕᖓᒻᒪᖔᑕ. 
 
ᐅᖃᖅᑏ, ᐅᑕᖅᑭᔪᔅᓴᐅᓐᖏᓚᒍᑦ ᖃᓄᐃᓐᓂᐅᓂᐊᖅᑐᓂᒃ ᒪᓕᒐᓕᐅᕐᕕᒻᒥᑦ ᐊᕐᓇᐅᑎᓂᒃ ᐊᓯᖏᓐᓂᑦ ᓄᓇᓕᓐᓂᑦ 
ᐱᓕᕆᐊᖃᓚᐅᖅᑎᓐᓇᑕ ᓇᒻᒥᓂᖅ ᐅᕙᒍᑦ. ᐱᔪᒪᓚᐅᕋᑦᑕ ᐊᒻᒪ ᓴᓇᓚᐅᕋᑦᑕ ᓄᓇᕗᒻᒥ ᒪᓕᒐᕐᒥᑦ, ᑭᖑᓂᑦᑎᓐᓂᑦ 
ᖃᐅᔾᔨᑎᒋᖃᑦᑕᖅᓯᒪᔭᕗᑦ ᓴᖅᑮᓯᒪᕗᑦ ᐊᑐᓕᖅᑎᑦᑎᓂᖅ ᐋᖅᑭᑦᑕᐅᒌᖅᓯᒪᔪᓂᒃ ᓄᓇᓕᓐᓂᑦ ᑲᓇᑕᒥ 
ᓇᒥᑐᐃᓐᓇᖅ ᐊᐅᓚᓂᖃᑦᑎᐊᖏᓐᓇᖏᒻᒪᑕ. ᐅᖃᖅᑏ, ᐋᖅᑮᔪᒪᓂᖃᕐᓗᑕ ᑕᕝᕙᓂ ᓄᓇᕗᒻᒥ. 
 
ᐃᓚᖏᑦ ᒪᓕᒐᓕᐅᖅᑏᑦ. ᕼᐃᐊ, ᕼᐃᐊ. 
 
(ᑐᓵᔨᑎᒍᑦ): ᐊᒻᒪ ᓱᓕᒃᑲᓐᓂᖅ ᐅᖃᖅᑏ, ᐊᔭᐅᕆᐊᒃᑲᓂᖅᐸᕋ ᑖᓐᓇ ᒐᕙᒪ ᓴᖅᑮᖁᓪᓗᒍ ᐋᖅᑮᔾᔪᑕᐅᒐᔭᖅᑐᒥᑦ 
ᓱᕈᓯᕐᓄᑦ ᐱᓕᕆᐊᒥᑦ ᓄᓇᕗᒻᒥ ᐱᔪᓐᓇᖅᓯᑐᐊᖅᐸᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐅᐃᓕᐊᒻᔅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒥᓂᔅᑕ ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 224–1(6): ᐊᑭᖏᑦ ᐃᓅᓇᓱᐊᕐᓂᕐᒧᑦ ᐊᒻᒪ ᖃᖓᑦᑕᐅᑏᑦ ᐊᑭᖏᑦ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᐸᒻᒪᑕ ᖃᓪᓗᓈᑎᑐᑦ ᒪᓕᒐᓕᐅᖅᑏᑦ 
ᐊᓂᖅᓵᖅᑐᖅᑎᖁᓪᓗᒋᑦ, ᐊᒥᓱᐊᖅᑎᖅ ᑕᐃᒪᐃᒐᓱᐊᖅᐸᑉᐳᒍᑦ ᓂᕈᐊᖅᑕᐅᓯᒪᒐᓗᐊᖅᑐᑕ. ᐊᒥᓱᐊᖅᑎᖅ 
ᐃᑉᐱᓇᖅᑐᒥᒃ ᐅᖃᐅᓯᖃᓕᕋᐃᒐᑦᑕ, ᐃᑉᐱᓐᓇᖅᐸᒻᒪᑦ ᐊᑭᕋᖅᑐᕈᒪᒐᓗᐊᖅᑎᓪᓗᒋᑦ ᐃᓱᒪᒋᔭᐅᔪᒥᑦ, 
ᓴᖅᑮᕙᓐᖏᒻᒪᑕ ᐱᔾᔪᑎᒋᓪᓗᒍ ᓂᕈᐊᖅᑕᐅᒃᑲᓐᓂᓐᖏᑐᐃᓐᓇᕆᐊᖃᕐᒪᑕ. 
 
ᐊᑯᓂᑲᓪᓚᐅᓕᕐᒪᑦ ᒪᓕᒐᓕᐅᖅᑎᐅᓯᒪᒐᑦᑕ, ᐊᒻᒪ ᐊᑭᕋᖅᑐᖅᑕᐅᖃᑦᑕᖅᓯᒪᒻᒪᑦ ᐅᖅᓱᐊᓗᑦᑕᐅᑦ ᐅᒥᐊᕐᔪᐊᖅ 
ᐊᑭᑭᓐᓂᖅᓴᓂᒃ ᑳᓐᑐᕌᑖᖅᑎᑦᑎᖃᑦᑕᕈᒪᓪᓗᑕ ᐃᓱᒪᓕᒋᓪᓗᒍ ᓄᓇᕗᒻᒥᐅᓕᒫᓂᒃ ᑭᒡᒐᖅᑐᕋᑦᑕ. 

ᐱᔪᓐᓇᕐᓂᓕᒫᑦᑎᒍᑦ ᐱᓕᕆᐊᖃᖅᐳᒍᑦ ᐃᑲᔪᖅᓱᕋᓱᑦᑎᐊᖅᑐᑕ ᒪᓕᒐᓕᐅᖅᑎᑐᐃᓐᓇᐅᓪᓗᑕ ᑭᖑᓂᑦᑎᓐᓂᑦ 
ᐊᔅᓱᕈᕈᑎᖃᖃᑦᑕᖅᓯᒪᒐᑦᑕ. ᐃᑲᒧᖅᓱᖅᐸᕗᑦᒧ ᔪᐱᓪᓗᒍ ᓇᒻᒥᓂᖁᑎᒋᔭᐅᒻᒪᑕ ᐃᓄᓐᓄᑦ ᑭᓯᐊᓂ ᑕᒪᓐᓇ 
ᐃᓱᒪᒋᓪᓗᒍ ᑭᒡᒐᖅᑐᐃᒻᒥᒐᑦᑕ ᓄᓇᕗᒻᒥᐅᓕᒫᓂᑦ ᖃᐅᔨᒪᑦᑎᐊᕆᐊᖃᖅᐳᒍᓪᓗ ᐊᐅᓚᓂᖃᑦᑎᐊᕐᓂᐊᕋᓗᐊᕐᒪᖔᖅ. 
 
ᓇᐅᔮᓂᒥᐅᑕᓪᓚᕆᐅᒐᒪ, ᓇᐅᔮᓃᑎᓪᓗᖓ ᐱᒋᐊᖅᑎᑦᑎᓚᐅᖅᓯᒪᒻᒪᑕ ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᓐᓂᒃ ᐊᒻᒪ 
ᓄᓇᖠᒻᒥᐅᖅ ᑕᐃᓐᓇ ᑎᑭᑕᑑᕙᓚᐅᕋᓗᐊᕐᒪᑦ ᐅᒥᐊᕐᔪᐊᕐᒧᑦ ᐊᒻᒪ ᐊᓯᖏᑦ ᓄᓇᓖᑦ ᑭᕙᓪᓕᕐᒥ ᑐᓱᖃᑦᑕᓚᐅᖅᐳᑦ 
ᓇᐅᔮᓂᑦ ᐅᒥᐊᕐᔪᐊᒃᑯᑦ ᑎᑭᑕᑑᕙᓚᐅᖅᓯᒪᒻᒪᑦ. ᐄ, ᖃᐅᔨᒪᕗᒍᑦ ᐃᓄᓐᓄᑦ ᓇᒻᒥᓂᖁᑎᒋᔭᐅᔪᑦ ᑲᒻᐸᓃᑦ 
ᐃᑲᔪᖅᓱᖅᑕᐅᒋᐊᖃᕐᒪᑕ ᑭᓯᐊᓂ ᐃᓛᒃᑰᕆᐊᖃᖅᐳᒍᑦ ᐃᓄᐃᑦ ᑕᐃᒃᑯᐊ ᐃᑲᔫᓯᐊᖃᑦᑕᖅᑐᑦ ᐃᓄᓕᕆᔨᒃᑯᓐᓂᒃ 
ᐊᑭᑭᓐᓂᖅᓴᓂᓪᓘᓐᓃᑦ ᐅᖅᓱᐊᓗᑦᑖᕈᒪᔪᑦ. 
 
ᑕᐃᒃᑯᐊᓗ ᐃᓱᒪᒋᑦᑎᐊᕆᐊᖃᕐᒥᒐᑦᑎᒃᑯ ᐱᑕᖃᕆᐊᖃᖁᔭᖏᑦ, ᑕᐃᒪᐃᒻᒪᑦ ᑕᒪᓐᓇ ᐅᖃᐅᓯᕆᔪᒪᖅᑲᐅᕋᕙ 
ᑐᑭᓯᔭᐅᓂᐊᕐᒪᑦ ᐃᓄᓐᓄᑦ. ᐃᑲᔪᖅᓱᕈᓐᓇᕋᑦᑕ ᐊᓯᖏᒍᑦ ᑭᓯᐊᓂ ᐃᖅᑲᐅᒪᒋᐊᖃᖅᐳᒍᑦ ᑭᒡᒐᖅᑐᕋᑦᑕ 
ᓂᕈᐊᖅᑎᒋᔭᑦᑎᓐᓂᑦ  ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒥᓂᔅᑕ ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 301–1(6): ᐋᓐᓂᖅᑎᕆᖃᑦᑕᕐᓂᖅ ᐊᕐᓇᓂᒃ ᐊᒻᒪ ᐃᓐᓇᑐᖃᕐᓂᒃ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑏᓰᕝᕙ 6-ᖑᑎᓪᓗᒍ ᐃᖅᑲᐅᒪᓐᓇᐅᓛᕐᒪᑦ 
ᑕᐃᒃᑯᓂᖓ ᐊᕐᓇᓂᒃ 14-ᖑᔪᓂᑦ ᑐᖁᑕᐅᓚᐅᖅᑐᓂᒃ ᓯᓚᑦᑐᓴᕐᕕᕐᔪᐊᕐᒥ ᒪᓐᑐᕆᐊᒥ. ᐃᓚᖓᑦ 
ᒪᓕᒐᓕᐅᖅᑎᐅᖃᑎᒐ ᐅᖃᐅᓯᖃᖅᑲᐅᒻᒪᑦ ᑕᒪᑐᒥᖓ. ᐃᖅᑲᐅᒪᒋᐊᖃᕋᑦᑎᒃᑯ ᑕᐃᒃᑯᐊ ᐊᕐᓇᐃᑦ, 
ᖃᓄᐃᓕᒋᐊᕐᓗᑕᓗ ᐊᕐᓇᐃᑦ ᓂᓐᖓᐅᔾᔭᐅᖃᑦᑕᕐᓂᖏᓐᓄᑦ. 
 
ᐅᖃᕈᒪᕗᖓ ᐅᖃᖅᑏ, ᐊᕐᓇᐃᓐᓇᐅᓐᖏᒻᒪᑕ ᑕᐃᒫᒃ ᖃᐅᔾᔨᑎᖃᖃᑦᑕᖅᑐᑦ, ᐊᖑᑎᐅᒻᒥᒻᒪᑕᑦᑕᐅᖅ. ᐅᖃᖅᑏ 
ᐃᓐᓇᑐᖃᖁᑎᕗᑦ ᓄᓇᕗᒻᒥ ᐅᖃᖃᑦᑕᖅᓯᒪᒻᒪᑕ ᐊᒥᓱᐊᖅᑎᖅ ᐃᓐᓇᑐᖃᖅᓯᐅᖅᑖᕋᐃᒻᒪᑕ ᑮᓇᐅᔭᓂᒃ 
ᐅᓗᕆᐊᔅᓵᖅᑕᐅᕙᒻᒪᑕ ᒪᒃᑭᑦᑐᓄᑦ ᐃᓚᒥᓐᓄᑦ ᑮᓇᐅᔭᖏᓐᓂᑦ ᐱᔪᒪᓪᓗᑎᒃ ᐃᓐᓇᑐᖃᖅᓯᐅᑎᖏᓐᓂᑦ. 
 
ᐅᖃᖅᑏ, ᐃᓐᓇᑐᖃᐃᑦ ᑲᑉᐱᐊᓱᑉᐳᑦ ᐱᓪᓗᒍ ᐋᓐᖓᔮᕐᓇᖅᑐᑦ ᐱᓪᓗᒋᑦ ᐊᑐᖅᑕᐅᕙᑦᑐᑦ ᐊᖏᕐᕋᒥᓐᓂᑦ 
ᒪᒃᑯᑦᑐᓄᑦ, ᐱᓪᓗᒍ ᖃᐅᔨᒪᕙᓐᖏᒻᒪᑕ ᖃᓄᐃᓕᐅᕐᒪᖔᑕ ᖃᐅᔨᒪᓐᓇᑎᓪᓗ ᑭᓲᒻᒪᖓᑕ ᐋᓐᖓᔮᕐᓇᖅᑐᑦ. 
ᐅᖃᖅᑏ, ᒪᒃᑯᑦᑐᐃᑦ ᐋᓐᓂᖅᑎᕆᔫᔮᑐᐃᓐᓇᕐᒪᑕ ᐃᓐᓇᑐᖃᕐᓂᒃ. ᐊᔅᓱᕈᖃᑦᑕᕐᒪᑕ, ᐊᖑᑎᐅᒐᓗᐊᖅᐸᑕ 
ᐊᕐᓇᐅᒐᓗᐊᖅᐸᑕᓗ; ᐃᓐᓇᑐᖃᖁᑎᕗᑦ. ᐃᖅᑲᐅᒪᒋᐊᖃᕆᕙᕗᑦ. ᑕᒪᒃᑯᐊ ᐃᓕᑕᕆᔪᓐᓇᐃᓕᒐᑦᑎᒍᓘᓐᓃᑦ, 
ᐱᓪᓗᒍ ᐃᓅᓯᖏᑦ ᓴᖅᑭᔮᓐᖏᒻᒪᑕ ᒫᓐᓇᓕᓴᕐᒥᑦ ᐃᓅᓯᖃᓐᖏᒻᒪᑕ. 

ᐅᖃᖅᑏ ᖁᕕᐊᑉᐳᖓ ᐃᖅᑲᐅᒪᓂᐊᕋᑦᑕ ᐊᕐᓇᓂᑦ ᑐᖁᕋᖅᑕᐅᓚᐅᖅᑐᓂᑦ ᐊᒻᒪ ᐃᖅᑲᐅᒪᓂᐊᕆᕙᕗᑦ 
ᐃᓐᓇᑐᖃᐃᑦ. ᓄ ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 302–1(6): ᖁᕕᐊᒍᑎᖃᕐᓂᖅ ᖁᕐᓗᖅᑕᕐᒥᐅᑦ ᐊᕐᓇᐃᑦ ᕚᓕᕚᖅᑎᖏᓐᓂᑦ 
  
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᖁᕕᐊᒍᑎᖃᕈᒪᓪᓗᖓ ᒪᒃᑯᑦᑐᓂᑦ ᐊᕐᓇᓂᑦ 
ᕚᓕᕚᖃᑦᑕᖅᑐᓂᒃ ᖁᕐᓗᖅᑐᕐᒥᐅᓂᑦ ᔭᓗᓇᐃᒧ ᐊᐅᓪᓚᕐᓂᕆᓚᐅᖅᑕᖏᓐᓄᑦ ᓅᕖᕝᕙ 22-ᒥᑦ 24-ᒧᑦ. 
 
(ᑐᓵᔨᑎᒎᕈᓐᓃᖅᑐᖅ): ᐅᖃᖅᑏ, ᐱᓐᖑᐊᕐᓂᐅᓚᐅᖅᑐᑦ ᓲᕐᓗ "ᐊᖅᓴᖅᑐᑦ ᐱᓕᐅᑎᔪᑦ" ᑲᔪᓯᔪᓐᓇᕋᔭᓚᐅᓐᖏᓚᖅ 
ᐃᑲᔪᖅᓱᕐᓂᓐᖏᑉᐸᑕ ᓄᓇᓕᒻᒥᐅᑦ ᐊᑭᓕᖅᓱᖅᑕᐅᒐᑎᒃ ᐃᑲᔪᖅᑐᑦ, ᓲᕐᓗ ᕋᔅ ᓴᐳᑦ, ᒫᒃᓰᒻ ᒫᓪᕗᒡ ᑲᒪᔨᐅᓚᐅᖅᑑᒃ 
ᐃᓕᒌᓄᑦ. ᕋᔅ ᐃᓕᓐᓂᐊᖅᑎᑐᐃᓐᓇᐅᓐᖏᓚᖅ ᐃᓕᓐᓂᐊᕐᕕᕐᔪᐊᕐᒥ ᓄᓇᖠᒻᒥᐅᓂᒃ ᑕᑯᓐᓇᒐᑦᑎᐊᕙᒻᒪᕆᐅᕗᖅ. 
ᖁᔭᓐᓇᒦᕈᒪᕙᕋ ᐊᒻᒪ ᒫᒃᓰᒻ ᐱᓕᕆᑦᑎᐊᕐᓂᕆᓚᐅᖅᑕᖏᓐᓄᑦ ᓄᓇᓕᒻᒥᑦ. 
 
ᑭᓯᐊᓂᓗ ᓲᖃᐃᒻᒪᑦ ᐅᖃᖅᑏ, ᐅᖃᐅᑎᒋᐊᖃᖅᐸᒋᑦ ᖃᓄᖅ ᖁᕐᓗᖅᑕᕐᒥᐅᑦ ᐱᓐᖑᐊᖅᑏᑦ ᐱᓐᖑᐊᓚᐅᕐᒪᖔᑕ. 
ᖁᕕᐊᓱᑦᑐᒻᒪᕆᐅᕗᖓ ᓇᓗᓇᐃᖅᓯᒋᐊᖓ ᐊᕐᓇᐃᑦ ᐊᖏᔪᑦᑏᑦ ᓯᕗᓪᓕᐅᓚᐅᕐᒪᑕ ᐊᕕᑦᑐᖅᓯᒪᑎᓪᓗᒋᑦ. ᒥᓗᑎ 
ᑯᓂᓗᒃ ᓂᕈᐊᖅᑕᐅᓚᐅᖅᐳᖅ ᐱᓐᖑᐊᒃᑲᐅᓂᖅᐸᐅᓪᓗᓂ. ᐊᕐᓇᓂᑦ ᒪᒃᑯᓂᖅᓴᓂᒃ ᐊᕐᓇᐃᑦ ᓴᕕᕋᔭᑦᑕᓚᐅᓐᖏᓚᑦ 
ᑭᓯᐊᓂ ᐊᔅᓱᕈᑦᑎᐊᖅᑐᒻᒪᕆᐅᓚᐅᖅᐳᑦᑕᐅᖅ. 
 
ᐅᖃᕐᓂᐊᖅᐸᒃᑲ ᐊᑎᖏᑦ ᐃᓕᑕᕆᓂᐊᕋᑦᑎᒃᑯ. ᐊᕐᓇᓂᑦ ᐊᖏᔫᑎᐅᓂᖅᓴᓂᑦ ᐅᑯᐊᖑᓚᐅᖅᐳᑦ, ᒪᓗᑦᑎ ᑯᓂᓗᒃ, 
ᑳᑕᐃᓯ ᐃᕙᕈᖅ, ᓵᓐ ᑕᐃᐸᓇ, ᒪᓕᓴ ᒪᒃᑖᓄᑦ, ᐊᐃᐳᕈ ᐱᒐᓪᓚᒃ, ᐊᒻᒪ ᓕᐊ ᑲᒥᓐᖑᐊᖅ. 
 
ᐊᕐᓇᓂᑦ ᒪᒃᑯᓐᓂᖅᓴᓂᑦ, ᐋᓐᑐᕆᐊ ᓂᑉᑕᓇᑦᑎᐊᖅ, ᓵᓇ ᕼᐊᕕᐅᔭᖅ, ᕙᑦ-ᐋᓐ ᐸᓂᐅᔭᖅ, ᓲᕐᓕ ᐴᑦ, ᔩᓐ ᐊᕐᓗᒃ, 
ᓯᐅᓕ ᐃᕙᐃᔪᑖᓗᒃ, ᐅᐱᒋᔪᒪᕙᒃᑲ ᑖᒃᑯᐊ ᐃᓅᓱᒃᑐᐃᑦ ᐊᕐᓇᐃᑦ ᐱᐊᓂᒃᑕᒥᓄᑦ ᐊᒻᒪᓗ ᐃᑲᔪᖅᑎᒋᔭᖓ 
ᐊᔪᕈᓐᓃᑎᑦᑎᒻᒪ. ᖁᔭᓇᖅᑯᑎᑦ, ᐅᖃᖅᑏ. 
 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᕼᐊᕕᐅᔭ, ᑲᑎᒪᔩᑦ ᐅᖃᐅᓯᒃᓴᖏᑦ. ᓅᒋᐊᕐᓗᑕ ᑲᑎᒪᒡᔪᑎᒃᓴᒧᑦ 4. ᐅᑎᕐᓂᖓ ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᒥᓂᔅᑕ ᕿᓚᕝᕙᖅ, ᖄᖏᖅᑲᒋᑦ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 303-1(6): ᐱᕙᓪᓕᐊᔪᓕᕆᔨᒃᑯᑦ ᑮᓇᐅᔭᖁᑎᖏᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎᒧᑦ ᑕᑯᔭᐅᓂᐊᖅᑐᒋᕋᑖᕈᓐᓂᖅᑐᖓ. 
ᐅᖃᕈᒪᑐᐃᓐᓇᖅᑐᖓ ᓇᓪᓕᒋᕙᒋᑦ ᐃᓐᖑᑕᕐᓄᑦ ᕿᑭᖅᑕᖅᔪᐊᕐᒦᑦᑐᒧᑦ. 
 
ᑲᑎᒪᔩᑦ ᖃᐅᔨᒪᒻᒪᑕ ᐸᖕᓂᖅᑑᒦᕋᑖᓚᐅᕋᑦᑕ ᑲᑎᒪᓂᖃᑦᑐᑎᒃ ᒪᓕᒐᓕᐅᖅᑏ, ᓄᓇ ᐊᑎᖓ ᑰᓕᒃ ᐸᖕᓂᖅᑑᒥ 
ᐊᑐᖅᑕᐅᕙᒻᒪᑦ ᐅᑭᐅᒃᑯᑦ ᐊᖑᓇᓱᒃᑎᓄᑦ. 

ᑲᑎᒪᔨᐅᔪᑦ ᖃᐅᔨᒪᕙᓪᓚᐃᔪᑦ ᖃᓄᑎᒋ ᐱᒡᒐᓇᖅᑎᒋᒻᒪᖔᖅ ᐊᒻᒪᓗ ᐃᓱᒫᓘᑎᒋᔭᐅᖏᓐᓇᕐᒪᑦ ᐃᓄᓐᓄᑦ 
ᓄᓇᑦᑎᓐᓂ ᐊᒻᒪᓗ ᑭᐅᔭᐅᓂᖃᕐᓂᐊᕐᒥᔪᒍᑦ ᒐᕙᒪᑐᖃᒃᑯᓐᓂᑦ ᒫᓐᓇᕈᓗᖃᐃ ᑕᐃᒃᓱᒪ ᒥᒃᓵᓄᑦ. 
 
ᑐᓴᖅᑎᑦᑎᔪᒪᒻᒥᔪᖓ ᑲᑎᒪᔨᐅᖃᑎᓐᓂᑦ ᒪᓕᒐᓕᐅᖅᕕᒻᒥ ᐊᔪᓐᓇᕐᓚᕆᒻᒪᑦ ᑮᓇᐅᔭᖅᑖᕋᓱᒋᐊᒃᓴᖅ ᐱᑦᔪᑎᒋᓪᓗᒍ 
ᐊᐅᓚᑦᑐᓇᓐᖏᓇᑦᑎᒍ ᖃᖅᑳᓗᐃᑦ ᐸᖕᓂᖅᑑᒥ ᖃᐅᔨᒪᒐᑦᓯ, ᑭᓯᐊᓂᓕ ᐊᑐᕈᓐᓇᖅᑕᕋᓗᐊᕗᑦ 
ᐊᐅᓚᔾᔭᒍᓐᓇᖏᓐᓇᑦᑎᒍ. 
 
ᐆᑑᑎᖃᑲᐃᓐᓇᕐᓚᖓ, ᑎᑭᑉᐸᓪᓕᐊᓂᕈᑦᑕ ᑕᐃᒪ ᑲᖏᖅᖠᓂᕐᒥᒃ ᖃᒪᓂᖅᑐᐊᒧᑦ, ᖃᖓᑕᒐᔭᕋᑦᑕ 4-ᑕᐅᓴᓐ 
ᖁᑦᑎᓂᓕᒻᒥᑦ, 4-ᑕᐅᓴᑐᐃᓐᓇᖅ ᐊᒻᒪᓗ ᐅᖃᓚᐅᒥᒐᒪ, ᖃᖓᑕᒐᓱᓐᓂᕈᑦᑕ ᑕᐃᒪᓐᓇᑎᒋ ᐊᑦᑎᓈᖅᑎᒋᔪᒥᒃ, 
ᐊᐳᕋᔭᑦᑐᒍᑦ ᖃᖅᑲᖏᓐᓄᑦ ᑕᐃᒪᐃᑦᑐᐃᓐᓇᕆᐊᖃᒻᒪᑦ. ᑕᐃᒪᓐᓇᑎᒋ ᖃᖅᑲᕗᑦ ᐳᑦᑐᑎᒋᒻᒪᑕ. 
 
ᑭᖑᓪᓕᖅᐹᒥᓕ, ᓯᑯᑦᑕᐅᑎᒋᖏᓇᑦᑕ ᐊᒻᒪᓗ ᓯᑯᑦᑕᐅᑎᒋᔾᔮᒐᓂ ᓄᓇᒋᔭᓐᓂ ᐊᒻᒪᓗ ᐊᑐᕋᒃᓴᐅᔾᔮᒐᓂ ᐊᑯᓂᑲᓪᓚᒃ 
ᑭᓯᐊᓂ ᐅᑭᐅᒃᑲᓂᖅᑲᑦ. 
 
ᐅᓇ ᐱᑦᔪᑎᒋᓗᒍ ᑐᓴᖅᑎᑦᑎᔾᔪᑎᒋᔭᕋ ᒪᓕᒐᓕᐅᖅᕕᐅᕕᒋᔭᓐᓂ ᐱᑦᔪᑎᒋᓪᓗᒍ ᐱᔪᒪᓂᖃᒻᒥᒻᒪᑕ ᐊᒻᒪᓗ 
ᑐᓴᖅᑎᑦᑎᒐᔭᖅᑯᖓ ᐱᒍᒃᑯ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᐱᑕᖃᕈᓐᓃᖅᑲᑦ ᐊᓯᖏᓐᓂᑦ ᑲᑎᒪᔩᑦ ᐅᖃᐅᓯᒃᓴᖏᓐᓂᑦ, ᓅᓕᖅᑕ 
ᑲᑎᒪᒡᔪᑎᒃᓴᒧᑦ 4. ᐅᑎᕐᓂᖅ ᐅᖃᐅᓯᒃᑯᑦ ᐊᐱᖅᓱᓂᕐᒥᒃ. ᐅᑎᕐᓂᑦ ᐅᖃᐅᓯᒃᑯᑦ ᐊᐱᖅᓱᓂᕐᒥᒃ. ᑲᑎᒪᒡᔪᑎᒃᓴᖅ 5. 
ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᑦ ᑲᑎᒪᕕᒻᒧᑦ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐳᐃᒍᖏᑦᑐᖓ ᐃᓕᑕᖅᓯᒋᐊᖅᓴᖅ ᐳᓛᕆᐊᖅᓯᒪᔪᓂᒃ ᑲᑎᒪᕕᒻᒧᑦ. ᐅᓪᓗᒥ, ᐱᑕᖃᑦᑐᖓ ᐃᓄᓐᓂᑦ 
ᐃᓕᑕᕆᔪᒪᔭᒃᑲᓂᑦ. ᐃᓚᖏᑦ ᓄᓇᖅᑲᑎᒋᔭᒃᑲ ᐊᖅᕕᐊᓂᒃ, ᒪᐃᔭᐅᓚᐅᖅᑐᖅ ᐊᖅᕕᐊᓂ, ᐲᑕ 
ᑲ…ᒪᐃᔭᐅᓚᐅᖅᑐᖅ. 
 
>>ᐸᑦᑕᑐᖅᑐᐃᑦ 
 
ᐊᒻᒪᑕᐅᖅ ᐋᓂ ᑯᐊᕐᒃ, ᓄᓕᐊᕆᔭᖓ ᐊᓪᓚᑦᑎᒋᔭᑦᑕ, ᔮᓐ ᑯᐊᕐᒃ. 
 
>>ᐸᑦᑕᑐᖅᑐᐃᑦ 
 
ᐊᒻᒪᑕᐅᖅ ᓂᕆᐅᓇᖏᑦᑐᓂ ᐳᓛᕆᐊᖅᓯᒪᔪᑦ, ᓇᔭᒋᔭᖓ ᐲᑕ ᒥᓕᓴᓐ, ᐅᖃᖅᑎᒋᔭᖓ ᑲᑎᒪᕕᔾᔪᐊᑉ ᐊᑐᕚᒥ 
ᑕᕝᕙᓃᒥᔪᖅ, ᐱᓕᕆᖃᑎᖃᑦᑐᓂ ᐋᓐᓂᐊᕕᒻᒥᒃ ᐅᓪᓗᓂ ᖃᑦᑎᑲᓪᓚᓐᓄᑦ. ᑐᓐᖓᓱᒋᑦ. 
 
>>ᐸᑦᑕᑐᖅᑐᐃᑦ 
 
ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓂᕆᖃᑎᒌᓐᓂᖃᑦᓯᐊᖃᐅᔪᒍ ᓂᕆᖕᓇᒥ 
ᐅᑯᓂᖓ ᑲᓇᐃᑏᐋᓐ ᓄᐊᔅᑯᓂ ᐊᒻᒪᓗ ᐃᓕᑕᖅᓯᔪᒪᑦᓱᖓᓗ ᐃᓄᖕᒥ ᐱᑦᓯᐊᖅᓯᒪᔪᒥ ᐅᕙᑦᑎᖕᓄ, ᑕᐃᒪᖓᓪᓗ, 
ᐄᕙ ᐅᓈᓕ. ᐱᑦᑕᓯᐊᕐᑐᒋᐊᓪᓚᐅᕙᑦᑐ. ᖁᔭᓐᓇᒦᒃ. 

>>ᐸᑦᑕᑐᑦᑐᐃᑦ 
 
ᐅᖃᖅᑎ: ᐃᒪᐃᒧᑦ ᓇᓗᓇᐃᖅᓯᒪᑦᓯᐊᓂᐊᕐᒪᑕ ᐱᑦᑕᓯᐊᕐᓯᒪᓗᑎ ᐃᓗᐊᓂ ᕼᐊᓱᒃᑯ ᑕᐃᑯᐊᑑᖏᒻᒪᑕ ᐃᓚᒋᔭᐃᑦ 
ᑭᓯᐊᓂᑦᑕᐅᖅ ᐅᖃᕆᐊᖃᖃᐅᑦᓱᖓ, ᐊᒫᓐᑕ. ᒥᓂᔅᑕ ᐊᓄᕈᐊᖅ. 
 
ᒥᓂᔅᑕ ᔮᒃ ᐊᓄᕈᐊᖅ: ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ ᕼᐊᓘᕈᒪᑦᓱᒍ ᐊᒫᓐᑕ ᐊᒻᒪ 
ᐱᓕᕆᖃᑎᒋᖃᑦᑕᖅᓯᒪᑦᓱᒍᓗᑦᑕᐅᖅ ᐃᓚᒋᑦᓱᒍ. 
 
(ᑐᓵᔨᑎᒍ): ᐅᖃᖅᑎ ᐃᓕᑕᖅᓯᔪᒪᑦᓱᖓᑦᑕᐅᖅ ᑕᕝᕙᓂ ᑲᑎᒪᕕᖕᒥ ᑲᑎᒪᓂᐅᔪᒥ, ᐊᑏᒪ ᕼᐊᓚᕆ, ᐱᖃᓐᓇᕆᔭᕋ 
ᐊᒻᒪ ᓴᓂᐊᓃᑦᑐᖅ ᐊᑏᒪ ᕼᐊᓚᕆᐅᑉ ᐹᐱ ᓚᐃᐅᓪ, ᑲᖏᖅᓯᓂᖅᒥᐅᑦᓴᔭᓪᓚᕆ ᑭᓯᐊᓂ ᕿᑎᖅᒥᐅᓃᐸᓯᖕᒦᑦᑐᖅ, 
ᐊᒻᒪᓗᑦᑕᐅᖅ ᐲᑕ ᕿᑎᑦᓯᓗᒃ, ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᐃᓕᑕᖅᓯᓂᖃᕐᓂ ᐳᓛᕆᐊᖅᓯᒪᔪᓄ ᑲᑎᒪᕕᖕᒧ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᑎᔨᒍ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᑦᓱᖓᑦᑕᐅᖅ ᐃᓄᖕᒥ ᑲᑎᒪᕕᖕᒦᑦᑐᒥ. 
ᐃᒪᐃᓕᖃᐅᑦᓱᖓᑦᑕᐅᖅ ᑲᑎᒪᔩᑦ ᐅᖃᐅᓯᑦᓴᑲᓂ ᐱᓕᕆᖃᑦᑕᖅᓯᒪᓂᑰᓪᓗᖓ ᓄᓇᓯ ᑯᐊᐳᕇᓴᖓᓄ ᐃᓗᐊᓂ 
ᒥᑦᓴᐅᓯᓗᒋ 6ᓄ ᐊᕐᕌᒍᓄ ᐊᒻᒪ ᐱᓇᓱᐊᕐᐸᓚᐅᕐᓯᒪᒐᑦᑕ ᖃᖓᑕᑎᑦᓯᓂᕐᓄ ᐊᒻᒪᓗ ᐃᑲᔪᖅᑎᒋᕙᑦᓱᑎᒍ 
ᐅᑭᐅᖅᑕᖅᑐᒥ ᐊᐅᓚᔪᓕᕆᔨᑯ, ᐃᓕᑕᖅᓯᔪᒪᑦᓱᖓᑦᑕᐅᖅ ᐄᕙ ᐅᓈᓕ ᐃᓚᒋᔭᐅᖃᑕᐅᔪᖅ ᐃᓗᐊᓂ ᐃᓄᐃᑦ 
ᓇᒻᒥᓂᖃᖅᑐᓂ ᖃᖓᑕᔫᒥ. ᐅᐱᒍᑎᒍᒪᑦᓱᒍᑦᑕᐅᖅ ᐃᒪᐃᑎᑦᓯᓯᒪᓂᐊᓄᑦ ᑕᒪᐃᓂ ᐃᓄᖕᓂ ᐃᓗᐊᓂ ᓄᓇᕗᒥ 
ᖃᐅᔨᒃᑲᐃᓯᒪᑦᓱᓂ ᒥᑦᓵᓄ ᑲᑉᐸᓂᐊᑕ ᐊᒻᒪᓗᑦᑕᐅᖅ ᐱᖓᓱᐃᑦ ᐊᖑᑏᑦ ᑕᕝᕙᓃᑦᑐᐃᑦᑕᐅᖅ, ᑭᑎᑦᓯᓗᒃ 
ᐳᐃᒍᖅᑖᒃᑲ ᐊᐃᑉᐸᖏ ᒪᖅᕉᒃ ᐃᓅᒃ ᐊᑎᖏ, ᐃᓕᑕᕆᔪᒪᑦᓱᒋᑦᑕᐅᖅ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃ ᑲᑎᒪᕕᖕᒧ. ᓄᑕᕋ. 
 
ᓄᑕᕋ (ᑐᓵᑎᔨᒍ): ᖁᔭᓐᓇᒦᒃ, ᐅᖃᖅᑎ, ᐃᓕᑕᖅᓯᔪᒪᑦᓱᖓᑦᑕᐅᖅ, ᐅᖃᖅᑎ ᓄᓇᕗᒥ ᐸᖅᓇᑦᑏᑦ ᑲᑐᑎᖃᑎᒌᖏ 
ᑲᒪᑎᔨᖏ ᐲᑕ ᕿᑎᒃᓯᓗᒃ, ᐊᒻᒪ ᐊᑏᒪ, ᐊᒻᒪᓗᑦᑕᐅᖅ ᐹᐱ ᓚᐃᐅᓪ. 
 
ᐃᓚᒋᔭᐅᕙᓚᐅᕐᓯᒪᑦᓱᖓᑦᑕᐅᖅ ᓄᓇᕗᒥ ᐸᖅᓇᑦᑏᑦ ᑲᑐᑎᖃᑎᒌᖏ ᑲᑎᒪᔨᖏ ᐊᒻᒪᓗ ᖃᐅᔨᒪᑦᓱᒍ ᓚᐃᐅᓪ 
ᐃᑦᓯᕙᐅᑕᐅᓯᒪᒋᐊᖓᓄ ᐊᒻᒪ ᓱᓕ ᐃᑦᓯᕙᐅᑕᐅᓪᓗᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃ ᑲᑎᒪᕕᖕᒧ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ, ᐃᖃᓇᐃᔭᖅᑎᐅᖃᑎᑳ ᐊᒻᒪ ᐊᓄᕈᐊᖅ ᐃᓕᑕᖅᓯᑲᐃᓐᓇᕐᒪ 
ᐊᑕᐅᓯᖅᒥ ᑭᒡᒐᑐᖅᑕᒃᑲᓂ ᓴᓂᓐᓃᑦᑐ, ᑭᓯᐊᓂ ᐃᓕᑕᕆᔪᒪᑦᓱᒍᑦᑕᐅᖅ ᐊᑏᒪ ᕼᐊᓗᕆ, ᐃᓚᓐᓇᕆᔭᕋ 
ᐊᒻᒪᓗᑦᑕᐅᖅ, ᐱᕕᖃᕈᒪᑦᓱᖓᑦᑕᐅᖅ ᐃᓕᑕᖅᓯᔪᒪᑦᓱᖓ ᒪᖅᕉᓐᓂ ᑭᒡᒐᑐᖅᑖᒃᑲᓂ ᐱᓕᕆᔫᓐᓂ 
ᐱᓕᕆᕖᖓᕐᓱᑎᓪᓗ ᐃᓗᐊᓂ ᐃᓄᐃᓐᓇᖅᑐ ᑐᑭᓕᐅᕆᔩᒃ ᑐᑭᓕᐅᕆᕕᐅᔪᐃᑦ ᓇᔪᖅᑖᓂ, ᐊᒻᒪᓗ ᑕᐃᑯᐊᖑᑦᓱᑎ 
ᕼᐊᐃᖕᓇᓕ ᐅᖁᑲᓐᓄᐊ ᐊᒻᒪ ᔭᐃᒥᓯ ᐸᓂᐅᔭ ᑕᒪᖅᒥᓗ ᑲᑎᒪᔩᑦ ᖃᐅᔨᒪᔭᖏᑦ. 

ᐊᒻᒪᓗᑦᑕᐅᖅ ᐃᓕᑕᖅᓯᔪᒪᑦᓱᖓᓗ ᒫᓐᓇᐅᔪᖅ, ᐃᓄᖕᓂ ᑲᑎᑦᓯᒪᔭᒃᑲᓂ, ᓯᕗᓪᓕᖅᐹᒥ ᓄᑦᑎᕋᒪ 
ᐃᖃᓗᑦᑑᑦᓯᐊᖅᒧ, ᑕᐃᓐᓇᐅᓚᐅᕐᓯᒪᑦᓱᓂ ᐹᐱ ᓚᐃᐅᓪ ᐊᒻᒪ ᐲᑕ ᑳᐄ, ᐃᒪᐃᑦᓯᒪᑦᓱᓂᓗ ᐱᓕᕆᓯᒪᓪᓗᖓ  
ᒥᐊᖑᓪᓗᖓ ᐊᒻᒪ ᐊᕕᑦᓯᒪᓂᖓᑎᒍ ᑲᑎᒪᔨᓄ, ᑐᒡᓕᐊ ᐅᖃᑏᑦ, ᐃᓱᒪᒋᑦᓱᒋ ᐃᓗᐊᓃᓚᐅᕐᓯᒪᒋᐊᑕ 
ᐊᔾᔨᒌᖏᑦᑐᐃᓂ ᐃᓗᐊᓂ ᐊᕐᕌᒍᕋᓴᐅᓯᒪᓕᕐᑐᐃᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃ ᑲᑎᒪᕕᖕᒧ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕆᕗᖓ ᐃᒻᒥᓂ ᓯᕗᓪᓕᖅᐹᒥ ᐊᒻᒪᓗ ᐲᑕ ᑳᐄ 
ᐊᒻᒪᓗᑦᑕᐅᖅ ᐲᑕ ᑳᐄ ᓴᓂᐊᐱᓐᓃᑦᓱᓂ, ᐅᖃᖅᑏ, ᐃᓕᑕᖅᓯᔪᒪᑦᓱᖓᓗ ᑭᓇᒥ ᓂᐱᖓᑎᒍ ᑐᓵᕙᑦᑕᕗᑦ, ᑕᐃᓐᓇ 
ᓇᐃᒥ ᕿᓚᕝᕙᖅ ᕗᕌᔅᓴ. ᐃᓚᒋᔭᐅᔪᖅ ᑐᓵᔨᐅᖃᑕᐅᓪᓗᓂ. ᖁᔭᓐᓇᒦᒃ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᐃᕿᑦᑐᖅ. 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᒐᔪᐃᑦᑐᖓ ᐃᓄᖕᓂ ᑲᑎᒪᕕᖕᒥ. 
ᐃᓕᓴᖅᓯᔪᒪᒋᕗᖓᑦᑕᐅᖅ, ᐊᑏᒪ ᕼᐊᑦᓚᕆ, ᐊᒻᒪᓗ ᐊᑏᒪᐅᑉ ᓴᓂᑦᑎᐊᖓᓃᑦᑐᖅ, ᐃᓕᓴᕆᔪᒪᕙᕋ ᐹᐱ ᓚᐃᔪᓪ, 
ᐊᒻᒪᓗ ᐱᖃᓐᓇᕆᒃᑕᕋ, ᐲᑕ. ᑐᓐᖓᓱᒋᑦᑎ, ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔾᔪᑎ 5 ᐃᓕᓴᖅᓯᓂᖅ ᐃᓄᖕᓂᒃ ᑲᑎᒪᕕᒻᒥ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᓯᔪᒪᖕᒥᔪᖓ ᐃᓄᖕᓂᒃ 
ᐃᓕᓴᕆᔭᐅᕙᕇᖅᑲᐅᒐᓗᐊᖅᑐᓂᒃ, ᐊᕐᕌᒎᓚᐅᖅᓯᒪᔪᓂ ᐃᖅᑲᓇᐃᔭᖃᑎᖃᖃᑦᑕᓚᐅᖅᓯᒪᒐᒪ, ᐹᐱ ᓚᐃᔪᓪᒥᒃ, 
ᐊᑯᓂᐅᓕᕐᑐᖅ ᖃᐅᔨᒪᓕᖅᑕᕋ ᐊᒻᒪᓗ ᐅᕙᑦᑎᓐᓂᒃ ᐋᔩᖃᑎᖃᖃᑦᑕᖅᓯᒪᔪᖅ. ᖃᖓᑕᖃᑎᒋᕙᓚᐅᕐᒥᔭᕋ. 
ᑭᖑᓪᓕᖅᐹᒥᑦ ᑕᓗᕐᔪᐊᒦᑎᓪᓗᖓ, ᑐᒃᑐᓕᐊᕈᑎᓚᐅᕐᒪᖓ. ᖁᔭᒋᔪᒪᕙᕋ ᑐᒃᑐᒥᒃ ᖁᑭᕆᐊᖅᓯᑎᑦᑐᓐᓇᓚᐅᕐᒫᖓ. 
 
ᐊᓯᖓᑦᑕᐅᖅ ᐃᓄᒃ ᐲᑕ ᑲ., ᐲᑕ ᑲᑎᖅᓕᓂᒃ, ᐃᓕᓴᕆᔪᒪᖕᒥᔭᕋ. ᐃᓚᐅᓂᖃᖃᑦᑕᕐᓯᒪᖕᒥᔪᖅ ᓄᓇᕗᒻᒧᑦ 
ᐋᔩᖃᑎᒌᓐᓂᐅᔪᓂᒃᑕᐅᖅ. ᑲᑎᒪᔨᓄᑦ ᓱᓕ ᐃᓚᒋᔭᐅᒻᒥᔪᖅ. ᑕᕝᕙᓂ ᒪᓕᒐᓕᐅᕐᕕᒻᒥ ᒪᓕᒐᓕᐅᖅᑎᓂᒃ 
ᐃᓕᓐᓂᐊᖅᑎᑦᑎᔪᓐᓇᑦᑎᐊᕐᑐᖅ. ᐊᑯᓂᐅᓕᕐᑐᖅ ᖃᐅᔨᒪᓕᖅᑕᕋ ᐋᔩᖅᑎᑦᑎᔨᐅᖃᑦᑕᖅᑎᓪᓗᖓ, 
ᐃᖅᑲᓇᐃᔭᖃᑎᒋᖃᑦᑕᓚᐅᖅᓯᒪᒐᒃᑯ. ᓱᓕ ᐱᓕᕆᐊᖃᖅᐳᖅ ᐃᓄᖕᓄᑦ ᓄᓇᕗᒻᒥ. ᐅᐱᒋᔪᒪᕙᕋ ᐊᒻᒪᓗ 
ᖁᔭᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᓚᑲᓐᓄᐊᖅ. ᑲᑎᒪᔾᔪᑎ 5 ᐃᓕᓴᖅᓯᓂᖅ ᐃᓄᖕᓂᒃ ᑲᑎᒪᕕᒻᒥ. 
ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᒐᔪᓗᐊᖃᑦᑕᖏᓐᓇᒪ ᐳᓛᕆᐊᖅᓯᒪᔪᑦ ᑲᑎᒪᕕᒻᒧᑦ ᐃᓕᓴᖅᓯᓂᕐᒥᒃ 
ᓄᓇᓐᓂᓐᖔᖅᓯᒪᖏᑦᑐᕕᓂᐅᔭᕌᖓᒥᒃ. ᐃᖃᓗᓐᓄᐊᕌᖓᒪ, ᐃᓚᖏᓐᓂᑦ ᐃᓄᖕᓂᑦ ᑐᓐᖓᓱᒃᑎᑕᐅᓪᓚᕆᖃᑦᑕᕋᒪ. 
ᐃᓕᓴᖅᓯᔪᒪᔪᖓ ᐄᕙ ᐅᓈᓕᒻᒥᒃ ᑐᓐᖓᓱᒃᑎᑦᑎᐊᖃᑦᑕᕐᓂᖓᓄᑦ ᒪᓕᒐᓕᐅᖅᑏᑦ ᐃᖃᓗᓐᓄᐊᕌᖓᒥᒃ. 
ᐃᓕᓴᕆᔪᒪᕙᕋ ᖃᒪᓂᖅᑐᐊᒧᐊᓚᐅᕐᓂᖓᓄᑦ ᐃᖅᑲᓇᐃᔭᖅᑎᑖᕆᐊᖅᑐᕋᓱᓪᓗᓂ ᓄᐊᑎᐅᕋᒃᑯᓐᓄᑦ.  

ᖁᔭᒋᔪᒪᕙᕋᓗ ᐅᓪᓗᕈᒻᒥᑕᖃᑎᒋᔪᓐᓇᖅᑲᐅᒐᒃᑯ ᐅᓐᓄᓴᐅᔪᖅ. ᓂᕆᐊᒃᑲᓗᐊᖅᐳᖓ ᐃᑐᐊᖅ ᐱᑯ ᐊᐃᑭᑦᑐᖓ 
ᑲᓇᐃᑎᐊᓐ ᓄᐊᑦᑯᓐᓂ ᓈᒻᒪᒋᓂᐊᕐᓗᓂᐅᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᑲᑎᒪᔾᔪᑎ 5. ᐃᓕᓴᖅᓯᒐᒃᓴᖅᑕᖃᒃᑲᓐᓂᕈᓐᓃᖅᐹ ᑲᑎᒪᕕᒻᒧᑦ ᐳᓛᕆᐊᖅᓯᒪᔪᓂᒃ. 
ᒥᓂᔅᑕ ᐱᑯ. 
 
ᒥᓂᔅᑕ ᐃᑐᐊᖅ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓄᖕᓂᒃ ᑲᑎᒪᕕᒻᒧᑦ 
ᑐᓐᖓᓱᒃᑎᑦᑎᓗᐊᕌᓗᓚᐅᖅᓯᒪᖏᓐᓇᒪ ᓄᓇᓕᕐᔪᐊᖑᖃᑎᒌᓐᓂᓐᖔᖅᓯᒪᕙᒃᑐᓂᒃ. ᐅᓪᓗᒥᒧᑦ, 
ᑐᓐᖓᓱᒃᑎᑦᑎᔪᒪᕗᖓ ᒪᕐᕉᓐᓂᒃ ᐃᓄᖕᓂᒃ ᑲᑎᒪᕕᒻᒧᑦ. 
 
ᓯᕗᓪᓕᕐᒥᒃ, ᐃᓄᒃ ᖃᐅᔨᒪᔭᐅᑦᑎᐊᖅᑐᖅ ᓄᓇᓕᕐᔪᐊᖑᖃᑎᒌᑦᑐᓂᑦ, ᓂᕈᐊᖅᑕᐅᓯᒪᕕᓐᓂᓐᖔᖅᑐᖅ ᐊᒻᒪᓗ 
ᐊᑯᓂᐅᓕᕐᑐᖅ ᐱᖃᓐᓇᕆᓕᖅᑕᕋ, ᔮᒃ ᕼᐃᒃᔅ. ᑲᑎᒪᕕᒻᒧᑦ ᑐᓐᖓᓱᒋᑦ ᔮᒃ. ᐊᒻᒪᓗᑦᑕᐅᖅ ᑐᓐᖓᓱᒃᑎᑦᑐᒪᔭᕋ 
ᑲᑎᒪᕕᒻᒧᑦ ᐹᐱ ᓚᐃᔪᓪ ᐊᒻᒪᓗ ᖃᐅᔨᔾᔪᑎᖃᓚᐅᖅᓯᒪᒐᒪ 15 ᐊᕐᕌᒍᐃᑦ ᐊᓂᒍᖅᓯᒪᓕᖅᑐᓂᑦ ᔭᓗᓇᐃᕝᒥ 
ᑲᐃᓪᓗᐊᕈᑎᒐ ᑕᑕᑦᑐᖅ ᓂᕿᓂᒃ ᐃᒃᔅᐳᓗᐊᕈ ᑐᔪᕐᒥᕕᖓᓂ. ᐹᐱᐅᑉ ᐅᐊᑦᑎᐊᕈ ᐅᓂᒃᑲᐅᑎᔪᓐᓇᕐᓂᐊᖅᐹᑎᑦ. 
 
ᐅᖃᖅᑏ, ᑲᑎᒪᕕᒻᒧᑦ ᑐᓐᖓᓱᒃᑎᑦᑎᔪᒪᒋᕗᖓ, ᒥᓂᔅᑕ ᑖᒻᓴᓐ ᑐᓄᐊᓂ ᐃᒃᓯᕚᕐᑐᖅ, ᐋᓂ ᑯᐃᐅᒃ, 
ᐅᖃᕈᓐᓇᖅᐳᖓ ᐱᑦᑎᐊᕐᑕᐅᓂᕐᒧᑦ ᐊᒻᒪᓗ ᐱᒻᒪᕆᐅᒋᔭᐅᓂᕐᒧᑦ, ᐅᕙᒍᑦ ᒪᓕᒐᓕᐅᖅᑎᐅᓪᓗᑕ 
ᔭᓗᓇᐃᕝᒧᐊᖃᑦᑕᖅᑎᓪᓗᑕ, ᓄᓕᐊᕋᓗ, ᖃᐅᔨᒪᔪᖓ ᐃᓛᓐᓂᒃᑯᑦ ᐅᐃᖓ ᐊᒻᒪᓗ ᐋᓂ ᑯᐃᐅᒃ 
ᑐᓐᖓᓱᒃᑎᑦᑎᖃᑦᑕᓚᐅᕐᒪᑕ ᐃᓄᐃᑦ ᓂᕿᖏᓐᓂᒃ ᓂᕆᔭᖅᑐᖅᑎᑦᑎᕙᒃᑎᓪᓗᒋᑦ ᐊᓯᖏᓐᓂᓪᓗ. ᐊᒻᒪᓗ, ᐅᖃᖅᑏ, 
ᑲᑎᒪᕕᒃᑖᖅᑲᐅᒻᒥ ᓈᑦᓰᖑᔭᓛᕐᓂᐊᖑᓚᐅᖅᑑᑉ ᐅᓐᓄᖓᓂ, ᐋᓂ ᐃᓐᖏᓚᐅᕐᒪᑦ, ᓂᐱᑦᑎᐊᕆᒃᑐᐊᓗᒃ. ᑖᓐᓇ 
ᐊᒻᒪᓗ ᒪᓕᒐᓕᐅᖅᑎ ᐅᐃᓕᐊᒻᔅ ᐅᕙᓐᓂᒃ ᖃᐃᖁᔨᓯᒪᖕᒪᑎᒃ ᐃᓐᖏᖅᑎᓄᑦ. ᖃᐅᑉᐸᐅᓂᐊᖅᑰᖅᑐᓐᖏᓐᓇ. 
ᐅᐸᒍᑎᓇᓱᐊᕐᓂᐊᖅᐳᖓ, ᖃᐅᑉᐸᐅᖏᑉᐸᑦ, ᐃᒻᒪᖄ ᑐᒃᓯᐊᕐᕕᒻᒥ ᐃᓐᖏᖃᑎᒋᓛᖅᑕᒃᓴᕆᕙᒃᑲ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᐱᑯ. ᑲᑎᒪᔾᔪᑎ 6. ᐅᖃᐅᓯᒃᑯᑦ ᐊᐱᖅᑯᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᓄᑕᕋᖅ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 

ᐊᐱᖅᑯᑦ 299–1(6): ᐃᑦᑕᕐᓂᓴᖅ ᖃᓄᐃᑦᑑᓂᖓ ᓇᓂᔭᐅᔪᕕᓂᖅ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑏᑦ ᐅᖃᐅᓯᒃᓴᖓᒍᑦ, ᖃᐅᔨᒪᓚᐅᖏᓐᓇᒪ ᐅᑭᐅᖅᑕᕐᑐᖅ 
ᐃᓄᒻᒪᕆᓐᓄᑦ ᓇᔪᖅᑕᐅᔪᕕᓂᐅᓚᐅᖅᓯᒪᓂᖓᓄᑦ, ᐃᑉᐸᒃᓴᖅ ᐱᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 
ᐃᓄᑐᖃᓕᕆᔨᒃᑯᑦ ᒪᒃᑯᒃᑐᓕᕆᔨᒃᑯᓪᓗ ᐅᖃᐅᓯᖃᓚᐅᕐᒪᑕ ᖃᐅᔨᓴᖅᑕᐅᔪᕕᓂᕐᒥᒃ ᐃᒡᓗᓕᒻᒥ. ᐃᑦᑕᕐᓂᓴᒥᒃ 
ᖃᐅᔨᓴᓚᐅᕐᒪᑕ 4,500-ᓂᒃ ᐅᑭᐅᓕᒃ ᐱᑐᖃᖅ ᑕᐃᒪᓐᓇᑎᒋ ᐱᑐᖃᐅᓚᐅᖅᐳᖅ. 
 
ᐊᐱᕆᔪᒪᕗᖓ ᑭᓲᓚᐅᕐᒪᖔᖅ ᑕᐃᓐᓇ ᐱᑐᖃᖅ, ᐅᐱᕐᖏᕕᒥᓂᑐᖃᐅᕚ, ᐅᕝᕙᓘᓐᓃᑦ ᐃᓄᒥᓂᐅᕙ 
ᖃᓪᓗᓈᕐᓘᓐᓃᑦ ᓇᓂᔭᐅᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᕕᐊᑉᐳᖓ ᑭᐅᔭᕆᐊᖓ ᐊᐱᖅᑯᑎᖓᓄᑦ. ᐃᓄᐃᑦ 
ᐅᑭᐅᖅᑕᖅᑐᒥᐅᑕᐅᓯᒪᓕᕐᒪᑕ ᐅᖓᑖᓂᑦ 4,500 ᐊᕐᕌᒍᐃᑦ. ᐃᓄᐃᑦ ᐊᔅᓱᕈᕐᓇᖅᑐᒃᑰᓚᐅᖅᐳᑦ ᑕᒫᓂᓗ 
ᓄᓇᖃᖅᑐᑎᒃ. 
 
ᖃᐅᔨᓴᓚᐅᕐᒪᑕ ᐃᑦᑕᕐᓂᓴᕐᓂᒃ ᐊᖏᓇᖅᑐᒃᑯᑦ ᖃᐅᔨᓇᓱᐊᖅᑐᑎᒃ ᖃᓄᑎᒋ ᐱᑐᖃᐅᒻᒪᖔᖅ. ᑕᐃᒪᐃᒻᒪᑦ 
ᖁᕕᐊᓱᑉᐳᖓ ᑭᐅᔭᕆᐊᖓ ᐊᐱᖅᑯᑎᖓᓄᑦ ᖃᐅᔨᒃᑲᕈᓐᓇᕐᓂᐊᕋᑦᑎᒃᑯ ᑲᓇᑕᒥᐅᑦ ᐊᒻᒪ ᐊᓯᖏᑦ ᐃᓄᐃᑦ 
ᓯᓚᕐᔪᐊᕐᒥᐅᑦ ᑐᑭᓯᓂᐊᕐᒪᑕ ᖃᓄᑎᒋ ᐅᑭᐅᖅᑕᖅᑐᒥᐅᑕᐅᓯᒪᓕᕐᒪᖔᖅᑕ. 
 
ᓇᓚᐅᑦᑖᖅᓯᒪᔪᑦ 4,500-ᓂᒃ ᐊᕐᕌᒍᓂᑦ ᐅᑭᐅᖅᑕᖅᑐᒥᐅᑕᐅᓯᒪᒋᐊᖓᑕ. ᑭᓯᐊᓂ, ᑕᒪᓐᓇ ᑕᐃᒐᑦᑎᒃᑯ ᐃᓄᓐᓄᑦ 
ᐃᓕᖅᑯᓯᐅᒋᐊᖓ, ᐅᖃᐅᓯᕗᑦ ᑕᕝᕙᐅᓯᒪᒻᒪᑦ ᐅᑭᐅᖅᑕᖅᑐᒥ ᐅᖓᑖᓂᑦ ᑕᐅᔭᒐᓇᐃᑦ ᐊᕐᕌᒍᐃᑦ. ᓄᑖᖅ ᐅᖃᐅᓯᖅ 
ᐅᕝᕙᓘᓐᓃᑦ ᐃᓕᖅᑯᓯᖅ ᐊᑐᓕᖅᑕᕗᑦ ᒫᓐᓇᐅᔪᖅ, ᖃᓪᓗᓈᑦ ᐊᓯᖏᓪᓗ ᐃᓕᖅᑯᓯᑐᖃᖃᕐᒥᒻᒪᑕ ᑐᖔᓂᑦ 
ᕼᐋᓐᓇᓚᓂᑦ ᐊᕐᕌᒍᓂᑦ ᐱᓪᓗᒍ ᖃᐅᔨᓴᖅᑏᑦ ᐊᑐᖅᐸᒻᒪᑕ ᐊᖏᓇᖅᑐᓂᑦ ᖃᐅᔨᓴᖅᑐᑎᒃ ᓇᓂᕙᑦᑕᖏᓐᓂᑦ 
ᐃᖅᑕᕐᓂᓴᕐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᐃᓚᒋᐊᕈᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑕᒪᒃᑯᐊ ᐃᑦᑕᕐᓂᓴᐃᑦ 4,500-ᓂᒃ ᐅᑭᐅᖃᓚᐅᖅᑐᑦ. ᐅᖃᐅᑎᔪᓐᓇᖅᐱᓐᖔ ᑭᓲᒻᒪᖔᑕ? 
ᓴᕕᕋᔭᐅᓐᓂᖅᐹᑦ, ᓴᐅᓂᕐᓂᑦ ᓴᓇᓯᒪᓐᓂᖅᐹᑦ, ᑕᒪᒃᑯᓂᖓ ᓇᓗᓇᐃᖅᓯᑲᓐᓂᕈᓐᓇᖅᐲᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑦᑕᕐᓂᓴᐃᑦ ᓇᓂᔭᐅᓚᐅᖅᑐᑦ ᐅᑭᐅᖅᑕᖅᑐᒥ 
ᐃᑦᑕᕐᓂᓴᐅᕗᑦ ᐱᖁᑎᒋᔭᐅᓚᐅᖅᑐᑦ ᐃᓄᓐᓄᑦ ᖃᓪᓗᓈᑦ ᑎᑭᖃᑦᑕᓚᐅᖅᑎᓐᓴᒋᑦ. ᓴᕕᕋᔭᐅᒃᑲᔪᓐᖏᓚᑦ, 
ᓴᕕᕋᔭᐅᓐᓂᖅᐸᑕ ᓇᓂᔭᐅᓯᒪᒐᔭᖅᐳᑦ ᖁᕐᓗᖅᑐᖅ ᖃᓂᒋᔮᓂ ᑳᐳᖃᕐᒪᑕ ᑕᐅᕙᓂ. ᑭᓯᐊᓂ ᖁᑦᑎᑦᑑᓂᖅᓴᒥᑦ 
ᓴᕕᕋᔭᖃᒃᑲᔪᓐᖏᓚᑦ ᐃᑦᑕᕐᓂᓴᐃᑦ. 
 
ᐃᑦᑕᕐᓂᓴᐃᑦ ᓴᐅᓂᐅᒃᑲᔪᑉᐳᑦ ᐊᒻᒪ ᐅᕝᕙᓘᓐᓃᑦ ᐅᔭᕋᔅᓴᐃᑦ, ᐅᔭᕋᔅᓴᓂᒃ ᐊᑐᖅᐸᓚᐅᖅᐳᑦ ᐱᓚᑦᑎᔾᔪᑕᐅᓪᓗᑎᒃ, 
ᑕᒪᒃᑯᐊᓕ ᐃᑦᑕᕐᓂᓴᐃᑦ ᓇᓂᔭᐅᓚᐅᖅᑐᑦ ᓴᐅᓂᒥᓂᕐᓂᑦ ᓴᓇᓯᒪᓚᐅᖅᐳᑦ ᑭᓯᐊᓂ ᓴᕕᕋᔭᐅᒐᑎᒃ ᑭᓯᐊᓂ 
ᐅᔭᕋᔅᓴᐅᓪᓗᑎᒃ ᐊᒻᒪ ᐅᔭᕋᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᓇᕈᐊᖅ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ, ᖃᐅᔨᒪᓐᖏᓐᓇᒪ ᐃᓄᐃᑦ ᓄᓇᖃᓕᓚᐅᕐᒪᖔᑕ 
ᐅᑭᐅᖅᑕᖅᑐᒥ, ᐃᒻᒪᖃ ᒥᓂᔅᑕ ᐃᓕᖅᑯᓯᑐᖃᓕᕆᓂᕐᒧᑦ ᐅᖃᐅᓯᓕᕆᓂᕐᒧᑦ ᐊᒻᒪ ᒪᒃᑯᑦᑐᓄᑦ ᐅᕙᓐᓄᑦ 
ᓇᓗᓇᐃᖅᓯᑲᓐᓂᕈᓐᓇᖅᐸᑦ ᐃᓄᐃᑦ ᖃᖓᒃᑯᑦ ᐅᑭᐅᖅᑕᖅᑐᒥᐅᑕᐅᓕᕐᓂᕐᒪᖔᑕ. 
 
ᐅᖃᖅᑎ: ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖃᖓᑕᓲᖅᑕᖃᖃᑦᑕᓚᐅᖅᑎᓐᓇᒍ. ᖁᔭᓐᓇᒦᒃ. 
 
>>ᐃᓪᓚᖅᑐᑦ 

ᖃᐅᔨᓴᖅᑐᖃᖃᑦᑕᖅᓯᒪᕗᑦ ᐊᒻᒪ ᐃᓚᖏᑦ ᖃᐅᔨᓵᑦ ᐱᓕᕆᐊᕆᖃᑦᑕᖅᑕᒃᑲ ᑲᖏᖅᖠᓂᕐᒥᑦ. ᐅᖃᖅᑲᐅᒐᒪ 
ᐅᑭᐅᖅᑕᖅᑐᒥᐅᑕᐅᓯᒪᓕᕋᑦᑕ ᑕᒫᓂᒐᓚᒃ 3,600 ᐊᕐᕌᒍᓂᑦ. ᑭᓯᐊᓂ ᑕᒪᒃᑯᐊ ᒥᑭᔪᒻᒪᕆᓐᓂᑦ ᐊᖏᓇᖅᑐᒃᑯᑦ 
ᓴᖅᑭᔮᖅᐸᑦᑐᑦ ᖃᐅᔨᓴᖅᑕᐅᕙᑦᑐᑦ, ᓇᓂᓯᕙᓪᓕᐊᓕᕐᒪᑕ ᐱᑐᖃᒥᓂᕐᓂᒃ ᓄᓇᐅᑉ ᐃᓗᐊᓂ, ᕿᓂᖃᑦᑕᕐᒪᑕ 
ᐃᓗᒃᑲᓐᓂᐊᓄᑦ ᓇᓂᓯᕙᑦᑐᑎᒃ ᐱᑐᖃᒥᓂᕐᓂᒃ ᓱᓇᒐᓚᓐᓂᒃ. ᑖᓐᓇ ᐱᑐᖃᒥᓂᖅ ᓇᓂᔭᐅᓚᐅᖅᑐᖅ ᐃᒡᓗᓕᒃᒥ 
ᑕᖅᑲᒪᓂᐊᓗᒃ ᓄᓇᐅᑉ ᐃᓗᐊᓂ ᐊᒻᒪᓗ ᐊᕐᕌᒍᐃᑦ 4 ᑕᐅᓴᓐ 500-ᓚᓂᑦ ᐅᑭᐅᓂᑦ ᐊᓂᒍᓕᖅᑐᓂ 
ᐅᖓᑖᓂᓗᑭᐊᖅ ᑕᐃᒪᓐᓇ ᐃᓄᐃᑦ ᓄᓇᖃᖅᓯᒪᓕᖅᑐᑦ ᐅᑭᐅᖅᑕᖅᑐᒥ. 
 
ᐅᖃᐅᔾᔨᒍᓐᓇᐸᓪᓚᐃᖏᑦᑐᖓ, ᑕᐃᒪᓐᓇᑎᒋ ᓄᓇᖃᓕᖅᑐᒍᑦ, ᐅᖃᕈᓐᓇᖅᑐᖓᖃᐃ ᑭᓯᐊᓂ ᓄᓇᖃᖅᓯᒪᔪᒍᑦ 
ᐅᑭᐅᖅᑕᖅᑐᒥ ᐃᒪᓐᓇᓄᑦ 4 ᑕᐅᓴᓐ 500-ᓚᑦ ᐊᕐᕌᒍᓄᑦ, ᑭᓯᐊᓂ ᓇᓂᓯᕙᓪᓕᐊᑉᐸᑕ ᐱᑐᖃᒥᓂᕐᓂᒃ 
ᐅᖃᕈᓐᓇᓯᒍᓐᓇᖅᑐᒍᑦ ᑕᒫᓃᒃᓯᒪᔪᒍᑦ ᐊᑯᓂᐅᓂᖅᓴᖅ. ᓄᓇᖃᖅᓯᒪᓕᖅᑯᒍᑦ ᐃᓄᐃᑦ ᓄᓇᖓᓐᓂ 4 ᑕᐅᓴᓐ 500 
ᐊᕐᕌᒍᓂᑦ ᐅᖓᑖᓂᓘᓐᓃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕚᓪᓗᒃ. 
 
ᐊᐱᖅᑯᑦ 300-1(6): ᐃᑲᔪᖅᑐᐃᓂᖅ ᐊᒻᒪᓗ ᐊᖏᕐᕋᐅᔪᓂ ᐱᔨᑦᑎᕋᓐᓂᖅ ᐃᓐᓇᑐᖃᕐᓂᒃ 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᒋᔭᖓᓄᑦ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ. 
 
ᐃᒃᐸᒃᓴᖅ, ᓴᖅᑭᑎᑦᑎᓚᐅᕐᕋᒪ ᑲᑎᒪᒡᔪᑎᒃᓴᒥᒃ ᐱᑦᔪᑎᓕᒃ ᐃᓐᓇᑐᖃᐃᑦ ᐱᑦᑎᐊᖅᑕᐅᖃᑦᑕᖏᓐᓂᖏᓐᓄᑦ. ᐃᒻᒪᖃ 
ᒥᓂᔅᑕ ᐅᖃᐅᑎᒍᓐᓇᕌᖓ ᖃᓄᐃᓕᖓᓂᐊᕐᒪᖔᑎᒍᑦ ᐅᕝᕙᓘᓐᓃᑦ ᓇᐅᒃᑯᑎᒎᖓᒻᒪᖔᖅ ᑲᒪᒋᔭᐅᓂᖏᒍᑦ ᐊᒻᒪᓗ 
ᐃᑲᔪᖅᑕᐅᓂᖏᒍᑦ ᐃᓐᓇᑐᖃᐃᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᑦᑐᖅ ᐋᓐᓂᐊᖅᑐᓕᕆᕐᓂᒥᒃ ᐊᒻᒪᓗ ᐃᓄᓕᕆᓂᕐᒥᒃ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒫᓐᓇᐅᔪᖅ ᐱᖓᓱᓂᑦ ᐃᓐᓇᑐᖃᒃᑯᕕᑦᑕᖃᕋᑦᑕ 
ᑲᒪᒋᔭᐅᓂᖃᑦᑐᑎᒃ 24-ᓂᑦ ᐃᑲᕐᕋᓂᒃ, ᐅᓪᓗᐃᑦ 7-ᐸᓂᑦ ᐱᓇᓱᐊᕐᕈᓯᓗᑦᑖᒥ. ᐃᓪᓗᖁᑎᖃᑦᑐᒍᑦ ᑕᕝᕙᓂ 
ᐃᖃᓗᓐᓂ ᐊᒻᒪᓗ ᐃᓪᓗᖁᑎᖃᕆᓪᓗᑕ ᐊᖅᕕᐊᓂ ᐊᒻᒪᓗ ᒫᓐᓇᕋᑖᑦᑎᐊᖅ, ᐅᖃᖅᑏ, ᑕᒫᓂ ᑕᖅᑭᑎᓐᓂ 
ᖃᒪᓂᖅᑐᐊᒦᓚᐅᕐᒥᔪᖓ ᒪᑐᐃᖅᓯᓪᓗᑕᓗ ᐃᓪᓗᑲᓐᓂᕐᒥᒃ ᐊᑯᓂᒧᑦ ᑐᕌᖓᔪᒧᑦ ᐃᓄᑐᖃᓐᓄᑦ. 
 
ᐱᑕᖃᓕᕐᒥᔪᒍᑦ ᐅᖓᑖᓂ 80 ᓄᓇᓕᓐᓂ ᐊᖏᕐᕋᐅᔪᓂ ᐱᔨᑦᑎᕋᖅᑎᓂᒃ, ᐃᖅᑲᓇᐃᔭᖅᑐᐃᑦ ᐊᒻᒪᓗ 
ᐱᓕᒻᒪᒃᑎᑕᐅᓯᒪᓪᓗᑎᒃ ᓄᓇᕗᑦᒥ ᐃᓘᓇᖏᓐᓂ ᓄᓇᓕᖁᑎᑦᑎᓂ ᐱᑕᖃᐅᑦᑐᓄᑦ ᐊᖏᕐᕋᐅᔪᓂ 
ᐱᔨᑦᑎᕋᖅᑕᐅᔪᓂᒃ ᐃᓐᓇᑐᖃᓐᓂᒃ ᐃᓪᓗᖃᑦᑎᐅᔪᓄᑦ. 
 
ᐊᒻᒪᓗ ᐅᖃᖅᑏ, 15-ᓂᑦ ᐋᓐᓂᐊᓯᐅᖅᑎᖃᒻᒥᔪᒍᑦ, 15-ᓂᑦ ᑲᒪᑦᑎᐊᖅᑐᓂᒃ ᐋᓐᓂᐊᓯᐅᖅᑎᓂᒃ ᓄᓇᓕᓐᓂ 
ᐊᖏᕐᕋᐅᔪᓂ ᐋᓐᓂᐊᓯᐅᖅᑎᐅᓂᐊᖅᑐᓄᑦ ᐊᖏᕐᕋᒥ ᐱᔨᑦᑎᕋᑦᑕᐅᔪᓄᑦ ᐊᑐᖅᑕᐅᓂᐊᕐᒪᑕ ᓄᓇᕗᑦᒥᐅᑕᓄᑦ 
ᐊᖏᕐᕋᕆᔭᒥᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᒍ ᒥᓂᔅᑕ ᑭᐅᔾᔪᑎᖓᓄᑦ ᑭᓯᐊᓂ ᖃᐅᔨᒪᕕᑖ 
ᓇᓕᐊᕐ ᐃᓐᓇᑐᖃᐅᔪᑦ ᐃᑲᔪᖅᑕᐅᓂᖃᖏᒻᒪᖔᑕ ᐊᖏᕐᕋᐅᔪᓂᑦ ᐱᔨᑦᑎᕋᑦᑕᐅᓂᒃᑯᑦ ᓄᓇᓕᓐᓂ. 
ᐊᒥᓱᕈᑉᐸᓪᓕᐊᖏᓐᓇᕐᒪᑕ ᐃᓐᓇᑐᖃᐃ ᐊᒻᒪᓗ ᐃᑲᔫᑕᐅᔪᖅ ᐱᓯᒪᑦᑎᓂᒃᑯᑦ ᓄᓇᕗᑦᒥᐅᑦ 
ᐊᖏᓪᓕᕙᓪᓕᐊᓂᐊᕐᒥᒻᒪᑦ ᐊᕐᕌᒍᖏᑦ ᐊᒥᓱᕈᑉᐸᓪᓕᐊᓂᖏᓐᓄᑦ. 

ᒥᓂᔅᑕ ᐅᖃᐅᑎᒍᓐᓇᖅᑳᖔ ᐸᕐᓇᐅᑎᓕᐅᖅᓯᒪᒻᒪᖔᖅ ᐊᒥᓱᕈᑉᐸᓪᓕᐊᓂᐅᔪᖅ ᐃᓄᓐᓄᑦ ᒪᓕᑦᑐᒍ? ᐱᑕᖃᖅᑲᓱᓖ 
ᐃᓐᓇᑐᖃᓐᓂᒃ ᐱᔨᑦᑎᕋᑦᑎᖃᕆᐊᖃᑦᑐᓂ 24-ᓄᑦ ᐃᑲᕐᕋᓄᑦ ᐱᓇᓱᐊᕈᓯᓕᒫᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒫᓐᓇᐅᔪᖅ ᐊᒥᓲᓂᖏᑦ ᓈᒻᒪᑦᑐᐃᑦ ᓄᓇᕗᑦᒥ ᐊᖏᕐᕋᐅᔪᓂ 
ᐱᔨᑦᑎᕋᑦᑕᐅᔪᐃᑦ. ᐅᖃᖅᑲᐅᒐᒪᑕᐃᒪ, ᐊᕐᕌᒎᒃ ᒪᕐᕉᓕᖅᑑᒃ ᐱᓕᕆᐊᒃᓴᓂᑦ ᓴᖅᑮᕙᓪᓕᐊᔪᒍᑦ ᐱᖃᑎᖃᑦᑐᑕ 
ᒐᕙᒪᑐᖃᒃᑯᓐᓂᑦ, ᑕᒪᓐᓇ 4 ᒥᓕᐊᓐ ᑖᓚᔅ ᓄᓇᓕᓐᓂ ᐊᖏᕐᕋᖏᓐᓂ ᐱᔨᑦᑎᕋᕐᓂᕐᒧᑦ. 
 
ᑭᓯᐊᓂ ᑲᑎᒪᔨ ᓱᓕᔪᖅ, ᐅᖃᖅᑏ, ᑕᑯᓕᕋᐃᒐᑦᑕ ᓇᒻᒪᖏᓐᓂᑦ ᑕᑯᔭᑦᑎᓐᓂ ᐊᒥᓲᓂᖏᒍᑦ 
ᐃᓐᓇᑐᖃᕈᑉᐸᓪᓕᐊᔪᐃᑦ ᐊᒻᒪᓗ ᐃᑲᔪᖅᑕᐅᓂᖃᕆᐊᖃᓕᕐᓂᐊᖅᑐᐃᑦ ᐃᓐᓇᑐᖃᐃ 24-ᓂ ᐃᑲᕐᕋᓂᑦ, ᐅᓪᓗᓂ 7-
ᐸᓂᑦ ᐊᖏᕐᕋᖏᓐᓂ. 
 
ᑐᒃᓯᕋᐅᑎᓂᑦ ᐊᒥᓱᓂᒃ ᐱᓯᒪᓕᖅᑐᖓ, ᐅᖃᖅᑏ, ᕿᒥᕐᕈᓕᕋᐃᒐᑦᑕ ᐊᓪᓚᕕᑦᑎᓐᓂ ᐃᖃᓗᓐᓂ, ᒥᓂᔅᑕᐅᑉ 
ᐊᒡᓚᕝᕕᐊᓂ, ᑐᒃᓯᕋᐅᑎᓂᒃ ᐃᓂᖃᕆᐊᖃᑦᑐᓂᒃ ᐃᓐᓇᑐᖃᕐᓂᒃ, ᐃᑲᕐᕋᓄᑦ 24-ᓄᑦ ᐊᒻᒪᓗ ᐅᓪᓗᓄᑦ 7-ᐸᓄᑦ 
ᐱᓇᓱᐊᕈᓯᓕᒫᖅ ᑲᒪᒋᔭᐅᒋᐊᖃᕐᓗᓂ. ᐃᓂᖃᑦᑎᒐᓱᐊᖃᑦᑕᖅᑕᕗᑦ, ᐱᖓᓱᐃᓐᓇᕐᓂᒃ ᐃᓪᓗᖁᑎᖃᕋᑦᑕ ᐊᒻᒪᓗ 
ᑎᒥᖓᑕ ᐃᑲᔪᖅᑕᐅᔭᕆᐊᖃᓐᓂᖓᓄᑦ ᒪᓕᒃᑐᒍ ᐃᓕᐅᖅᑲᑦᑕᐅᓇᓱᑉᐸᑦᑐᑦ. 
 
ᐃᓪᓗᖁᑎᕗᑦ ᒪᑐᐃᖅᑕᐅᕋᑖᖅᑐᖅ ᖃᒪᓂᖅᑐᐊᕐᒥ ᑕᖅᑭᕆᓚᐅᖅᑕᑎᓐᓂ, ᐅᖃᖅᑏ, ᐃᓪᓗᖁᑎᒋᔭᖓ 
ᐊᓯᔾᔨᖅᑕᐅᓚᐅᖅᑐᖅ ᐃᓐᓇᑐᖃᐃᑦ ᐃᓂᖃᕈᓐᓇᖁᓪᓗᒋᑦ. ᑖᓐᓇ ᓯᕗᓪᓕᖅᐸᐅᑎᖃᑦᑕᕋᑦᑎᒍ ᕿᒥᕐᕈᔭᑦᑎᓐᓂ, 
ᐊᒥᓲᖏᒻᒪᑕ ᑮᓇᐅᔭᐃᑦ ᓴᓇᒍᑎᒃᓴᑦ ᐃᓪᓗᓂᑦ ᓄᑖᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᕆᐊᕈᑏᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᓄᓇᓕᓐᓂᑦ ᐊᖏᕐᕋᒥᑦ ᑲᒪᒋᔭᖃᓲᓖᑦ ᐱᔨᑦᓯᖅᑏᑦ ᓲᕐᓗ ᖃᒪᓂᖅᑐᐊᕐᒥ, 
ᐃᖃᓗᓐᓂᑦ ᐊᒻᒪ ᐊᓯᖏᓐᓂᑦ ᓄᓇᓕᓐᓂᑦ. ᑭᒃᑯᑦ ᐅᖃᐅᔾᔨᔨᐅᕙᑦ ᓇᒥ ᐊᖏᕐᕋᒥᑦ ᐃᑲᔪᖅᑕᐅᒋᐊᓕᑦᑕᖃᕐᒪᖔᖅ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᖏᕐᕋᒥᑦ ᑲᒪᖃᑦᑕᖅᑐᑦ ᐃᓱᒪᓕᐊᖑᕙᑉᐳᑦᒃ ᖃᐅᔨᓴᖅᑎᓄᑦ 
ᓄᓇᓕᒻᒥᑦ ᐋᓐᓂᐊᕕᒻᒥᑦ ᐃᖅᑲᓇᐃᔭᖅᑎᓄᑦᒃ ᐊᒻᒪ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᓄᓇᓕᓐᓂᑦ 
ᐋᓐᓂᐊᖅᑐᓕᕆᔨᒃᑯᓐᓄᑦ. 
 
ᐊᒥᓱᐊᖅᑎᖅ ᐅᖃᖅᑏ, ᐃᑲᔪᕋᓱᐊᖃᑦᑕᖅᓯᒪᕗᒍᑦ ᐃᓐᓇᑐᖃᕐᓂᑦ ᐊᖏᕐᕋᒥᓐᓃᖁᓪᓗᒋᑦ ᐃᑲᔪᖃᑦᑕᕐᓗᒋᑦ 
ᐃᓪᓗᒥᓐᓂᑦ ᓱᔭᔅᓴᐅᔪᓄᑦ. ᑕᒪᒃᑯᐊ ᓲᕐᓗ ᐃᓪᓗᒥᒃ ᓴᓗᒻᒪᖅᓴᐃᓂᖅ, ᕿᒥᕆᓂᖅ, ᐊᓯᖏᓐᓂᓪᓗ ᐃᑲᔪᖅᓲᑕᐅᔪᓂᑦ 
ᐊᖏᕐᕋᒥᑦ. 
 
ᑭᓯᐊᓂ ᒪᓕᒐᓕᐅᖅᑎ ᓱᓕᕗᖅ. ᐊᒥᓱᐊᖅᑎᖅ ᐅᖃᖅᑏ, ᐃᓐᓇᑐᖃᐃᑦ ᐃᓛᓐᓂᒃᑯᑦ ᐊᐃᑉᕋᕇᑦ, ᐋᓐᓂᐊᒃᑯᑦ, 
ᐊᖏᕐᕋᖅᓯᒪᔪᓐᓇᐸᓐᖏᒻᒪᑕ ᐃᓄᑑᓪᓗᑎᒃ ᐊᖏᕐᕋᒥᓐᓂᑦ. ᐃᓚᒌᑦ ᐃᑲᔪᕈᓐᓇᖏᑉᐸᑕ ᑕᐃᒃᑯᓂᖓ 
ᐋᓐᓂᐊᕕᒻᒦᑎᒋᐊᖃᓕᖅᐸᑲᑦᑎᒃᑯ ᐃᓐᓇᑐᖃᒃᑯᕕᒻᒥᑦ. 
 

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1954 

ᒫᓐᓇᐅᔪᖅ ᐅᖃᖅᑏ ᑕᒪᑐᒧᖓ ᐃᓱᒪᓕᐊᖑᕙᑦᑐᑦ ᐋᓐᓂᐊᖅᓯᐅᖅᑎᓄᑦ ᐅᖃᖃᑎᖃᕈᑕᐅᖅᑳᖅᐸᑉᐳᑦ ᐊᒻᒪ 
ᐋᓐᓂᐊᕕᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᕐᓄᑦ ᐃᓚᒋᐊᕈᑏᑦ. ᑭᖑᓪᓕᖅᐹᒥᑦ ᐃᓚᒋᐊᕈᑏᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓐᖏᑉᐸᑕ ᑕᒪᒃᑯᐊ, ᖃᐅᓄᖅ ᖃᐅᔨᒪᒋᐊᕈᓐᓇᖅᐱᑕ 
ᐋᓐᓂᐊᖏᓐᓇᖃᑦᑕᖅᑐᑦ ᐃᓐᓇᑐᖃᐃᑦ ᑲᒪᒋᔭᐅᑦᑎᐊᕋᓗᐊᕐᒪᖔᑕ? ᖃᓄᖅ ᖃᐅᔨᒪᒋᐊᑦᑎᐊᕈᓐᓇᖅᐱᑕ 
ᓄᓇᓕᒻᒥᐅᑎᒍᑦ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ , ᐃᓕᓐᓂᐊᖅᑎᑦᑎᓯᒪᓕᕋᑦᑕ 
ᐃᖅᑲᓇᐃᔭᖅᑎᓂᒃ ᓄᓇᓕᓕᒫᓂᑦ. 
 
15-ᓂᒃ ᐊᖏᕐᕋᒥᑦ ᑲᒪᔨᖃᖅᐳᒍᑦ ᐋᓐᓂᐊᓯᐅᖅᑎᓂᒃ, ᒫᓐᓇᒫᖅ ᐊᐅᓚᑦᑎᔨᑖᓚᐅᖅᐳᒍᑦ, ᐆᑦᑑᑎᒋᓗᒍ 
ᐸᓐᓂᖅᑑᒥᑦ ᐊᖏᕐᕋᒥᒃ ᑲᒪᖃᑦᑕᕐᓂᕐᒧᑦ ᐊᐅᓚᑦᑎᔨᖃᖅᐳᖑᑦ ᕿᑭᖅᑖᓗᒻᒥᐅᓄᑦ. ᐊᒻᒪ ᑕᐃᒪᐃᔅᓴᐃᓐᓇᐸᓘᒋᕗᖅ 
ᑭᕙᓪᓕᕐᒧᑦ ᐊᒻᒪ ᕿᑎᕐᒥᐅᓄᑦ. 
 
ᐅᖃᖅᑏ, ᓄᓇᓕᖓᓐᓂᓪᓗ ᐋᓐᓂᐊᓯᐅᖅᑏᑦ ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᓄᓇᓕᖓᓐᓂᑦ ᐋᓐᓂᐊᕖᑦ 
ᐳᓚᕋᖃᑦᑕᕐᒪᑕ ᐊᓂᑦᑕᐃᓕᑎᑕᐅᔪᓄᑦ ᐃᑲᔪᖅᑕᐅᒋᐊᓕᑦᑕᖃᖅᑎᓪᓗᒍ ᐋᓐᓂᐊᓯᐅᖅᑎᓄᑦ, ᐅᖃᐅᔾᔨᐅᒋᐊᖅᑐᑎᒃ, 
ᖃᐅᔨᒪᒋᐊᖁᓪᓗᒋᑦ ᐃᑲᔪᖅᑕᐅᒐᓗᐊᕐᒪᖔᑕ. 
 
ᐊᒥᓱᐊᖅᑎᖅ ᐅᖃᖅᑏ, 90%-ᑲᓇᐃᑦ ᑭᒃᑯᑐᐃᓐᓇᐃᑦ ᐊᖏᕐᕋᒥᒃ ᑲᒪᑦᑎᐊᖅᑐᒨᖅᑎᐅᓂᐊᕐᓂᖅᐸᑦ, 
ᐃᑲᔪᕈᓐᓇᖅᐳᒍᑦ ᐃᓐᓇᑐᖃᕐᓂᑦ ᐊᖏᕐᕋᒥᒃ ᑲᒪᑦᑎᐊᕐᓂᕐᒧᑦ ᐱᓕᕆᐊᕆᔭᖅᑎᒍᑦ ᐊᒻᒪ ᓇᒻᒥᓂᖅ 
ᐊᖏᕐᕋᒥᓐᓃᖃᑦᑕᕈᓐᓇᖁᓪᓗᒋᑦ, ᓄᓇᓕᖓᓐᓂᑦ, ᐃᓚᖏᓐᓂᑦ ᖃᓂᔅᓴᕐᓗᑎᒃ. 
 
ᑭᓯᐊᓂ ᐅᖃᖅᑏ, ᑭᓇᑐᐃᓐᓇᖅ ᐊᖏᕐᕋᒨᖅᑕᐅᒋᐊᖃᕐᓂᖅᐸᑦ ᑲᒪᒋᔭᐅᑦᑎᐊᕐᕕᒻᒧᑦ, ᐱᒻᒪᕆᐅᒐᔭᖅᐳᕐᓕ 
ᐋᓐᓂᐊᓂᖓ ᐅᖃᐅᓯᐅᖅᑳᓚᐅᖅᑐᓂ ᐋᓐᓂᐊᕕᒻᒥᑦ ᐱᖃᑕᐅᓪᓗᑎᒃ ᐋᓐᓂᐊᓯᐅᖅᑏᑦ ᓘᑦᑖᓪᓘᓐᓃᑦ. 
 
ᑕᒪᓐᓇ ᐃᓱᒫᓘᑎᒋᕙᕗᑦ ᒫᓐᓇᐅᔪᖅ, ᐅᖃᖅᑏ. ᑕᒪᑐᒧᖓ ᐅᖃᖅᑲᐅᒻᒪᑦ ᒪᓕᒐᓕᐅᖅᑎ ᑕᐃᒪᐃᑦᑐᓂᒃ 
ᐱᑕᖃᖁᔨᒻᒪᑕ ᐃᓪᓗᓂᒃ ᐊᒻᒪ ᒪᑐᐃᖅᓯᕋᑖᓚᐅᖅᑐᑕ ᑕᖅᑭᐅᓚᐅᖅᑐᒥ. ᑲᔪᓯᒋᐊᕈᓐᓇᕆᐊᖃᕋᑦᑕ ᑕᐃᒪᐃᑦᑐᓂᒃ 
ᓴᖅᑭᔮᖅᑎᑦᑎᖃᑦᑕᖁᓪᓗᑕ ᐃᑲᔫᑎᓂᒃ ᑕᐃᒪᐃᑦᑐᓂᒃ, ᐆᑦᑑᑎᒋᓗᒍ, ᕿᑎᕐᒥᐅᓂᑦ ᐃᑲᔪᕈᑎᖃᓐᖏᓐᓇᑦᑕ 
ᐃᓪᓗᑕᖃᒃᑲᓐᓂᕆᐊᖃᕐᒪᑦ ᕿᑎᕐᒥᐅᓂᑦ ᐃᓄᒋᐊᓐᓂᖅᓴᐅᔪᓂᑦ ᐊᒻᒪ ᐃᓐᓇᑐᖃᕈᖅᐸᓪᓕᐊᓂᖅᓴᐅᔪᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᒪᓖᓐ. 
 
ᐊᐱᖅᑯᑦ 301–1(6): ᐃᓕᓐᓂᐊᕐᕕᒻᒥᑦ ᐃᓕᒪᔅᓵᕆᖃᑦᑕᖅᑐᑦ - ᓴᖅᑮᖁᔨᓂᖅ ᓱᕈᓯᕐᓄᑦ ᐃᓱᒪᓕᕆᔨᓂᑦ 
ᓄᓇᓖᑦ ᐊᕕᑦᑐᖅᓯᒪᔪᓄᑦ ᐊᓪᓚᕝᕕᓂᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᐊᐱᖅᑯᑎᖃᕐᓂᐊᖅᐳᖓ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᓂᕐᒧᑦ. 
ᐅᖃᖅᑏ, ᐅᕙᖓ ᐅᖃᐅᓯᔅᓴᖏᓐᓂᑦ ᐃᓕᒪᔅᓵᕆᕙᓐᓃᑦ ᒥᔅᓵᓄᑦ ᐅᓪᓗᒥ, ᑕᒪᓐᓇ ᑐᓴᖅᑕᐅᕙᓪᓕᐊᕌᕐᔪᖅᑰᔨᓕᕐᒪᑦ. 
 

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1955 

ᑕᒪᓐᓇ ᐃᓕᒪᔅᓵᕆᖃᑦᑕᕐᓂᖅ ᐃᓕᓐᓂᐊᕐᕕᓐᓂᑦ ᐊᒻᒪ ᐅᖃᐅᓯᖃᖅᐳᖓ ᐃᓕᓐᓂᐊᕐᕖᓐᓇᕐᓂᑦ, 
ᐊᒥᓱᕈᖅᐸᓪᓕᐊᑐᐃᓐᓇᖅᑰᔨᒻᒪᑕ, ᐊᖏᓱᕈᖅᐸᓪᓕᐊᓪᓗᑎᒃ ᐊᒥᓱᕈᖅᐸᓪᓕᐊᓪᓗᑎᒃ ᐊᒻᒪ ᒪᓕᒐᓕᐅᖅᑎᐅᖃᑎᒐ 
ᐃᖃᓗᓐᓄᑦ ᕼᐊᓐᑐ ᑐᑐ ᐅᖃᐅᓯᕆᖅᑲᐅᔭᖏᓐᓂᑦ ᑕᒪᓐᓇ ᐊᖏᓂᖅᓴᒻᒪᕆᐅᒻᒪᑦ ᐃᓱᒪᒋᓚᐅᖅᑕᑎᓐᓂᑦ. 
 
ᓄᓇᓕᕗᓪᓕ ᐱᕈᖅᐸᓪᓕᐊᒻᒪᑕ, ᓄᓇᓕᒋᔭᐃᑦ ᐊᖏᓂᖅᐸᐅᓪᓗᓂ ᐊᒻᒪ ᓱᒃᑲᓂᖅᐹᒥᑦ ᐱᕈᖅᐸᓪᓕᐊᓪᓗᓂ 
ᓄᓇᓕᐅᔪᓂᑦ ᓄᓇᕗᒻᒥ ᐊᒻᒪ ᓱᕈᓰᑦ ᐃᓕᓐᓂᐊᕐᕕᓐᓂᑦ, ᐃᓛᓐᓂᑯᓪᓗ ᐳᐃᒍᖅᑕᐅᕙᒻᒪᑕ ᐋᓐᓂᐊᓯᐅᖅᑎᓄᑦ, 
ᐋᓐᓂᐊᓯᐅᖅᑎᑎᓐᓄᑦ, ᐃᓱᒪᓕᕆᔨᑦᑎᓐᓄᑦ, ᐱᔭᔅᓴᖃᓗᐊᖅᑐᒻᒪᕆᐳᒻᒪᑕ ᐊᒻᒪ ᐱᔪᓐᓇᕐᓂᖃᖅᑐᑎᒃ ᐱᓕᕆᐊᖏᓪᓗ 
ᑕᒪᒃᑯᓂᖓ ᑲᔪᓰᓐᓇᖅᑐᑦ ᐊᒥᓱᒻᒪᕆᐅᒻᒪᑕ ᐱᓕᕆᐊᔅᓴᖏᑦ. ᑭᓯᐊᓂᓕ ᑕᒪᓐᓇ ᑕᐃᒪᐃᓕᖓᕗᖅ ᕿᑐᕐᖓᕗᑦ 
ᐃᓕᒪᔅᓵᖅᑕᐅᕙᑦᑐᑎᒃ ᐃᓕᓐᓂᐊᕐᕕᓐᓂᑦ, ᑕᐃᒃᑯᐊ ᓇᔾᔨᐊᖑᓪᓗᑎᒃ ᐊᓈᓇᖏᑦ ᐃᒥᖃᑦᑕᖅᑐᒥᓂᐅᓪᓗᑎᒃ ᑕᒪᓐᓇ 
ᑕᒃᑯᐃᑦᑑᕙᒻᒪᑦ. 
 
ᑕᐃᒪᐃᒻᒪᑦ ᐃᓕᓴᐃᔨᓄᑦ ᐱᓕᕆᐊᔅᓴᐅᕗᖅ ᑕᒪᓐᓇ ᐊᑲᐅᓐᖏᓕᐅᕈᑦ ᓴᖅᑭᔮᖃᑦᑕᖁᓐᓇᒍ ᐃᓕᓐᓂᐊᕐᕕᑦᑎᓐᓂᑦ 
ᐅᓪᓗᒥ ᐱᓪᓗᒍᐋᓐᓂᐊᓯᐅᖅᑏᑦ ᐱᓕᕆᐊᔅᓴᖃᓗᐊᕐᒪᑕ ᓯᓚᑖᓐᓂᑦ ᐃᓱᒫᓘᑎᒋᔭᖏᑕ ᖃᓄᕐᓗ 
ᐱᓕᕆᐊᖃᕐᓂᐊᕐᒪᖔᑕ. 
 
ᐊᐱᖁᑎᒐᓕ ᐅᓪᓗᒥ ᒥᓂᔅᑕᒧ ᐃᒪᐃᑦᑐ ᐱᓕᕆᕕᐋ ᐱᓇᓱᐊᕐᐸᓪᓕᐊᕙᑦ ᓴᖀᕙᓪᓕᐊᑦᓱᑎ ᓱᕈᓯᖅᓄ 
ᐅᖃᖃᑎᕕᑦᓴᐅᔪᓂ ᐃᓗᐊᓂ ᐃᓕᓐᓂᐊᖅᑐᓕᕆᔨᑯ ᐱᓕᕆᕕᐋᓂ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐃᓕᓐᓂᐊᖅᑐᓕᕆᔨᑯ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅᓕ ᐅᖃᐅᓯᖃᕐᕕᒋᓯᒪᖏᑕᕗ ᐃᓗᐊᓂ 
ᖃᓄᐃᒋᐊᕈᑎᑦᓴᐅᓂᐊᕐᑐᓄ ᐱᓇᓱᐊᓂᖅᒧ ᓱᕈᓯᖅᓄ ᐅᖃᖃᑎᕕᑦᓴᐅᔪᓂ ᐃᓗᐊᓂ ᐃᓕᓐᓂᐊᖅᕖᖅ. 
ᐃᒪᐃᓕᔪᓐᓇᕋᓗᐊᕐᓱᖓ ᐱᑕᖃᕆᐊᖓᓄ ᐅᖃᖃᑎᖃᕐᕕᐅᕙᑦᑐᓂ ᐃᓗᐊᓂ ᐃᓕᓐᓂᐊᖅᕖᑦ. ᐱᓗᐊᖅᑐᒥ 
ᐊᓂᒍᖅᓯᒪᔪᒥ ᐅᑭᐅᖅᒥ, ᑕᒪᖅᒥᒐᓚᐃᑦ ᐃᓕᓐᓂᐊᖅᕖᑦ ᑐᑦᓯᕋᖅᓯᒪᓪᓗᑎ ᐱᔪᒪᓯᒪᑦᓱᑎ ᐅᖃᖃᑎᖃᖅᕕᑦᓴᐅᔪᓂ 
ᐃᓕᓐᓂᐊᖅᕕᖏᓐᓂ. ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐃᓚᒋᐊᕈᑏᑦ ᐊᐱᖁᑎᒧ. ᒪᒃᓖᓐ. 
 

ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐃᓕᓐᓂᐊᖅᕕᖁᑎᕗᑦ, ᑕᒪᐃᓂ ᐃᓕᓐᓂᐊᖅᕕᖁᑎᑦᑎᖕᓂ ᖃᒪᓂᖅᑐᐊᖅᒥ 
ᒫᓐᓇᖃᒻᒥ ᐃᒪᐃᓕᖓᓯᒪᑦᓱᑎ ᒥᑦᓴᐅᓯᓗᒋ ᐃᓕᓐᓂᐊᖅᑏᑦ ᖃᑦᓯᐅᓂᖏᓄ ᐃᓗᐊᓂ 600ᓂ 650ᓄ 
ᐃᓕᓐᓂᐊᖅᑏᑦ, ᐱᑕᖃᕋᑎᓪᓗ ᐃᓕᓐᓂᐊᖅᕕᖕᒥ ᐅᖃᖃᑎᖃᖅᕕᑦᓴᐅᔪᒥ ᒫᓐᓇᐅᔪᖅ. ᓈᒻᒪᑦᓴᖃᑎᒋᔭᕋ ᒥᓂᔅᑕ 
ᐃᒪᐃᒻᒪ ᖃᓄᐃᒋᐊᖅᑕᐅᒋᐊᖃᕆᐊᖓᓄ. 
 

ᐃᓱᒫᓘᑎᐅᔪᖅ ᑕᕝᕙᓂ ᐃᒪᐃᑑᓪᓗᓂ ᐃᓕᓐᓂᐊᖅᕕᒋᔭᕗᑦ ᐊᖏᓪᓕᕙᓪᓕᐊᖏᓐᓇᕐᒪᑕ. ᐃᓗᐊᓂ ᐃᓕᓐᓂᐊᖅᑎᕋᓛᑦ 
ᐃᓕᓐᓂᐊᖅᕕᖏᓂ ᐃᓱᐊᓂ ᐱᑕᖃᕐᓯᒪᓪᓗᑕ ᐃᓕᓐᓂᐊᖅᑏᑦ/ᐃᓕᓐᓂᐊᑎᑦᓯᔩᓪᓗ ᖃᓄᐃᑑᓂᖏᓄ ᐃᓗᐊᓂ ᓇᓪᓕᐊᓂ 
ᐅᑯᓇᖓ 25ᓂ 35ᓄ. ᐃᑕᖃᔪᒻᒪ ᐊᑲᐅᖏᓕᐅᕈᑎᒥ ᐃᓗᐊᓂ ᐃᓕᓐᓂᐊᓕᕋᑖᑦ ᐃᓕᓐᓂᐊᖅᕕᐊᓂ ᐅᕝᕙᓗ 
ᐃᓕᓐᓂᐊᒐᓕ 1ᓂ ᐃᓕᓐᓂᐊᖅᕕᐊᓂ, ᐊᒻᒪᓗ ᐱᑕᖃᕐᓱᑎ 30ᓂ ᐃᓕᓐᓂᐊᖅᑎᓂ, ᐃᓕᓐᓂᐊᑎᑦᓯᔩᓪᓗ ᑕᐃᒪᑦᑕᐅᖅ 
ᐱᓇᓱᐊᕐᑐᐃᑦ ᖃᓄᐃᒋᐊᕈᑎᑦᓴᑲᓂᕐᓄ ᐃᓗᐊᓂ ᐃᓪᓗᕈᓯᐊᑕ. ᐃᓚᖓᓐᓂ ᐃᓚᖏ ᑕᒪᒃᑯᐊ ᓱᕈᓰᑦ ᐃᑲᔪᖅᑕᐅᔭᕆᐊᓖᑦ, 
ᑕᐃᒃᑯᐊᓗ ᐱᑕᖃᕐᑐᐃᑦ ᐊᔾᔨᒌᖏᑦᑐᓄ ᖃᓄᐃᒍᑎᒋᔭᖏᓄ ᐃᓗᐊᓂ ᓇᓪᓕᐊᓄᑐᐃᓐᓇᖅ ᖃᓄᐃᓐᓂᐅᕙᑦᑐᓂ 
ᐊᖏᖅᕋᖏᓐᓂ, ᐃᓚᖓᓐᓂ ᐊᑑᑎᓯᕙᒻᒪᑕ ᕿᓪᓕᒍᑎᑦᕆᔭᖏᓄ ᐊᑲᐅᖏᓕᐅᕈᑏᑦ ᖃᐅᔨᔭᐅᑦᓴᐅᑎᒋᔪᓐᓇᖏᒻᒪᑕ 
ᑭᓯᐊᓂ ᑐᖓᒍᑦ. 
 

ᐊᐱᖁᑎᒐᓕ ᒥᓂᔅᑕᒧ ᖃᓄᐃᒋᐊᓂᐊᐹ ᐋᕿᑦᓱᐃᕙᓪᓕᐊᓂᐊᕐᓗᓂ ᓱᕈᓯᖅᓄ ᐃᓕᓐᓂᐊᖅᑐᓄ 
ᐅᖃᖃᑎᖃᖅᕕᑦᓴᐅᔪᒧ ᐃᓗᐊᓂ ᐊᕕᑦᑐᖅᓯᒪᓂᖏᑎᒍ ᐊᓪᓚᕕᖏᑦᑕ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ 
 

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1956 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐸᕝᕕᓵᖃᓐᓂᐅᕙᑦᑐᐃᑦ ᐊᒻᒪ ᓯᕘᕋᓵᕆᓂᐅᕙᑦᑐᐃᓪᓗ 
ᐃᒪᐃᑦᑑᓪᓗᓂ ᐃᓚᒋᔭᐅᑦᓱᑎ ᖃᓄᐃᓂᖏᓄ ᐊᑲᐅᖏᓕᐅᕈᑎᓄ ᓴᕿᐸᑦᑐᓂ ᐃᓕᓐᓂᐊᖅᕕᖕᓂ.  
ᐃᖃᓇᐃᔭᖅᑎᐅᖃᑎᑳ ᓴᖀᔪᐃᑦ ᑕᒪᑐᒧᖓ ᐃᓱᒫᓘᑎᒧ, ᓈᒻᒪᓴᓂᖃᕕᒋᔭᑦᓯᑦᑕᐅᖅ ᑕᒪᑐᒧᖓ ᑕᒪᑦᓯ. 
ᐱᑕᖃᕆᐊᖃᖏᒃᑲᓗᐊᕐᒪ ᐸᕝᕕᓵᖃᓐᓂᐅᔪᓄ ᐃᓗᐊᓂ ᐃᓕᓐᓂᐊᖅᕖᑦ. 
 
ᐃᓕᓐᓂᐊᖅᕕᕝᕗᑦ ᐊᑑᑎᔭᕆᐊᖃᕐᒪᑕ ᐊᑦᑖᓈᕿᑦᑕᐃᓕᓗᑎ ᐱᔾᔪᑎᖓᓗ ᐃᓕᓐᓂᐊᕕᐅᓂᖓᓄ ᐃᓕᓐᓂᐊᓂᖅ. 
ᐊᒥᓱᐊᖅᑎᑲᓪᓚ, ᐊᖓᔪᖄᕆᔭᐅᔪᐃᑦ ᑕᑯᔪᒪᕙᖏᒻᒪᑕ ᕿᑐᖓᖏᓐᓂ ᐸᕝᕕᓴᑦᑕᐅᔪᓂ, ᐊᒻᒪᓗᑦᑕᐅᖅ 
ᑕᐃᒪᐃᓘᕐᑕᐅᖁᔨᓇᑕᓗ. ᐅᖃᖃᐅᑦᓱᖓᓗ ᐅᓪᓗᒥᒋᐊᖅ, ᑕᒪᑯᓄᖓᖓᔪᐃᑦᓇᐅᖏᑦᒪᑕ ᐊᑲᐅᖏᓕᐅᕈᑎᓄ. 
 
ᐊᒥᓱᐊᖅᑎᑲᓪᓚᓪᓗ ᐱᑕᖃᕐᓯᒪᑦᓱᓂ ᑐᑦᓯᕋᖅᓯᒪᔪᖃᕐᓱᓂ ᐃᒪᐃᒻᒪ ᐃᖕᓇᐃᑦ ᖃᓄᐃᒋᐊᕈᓐᓇᕆᐊᖏᓄ, ᐅᕝᕙᓗ 
ᐊᑑᑎᓗᒋ ᐃᓕᓐᓂᐊᑎᑦᓯᔨᒋᓗᒋ ᐃᓕᓐᓂᐊᖅᕕᖕᓂ. ᐊᒻᒪᓗ ᖃᐅᔨᒃᑲᐃᓂᐊᖁᖓ ᑲᒪᑎᔨᓂ ᖃᓄᒋᐊᒃᑲᓐᓂᖅ 
ᐱᓕᕆᖃᑎᒌᒍᓐᓇᓂᑦᑎᖕᓄ ᐃᓕᖓᓂᖃᕐᑐᓂ ᑕᒪᑦᓱᒧᖓ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᐱᒍᔾᔨᒍᒪᑦᓱᖓ ᒥᓂᔅᑕᒥ ᐱᓕᕆᔭᖓᓄ ᑕᒪᑐᒧᖓ. ᐊᒻᒪᓗ ᑲᔪᓯᖏᓐᓇᕐᓱᖓ 
ᐃᑲᔪᖅᓱᖅᓱᒍ ᖃᓄᐃᓂᕆᔭᖏᓄ ᑲᔪᓯᑎᑦᓯᓂᐊᓄ ᐱᓕᕆᔭᖓᓄ ᐃᓚᖃᕐᓱᓂ ᐃᖕᓇᖅᓂ ᐃᓕᓐᓂᐊᖅᕕᖕᓂ. 
 
ᐅᖃᖅᑎ, ᐃᒪᐃᒐᐃᒐᑦᑕ ᓈᒻᒪᓴᖅᑐᐃᓐᓇᐅᒐᐃᒐᑦᑕ ᒐᕙᒪᐅᓗᑕ, ᐊᒻᒪᓗ ᐃᑲᔪᖅᓱᖅᓱᑎᒍ ᒐᕙᒪᑯ 
ᖃᓄᐃᒋᐊᖅᓂᕆᔭᖏᓄ ᐃᓗᐊᓂ ᐊᕕᑦᓯᒪᓂᖏᑎᒍ ᐃᓕᓐᓂᐊᖅᑐᓕᕆᔨᑯᖏᓄ. ᑕᒪᖅᒥᓗ 
ᖃᓄᐃᒋᐊᖅᓂᕆᔭᖏᓄ ᐃᒪᐃᓕᖓᓯᒪᑦᓱᑎ ᓂᕈᐊᖅᑕᐅᓯᒪᑦᓱᑎ ᐃᖃᓇᐃᔭᖅᑎᒋᔭᐅᓪᓗᑎ. ᑕᐃᑦᓱᒪᓂᐅᑎᓪᓗᒍ 
ᖃᒪᓂᖅᑐᐊᖅᒥ ᐃᒪᐃᓚᐅᕐᓯᒪᑦᓱᓂ ᐊᕕᑦᓯᒪᓂᖏᑎᒍ ᐃᓕᓐᓂᐊᖅᕕ ᐊᒻᒪᓗ ᐃᓱᒪᒋᓯᒪᑦᓱᒍ ᐱᑕᖃᕆᐊᖓᓄ 
12ᓂ ᐅᕝᕙᓗ 13ᓄ ᐃᖃᓇᐃᔭᑏᑦ ᐊᖅᕌᒍᒧ ᒫᓐᓇᖃᒻᒥᒐᓚ. 
 
ᐊᓯᖑᐸᓪᓕᐊᕙᒻᒪᑕᐃᓛ, ᐅᖃᖅᑏ, ᐊᓯᖑᐸᓪᓕᐊᕙᑦᑐᐃᑦ. ᑕᒪᑦᑕ ᑕᕝᕙᓂ ᑲᑎᒪᕕᖕᒥ ᑕᑯᕙᒃᑲᑦᑕ ᐊᔾᔨᒌᖏᑦᑐᓂ 
ᖃᓄᐃᒍᑕᐅᕙᑦᑐᓂ ᐃᓗᐊᓂ ᐃᓕᓐᓂᐊᖅᕖᑦ. 30 ᐊᖅᕌᒍᐃᑦ ᐊᓂᒍᖅᓯᒪᓕᕐᑐᐃᑦ ᐱᑕᖃᓚᐅᕐᓯᒪᔾᔭᖏᑦᑐᒍ 
ᐅᖃᖃᑎᖃᖅᕕᑦᓴᓂ ᐊᒻᒪ ᐃᓱᒪᓕᕆᔨᓂ ᐋᓐᓂᐊᓯᐅᖅᑎᓂ ᐊᒻᒪᓗ ᐊᓯᕈᓘᔭᖏᓐᓂ, ᐊᓯᕈᓘᔭᖏᑦ. 
 
ᒫᓐᓇᐅᔪᖅᓕ ᓱᓕᓗᖓ ᓄᓇᓕᒋᔭᕐᓂ ᐊᒻᒪᓗ ᐅᖃᕈᓐᓇᕐᓱᖓ ᐃᓕᖓᔪ ᐊᕕᑦᓯᒪᓂᖏᑎᒍ, ᐃᒪᐃᒻᒪ ᐃᒻᒪᖃᖃᐃ 
ᕿᒥᖅᕈᓇᓇᓯᔪᑦᓴᐅᓪᓗᓂ ᑕᐃᒃᑯᐊ ᐊᕕᑦᓯᒪᓂᖏᑎᒍ ᐊᓪᓚᕕ ᖃᒪᓂᖅᑐᐊᖅᒥ ᐊᒻᒪᓗ ᓴᖀᓗᑎ ᐃᓚᖓᓂ 
ᐊᑕᐅᓯᖅᒥ ᐃᓚᖏᓂ ᐃᓂᑦᓴᓂ ᑕᐃᑲᓂ, ᐊᕕᑦᓯᒪᓂᖏᑎᒍ ᐅᖃᖃᑎᖃᖅᕕᑦᓴᒥ ᐃᓕᖓᓗᓂ 
ᑭᕙᓪᓕᖅᒥᐅᖅᐸᓯᖕᒧ ᓇᓪᓕᐊᓅᖅᐸᓂᐊᕐᓗᓂ, ᐊᐅᓪᓚᑭᑕᑉᐸᓪᓗᓂ ᐃᓕᓐᓂᐊᖅᕕᖕᓄ ᐊᒻᒪ ᐃᑲᔪᕆᐊᖅᐸᓪᓗᓂ 
ᐃᓕᓐᓂᐊᑎᑦᓯᔨᓂ ᐊᒻᒪ ᐊᖓᔪᖄᖏᓐᓂ ᐃᓕᓐᓂᐊᖅᕖᑦ ᐃᓕᖓᔪᓂ ᐊᑲᐅᖏᓕᐅᕈᑎᐅᔪᓄ ᓴᕿᐸᓪᓕᐊᔪᓂ 
ᒫᓐᓇᐅᔪᖅ ᐃᓚᖃᕐᓱᑎ ᐃᒥᐊᓗᖕᒥ ᐊᑐᓂᖅᓗᑦᑐᓄ, ᓱᖅᕋᓇᖅᑐᓂ ᐋᖓᔮᓇᖅᑐᓂ ᐊᒻᒪ ᐋᖓᔮᓇᖅᑐᕈᓘᔭᐃᑦ. 
 
ᐊᒻᒪ ᐊᔭᐅᕆᐊᒃᑲᓐᓂᕈᒪᔭᕋ ᒥᓂᔅᑕᐅᔪᖅ ᐊᒻᒪ ᐊᐱᕆᓗᒍ, ᐊᓯᔾᔩᔪᓐᓇᖅᑳ ᐃᓚᖓᓐᓂ ᑮᓇᐅᔭᓂ ᐊᑐᖅᑐᒃᓴᓂ 
ᐊᕕᒃᑐᖅᓯᒪᔪᓂ ᐊᓪᓚᕕᐅᔪᓂ ᐃᓕᓐᓂᐊᕕᒻᒧ ᐃᓱᒪᓕᕆᔨᐅᔪᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᖏᖃᑎᒋᔪᓐᓇᖅᑕᕋ ᒪᓕᒐᓕᐅᖅᑎᐅᖃᑎᒐ, 
ᑕᑯᓂᐊᕈᓐᓇᖅᑐᒍ ᐱᔪᓐᓇᑕᕐᒪᖔᑦᑎᒍ ᑭᓯᐊᓂᓕ ᒪᓕᒐᓕᐅᖅᑎᐅᖃᑎᒐ ᖃᐅᔨᒪᖁᔭᕋ ᒫᓐᓇᐅᔪᒥ 
ᐅᖃᕈᓐᓇᖏᑦᑐᖓ, ᑕᐃᒪᐃᓪᓚᕆᓐᓂᐊᕐᒪᖔᖅ, ᐅᐱᓐᓇᕋᓂ ᐅᖃᖃᑎᒋᒋᐊᖃᕐᓂᐊᕋᑦᑎᒍ ᐃᖅᑲᓇᐃᔭᖅᑎᐅᔪᑦ 
ᑭᕙᓪᓕᕐᒥ ᑭᓯᐊᓂᓕ ᖃᐅᔨᒪᑏᓐᓇᓂᐊᖅᑕᕋ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᓴᑐᐃᓐᓇᐃᑦ. ᑭᖑᓪᓕᖅᐹᖅ ᐅᖃᐅᓯᒃᓴᑐᐃᓐᓇᐃᑦ 
ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐊᑦᑐᕐᓂᖅᑕᖃᕐᐸᓚᐃᖏᒻᒪᑦ ᐅᕙᓂ ᑲᑎᒪᔨᐅᔪᓂ ᑲᑉᐱᐊᓵᕆᕙᑦᑐᓂ ᐃᓕᓐᓂᐊᕕᒻᒥ 
ᐊᒻᒪ ᐊᑦᑐᖅᑕᐅᓂᕆᔭᖏ ᐋᖓᔮᓇᖅᑐᓄ ᐊᑐᖃᑦᑕᖅᑐᓄ ᐊᒻᒪ ᐃᒥᐊᓗᓐᓄ, ᖃᐅᔨᒪᒐᕕᑦ ᖃᓄᐃᑦᑐᑐᐃᓐᓇᖅ 
ᐊᑐᑲᒻᒪᑦᑕᐅᓂᖅ, ᑎᒥᒃᑯ, ᑯᔭᓐᓂᒃᑯᑦ, ᐃᑉᐱᒋᔭᐅᖏᓂᒃᑯᑦ ᐊᒻᒪ ᑕᒪᒃᑯᐊᕈᓘᔭᐃᑦ ᐊᒻᒪ ᐅᖃᖅᑏ, ᖃᐅᔨᒪᒐᒪ 
ᒥᓂᔅᑕᐅᔪᖅ ᑕᑯᓂᐊᕐᒪᒍ ᑭᓯᐊᓂᓕ ᑖᓐᓇ ᐊᑕᐅᓯᐅᔪᖅ ᐃᖅᑯᓪᓕᐅᑎᒋᓂᐊᕋᒃᑯ ᐱᒻᒪᕆᐅᓂᖓᓄ 
ᐋᖅᑭᑦᑕᐅᓂᖓᓄ ᐊᒻᒪ ᖃᓄᖅ ᐋᖅᑭᑦᑕᐅᓂᖓ, ᑕᐃᒪᐃᓐᓂᖓᓄ ᖁᕕᐊᒻᒪᕆᑉᐳᖓ ᑭᓯᐊᓂᓕ ᒥᓂᔅᑕᐅᔪᖅ 
ᑕᑯᓂᐊᕈᓐᓇᖅᐸ ᓴᖑᑎᑦᑎᓂᕐᒥ ᐃᓚᒋᔭᖓᓐᓂ ᑮᓇᐅᔭᓂ ᐊᑐᖅᑐᒃᓴᓂ ᐃᓕᓐᓂᐊᕐᑐᓕᕆᓂᕐᒧ ᐃᓱᒪᓕᕆᔨᐅᓗᓂ 
ᐱᒋᐊᖓᐅᑎᐅᓗᓂ ᐱᓕᕆᐊᓂ? ᖃᐅᔨᒪᒐᒪ ᐅᖃᖅᑏ ᒫᓐᓇᐅᔪᒥ ᑕᒪᓐᓇ ᑕᑯᔭᐅᒍᓂ ᐊᐅᓚᑦᑎᐊᕐᓂᖓᓄ 
ᑭᕙᓪᓕᕐᒥ ᐊᑐᓂ ᐊᕕᒃᑐᖅᓯᒪᔪᑦ ᐱᔪᒪᑐᐃᓐᓇᕆᐊᓖᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᑎᔪᓐᓇᖅᑕᕋ ᑲᑎᒪᔨᐅᖃᑎᒐ ᑕᒪᓐᓇ 
ᑕᑯᓂᐊᕐᓂᐊᕋᒃᑯ. ᐄ ᑕᐃᒪᐃᓐᓂᐊᖅᑐᖓ ᐊᔾᔨᒌᖏᑦᑐᓂ ᐊᕕᒃᑐᖅᓯᒪᔪᓂ ᐊᒻᒪ ᖃᐅᔨᑎᒍᒪᔭᕋ ᐅᐊᑦᑎᐊᕈ 
ᐅᖃᖃᖅᑲᐅᒐᒪ ᑲᑉᐱᐊᓵᕆᓂᐅᔪᖅ ᖃᓄᑐᐃᓐᓇᖅ ᑕᐃᒪᐃᑦᑕᕆᐊᖃᖏᒻᒪᑕ, ᐃᓕᓐᓂᐊᕕᑦᑎᓐᓂ ᐊᒻᒪ ᑐᑭᓯᔪᖓ, 
ᐅᐱᓇᕋᓂ ᑲᑉᐱᐊᓵᖅᑕᐅᕙᓚᐅᕐᒥᒐᒪ ᐃᓕᓐᓂᐊᑎᓪᓗᖓ, ᑕᒪᓐᓇ ᑐᑭᓯᑦᑎᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᓕᐊᒻᔅ. 
 
ᐊᐱᖅᑯᑦ 302–1(6): ᓱᕈᓯᕐᓄ ᐃᑲᔪᕐᓂᕐᒥ ᒪᓕᒐᖅ 
 
ᐅᐃᓕᐊᒻᔅ: ᐊᐱᕆᔪᒪᔭᕋ ᒥᓂᔅᑕᐅᔪᖅ ᐋᓐᓂᐊᖅᑐᓕᕆᓂᕐᒧ, ᐸᓐᓂᖅᑑᒥ ᑭᐅᓚᐅᕐᒪᑦ ᐅᕙᓐᓄ ᐱᓕᕆᐊᖑᔪᒥ 
ᓱᕈᓯᕐᓄᑦ ᐃᑲᔪᕐᓂᐅᔪᒥ, ᐅᖃᓚᐅᕐᒪᑦ ᐊᒻᒪ ᓇᓗᓇᐃᕈᓐᓇᖅᑕᕋ “ᐅᑉᐱᕈᓱᑦᑐᖓ ᒪᓕᒐᒃᓴᐅᔪᖅ 
ᑎᑎᕋᖅᑕᐅᒋᐊᖓᕐᓂᖓ ᐱᔭᕇᖅᑕᐅᓯᒪᓕᖅᑐᖅ ᐅᕙᖓ ᑐᑭᓯᓯᒪᔭᖓᓄ, ᑭᓯᐊᓂᓕ ᒫᓐᓇ ᐅᖃᕈᓐᓇᖏᑦᑐᖓ 
ᒪᓕᒐᓕᐅᕐᕕᒻᒨᕈᓐᓇᕐᒪᖔᑦᑎᒍ ᐱᔪᒪᔾᔪᑎᒃᑯᑦ ᐅᐱᓐᓇᕋᓂ ᐃᓚᖓ ᐃᖅᑲᓇᐃᔮᖑᒋᐊᖃᕐᒪᑦ.” ᐅᖃᖅᑏ ᐊᐱᖅᑯᑎᒐ 
ᑖᓐᓇ ᒪᓕᒐᐅᔪᖅ ᐱᔭᕇᓕᖅᐹ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐸᓐᓂᖅᑑᒥ ᐅᖃᓚᐅᖅᓯᒪᔪᒐᒪ ᐊᒻᒪ ᓇᓗᓇᐃᖅᑕᐅᓯᒪᓪᓗᓂ 
ᕼᐊᓐᓱᑦᓂ, ᑕᑯᓂᐊᓚᐅᖅᓯᒪᔪᒐᑦᑕ ᑖᓐᓇ ᒪᓕᒐᓕᐅᖅᕕᒨᕐᓗᒍ ᐊᒻᒪ ᒪᓕᒐᒃᓴᐅᔪᖅ ᓴᖅᑭᑎᓪᓗᒍ ᐊᒻᒪ ᓄᓇᕗᒻᒥ 
ᐊᑐᖅᑕᐅᒋᐊᖓᕐᓗᓂ. ᐃᒪᐃᖁᔨᓚᐅᖅᓯᒪᔪᖓ ᑕᐃᔅᓱᒪᓂ, ᐊᓯᖏᓐᓂ ᑕᑯᓂᐊᕐᓗᑕ ᒪᓕᒐᐅᔪᓂ, ᐆᑦᑑᑎᒋᓗᒍ 
ᑭᖑᓪᓕᖅᐹᖑᓯᒪᔪᑦ ᐊᕕᒃᓯᒪᓂᖏᑦᒍᑦ ᓴᖅᑭᑎᑦᑎᔪᓐᓇᓚᐅᖅᑐᑦ ᓂᐅᐸᓛᓐ ᐊᒻᒪ ᓛᐸᑐᐊ ᐊᒻᒪ ᐅᖃᖅᑲᐅᒐᒪ 
ᑕᑯᓂᐊᕐᓂᐊᖅᑐᑕ ᒪᓕᒐᒃᓴᐅᔪᒥ ᐊᒻᒪ ᖃᓄᐃᑦᑐᓂ ᐱᓯᒪᒻᒪᖔᑕ ᓱᕈᓯᕐᓄᑦ ᐃᑲᔫᑎᐅᓂᐊᖅᑐᓂ ᒪᓕᒐᖅ. 
 
ᐃᓚᖏᑎᒍᓪᓕ ᒥᑭᓂᖅᓴᐅᔪᓂ ᐊᕕᒃᓯᒪᔪᓂ ᓴᖅᑭᑎᑦᑎᓯᒪᖏᒻᒪᑕ ᐊᑕᐅᓯᕐᒧ ᓱᕈᓯᕐᒧ ᐃᑲᔪᕐᓂᐊᖅᑐᒧᑦ ᒪᓕᒐᖅ, 
ᑲᑎᑦᑎᑕᐅᕙᑦᑐᑦ ᖃᐅᔨᓴᖅᑎᒃᓴᓄ ᐊᒻᒪ ᐱᓕᕆᐊᖑᒋᐊᓕᓐᓄ ᐊᒻᒪ ᑕᐃᒪᐃᒐᓱᐊᓚᐅᖅᐳᒍᑦ ᐅᕙᓂ. 

ᐅᓪᓗᒥᒃᑲᓂᐅᖅᖃᐅᔪᖅ ᐅᖃᐅᓯᑲᖅᑕᐅᒐᒪ ᑕᓪᓕᒪᓄ ᓱᕈᓯᕐᓄ ᐊᒻᒪ ᒪᒃᑯᑦᑐᒧ ᐃᖅᑲᓇᐃᔭᖅᑏᑦ, 
ᐃᖅᑲᓇᐃᔭᓪᓚᕆᓐᓂᐊᕐᓗᑎ ᓱᕈᓯᕐᓄ ᐃᑲᔪᕐᓂᐊᖅᑐᓂ, ᐊᔾᔨᒋᐸᓗᑦᑕᖓ ᐅᖃᐅᓯᐅᔫᑉ, ᐊᔾᔨᒋᖏᒻᒪᒍ 
ᒪᓕᒐᒃᓴᕈᕐᓂᐊᓚᐅᖅᑐᒧ ᓴᖅᑭᖅᑎᑕᐅᓚᐅᖅᑐᒧ. 
 
ᐅᖃᖅᑏ, ᒪᓕᒐᒃᓴᐅᔪᖅ ᐊᑐᐃᓐᓇᐅᖏᑦᑐᖅ, ᑲᑎᒪᔨᕋᓛᓅᓚᐅᖏᑦᑐᖅ, ᐅᖃᖅᓯᒪᔪᑦ ᑲᑎᒪᔨᕋᓛᓄᐊᒻᒪ ᒫᓐᓇ 
ᑭᒥᕈᔭᐅᕙᓪᓕᐊᔪᖅ. ᓂᕆᐅᓚᐅᕈᓗᐊᕋᒪ ᐅᔾᔨᕆᔭᐅᑎᑦᑎᓂᕐᒧᑦ ᒫᔨᒥ ᐱᕙᕇᔭᖅᓯᒪᓕᕐᓂᐊᕐᓗᓂ, 
ᑕᐃᔅᓱᒪᓂᐅᓕᖅᐸᑦ ᕿᒥᕐᕈᒐᔭᕐᓗᑕ ᒪᓕᒐᓕᕆᓂᕐᒧᑦ ᑐᒃᓯᕋᐅᑦ ᓇᒦᓕᕐᒪᖔᑦ. ᐊᒻᒪᓗ, ᐅᖃᖅᑏ, ᑕᕝᕙᓂ 
ᑲᑎᒪᕕᒻᒥ ᒪᓕᒐᓕᐅᖅᑎᐅᔪᑦ ᖃᐅᔨᒪᖕᒪᑕ, ᐅᑕᖅᑭᔭᕆᐊᖃᓚᐅᕐᓂᑦᑎᓐᓂᒃ ᑭᓯᐊᓂ ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ 
ᑮᓇᐅᔭᓄᑦ ᐊᑐᖅᑐᒃᓴᑦ ᑲᔪᓯᑎᑕᐅᓚᐅᖅᑎᓪᓗᒋᑦ ᑭᓯᐊᓂ. ᐃᓂᒃᓴᓕᐅᖅᓯᒪᖏᓐᓇᒪ ᐃᖅᑲᓇᐃᔭᖅᑎᐅᒐᔭᖅᑐᒧᑦ 
ᐊᒻᒪᓗ ᑮᓇᐅᔾᔭᒃᓴᐅᑭᑎᒋᔭᐅᒐᔭᖅᑐᓂᒃ ᑮᓇᐅᔭᑦ ᐊᑐᖅᑐᒃᓴᓂ ᐅᕝᕙᓘᓐᓃᑦ ᐋᖅᑭᒃᓱᐃᓂᕐᒧᑦ 
ᐋᖅᑭᒃᓯᒪᓂᕆᒐᔭᖅᑕᖓᓂ. 
 
ᑖᒃᑯᐊ ᑮᓇᐅᔭᑦ ᑕᕝᕙᓂ ᑲᑎᒪᕕᒻᒥ ᑲᔪᓯᑎᑕᐅᖅᑳᕆᐊᖃᕐᒪᑕ ᐊᒻᒪᓗ ᑕᐃᒪᐃᓕᐅᕆᐊᖃᕐᓂᐊᖅᑐᒍᑦ 
ᓯᕗᒧᐊᒍᑎᔭᐅᑉᐸᑦ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᑦ ᑮᓇᐅᔭᑦ ᐊᑐᖅᑐᒃᓴᑦ, ᑕᐃᒪᐃᒻᒪᑦ, ᑕᒪᓐᓇ 
ᑕᐃᒪᐃᓕᖓᑲᐃᓐᓇᖅᐳᖅ, ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ: ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑭᐅᔪᓐᓇᕋᑖᕋᕕᑦ. ᒥᓂᔅᑕ ᑕᕝᕙᓐᖑᖃᑦᑕᖅᑐᖅ ᑲᑎᒪᕕᒻᒧᑦ ᐊᒻᒪᓗ 
ᒪᓕᒐᓕᐅᖅᑎᐅᔪᓄᑦ ᑕᒪᓐᓇ ᓯᕗᓪᓕᖅᐸᐅᑦᑎᐅᑎᔭᐅᔪᓐᓇᖅᐹ ᖃᐅᔨᒪᔪᐃᓐᓇᐅᒐᑦᑕ ᓱᕈᓯᕗᑦ ᒪᒃᑯᒃᑐᕗᓪᓗ, 
ᐅᖃᐅᓯᕆᓗᒍ, ᐱᐅᖏᑦᑐᒻᒪᕆᒻᒥ ᖃᓄᐃᓕᖓᓂᕐᒦᒻᒪᑕ ᐃᓄᓕᕆᓂᕐᒧᑦ ᐱᔾᔪᑎᒃᓴᐅᔪᓂ. ᒥᓂᔅᑕ 
ᐊᖏᖅᓯᒪᔪᓐᓇᖅᐹ ᑕᒪᓐᓇ ᒪᓕᒐᓕᐅᕐᓂᖅ ᓯᕗᒧᐊᒃᑕᐅᖃᐅᖅᑐᕈᓐᓇᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐃᑐᐊᖅ ᐱᑯ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᒐᒪ ᐊᒥᓱᑦ ᒪᓕᒐᓕᐅᖅᑎᐅᔪᑦ ᑕᕝᕙᓂ ᑲᑎᒪᕕᒻᒥ ᐊᒻᒪᓗ 
ᑭᒃᑯᓕᒫᑦ ᑕᒪᔅᓱᒥᖓ ᑐᒃᓯᕋᐅᒻᒥᒃ ᐃᑲᔪᖅᓱᐃᔪᒻᒪᕆᐅᒻᒪᑕ. ᐅᕙᓐᓄᐊᖅᑕᐅᓚᐅᖅᓯᒪᖕᒪᑦ ᓯᕗᓪᓕᖅᐹᒧᑦ 
ᑭᒃᑯᓕᒫᖅᑎᑎᓪᓗᑕ ᐃᖃᓗᒃᑑᑦᑎᐊᕐᒥ 1999-ᖑᑎᓪᓗᒍ. 
 
ᑲᑎᒪᔨᐅᖃᑕᐅᔪᑦ ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᓕᖕᓂ ᒐᕙᒪᒃᑯᓐᓄᑦ ᐊᒻᒪᓗ ᐱᖃᑕᐅᔪᒪᓯᒪᔪᑦ ᑲᑐᔾᔨᖃᑎᒌᖑᔪᑦ 
ᐃᓚᒋᔭᐅᓪᓗᑎᒃ ᓄᓇᓕᖕᓂ ᓯᕗᓕᖅᑎᐅᔪᑦ ᐊᒻᒪᓗ ᐊᔾᔨᒌᖏᑦᑐᑦ ᐃᓄᐃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 
ᐃᓅᓯᓕᕆᔨᒃᑯᓐᓂᓪᓗ. 
 
ᐅᖃᖅᑏ, ᓂᕆᐅᒃᑲᓗᐊᖅᐳᖓ ᐱᑕᖃᓕᖅᑎᑦᑎᓂᐊᕐᓗᖓ ᐅᖃᐅᔾᔪᖅᑐᐃᓂᐅᒐᔭᖅᑐᒥᒃ ᒪᓕᒐᓕᕆᓂᕐᒧᑦ 
ᑐᒃᓯᕋᐅᒻᒥᒃ ᓯᕗᒧᐊᒃᑕᐅᓂᐊᕐᓗᓂ ᒫᔨᐅᓕᖅᐸᑦ, ᓱᕈᓯᓄᑦ ᐃᑲᔪᖅᑎᐅᓕᕋᔭᖅᑐᒥᒃ. ᑕᐃᒪᓐᓇᐅᒻᒥᑎᓪᓗᒍ, ᒐᕙᒪᒋᔭᓯ 
ᓱᓕ ᐱᓇᓱᐊᓚᐅᖅᓯᒪᖏᑦᑐᑦ, ᑕᐃᒪᐃᒻᒪᑦ ᐅᐊᒃᑎᐊᖅ ᐅᖃᖅᑲᐅᕗᖓ ᐃᓂᒃᓴᓕᐅᖅᓯᒪᒐᓗᐊᕋᑦᑕ, ᓱᕈᓯᕐᒧᑦ, 
ᐊᒻᒪᓗ ᒪᒃᑯᒃᑐᓄᑦ ᐃᑲᔪᖅᑎᐅᒐᔭᖅᑐᓂᒃ ᐃᖅᑲᓇᐃᔮᒃᓴᒥᒃ ᐅᓪᓛᕐᓂᑦ ᐅᖃᐅᓯᕆᖅᑲᐅᔭᑦᑎᓐᓂᒃ. 
 
ᑕᐃᒪᐃᒻᒪᑦ, ᑕᒪᑐᒧᖓ ᑐᕌᖅᐸᓪᓕᐊᕗᒍᑦ. ᑕᐃᒪᐃᒃᑲᓗᐊᖅᑎᓪᓗᒍ, ᓱᓕ ᒪᓕᒐᓕᕆᓂᕐᒧᑦ ᑐᒃᓯᕋᐅᑏᑦ ᑮᓇᐅᔭᓂᒃ 
ᐊᑕᓯᒪᕗᑦ ᑖᒃᑯᓄᖓ ᐊᒻᒪᓗ ᖃᐅᔨᒪᔪᖓ ᒪᓕᒐᓕᐅᖅᑎᐅᔪᓕᒫᖅ ᑕᕝᕙᓂ ᑲᑎᒪᕕᒻᒥ, ᒥᓂᔅᑕ ᐃᖕ ᐅᖃᖅᑲᐅᒻᒪᑦ 
ᑲᑎᒪᑎᓪᓗᒋᑦ ᐸᖕᓂᕐᑑᒥ, ᐊᑭᓕᒃᓴᖅᑕᖃᑐᐃᓐᓇᕆᐊᖃᕐᓂᖓᓄᑦ ᐱᓕᕆᕝᕕᖁᑎᓐᓂᑦ ᑕᒪᑐᒪᓂ ᐊᕐᕌᒍᒥ ᐊᒻᒪᓗ 
ᓴᖅᑮᔪᓐᓇᓐᖏᑲᐃᓐᓇᖅᑐᖓ ᐃᖅᑲᓇᐃᔮᒃᓴᐅᒐᔭᖅᑐᒥᒃ ᑕᒫᓐᖓᑐᐃᓐᓇᖅ. 
 
ᑕᐃᒪᐃᒻᒪᑦ ᐅᑕᖅᑭᔭᕆᐊᖃᕐᓂᐊᖅᑐᖓ ᓯᕗᒧᐊᒃᑎᑦᑎᓂᐊᕐᓗᖓ ᒪᓕᒐᓕᐅᕐᓂᕐᒧᑦ ᕿᓂᕋᔭᕐᓂᕐᒥᒃ 
ᐋᖅᑭᒃᓱᐃᓯᒪᓂᕐᒧᑦ ᐋᖅᑭᒃᓯᒪᓂᕆᒐᔭᖅᑕᖓᓂᒃ ᐊᓯᔾᔨᖅᑕᐅᒐᔭᕐᓗᓂ ᑕᒪᓐᓇ 
ᓯᕗᓪᓕᖅᐸᐅᑦᑎᐅᑎᔭᐅᔭᕆᐊᖃᕐᒪᖔᑦ ᑲᑎᒪᕕᒻᒥ ᐊᒻᒪᓗ ᒐᕙᒪᒃᑯᓐᓂ.  

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑏ. ᓱᕈᓯᖁᑎᕗᑦ ᓯᕗᓪᓕᖅᐸᐅᑦᑎᐅᑎᔭᕆᐊᖃᕋᑦᑎᒍᑦ. ᑭᓐᖓᐅᑦ 
ᐊᑐᕈᒫᕐᓂᐊᖅᓯᒪᔪᖅ ᐅᖃᖅᓯᒪᖕᒪᑦ, ᖃᓄᐃᖏᑦᑎᐊᖅᑐᒥᒃ ᓄᓇᓕᖃᕆᐊᖃᕋᑦᑕ ᐊᒻᒪᓗ ᒐᕙᒪᒃᑯᑦ ᑕᒪᔅᓱᒧᖓ 
ᐱᓕᕆᐊᖃᕋᓱᐊᖅᐳᑦ. ᓄᓇᕗᒻᒥ ᒪᓕᒐᓕᐅᖅᑕᐅᕙᓪᓕᐊᑎᓪᓗᒍ, ᐊᓯᖏᓐᓂᓐᖔᖅᓯᒪᓇᓂ ᒪᓕᒐᑎᒍᑦ 
ᐱᔪᓐᓇᕐᓂᖃᕐᕕᖃᖅᑐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐃᑐᐊᖅ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᐊᑦᑎᐊᖅ ᐅᖃᖅᑲᐅᒐᒪ, ᑭᖑᓪᓕᖅᐹᑉ ᑐᖏᑦᑎᐊᖓᓂ 
ᑐᒃᓯᕋᐅᑎᖃᕋᑦᑕ, ᒪᓕᒐᓕᐅᕐᓂᕐᒧᑦ ᑐᒃᓯᕋᐅᑦ, ᒪᓕᒐᓕᐅᕐᓂᓪᓚᕆᒻᒧᑦ ᑐᒃᓯᕋᐅᑦ. ᕿᒥᕐᕈᓯᒪᔭᕗᑦ 
ᐱᓕᕆᐊᑦᑎᐊᕐᓂᖅᐹᕆᓯᒪᒐᑦᑎᒍᑦ ᐊᓯᖏᓐᓂ ᒪᓕᒐᑎᒍᑦ ᐱᔪᓐᓇᕐᓂᖃᕐᕕᓕᓐᓂ, ᐊᑲᐅᓈᕋᓱᐊᕐᓗᒍ, ᐊᓯᖏᑦ 
ᒪᓕᒐᑎᒍᑦ ᐱᔪᓐᓇᕐᓂᖃᕐᕕᓖᑦ ᖃᓄᐃᓕᐅᖅᓯᒪᖕᒪᖔᑕ ᐊᒻᒪᓗ ᐱᐅᓯᑎᓐᓇᓱᐊᕐᓗᒍᓗ ᐊᒻᒪᓗ 
ᓯᕗᒧᐊᒃᑎᓐᓇᓱᐊᕐᓗᒍ, ᐅᐸᓗᖓᐃᔭᖅᓯᒪᓕᕆᐊᖃᕐᓂᐊᕋᑦᑎᒍᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᑕᒪᓐᓇ 
ᐱᓇᓱᐊᖅᑕᐅᔪᖅ ᓯᕗᒧᐊᒃᑎᓐᓂᐊᖅᐸᕗᑦ. 
 
ᒪᓕᒐᓕᐅᕐᓂᖅ ᐆᒃᑐᕋᖅᑕᐅᔭᕆᐊᖃᖃᑦᑕᕐᒪᑦ ᐊᒻᒪᓗ ᐊᑐᐃᓐᓇᐅᓕᕐᓗᓂ ᐊᒻᒪᓗ ᑕᒫᓂ ᓄᓇᕗᒻᒥ ᓴᓇᔭᐅᓗᓂ 
ᒪᓕᒐᓕᐅᖅᑎᐅᑉ ᑐᒃᓯᕋᕈᑎᒋᓯᒪᖕᒪᒍ. ᑕᐃᒪᓐᓇᐃᒻᒥᑎᓪᓗᒍ, ᐱᐅᓂᖅᐹᖅ ᐱᓇᓱᐊᕐᓗᒍ ᐊᓯᖏᓐᓂ 
ᐱᔪᓐᓇᕐᓂᖃᕐᕕᖃᖅᑐᑦ ᒪᓕᒐᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ, ᐃᓚᒋᐊᕈᑦ. ᑭᖑᓪᓕᖅᐹᖅᓯᐅᑦ ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑏ. ᐊᑕᖏᖅᑐᒥᒃ ᐊᐅᓚᓂᖃᑦᑎᐊᖅᑐᒥᒃ ᒐᕙᒪᖃᕋᑦᑕ ᐊᒻᒪᓗ ᐅᒃᐱᕈᓱᒃᐳᒍᑦ 
ᓴᖅᑮᔪᓐᓇᕐᒪᑕ ᓇᒻᒥᓂᖅ ᒪᓕᒐᓕᐅᖅᐸᓪᓕᐊᓂᕐᒧᑦ ᑕᒫᓂ ᓄᓇᕗᒻᒥ ᐊᓯᖏᓐᓄᐊᕆᐊᖃᖏᓪᓗᑕ ᒪᓕᒐᑎᒍᑦ 
ᐱᔪᓐᓇᕐᓂᖃᕐᕕᖃᖅᑐᓂᒃ. 
 
ᐅᖃᐅᓯᒃᓴᕆᖅᑲᐅᔭᓐᓂᑦ ᐅᖃᖅᑲᐅᒐᒪ, ᐃᓛᓐᓂᒃᑯᑦ ᒪᓕᒐᓕᐅᖅᑕᐅᖃᑦᑕᕋᑦᑕ ᓯᓚᑎᑦᑎᓐᓂ ᒪᓕᒐᑎᒍᑦ 
ᐱᔪᓐᓇᕐᓂᖃᕐᕕᖃᖅᑐᓂᑦ ᐊᒻᒪᓗ ᑕᒪᓐᓇ ᑲᔪᓰᓐᓇᕈᓐᓇᖃᑦᑕᖏᒻᒪᑦ. ᑕᐃᒪᐃᒻᒪᑦ, ᐊᐱᕆᖅᑲᐅᔪᖓ ᒥᓂᔅᑕ 
ᑕᒪᕐᒥᓕᒫᖅ ᓴᓇᔭᐅᒐᔭᕐᒪᖔᑦ ᓄᓇᕗᒻᒥ ᐊᒻᒪᓗ ᒪᓕᒐᓕᐅᓕᖅᐸᓪᓕᐊᓂᐊᓕᕐᒪᖔᑕ ᓱᕈᓯᖁᑎᕗᑦ 
ᒪᓕᒐᓕᐅᖅᑕᐅᔭᕆᐊᖃᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᒋᕙᕋ ᑲᑎᒪᔨᐅᔪᑦ ᐅᖃᐅᓯᖃᕆᐊᕈᓐᓇᕐᒪᑦ ᑕᒪᑐᒥᖓ. 
ᐊᖏᖃᑎᒋᕙᕋ ᐊᒻᒪᓗ ᓇᓗᖏᓚᖓ ᑲᑎᒪᔨᐅᔪᑦ ᑲᑎᒪᕕᒻᒥ ᐊᖏᕋᔭᑦᑐᑦ ᓱᕈᓯᖁᑎᓄᑦ 
ᓯᕗᓪᓕᐅᔾᔭᐅᒋᐊᖃᓐᓂᖏᓐᓂᑦ. 
 
ᐅᖃᖅᑲᐅᒐᒪᐃᓛᒃ, ᑕᐃᒪᓕ ᑕᒪᓐᓇ ᐱᑦᔪᑎᒋᓪᓗᒍ ᐃᓕᓯᖅᑲᐅᕗᒍᑦ, ᐃᓕᓯᓪᓗᑕ ᓱᕈᓯᓕᕆᔨᓂᑦ. ᐊᒻᒪ ᐅᖃᖅᑏ, 
ᓯᕗᒧᐊᒋᐊᓐᓂᐊᖅᑯᒍᑦ, ᐅᖃᖅᑲᐅᒐᒪᐃᓛᒃ, ᑎᑎᕋᖅᓯᒪᔪᑎᒍᑦ ᑐᒃᓯᕋᐅᑎᒥᒃ ᒪᓕᒐᓕᐅᖅᑕᐅᓂᖓᓄᑦ ᐊᒻᒪᓗ 
ᓴᓇᔭᐅᒐᔭᕐᒪᑦ ᓄᓇᕗᑦᒥᖔᓪᓗᓂ ᐊᒻᒪᓗ ᓂᕆᐅᓐᓂᐊᖅᑯᖓ ᐊᑐᐃᓐᓇᖃᕈᓐᓇᕆᐊᖅᓴᖅ ᑲᑎᒪᕕᒻᒧᑦ ᑕᕝᕗᖓ 
ᐅᐱᓐᖓᖅᓵᖑᓕᖅᑲᑦ ᒫᑦᓯᒥᖃᐃ ᐃᐳᕈᒥᓗᑭᐊᖅ. 

1960 

ᑭᓯᐊᓂᓛᒃ, ᑭᓇᐅᔭᖅᑕᕈᑎᐅᒥᒻᒪᑦ ᐊᒻᒪᓗ ᐅᖃᕈᓐᓇᖏᑦᑐᖓ ᐃᖅᑲᓇᐃᔮᒃᓴᒥᒃ ᓄᐃᑎᑦᑎᒍᓐᓇᕋᔭᒻᒪᖔᒻᒪ 
ᑖᒃᓱᒧᖓ. ᑭᓯᐊᓂ, ᒥᓂᔅᑕ, ᑕᒪᓐᓇ ᕿᒥᕐᕈᒍᓐᓇᖅᑕᕗᑦ ᐊᐅᓚᒍᑎᒃᓴᐃᑦ ᑮᓇᐅᔭᖁᑎᒃᓴᐃᑦ ᖃᐃᑕᐅᑉᐸᑕ 
ᐊᕐᕌᒍᐊᓂ ᑮᓇᐅᔭᖅᑐᕐᓂᐅᑉ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖅᑭᑦᑐᖅ. 
 
ᐊᐱᖅᑯᑦ 303-1(6): ᓈᒻᒪᑦᑐᓂᒃ ᐃᑲᔫᓯᐊᕐᓴᐃᑦ ᐊᒻᒪᓗ ᑮᓇᐅᔭᒃᑖᒃᓴᐃᑦ Hᒻᓚᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᑲᑎᒪᔩᑦ ᐅᖃᐅᓯᖃᕝᕕᖓᑎᒍᑦ 
ᐅᖃᐅᓯᖃᓐᓂᐊᕐᕋᒪ ᕼᒻᓚᒃᑯᑦ ᐃᖅᑲᓇᐃᔭᖅᑎᖏᓐᓂᑦ. ᐃᓅᓪᓗᖓ ᐃᒻᒪᖃ ᖃᓄᐃᖏᑦᑐᖅ 
ᐊᑭᓕᖅᑕᐅᖃᑦᑕᕆᐊᖅᓴᖅ ᐊᑭᓕᖅᓱᖅᑕᐅᓂᖏᑎᒍᑦ ᕼᒻᓚᒃᑯᑦ ᐃᖅᑲᓇᐃᔭᖅᑎᖏᑦ ᑭᓯᐊᓂ ᐃᓱᒪᒋᕙᕋ 
ᐊᑭᓕᖅᑕᐅᓂᖅᓴᐅᒋᐊᖃᑦᑐᒋᓪᓗᒋᑦ ᐃᖅᑲᓇᐃᔭᑦᑎᐊᕈᓐᓇᖁᓪᓗᒋᑦ. 
 
ᐊᐱᕆᔪᒪᔭᕋ ᒥᓂᔅᑕ ᑕᒪᓐᓇ ᕿᒥᕐᕈᔭᐅᓯᒪᒻᒪᖔᖅ ᑮᓇᐅᔭᒃᓴᓂᖏᑦ, ᕼᒻᓚᒃᑯᑦ ᐃᖅᑲᓇᐃᔭᖅᑎᖏᑕ 
ᐊᑭᓕᖅᓱᖅᑕᐅᓂᖏᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ  
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᔭᕋ ᑲᑎᒪᔨᐅᖃᑎᒻᒪ ᐅᖃᐅᓯᖏᑦ ᕼᒻᓚᒃᑯᑦ 
ᐃᖅᑲᓇᐃᔭᖅᑎᖏᑕ ᓈᒻᒪᑐᐃᓐᓇᖅᑐᒥᒃ ᐊᑭᓕᖅᓱᖅᑕᐅᓂᖏᓐᓄᑦ ᐊᒻᒪᓗ ᐃᓱᒪᓪᓗᑕ ᑕᐃᒃᑯᐊ ᕼᒻᓚᒃᑯᑦ 
ᐃᖅᑲᓇᐃᔭᖅᑎᖏᑦ ᐊᑭᓕᖅᓱᖅᑕᐅᑦᑎᐊᕆᐊᓖᑦ. 
 
ᖃᐅᔨᒪᔪᖓ ᕼᒻᓚᒃᑯᑦ ᐃᖅᑲᓇᐃᔭᖅᑎᖏᑦ ᐊᓯᖏᓐᓄᑦ ᐃᖅᑲᓇᐃᔮᖅᑖᒐᔪᒻᒪᑕ 
ᐊᑭᓕᖅᓱᖅᑕᐅᑦᑎᐊᓂᖅᓴᐅᓂᖏᓐᓄᑦ ᐊᒻᒪᓗ ᐃᑲᔫᓯᐊᑦᑎᐊᓂᖅᓴᐅᓂᖏᓐᓄᑦ. ᐃᓚᖏᑦ ᐃᖅᑲᓇᐃᔭᖅᑏᑦ 
ᐊᓯᖏᓐᓄᑦ ᐃᖅᑲᓇᐃᔭᓕᖃᑦᑕᕐᒪᑕ ᐱᑦᔪᑎᒋᓪᓗᒍ ᐊᑭᓕᖅᑕᐅᑦᑎᐊᕐᓂᖅᓴᐅᒐᒥᒃ ᐊᒻᒪᓗ ᐃᑲᔫᓯᐊᓄᑦ, 
ᒐᕙᒪᐅᓪᓗᑕ ᕿᒥᕐᕈᔭᕆᐊᖃᑦᑐᒍᑦ ᑕᒪᑐᒥᖓ ᐊᒻᒪᓗ ᓇᓂᓯᓇᓱᐊᕐᓗᑕ ᐱᐅᓂᖅᓴᒥᒃ ᐊᑭᓕᖅᓲᑕᐅᓂᕐᒥᒃ ᕼᒻᓚᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑖᒻᓴᓐ ᑭᐅᒻᒪᖓ. 
 
ᐃᖅᑲᓇᐃᔭᖅᑎᑖᕐᓂᐊᕐᓗᓂ ᕼᒻᓚᒃᑯᓐᓄᑦ ᑭᓯᐊᓂ ᑮᓇᐅᔭᖅᑖᑲᓐᓂᕐᓗᑎᒃ. ᑕᐃᒪᓖ ᒥᓂᔅᑕ ᓂᕆᐅᑉᐸ ᕼᒻᓚᒃᑯᑦ 
ᐃᖅᑲᓇᐃᔭᖅᑎᖏᑦ ᐊᑭᓕᖅᓱᖅᑕᐅᑦᑎᐊᓂᖅᓴᐅᓕᕐᓂᐊᖅᑐᑦ ᐊᒻᒪᓗ ᑐᓂᔭᐅᓗᑎᒃ ᐱᐅᓂᖅᓴᒥᒃ ᐃᑲᔫᑎᐅᔪᓂᒃ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᕼᒻᓚᒃᑯᑦ ᐃᖅᑲᓇᐃᔭᖅᑎᖏᑦ 
ᐊᒃᓱᕈᒻᒪᕆᑉᐸᒻᒪᑕ ᐃᖅᑲᓇᐃᔭᖅᓯᒪᓕᕋᓗᐊᖅᑐᑎᒃ ᕼᒻᓚᒃᑯᓐᓄᑦ ᐊᑯᓂᑲᓪᓚᒃ, ᑮᓇᐅᔾᔭᒃᓵᖏᑦ ᑎᑭᐅᑎᓯᒪᖏᒻᒪᑕ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᐅᖃᐅᓯᕆᓯᒪᒻᒥᔭᕗᑦ ᑕᒪᓐᓇ ᐊᒻᒪ ᖃᓄᐃᓕᒋᐊᕐᓂᐊᕐᒪᖔᑎᒍ. 
ᐅᖃᐅᓯᖃᖅᓯᒪᔪᖓ ᑮᓇᐅᔭᓂᑦ ᓴᓂᖅᕙᒃᑕᐅᓗᑎᒃ ᕿᒥᕐᕈᔭᐅᒍᑎᒃᓴᖏᓐᓄᑦ ᑕᒪᑐᒧᖓ ᐊᒻᒪᓗ ᐊᒥᓱᑦ ᐃᓚᒌᖑᔪᑦ 
ᐃᖅᑲᓇᐃᔭᖅᑏᑦ ᐅᖃᖅᓯᒪᓕᕐᒪᑕ ᖁᕕᐊᓱᓐᖏᓐᓇᒥᒃ ᑮᓇᐅᔭᓕᐊᒥᓂᑦ ᒫᓐᓇᐅᔪᖅ ᐊᒻᒪᓗ ᐃᑉᐱᒋᒋᐊᓐᓂᐊᖅᑲᕗᑦ 
ᑕᒪᓐᓇ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᖏᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᑕᒪᓐᓇ ᕿᒥᕐᕈᓂᖅ ᐊᑯᓂᑲᓪᓚᐅᓂᐊᕐᒪᑦ. ᒥᓂᔅᑕ 
ᐅᖃᖅᐹ ᑕᓐᓇ ᐋᖅᑭᑦᑕᐅᓂᐊᕐᒪᑦ. ᐆᑦᑑᑎᒋᓗᒍ, ᐱᓕᕆᐊᖃᖅᑎᓪᓗᑕ ᑮᓇᐅᔭᑎᒍᑦ ᐸᕐᓇᐅᑎᓂᒃ ᑕᒪᑐᒧᖓ  
ᐅᑭᐅᕐᒧᑦ, ᑮᓇᐅᔭᓂᒃ ᓴᓂᕐᕙᐃᓂᐊᖅᐹᑦ ᐊᑭᑦᑐᕆᐊᖁᓪᓗᒋᑦ ᕼᐋᒻᒪᓚᒃᑯᓐᓄᑦ ᐃᖅᑲᓇᐃᔭᖅᑏᑦ ᑮᓇᐅᔾᔭᔅᓵᖏᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓂᓯᒪᕙᒃᑲ ᐅᕙᖓ ᑮᓇᐅᔭᓕᕆᓂᕐᒧᑦ 
ᐊᖏᔪᖅᑲᐅᑎᖏᓐᓄᑦ ᕿᒥᕐᕈᓪᓗᑎᓪᓗ ᒫᓐᓇᐅᔪᖅ. ᐃᓚᒋᕚ ᕿᒥᕐᕈᓂᖏᑕ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕᐅ ᖃᕋᑖᕐᒪᑦ ᑐᓂᓯᓯᒪᓂᕋᖅᑐᓂ 
ᑮᓇᐅᔭᓕᕆᓂᕐᒧᑦ ᐊᖏᔪᖅᑲᐅᑎᖏᓐᓄᑦ ᕿᒥᕐᕈᔭᐅᓪᓗᑎᒃ. ᐊᐱᖅᑯᑎᔅᓴᖃᕋᒪ, ᐅᖃᖅᑏ, ᒥᓂᔅᑕ ᓂᕆᐅᑉᐹ 
ᐃᒻᒪᖃ ᒪᓕᒐᓕᐅᕐᕕᒃ ᐱᑕᖃᕈᓐᓃᕋᓗᐊᖅᐸᑦ, ᐊᖏᓪᓕᒋᐊᖅᑎᑦᑎᓂᐊᕐᒪᑕ ᑮᓇᐅᔾᔭᔅᓵᖏᓐᓂᑦ ᕼᐋᒻᒪᓚᒃᑯᓐᓄᑦ 
ᐃᖅᑲᓇᐃᔭᖅᑏᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᔪᓯᔪᒪᕗᖓᓕ ᒪᓕᒐᓕᐅᖅᑎᐅᓂᕐᓂᑦ. ᐅᖃᖅᑏ, 
ᐃᖅᑲᓇᐃᔭᖅᑎᓐᓅᖅᓯᒪᕙᒃᑲ ᕿᒥᕐᕈᔭᐅᓂᐊᕐᓗᑎᒃ ᑮᓇᐅᔭᓕᐊᖑᕙᑦᑐᑦ ᐊᒻᒪ ᐊᓯᖏᑦ ᑮᓇᐅᔾᔭᔅᓵᑦ 
ᓄᖅᑲᖅᓯᒪᓕᖅᑐᓄᑦ ᕼᐋᒻᒪᓚᒃᑯᓐᓄᑦ ᐃᖅᑲᓇᐃᔭᖅᑎᓄᑦ. ᓂᕆᐅᒃᑲᔭᖅᐳᖓ ᐊᑲᐅᓂᖅᓴᒥᒃ ᐋᖅᑭᓂᐊᕆᐊᖏᑕ 
ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᖏᑦ ᐊᑭᓕᖅᓱᖅᑕᐅᑦᑎᐊᕐᓂᖅᓴᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᕼᐊᕕᐅᔭᖅ. 
 
ᐊᐱᖅᑯᑦ 304-1(6): ᒐᕙᒪᑐᖃᒃᑯᑦ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᓄᓇᕗᒻᒧᑦ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ): ᐊᐱᖅᑯᑎᒐᓕ ᒥᓂᔅᑕᖓᓐᓄᑦ 
ᑮᓇᐅᔭᓕᕆᔨᒃᑯᑦ. ᐊᒥᓲᓐᖏᑦᑐᓂᒃ ᑕᖅᑭᐅᓚᐅᖅᑐᓂᑦ ᒐᕙᒪᑐᖃᒃᑯᑎᒎᖃᑦᑕᓚᐅᕐᒪᑦ ᓄᓇᓖᑦ ᐊᑐᖅᐸᑦᑕᖏᑦ 
ᐊᐅᓚᔪᓐᓇᖁᓪᓗᒋᑦ ᑮᓇᐅᖁᔭᖅᑖᕈᓯᐊᑦ ᓄᓇᕗᒻᒧᑦ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒪᓕᒐᓕᐅᕐᕕᒻᒥᑦ ᖃᓄᐃᓕᖓᓕᕐᒪᖔᑕ ᐅᖃᖃᑎᒌᓐᓂᐅᖃᑦᑕᖅᑐᑦ ᒐᕙᒪᑐᖃᒃᑯᓐᓂᒃ 
ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᑮᓇᐅᔭᖅᑖᕈᓯᐊᑦ ᐱᔾᔪᑎᒋᓪᓗᒋᑦ ᓄᓇᕗᒻᒧᑦ. ᒧ  ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᓚᐅᕋᒪ ᐸᓐᓂᖅᑑᒦᑦᑐᑕ ᓇᓗᓇᐃᖅᓱᖅᓯᓂᒪᑦᑎᐊᖅᑐᒥᒃ 
ᑭᐅᓪᓗᖓ ᐊᐱᖅᑯᒻᒧᑦ ᑕᐃᔅᓱᒪᓂ ᑐᑐᖅᑰᖅᑐᖅ ᐊᐱᕆᑎᓪᓗᒍ. ᒫᓐᓇᐅᔪᖅ ᐅᑉᐱᕈᓱᑉᐳᖓ ᐊᒥᒐᔅᓴᕋᕐᒪᑕ 
ᐃᓱᒪᒋᔭᐅᔪᓂᑦ ᐃᓱᒪᑎᓪᓗᑕ ᓈᒻᒪᒋᐊᖓ ᐱᑕᖃᕆᐊᖃᖁᔭᕗᑦ ᒐᕙᒪᑐᖃᒃᑯᓐᓂᑦ. 

ᖃᐅᔨᒪᕗᖓ ᓄᓇᓕᓐᓂᑦ ᒐᕙᒪᒃᑯᓐᓄᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᒥᓂᔅᑕ ᑖᒻᓴᓐ ᐊᒻᒪ ᐊᖏᔪᖅᑲᐅᑎᖏᑦ 
ᑲᑎᑎᕆᓇᓱᐊᕐᒪᑕ ᐊᓯᔾᔨᖅᑕᐅᓯᒪᓕᖅᑐᒥᑦ ᑐᔅᓯᕋᐅᒻᒥᑦ ᐊᖏᓪᓕᒋᐊᖅᓯᔪᓐᓇᕐᒪᖔᑦᑕ ᐱᔪᓐᓇᖅᑎᑕᐅᔪᓂᑦ. 
ᖃᐅᔨᒪᕗᖓ ᓯᕗᓕᐅᖅᑎ ᓱᓕ ᐸᕐᓇᐃᒻᒪᑦ ᐊᒻᒪ ᑲᔪᓯᑎᑦᑎᓇᓱᐊᖅᑐᓂ ᑕᒪᑐᒥᖓ ᑭᖑᓪᓕᕐᒥ ᐋᑐᕚᒨᓛᕐᓂᖓᓄᑦ,  
ᐊᒻᒪ ᐱᕕᔅᓴᖃᖅᑎᑕᐅᓪᓗᑕ ᑕᒪᑐᒥᖓ. 
 
ᓱᓕ ᐅᓂᒃᑳᔅᓴᖃᓐᖏᒃᑲᓗᐊᖅᑐᒍᑦ ᑐᓴᕈᒥᓇᖅᑐᓂᒃ, ᑭᓯᐊᓂ ᑲᔪᓯᓂᐊᖅᐳᒍᑦ ᐱᓕᕆᐊᕆᓗᑎᒃᑯ. ᒫᓐᓇᒧᑦ ᓱᓕ 
ᐊᑐᖅᑐᖃᓚᐅᓐᖏᓚᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. 
ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑖ ᑭᐅᔾᔪᑎᓐᓄᑦ. 
ᓇᓗᓇᐃᖅᓯᕕᐅᒃᑲᓐᓂᕈᒪᕋᑖᕋᒪ ᖃᓄᐃᓕᖓᓕᕐᒪᖔᑕ ᑕᒪᒃᑯᐊ ᐱᓪᓗᒍ ᐃᓛᓐᓂᒃᑯᑦ 
ᓇᓗᓇᐃᖅᓯᕕᐅᓯᒪᒍᒪᕙᒃᑲᑦᑕ ᒫᓐᓇᒨᖓᔪᓂᑦ. 
 
ᐅᖃᕆᐊᕈᒪᑐᐃᓐᓇᕐᑐᖓ, ᐅᖃᖃᐅᑦᓱᑎᓪᓗ, ᐸᖅᓇᓯᒪᑦᓱᑎ ᐋᑐᕚᒧ. ᖃᖓᒃᑯᓪᓕ ᐊᐅᓪᓚᓛᕋᕕ ᐋᑐᕚᒧ 
ᑕᒪᑐᒧᖓ ᐱᔾᔪᑎᖃᕐᓱᑎ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᒪᐃᒻᒪ ᑲᑎᒪᔩᑦ ᐊᐅᓚᔨᓱᑦᓴᐅᔪᐃᑕᐅᖅ, ᐊᑑᑎᓯᒪᓪᓗᑕ 
ᑕᐃᑦᓱᒧᖓ ᓂᕈᐊᖅᓂᒧ ᐅᑯᑎᒎᓇ ᓯᕗᓕᐅᖅᑎᑎᒍ ᐅᑯᑎᒎᓐᓇ ᓯᕗᓕᐅᖅᑎᐅᑉ ᐊᓪᓚᕕᐊᒍᑦ ᐊᒻᒪᓗ 
ᐊᓪᓚᕕᒐᑦᑕᐅᖅ ᐱᓇᓱᐊᕐᓯᒪᔫᒐᓗᐊ ᖃᓄᐃᒋᐊᓂᕐᓄ ᑲᒪᑎᓂᖅᓂ ᐃᓚᖃᕐᓗᑎ ᒐᕙᒪᑯᖃᑯ ᒥᓂᔅᑖᓂ ᐱᓕᕆᔪᒥ, 
ᒥᓂᔅᑕ. ᐋᓚᖕ ᐅᕌᒃ. 
 
ᐅᓪᓗᒥᒧᓄᑦ, ᐱᑕᖃᕐᓯᒪᓇᓂ ᑲᔪᓯᒍᑎᑦᓴᓯᐊᕙᖕᓄ ᖃᓄᐃᑐᐃᓐᓇᑦᓯᐊᖅ ᐃᓕᖓᓂᖃᕐᑐᓂ ᑕᒪᒃᑯᓄᖓ. 
ᐅᖃᕈᒪᑦᓱᖓᓗ ᐃᒪᐃᓯᒪᒋᐊᖓᓄ ᑭᐅᔭᐅᓚᐅᕐᓯᒪᓇᓂ ᐅᑯᓇᓂᖓ ᒐᕙᒪᑐᖃᑯ ᒥᓂᔅᑖᑕ ᐊᓪᓚᕕᐊᓂ ᐊᒻᒪᓗ 
ᑲᔪᓯᖏᓐᓇᓂᐊᕐᓱᑕ ᐱᓇᓱᐊᕆᐊᖃᕐᓗᑕ ᑕᐃᒃᑯᓄᖓ ᑮᓇᐅᔭᑦᓴᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᑎᓕᓯᔾᔪᑎᒃᑯ ᒪᓕᑦᑕᐅᔭᕆᐊᓖᑦ. ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. 
ᕼᐊᕕᐅᔭᖅ. 
  
Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᑭᐅᔾᔪᑎᖕᓅᕕᑦ. ᒪᒥᐊᑉᐳᖓ. ᖃᐅᔨᒪᓂᐊᓕᖁᒍ 
ᒐᕙᒪᑐᖃᑯ ᑭᐅᑦᓴᐃᓇᕐᐸᖏᓐᓂᖏᓄ ᐃᓱᒫᓘᑎᐅᔪᓄ ᓴᕿᐸᑦᑐᓄ ᓄᓇᕗᒥ ᐊᒻᒪᓗᖃᐄ ᐱᓇᓱᐊᖏᓇᓂᐊᕿᑕ. 
 
ᐊᒻᒪᓗᑦᑕᐅᖅ, ᐅᖃᖃᐅᑦᓱᑎᑦᑕᐅᖅ, ᖃᓄᐃᒋᐊᖃᓐᓂᕆᔭᕐᓅᕕᑦ ᐃᓕᖓᔪᐃᑦ, ᖃᐅᔨᒪᑦᓱᑎᓪᓗ, ᐊᐅᓚᖅᕕᑦᓴᕆᔭᑎ 
ᐃᒪᐃᒐᐃᒻᒪᑕ, ᐸᖅᓇᐸᓪᓕᐊᓪᓗᑎ, ᐊᐅᓪᓚᕆᓂᕆᐊᕐᑕᓐᓅᕕ ᑕᐅᓄᖓ, ᐅᖃᖃᐅᑦᓱᑎᓪᓗ, ᐊᑑᑎᓯᒪᓪᓗᑕ 
ᑲᑎᒪᓂᕆᔭᑎᖕᓄ ᐸᖕᓂᖅᑑᖅᒥ. 
 
ᖃᓄᐃᑦᑐᓂ ᐃᓱᒫᓘᑎᓂ ᓇᑦᓴᖅᓯᒪᕕ ᐋᑐᕚᒧ ᐃᓕᖓᓂᖃᕐᑐᓂ ᐅᑯᓄᖓ ᑮᓇᐅᔭᖁᑎᒋᔭᑦᑕ ᖃᓄᐃᓂᕆᔭᖏᓄ 
ᐱᔾᔪᑎᖓᓗ ᖃᐅᔨᒪᑦᓱᑎ ᐱᔭᕆᐊᖃᕋᑦᑕ ᖁᕝᕙᕆᐊᕈᑎᑦᓴᓄ ᐃᓗᐊᓂ ᒐᕙᒪᑯᖃᑯ ᑮᓇᐅᔭᖏᓄ 
ᐃᓕᖓᓂᖃᕐᑐᓂ ᐃᓱᒫᓘᑎᒋᔭᑎᖕᓄ ᑕᒫᓂ ᓄᓇᕗᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓱᒪᒋᑦᓱᒍ ᐊᑦᑕᓇᓗᐊᖏᒋᐊᖓᓄ ᐅᖃᕆᐊᒥ ᐃᒪᐃᒻᒪ 
ᑕᒪᖅᒥᑦᓯᐊᖅ ᐃᓗᐊᓂ ᑲᑎᒪᔨᐅᖃᑎᒃᑲᓂ ᐃᖃᓇᐃᔭᖅᑎᐅᖃᑎᑲᓂᓗ, ᓯᕗᓕᐅᖅᑎ, ᐅᕙᖓᓗ, 
ᖃᖓᑐᐃᓐᓇᑦᓯᐊᖅ ᐱᕕᖃᓕᕋᐃᒍᑦᑕ ᐱᓕᕆᓂᐊᕐᓗᑕ ᐃᓗᐊᓂ ᐅᕙᒍ ᐱᓕᕆᖃᑎᒋᔭᑎᖕᓂ ᐅᕝᕙᓗ ᓇᓪᓕᐊᓂ 

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1963 

ᐊᓯᖏᓂ ᒐᕙᒪᑐᖃᑯ ᒥᓂᔅᑕᖏᓐᓂ ᐃᓗᐊᓂ ᓇᓪᓕᐊᓂ ᖃᓄᐃᓂᕆᔭᖏᓄ ᐃᒪᐃᓂᐊᕐᑐᓄ ᐃᒻᒪᖃᐅᓂᐊᕐᓱᓂᓗ, 
ᐱᓇᓱᐊᕐᓯᒪᓪᓗᑕ ᖃᓄᐃᒋᐊᕐᕈᑎᒋᓯᒪᓪᓗᑎᒍ ᐃᓚᖏᓐᓄ ᑭᖒᒪᓯᒪᔭᑎᖕᓄ ᐃᓗᐊᓂ ᖃᓄᐃᒋᐊᕈᑕᐅᓂᐊᕐᑐᓄ 
ᖃᓄᐃᓪᓗᐊᕐᓂᖏᓄᓗ. 
 
ᒫᓐᓇᐅᔪᖅᓕ, ᐃᒪᐃᓂᖃᕋᓱᐊᕋᑦᑕ ᐱᕙᓪᓕᐊᑎᑦᓯᓪᓗᑕ ᐱᔭᕇᖅᐸᓪᓕᐊᓗᑕᓗ ᐊᖅᕌᒍᖅᐅᓯᑎᖓᓄ 
ᖃᐅᔨᓴᖅᓂᖅᓂ ᐊᑯᓐᓂᐊᓂ ᒐᕙᒪ ᓄᓇᕗᑯ ᐊᒻᒪ ᒐᕙᒪᑐᖃᑯ ᑮᓇᐅᔭᓕᕆᔨᑯᖏᓂ ᐱᓇᓱᐊᕐᓗᑕᓗ ᓱᓕᒃᑲᓐᓂᖅ 
ᖃᓄᐃᒋᐊᕐᓗᑕ ᐃᓚᖏᓐᓄ ᑭᖒᒪᓯᒪᔭᑎᖕᓄ ᐊᒻᒪᓗ ᖃᐅᔨᒪᒋᐊᖅᓗᒋ ᓇᓪᓕᐊᓂ ᐅᕝᕙᓗ ᑕᐃᒪᐃᖏᑉᐸ ᐅᕙᒍ 
ᐃᑲᔪᕈᑎᖏᓄ ᐊᑑᑎᖃᕐᑐᓄ ᐃᓗᐊᓂ ᖃᓄᐃᓐᓂᐅᔪᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑎ. ᐅᖃᒃᑯ ᐊᐱᖁᑎᑦᓴᐃᑦ. ᐅᖃᒃᑯ ᐊᐱᖁᑎᑦᓴᐃᑦ. ᑐᑐ. 
 
ᐊᐱᖅᑯᑦ 305–1(6): ᐊᑭᑐᔫᑎᓄ ᐱᔭᑦᓴᓄ ᑮᓇᐅᔭᑦᓴᒫᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒋᐊᓪᓚ. ᐅᖃᖅᑏ, ᐊᐱᖁᑎᒐᓕ ᒥᓂᔅᑖᓄ ᐱᓕᕆᔪᒧ ᓄᓇᓕᖕᒥ ᒐᕙᒪ ᐊᒻᒪ 
ᐃᖏᖅᕋᔫᓕᕆᓂᖅᓄ. 
 
ᐅᖃᖅᑎ, ᐅᖃᐅᓯᖏᓐᓂ ᐅᓂᒃᑲᐅᑎᒋᖃᐅᔭᖏᓐᓂ ᐅᓪᓗᒥᒋᐊᖅ, ᐅᖃᐅᓯᖃᖃᐅᒻᒪ ᒥᑦᓵᓄ ᓄᓇᓕᖕᓄ 
ᐳᓛᕆᐊᓐᓂᐊᔪᓂ ᐊᒻᒪᓗ ᑲᒪᑎᓂᖅᓂ ᐃᓗᐊᓂ ᓄᓇᕗ ᒥᐊᖏᓂ ᐃᓗᐊᓂ ᐊᔾᔨᒌᖏᑦᑐᓂ ᐊᕕᑦᓯᒪᓂᖏᑎᒍ 
ᐅᐸᒍᑎᓯᒪᔭᖏᓄ, ᐊᒻᒪᓗ ᐅᖃᖅᑎ, ᐳᓛᕆᐊᖅᓂᐅᔪᓂ ᑕᐃᓐᓇ ᒥᓂᔅᑕ ᓇᔫᑎᔪᒥᓂᖅ ᒥᐊᓂ ᑭᕙᓪᓕᖅᐸᓯᖕᒧ 
ᓴᓪᓖᑦᓂ, ᑕᒻᒪᖏᒃᑯᒪ. ᐱᑕᖃᕐᓯᒪᓪᓗᓂ ᐃᓚᖏᓐᓂ ᐅᓂᒃᑳᓂ ᑕᐃᑦᓱᒪᓂᐅᑎᓪᓗᒍ ᐃᓗᐊᓂ ᐱᔭᑦᓴᐃᑦ 
ᐅᖃᐅᓯᐅᔪᔪᓂ ᓴᓪᓖᑦᒧ ᐊᒻᒪ ᐊᓯᐊᑦᑕᐅᖅ, ᐊᓯᖓ, ᐃᓱᒪᖏᑦᓱᒍ ᐃᖃᓗᑦᑑᑦᓯᐊᖅ, ᓇᓪᓕᐊᖑᒋᐊᖓᓄ 
ᓇᓗᒐᓚᑦᑐᖓ ᓄᓇᓖᑦ. 
 
ᑭᓯᐊᓂ ᑕᒪᒃᑯᐊ ᐱᔭᑦᓴᐃᑦ ᐃᒪᐃᑑᓪᓗᑎ ᐊᑭᑐᔫᑎᓄ ᐱᔭᑦᓴᐃᑦ ᐊᒻᒪᓗ ᐃᓱᒪᒋᑦᓱᒋᑦᑕᐅᖅ ᐃᒻᒪᖃ ᑕᐃᒃᑯᐊ 
ᐱᔭᑦᓴᐃᑦ ᑮᓇᐅᔭᑦᓴᒫᖃᑎᑕᐅᒻᒪᖔᑕ ᐅᑯᑎᒎᓇ ᒐᕙᒪᑐᖃᑯ ᑮᓇᐅᔭᖏᓐᓂ? ᐅᕝᕙᓗ ᑮᓇᐅᔭᑦᓴᒫᖃᕐᑎᑕᐅᕙ 
ᐅᑯᓄᖓ ᐊᕕᑦᓯᒪᓂᖓᑎᒍ ᐊᑭᑐᔫᑎᓄ ᑮᓇᐅᔭᖅᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. ᑖᒻᓴᓐ. 
 
ᒥᓂᔅᑕ ᒪᓃᑦᑐ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᑮᓇᐅᔭᖅᑖᕈᓯᐊᕆᕙᑦᑕᕗᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᐃᑦ 
ᑲᑐᔾᔭᐅᒃᑲᔪᑉᐳᑦ ᓄᓇᕗᒻᒧᑦ ᐊᒻᒪ ᑕᒪᑐᒧᖓᓕ ᐱᐅᔪᒻᒪᕆᐳᕗ6 ᐋᔩᖃᑎᒌᓐᓂᖅ ᒐᕙᒪᑐᖃᒃᑯᓐᓂᑦ 
ᑐᓂᕐᕈᑎᖃᕈᓐᓇᓚᐅᕋᑦᑕ 35%-ᖏᓐᓇᕐᓂᑦ ᐊᒻᒪ ᒐᕙᒪᑐᖃᒃᑯᑦ 50% ᐊᑭᖏᑦ ᑲᑐᔾᔨᐅᒃᑲᔪᑦᑐᑎᒃ, ᐄ 
ᑕᐃᒪᐃᑉᐳᒍᑦ. ᑕᐃᒪᐃᒃᑲᔪᑉᐳᒍᑦ ᐊᒻᒪ ᑕᒪᑐᒧᖓ ᐋᔩᖃᑎᖃᖅᑎᓪᓗᑕ ᑮᓇᐅᔭᐃᔭᖏᓐᖏᓂᖅᓴᐅᖁᓪᓗᑕ 
ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᑐᐃᓐᓇᖅᑕᕋ ᒥᓂᔅᑕ, ᐅᔨᒪᔪᖓ ᓱᓕ ᐱᓕᕆᐊᕆᓚᐅᓐᖏᓇᑦᑎᒃᑯ 
ᐊᑭᑐᔪᓄᑦ ᑮᓇᐅᔭᑎᒍᑦ ᐸᕐᓇᐅᑎᖁᑎᖏᑦ ᑭᓯᐊᓂ ᐊᑭᓖᖃᑕᐅᕙᒃᑲᑦᑕ ᑮᓇᐅᔭᓂᒃ ᐃᓚᓕᐅᑎᓂᐊᖅᑐᓂᒃ 
ᐊᑭᑐᔪᓄᑦ ᑮᓇᐅᔭᑎᒍᑦ ᐸᕐᓇᐅᑎᖏᓐᓄᑦ ᐅᖃᐅᓯᕆᓕᖅᐸᒋᑦ ᒪᓕᒐᓕᐅᕐᕕᒻᒥᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊᒐᓚᐃᑦ ᐊᖏᕈᑕᐅᒌᓚᐅᖅᐳᑦ ᑲᑎᒪᓂᖃᖅᑎᓪᓗᑕ 
ᐸᓐᓂᖅᑑᒥ. ᖁᔭᓐᓇᒦᒃ, ᐅᖃᖅᑏ. 
 

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1964 

ᐅᖃᖅᑎ: ᑐᑐ. ᐃᓚᒋᐊᕈᑏᑦ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᔪᒪᑐᐃᓐᓇᖅᐳᖓ ᑖᒃᑯᐊ ᐱᓕᕆᐊᑦ ᐃᓕᔭᐅᑐᐃᓐᓇᖅᓯᒪᒻᒪᑕ 
ᐊᑭᑐᔪᓄᑦ, ᖃᐅᔨᒪᓐᖏᓚᖓ ᓇᓗᓇᐃᖅᑕᐅᓯᒪᓐᓂᕐᒪᖔᑕ ᐊᑭᑐᔪᓂᒃ ᒥᓂᔅᑕᖃᕐᕕᒻᒧᑦ ᐅᕝᕙᓘᓐᓃᑦ ᓄᓇᓕᓐᓄᑦ 
ᑭᓯᐊᓂ ᖃᐅᔨᔪᒪᑐᐃᓐᓇᖅᐳᖓ ᖃᓄᖅ ᐸᕐᓇᐅᑎᑕᖃᕐᒪᖔᖅ ᖃᐅᔨᒋᐊᕐᓂᕐᒧᑦ ᑭᓱᑦ ᐱᓕᕆᐊᑦ 
ᑮᓇᐅᔭᖅᑖᕈᓯᐊᖅᑎᑕᐅᕙᒻᒪᖓᑕ ᑕᕝᕘᓇ ᐱᓕᕆᐊᒃᑯᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᒃᑯᐊ ᐱᓕᕆᐊᑦ 
ᓇᑮᓐᖔᓐᖏᑦᑐᒥᓂᐅᓐᖏᓚᑦ. ᒪᓕᑉᐳᑦ ᐱᑕᖃᕆᐊᖃᖁᔭᖏᓐᓂᑦ ᓄᓇᕗᒻᒥ. ᐱᓕᕆᐊᓕᒫᑦ ᑐᓂᔭᐅᒋᐊᖃᓚᐅᖅᐳᑦ 
ᒐᕙᒪᓴᓴᑐᖃᒃᑯᓐᓄᑦ ᐊᒻᒪ ᖃᐅᔨᓴᖅᑕᐅᓪᓗᑎᓪᓗ ᐊᒻᒪ ᐅᖃᖃᑎᒌᒍᑕᐅᓚᐅᖅᐳᑦ ᕼᐋᒻᒪᓚᒃᑯᓐᓄᑦ ᑕᓪᓕᒪᓄᑦ 
ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᐅᑎᓄᑦ ᑖᒃᑯᐊᓗ ᑮᓇᐅᔭᐅᓚᐅᖅᐳᑦ ᒐᕙᒪᑐᖃᒃᑯᑦ ᐅᖃᐅᓯᕆᓚᐅᖅᑕᖏᑦ 
ᐋᔩᕈᑕᐅᔪᓐᓇᕐᓂᕋᖅᑐᓂᒋᑦ ᑕᐃᒃᑯᓄᖓ ᐱᓕᕆᐊᓄᑦ ᑕᒪᓐᓇ ᖃᐅᔨᓴᖅᑕᐅᑦᑎᐊᖅᑐᒻᒪᕆᐅᓚᐅᖅᐳᖅ ᐊᑐᓂᑦ 
ᐱᓕᕆᐊᓄᑦ ᑐᓂᔭᐅᓚᐅᖅᑐᓄᑦ ᒐᕙᒪᑐᖃᒃᑯᓐᓄᑦ. ᒪᓕᓚᐅᖅᐳᑦ ᐱᑕᖃᕆᐊᖃᖁᓂᖅᐹᖏᓐᓂᑦ ᓄᓇᕗᒻᒥᐅᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥᑦ ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᓇᓗᓇᓐᖏᑦᑐᖅ ᕼᐋᒻᒪᓚᓕᒫᑦ ᖁᕕᐊᓱᓐᓂᐊᕐᒪᑕ ᑕᓪᓕᒪᓄᑦ ᐊᕐᕌᒍᓄᑦ 
ᐸᕐᓇᐅᑎᖃᓕᕐᒪᑕ. ᒐᕙᒪᒃᑯᓐᓄᑦ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑎᐅᓱᒋᓚᐅᕋᒃᑭᑦ. 
 
ᐅᖃᖅᑏ, ᖃᐅᔨᔪᒪᑐᐃᓐᓇᖅᐳᖓ ᑕᒪᑐᒪ ᐱᓕᕆᐊᖑᓂᓕᒫᖓ ᑲᔪᓯᑎᑕᐅᓪᓗᑎᒃ ᐊᒻᒪ ᐅᕙᖓ ᑐᑭᓯᐅᒪᔭᖓᒍᑦ 
ᑭᖑᓂᑦᑎᓐᓂᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐊᐱᕆᖃᑦᑕᖅᓯᒪᒻᒪᑕ ᑐᑭᓯᒋᐊᖅᑎᑕᐅᔪᒪᓪᓗᑎᒃ ᑕᒪᒃᑯᐊ ᓲᕐᓗ 
ᐱᔭᖏᖅᓴᐃᓃᑦ ᖁᐊᖅᓵᕈᑕᐅᖃᑦᑕᓂᐊᓐᖏᒻᒪᑦ ᐃᓚᖏᓐᓄᑦ ᒪᓕᒐᓕᐅᖅᑎᐅᔪᑦᓄ ᑭᓯᐊᓂ ᒥᓂᒡᑕ ᐅᖃᕈᓐᓇᖅᐹ 
ᑎᑎᖅᑲᓂᒃ ᐱᓕᕆᐊᓄᑦ ᑐᓂᓯᔪᓐᓇᕐᒪᖔᖅ ᐊᒻᒪ ᑭᓱᑦ ᓯᕗᓪᓕᐅᔾᔭᐅᖁᔭᐅᒻᒪᖔᑕ ᑕᐃᒃᑯᐊ ᐊᖏᕈᑕᐅᒌᖅᓯᒪᔪᓄᑦ 
ᐊᒻᒪ ᑕᐃᒃᑯᐊ ᐊᖏᕈᑕᐅᒌᖅᓯᒪᓐᖏᑦᑐᑦ ᑲᔪᓰᓐᓇᕐᓂᐊᖅᑐᒥᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ 
ᕿᓂᕐᕈᔭᐅᓂᐊᕐᓗᑎᒃ ᓇᒻᒥᓂᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᒍᓐᓇᖅᐳᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 306–1(6): ᑮᓇᐅᔭᓄᑦ ᐃᓚᒋᐊᕈᒻᒧᑦ ᐊᖏᕈᑎᖃᕐᓂᖅ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᖃᕋᒪ ᒥᓂᔅᑕᒧᑦ ᑮᓇᐅᔭᓕᕆᓂᕐᒧᑦ. 
 
ᐊᕐᕌᓂ ᐊᕐᕌᓂᒃᑲᓂᕐᓘᓐᓃᑦ ᐊᖏᕈᑎᖃᓚᐅᕋᑦᑕ $20-ᒥᓕᐊᓂᒃ, ᐊᒻᒪᓗ ᒫᓐᓇᒫᕈᓗᒃ ᐸᖕᓂᖅᑑᒥ 
ᑲᑎᒪᓂᖃᑦᑎᓪᓗᒋᑦ ᒪᓕᒐᓕᐅᖅᑏᑦ, ᐊᖏᕆᐊᖃᓚᐅᕐᒥᒐᑦᑕ ᐃᓚᒋᐊᕈᑎᓂᒃ ᓴᓂᖅᕙᒃᑕᐅᓯᒪᔪᓂᑦ ᑕᒪᒃᑯᓄᖓ 
ᐊᓯᖏᓐᓄᑦ ᑮᓇᐅᔭᖁᑎᒃᓴᓄᑦ. 

ᐃᓱᒪᑐᐃᓐᓇᕋᑖᕋᒪ ᒥᓂᔅᑕᖑᔪᑦ ᓇᓗᓇᐃᖅᓯᒋᐊᕈᓐᓇᕐᒪᖔᑕ ᖃᓄᐃᑦᑐᓂᒃ ᑮᓇᐅᔭᓂᑦ ᐊᑐᖅᐸᒻᒪᖔᑕ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑕᒪᓐᓇ ᐅᖃᐅᓯᐅᓯᒪᔭᕇᑦᑐᖅ ᑲᑎᒪᕕᒻᒥ, ᒥᓂᔅᑕᒃᑯᑦ, ᒥᓂᔅᑕ ᑭᐅᓂᐊᖅᑳ ᑕᒪᑐᒥᖓ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑲᑎᒪᔩᑦ ᖃᐅᔨᒪᒻᒪᑕ ᐊᕐᕌᒎᓕᖅᑐᓂᒃ ᐊᓂᒍᖅᑐᓂᒃ, 
ᐊᒻᒪᓗᖃᐃ ᑕᒫᓂ ᐊᕐᕌᒍᒥ, ᓴᖅᑮᓯᖃᑦᑕᕋᑦᑕ ᐃᓚᒋᐊᕈᑎᓂᒃ ᓴᓂᖅᕙᒃᑕᐅᓯᒪᔪᓂᒃ ᒪᓕᑦᑐᒍ ᓂᕆᐅᒋᔭᐅᓯᒪᔪᓂᒃ 
ᐊᑐᖅᑕᐅᔪᒪᔪᓂᑦ, ᑐᒃᓯᕋᐅᑏᑦ ᐊᖏᖅᑕᐅᓯᒪᔪᑦ. 
 
ᑮᓇᐅᔭᓂᒃ ᐊᐅᓚᑦᓯᔩᑦ ᑲᑎᒪᔨᖏᑦ ᐊᖏᖅᑕᐅᒋᐊᖃᓐᓂᖏᓐᓄᑦ ᑲᑎᒪᕕᒻᒥ ᐊᒻᒪᓗ ᐊᒥᓲᓂᖅᓴᓄᑦ ᑕᐃᒃᓱᒪᓂ, 
ᐱᓕᕆᐊᕆᔭᕆᐊᖃᕋᑦᑎᒍ ᐊᓐᓂᐊᖅᑐᓕᕆᓂᕐᒧᑦ ᐅᖃᐅᓯᐅᓯᒪᔪᑦ, ᑲᑎᒪᔩᑦ ᐃᖅᑲᐅᒪᔪᒃᓴᐅᒻᒪᑕ, 
ᐱᓐᖑᐊᖑᖏᑦᑑᓪᓗᓂ, ᐃᒪᐃᓕᒐᓱᐊᖅᑯᖓ ᐱᔭᐅᔭᕆᐊᖃᑦᑐᓂᒃ ᒪᓕᓐᓂᖃᑐᐃᓐᓇᕐᒪᑦ ᓴᖅᑭᖅᑕᐅᕙᑦᑐᓂᒃ, 
ᐊᒻᒪᓗ ᐅᖃᕈᑎᐅᕙᑦᑐᓄᑦ ᑲᑎᒪᕕᒻᒥ ᐊᒻᒪᓗ ᐊᖏᖅᑕᐅᕙᑦᑐᑎᒃ. 
 
ᐅᖃᕈᓐᓇᖏᓐᓇᒪ ᐊᓂᒍᖅᓯᒪᔭᕇᖅᑐᓄᑦ, ᐅᑯᓄᖓᓕ ᖃᐃᑕᐅᓯᒪᔪᓄᑦ ᑭᓯᐊᓂ ᒫᓐᓇ, ᖃᐅᔨᒪᔪᒍᑦ ᐃᓚᖏᑦ 
ᐃᓚᒋᐊᕈᑕᐅᔪᑦ ᓴᓂᖅᕙᖅᑕᐅᓯᒪᔪᑦ ᐱᓕᕆᐊᕆᓂᐊᕐᒥᒐᑦᑎᒍ. ᐃᒪᓐᓇᐅᒻᒪᑦ $5 ᒥᓕᐊᓐ ᖃᐃᓂᐊᖅᑐᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, ᑕᐃᒪ ᐊᐱᕆᔾᔪᑎᖃᕈᓐᓇᖏᓐᓇᒪ ᐊᖏᖅᓯᒪᖏᑕᑦᑎᓐᓄᑦ, 
ᖁᔭᓐᓇᒦᑐᐃᓐᓇᓕᖅᑯᖓ ᑭᐅᒐᕕᖓ. 
 
ᐊᐱᕆᔪᓐᓇᑐᐃᓐᓇᖅᑐᖓ ᐅᑯᓇᓂ ᐱᓕᕆᐊᕆᔭᑦᑎᓐᓂᒃ, ᑕᐃᒪ ᐊᐱᕆᔪᒪᕗᖓ ᐃᒫᒃ. 
 
ᐱᓕᕆᕕᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᕿᒥᕐᕈᓯᒪᒻᒪᑕ ᑮᓇᐅᔭᖁᑎᒥᓂᑦ ᑕᕝᕙᓂ ᑮᓇᐅᔭᓄᑦ 
ᐃᓚᒋᐊᕈᑎᓄᑦ ᐊᒻᒪᓗ ᖃᐅᔨᒪᒐᑦᑎᒍ ᑕᒪᓐᓇ. 
 
ᐃᓱᒪᑲᐃᓐᓇᖅᑯᖓᓕ ᑖᒃᑯᐊ ᑳᓐᑐᕌᒃᑎᐅᔪᑦ ᕿᒥᕐᕈᓯᒪᕙᑦ ᑮᓇᐅᔭᖁᑎᒃᓴᒥᓂᑦ ᑕᕝᕙᓂ ᑮᓇᐅᔭᓄᑦ 
ᐃᓚᒋᐅᕈᑎᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᒐᕕᑦ ᐃᒪᐃᑐᖃᓲᖑᒻᒥᒻᒪᑦ ᑕᒪᒃᑯᐊ ᐱᓕᕆᕕᐅᔪᑦ, 
ᑳᓐᑐᕌᒃᓯᔪᖅ ᐱᓕᕆᕕᒃ, ᓴᓇᔪᓕᕆᔨᒃᑯᑦ ᐊᒻᒪ ᐱᔨᑦᓯᕋᐅᑎᓕᕆᔨᒃᑯᑦ ᐱᖃᑎᖃᑦᑐᑎᒃ ᐃᓪᓗᓕᕆᔨᔾᔪᐊᒃᑯᓐᓂᑦ 
ᑕᒪᒃᑯᐊ ᓴᖅᑭᑕᖏᑦ ᑳᑦᑐᕌᑕᐅᒍᒪᔾᔪᑏᑦ ᐅᖓᑕᐅᔾᔨᓯᒪᒻᒪᖔᑕ ᑮᓇᐅᔭᖁᑎᖏᓐᓂᑦ ᐋᖅᑭᒋᐊᖅᓯᓗᑎᒃ 
ᓯᕗᓪᓕᖅᐹᒥ, ᐅᑯᑎᒎᓇ ᐱᓕᕆᕕᒋᔭᖏᑎᒍᑦ ᐱᑦᔪᑎᖃᑦᑎᓪᓗᒍ ᓇᓕᐊᓐᓂᒃ ᐊᑭᑐᔫᑎᓄᑦ ᑮᓇᐅᔭᖁᑎᒃᓴᐃᑦ. 
 
ᐆᑑᑎᒋᓗᒍ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᑦᑑᑎᒃᓴᖏᑦ ᐃᓕᓐᓂᐊᖅᕕᓄᑦ, 5 ᐅᖓᑖᓃᓚᐅᖅᑐᑦ 
ᐱᓕᕆᔾᔪᑎᒃᓴᖅᑕᖃᓚᐅᖏᒻᒪᑕ ᐊᓯᖏᑎᒍᑦ ᐅᕘᓈᕈᓐᓇᓚᐅᖅᑑᒐᓗᐊᑦ ᑮᓇᐅᔭᖁᑎᒃᓴᖏᑎᒍᑦ ᐅᕝᕙᓘᓐᓃᑦ 
ᐊᑦᑕᓇᐃᖅᓯᒪᖏᑐᒃᑯᑦ ᐊᐅᓛᖅᑕᐅᔪᒪᓕᓚᐅᖅᑐᑦ ᑮᓇᐅᔭᐃᑦ ᐱᓕᕆᐊᖑᓗᑎᒃ. ᑮᓇᐅᔭᓄᑦ ᐃᓚᒋᐊᕈᑏ 
ᑐᒃᓯᕋᑦᑕᐅᒐᔭᖅᑐᑦ ᐅᑯᓇᓐᖓᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᖏᑕ ᑲᑎᒪᔨᖏᓐᓂᑦ ᐊᖏᖅᑕᐅᑉᐸᑕ ᐅᑎᕋᔭᖅᑐᖅ 
ᐅᕗᖓ ᒪᓕᒐᓕᐅᖅᕕᒻᒧᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑎᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, ᑕᐃᒪᓐᖓᓂᒃ ᑳᓐᑐᕌᖑᔪᖅ ᐅᓯᔭᐅᖃᑦᑕᕐᓂᕐᒧᑦ 
ᐊᓯᔾᔨᖅᑕᐅᓚᐅᕐᒪᑦ ᐅᖅᓱᐊᓗᒧᑦ, ᑳᓐᑐᕌᓯᔪᑦ ᑮᓇᐅᔭᐃᖏᓂᖅᓴᐅᓂᐊᖅᑐᑦ $19 ᒥᓕᐊᓐᓂᑦ. 
 
ᓈᓴᐅᑎᑕᖃᖏᒻᒪᑦ ᐊᑐᕈᓐᓇᑕᓐᓂᒃ ᑭᓯᐊᓂ ᑐᓴᐅᒪᖏᓇᑦᑎᒍ ᓱᓕ ᑳᓐᑐᕌᒃᓯᓚᐅᖅᓯᒪᔪᒥᒃ ᐊᒻᒪᓗ 
ᐊᑐᓐᖏᓂᖅᓴᐅᓂᐊᕐᓚᐅᕋᑦᑕ $19 ᒥᓕᐊᓐᓂᑦ ᐊᓯᔾᔨᕈᑦᑎᒍ ᑳᓐᑐᕌᖑᔪᖅ ᐅᖅᓱᐊᕐᓗᒻᒧᑦ ᐅᓯᔭᐅᓂᖅ. 
 
ᐃᓱᒪᑲᐃᓐᓇᕋᑖᕋᒪ ᒥᓂᔅᑕᖓ ᑮᓇᐅᔭᓕᕆᔩᑦ ᓇᓗᓇᐃᖅᓯᒍᓐᓇᕐᒪᖔ ᐅᕙᓐᓄᑦ ᖃᓄᖅ ᐊᒻᒪᓗ ᖃᓄᐃᑦᑐᓂᒃ 
ᓇᓗᓇᐃᕈᑎᓂᒃ ᐊᑐᓕᖅᑲᑦ, ᐊᑐᓐᖏᓂᖅᓴᐅᓂᐊᕐᓚᐅᕐᒪᑕ $19 ᒥᓕᐊᓐᓂᑦ. ᒥᓂᔅᑕ ᐅᓂᒃᑳᓕᐅᕈᓐᓇᖅᑳ 
ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᒃᑲᕐᕆᐊᓗᒃ, ᑕᓐᓇ ᐊᑦᔨᒋᖏᑦᑎᐊᕐᕙᓗᒻᒪᒍ ᐊᐱᖅᑯᑎ. ᔭᒐᐃᓂᐊᖏᓐᓇᕕᑦ ᐊᐱᕆᓂᒃᑯᑦ, 
ᓇᓗᓇᐃᕆᐊᖔᕈᕕᐅᖅᑲᐃ ᐊᐱᖅᑯᑎᒋᔭᐃᑦ. ᐅᖃᐅᓯᕆᔭᕕᑦ ᐊᓯᐊᓅᖏᓪᓗᑎᑦ. ᐊᑎ ᑲᔪᓯᒋᑦ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᖁᔭᒋᑦ ᐊᐱᖁᑎᒋᔭᕋ, ᖃᓄᐃᑑᓂᖓᓄ 
ᐊᐱᖁᑎᒋᔭᕐᓅᕙᖓ ᐱᒋᐊᖅᓂᖓᓄ, ᐱᒋᐊᑎᖕᓂᐊᕋᒃᑯ ᐊᐱᖁᑎᒋᔭᕋ ᐃᓚᖃᖃᓯᐅᑎᓗᓂ ᐱᒋᐊᕐᓂᖓᓂ 
ᐅᖃᐅᓯᖃᕐᓂᖅᒥ ᐊᒻᒪᓗ ᑲᔪᓯᒍᑎᒋᒐᔪᑦᓱᓂᐅᒃ, ᐱᕙᓪᓕᐊᕙᑦᓱᖓᓗ ᖃᓄᐃᑑᓂᖏᓄ ᒫᓐᓇᓂᓴᒋᐊᓄ ᐊᐱᖁᑎᓄ 
ᐱᔾᔪᑎᖓᓗ ᓄᓇᕗᒥᐅ ᑐᑭᓯᒪᔭᕆᐊᖃᕐᒪᑕ ᐊᒻᒪᓗ ᖃᐅᔨᒪᒋᐊᖃᕐᓱᑕᓗ. ᐊᐱᖁᑎᖃᕐᑐᖓᓕ ᐃᓕᖓᓂᖃᕐᑐᓂ 
ᐅᑯᓄᖓ 19 ᒥᓕᐊᓐ ᑖᓚᓄ. 
 
ᐃᒻᒪᖃᓗ ᐃᒪᐃᒍᓐᓇᖃ ᐅᓂᒃᑲᐅᑎᓕᐅᕐᓗᓂ ᐃᒪᐃᑑᓗᑎ ᓇᐃᓈᖅᓯᒪᓗᑎ ᑎᑎᖃᖏᑦ ᐱᓯᒪᔭᓯ ᒫᓐᓇᐅᔪᖅ. 
ᐃᓱᒪᑐᐃᓐᓇᖅᑐᖓ ᐃᒻᒪᖃ ᐊᑑᑎᔪᒪᒋᐊᕕ ᐅᓂᒃᑲᐅᑎᒧ ᐃᒪᐃᓐᓂᖃᕐᑎᓪᓗᑕ ᐊᑑᑎᑎᓪᓗᑕ ᐃᓚᒋᐊᕈᑎᓄ 
ᖃᓄᐃᒋᐊᖅᑕᐅᓂᖏᓄ ᒪᓕᒐᖅᒧ, ᐃᒻᒪᖃᓗ ᐃᓚᒋᓕᐅᑎᒍᓐᓇᕈᕕᐅ ᑕᐃᓐᓇ ᐃᓗᐊᓂ ᐃᓚᒋᐊᕈᑎᓄ 
ᖃᓄᐃᒋᐊᖅᑕᐅᓂᖏᓄ ᒪᓕᒐᖅᒧ ᐃᒪᐃᑦᑐᓂ ᖃᓄᐃᑑᓂᖏᓄ ᑐᑭᓯᒍᑎᖏᓄ ᐃᓕᖓᓂᖃᕐᑐᓂ ᐅᑯᓄᖓ 19 
ᒥᓕᐊᓐ ᑖᓚᓄ. ᐃᒪᐃᑦᑐᓄ ᐊᑭᖏᓐᓄ ᐱᐅᖅᓱᐊᕈᑎᖏᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑲᑎᒪᔨ ᓴᖀᓯᐊᕙᐸᑦᑐᖅ ᐊᐱᖁᑎᑦᓴᑦᓯᐊᕙᖅᒧ ᑭᓯᐊᓂ 
ᐃᒪᐃᐸᓖᑦ ᐱᓕᑦᓯᑦᓱᓂ ᑕᒪᐅᖓᖅᑎᑦᓯᓪᓗᓂ ᐊᒻᒪ ᐱᓕᑦᑎᕆᑦᓱᓂ ᐅᑯᓂᖓ ᐅᖅᓱᐊᓗᑦᓴᓄᖓᔪᓄ 
ᐊᑭᓕᖅᑕᐅᓯᒪᓪᓗᑎ ᐅᑯᓇᖓ ᐅᖅᓱᐊᓗᖕᓂᐊᕐᑎᓄᖓᔪᓄ ᐅᑎᖅᑕᑐᖏᓄ ᑮᓇᐅᔭᑦᓴᒫᓄ ᐃᒪᐃᑦᑑᓪᓗᓂ 
ᑮᓇᐅᔭᐃᑦ ᐋᕿᑕᐅᓯᒪᔪᐃᑦ ᐊᒻᒪᓗ ᐱᔪᓐᓇᕕᖃᕕᒋᔭᐅᔪᐃᑦ ᐅᖅᓱᐊᓗᑦᓴᓄᖓᔪᓄ ᐃᓗᓕᖏᓄ ᐱᓇᓱᐊᕐᓱᑎ 
ᒪᓕᒐᖅᒧ ᐃᓕᖓᓂᐊᕐᑐᓄ ᐱᓕᑦᑕᐅᓂᖏᓄ ᐊᒻᒪ ᓂᐅᕕᐊᑦᓴᐅᓂᖏᓄᓗ ᐊᒻᒪ ᓂᐅᕕᖅᑕᐅᓂᖏᓄᓗ 
ᐅᖅᓱᐊᓗᑦᓴᓅᖓᔪᓄ ᑕᒪᐃᓂ ᓄᓇᕗᒥ. 
 
ᐃᒪᐃᒐᓗᐊᕐᑎᓪᓗᒍ ᐱᑕᖃᕋᓗᐊᕐᓱᑕ ᖃᓄᐃᒋᐊᕈᑎᑦᓴᖏᓄ ᐃᑲᔪᖅᑕᐅᓂᖃᕐᓱᑎ ᐅᑯᓇᓂ ᑮᓇᐅᔭᓕᕆᔨᖅᔪᐊᑉ 
ᐅᓂᒃᑲᐅᑎᖏᓂ, ᑮᓇᐅᔭᖃᑎᑕᐅᓪᓗᑎ ᐃᓚᒋᓕᐅᑎᔪᐃᑦ ᑕᒪᖅᒥ ᐊᓯᖏ ᐃᑲᔪᖅᓱᐸᑦᑐᐃᑦ ᑕᐃᒃᑯᓇᖓ ᒐᕙᒪᑯ 
ᐱᓯᒪᔭᖏᓄ ᐊᒻᒪᓗ ᐃᑲᔫᑎᑦᓴᕆᔭᑦᑕ ᑯᐊᐳᕇᓴᖏᓄ ᐊᓯᕈᓘᔭᖏᓗᑕᐅᖅ. 
 
ᑕᐃᒪᐃᒧ, ᑕᒪᓐᓇᓗ ᐅᓂᒃᑳᓕᐊᕆᔭᐅᒪᑦᓱᓂ ᐃᓗᐊᓂ ᖃᓄᐃᒋᐊᖅᑕᐅᒋᐊᓕᖕᓂ ᑮᓇᐅᔭᓕᕆᓂᖅᓄ 
ᐅᓂᒃᑲᐅᑎᓂ. ᑕᐃᒪᐃᒧᓪᓗ ᐃᓚᒋᖏᑕᖓ ᑕᐃᒪᖓ ᐃᓚᒋᐊᕈᑎᐅᔪᓂ ᖃᓄᐃᒋᐊᖅᑕᐅᒋᐊᓕᖕᓂ ᑐᑦᓯᕋᐅᑎᒧ, 
ᑭᓯᐊᓂ ᐱᑕᖃᖃ ᐃᓱᒫᓘᑎᒥ ᓴᕿᓯᒪᓂᖃᕐᑐᒥ ᖃᓄᐃᓐᓂᖏᓄ, ᖃᑦᓯᐅᒋᐊᖃᕐᓂᖏᓄᓗ ᐅᑯᓇᓂ 
ᐅᖅᓱᐊᓗᖕᓂᐊᓂᖅᓄ ᐅᑎᖅᑕᖅᑐᐃᑦ ᑮᓇᐅᔭᑦᓴᒫᓄ ᐊᑑᑎᓯᒪᓂᑰᓪᓗᑎ ᐊᑑᑎᓯᒪᓂᖅᓂ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐃᒃᑲᕐᕆᐊᓗ. 

ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᒻᒪᖃᖃᐃ ᐱᔪᓐᓇᔾᔭᖏᓐᓇᕕ ᖃᓄᐃᓂᖓᓂᖏᓄ 
ᑐᑭᓯᒍᑎᖏᓄ ᐃᓕᖓᓂᖃᕐᑐᓂ ᑕᒪᒃᑯᓄᖓ ᐃᒻᒪᖃᓗ ᑮᓇᐅᔭᓕᕆᔨᖅᔪᐊᒃᑯ ᐱᑕᖃᕐᓯᒪᓇᑎᓪᓗ 
ᖃᓄᐃᓕᖓᓂᖏᓄ ᑐᑭᓯᒍᑎᖏᓄ. ᐃᒻᒪᖃᓗ ᐱᑕᖃᖏᑉᐸᑕ, ᐃᒻᒪᖃᑦᑕᐅᖅ ᑐᑭᓯᒍᑎᖏᓄ ᓴᕿᓐᓂᖏᑉᐸᑕ 
ᐃᓗᐊᓂ ᑮᓇᐅᔭᓕᕆᔨᖅᔪᐊᑉ ᐅᓂᒃᑲᐅᑎᖏᓂ ᐃᒪᐃᒻᒪ ᑕᐃᓐᓇ ᑐᑭᓯᒍᑎᖏᓄᖓᔪᖅ ᖃᐅᔨᒃᑲᐅᑎᔭᑎ 
ᖃᓄᒐᓚᒋᐊᑲᓐᓂᖅ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᒥᓂᒡᑕ. ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᒪᐃᓕᕋᑖᖏᑦᑐᖓᓕ ᑕᐃᓐᓇ ᑐᑭᓯᒍᑎᖏᓄ 
ᖃᐅᔨᒃᑲᐅᑎᒍᑎᐅᓚᖓᔪᖏᑦᑐᖅ. ᐃᒪᐃᓕᑦᓱᖓᓗ ᐃᒪᐃᑑᓯᒪᑦᓱᓂ ᓇᓗᓇᐃᖅᓯᒪᓗᑎ ᖃᓄᐃᑕᐃᒋᐊᓕᖕᓄ 
ᑮᓇᐅᔭᓕᕆᓂᖅᓄ ᐅᓂᒃᑲᐅᑎᓂ ᐃᓗᐊᓂ ᒐᕙᒪ ᓄᓇᕗᑯᓂ ᐱᔾᔪᑎᖓᓗ ᑕᐃᓐᓇ ᑮᓇᐅᔭᑦᓴᒫᖃᑎᑕᐅᒻᒪᑕ 
ᓴᕿᑕᐅᓯᒪᑦᓱᓂ ᐊᒻᒪ ᐅᓂᒃᑳᕆᔭᐅᓪᓗᓂ ᐅᑯᓇᓂ ᓇᓪᓕᐊᓂ ᐱᓕᕆᕕᒋᕙᑦᑕᑦᑕ, ᑕᒪᐃᓂ ᖃᓄᐃᓕᖓᓂᖏᓄ 
ᐅᑯᓇᓂ ᒐᕙᒪ ᓴᑯᐸᑕᖏᓐᓄ. ᑕᐃᒪᐃᓕᕕᒋᖃᐅᔭᕋ ᑕᒪᓐᓇ, ᐅᖃᕆᐊᑲᓐᓂᕋᓱᐊᓚᐅᕐᓚᖓᐄ, ᐃᒪᐃᓕᔪᖓ 
ᐃᓚᐅᔭᕆᐊᑐᖏᑦᑐᖅ ᐅᓂᒃᑲᐅᑎᓂ ᐃᓗᐊᓂ ᐃᓚᒋᐊᕈᑎᓂ ᖃᓄᐃᑕᐃᒋᐊᓕᖕᓂ ᑐᑦᓯᕋᐅᒻᒥ ᓴᕿᓇᔭᖅᑐᓂ 
ᑕᕝᕙᓂ ᑲᒪᑎᕕᖕᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯ ᐊᐱᖁᑎᑦᓴᐃᑦ. ᐱᑕᖃᕋᑦᑕ ᐊᑕᐅᓯᖅᒥ ᑲᑎᒪᔨᒥ ᐊᒥᐊᒃᑯᒥ 
ᐊᐱᕆᓚᐅᖏᑦᑐᒥ ᐊᐱᖁᑎᓄ ᓱᓕ, ᖁᒻᒧᐊᑎᓪᓕᐅᒃ ᑕᓕᖓ ᐊᒻᒪᓗ ᑕᐃᓐᓇ ᐊᓚᑲᓐᓄᐊᖅ. 
 
ᐊᐱᖅᑯᑦ 307–1(6): ᐃᓅᓇᓱᓐᓂᕐᒧᑦ ᐊᑭᖓᑕ ᐊᑭᑦᑐᕆᐊᕐᓂᖓ 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᕌᖓᑎᓐᓂᐊᕐᑕᕋ ᐊᐱᖁᑎᒐ ᒥᓂᔅᑖᓄ ᑮᓇᐅᔭᓕᕆᔨᑯ. 
 
ᐊᐱᖁᑎᒋᓯᒪᑦᓱᒍᓗ ᐊᒥᓱᐊᖅᑎᑲᓪᓚ ᑖᓐᓇ. ᐊᑭᖏᓐᓄ ᐃᓅᓇᓱᐊᕈᑎᓄ ᐃᒪᐃᑑᒻᒪ ᖁᕝᕙᓯᕙᓪᓕᐊᑐᐃᓐᓇᖅᑐᐃᑦ 
ᐊᖅᕌᒍᑕᒫᑦ, ᐅᓪᓗᑕᒫᑦ ᓂᕆᕙᑦᑕᕗᑦ ᓂᐅᕕᖅᐸᑉᑕᕗ ᐃᒪᐃᑦᑐᐃᑦ ᓂᖀᑦ ᐊᒻᒪ ᒪᒪᖅᑐᒐᓚᐃᓪᓗ. 
ᖃᐅᔨᓴᖅᓯᒪᓂᖃᓕᕿᓰ ᖃᓄᒋᐊᑲᓐᓂᖅ ᐊᑭᑭᓪᓕᒋᐊᕈᓐᓇᓂᑎᖕᓄ ᐊᑭᖏᑦ ᓂᖀᑦ ᐃᒪᐃᑉᐸᑦᑕᕗ 
ᓂᐅᕕᐊᕆᔭᕆᐊᖃᐸᓂᐊᕐᑕᕗ ᐅᓪᓗᑕᒫᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐋᒡᒐᖅ, ᑕᐃᒪᐃᑦᓯᒪᖏᑦᑐᒍ. 
 
ᐅᖃᖅᑎ: ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖃᖓᒃᑯᓪᓕ ᐱᕙᓪᓕᐊᓂᐊᕿᓯ ᖃᐅᔨᖅᓴᓂᓄ ᐊᑭᖏᓄ ᓂᖀᑦ, 
ᖃᓄᖅᓗ ᑕᒪᐅᖓᖅᑎᒍᓐᓇᓂᑦᑎᖕᓄ ᓄᓇᕗᒧ ᐊᑭᑭᓐᓂᖅᓴᐅᓗᑎ ᐊᑭᖏᓐᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓱᒪᒋᔭᕋᓕ ᐱᑕᖃᕐᐸᓪᓚᐃᖏᒋᐊᖓᓄ ᓇᓪᓕᐊᓄ 
ᐸᖅᓇᐅᑎᓄ ᐱᕙᓪᓕᐊᑎᖕᓂᐊᕐᓗᒋ ᑕᒪᑐᒧᖓ ᖃᐅᔨᖅᓴᓂᒧ. ᐃᓱᒪᒋᑦᓱᒍ ᐃᓚᖏ ᐃᓗᐊᓂ 
ᖃᓄᐃᑕᐅᖁᔭᐅᓯᒪᔪᓂ ᐱᓕᕆᔭᐅᓯᒪᔪᓂ ᐃᒪᐃᑦᑐᓂ ᐅᖅᓱᐊᓗᖃᑎᑕᐅᓂᖅᓄ ᐱᓕᑕᐅᑲᓂᖏᓄ ᐱᓇᓱᐊᖅᑐᓄ 
ᐊᑭᓕᐅᑎᖏᓄ ᐊᑭᖏᓄ ᑕᒪᐃᓂ ᐅᑯᓄᖓ ᒐᕙᒪᑯᓄ ᐃᓕᐊᓂᖃᕐᑐᓂ ᐅᑯᓄᖓ ᓱᖅᕋᒍᓐᓇᖏᑦᑐᓄ,  
ᖃᐅᔨᒪᑦᓱᑎᓪᓗ ᐊᐱᖁᑎᐅᔪ ᓴᕿᑕᐅᓯᒪᑦᓱᓂ ᐊᒥᓱᐊᖅᑎᑲᓪᓚ ᑕᕝᕙᓂ ᐅᑯᓂᕈᓘᓕᕐᑐ ᐱᓇᓱᐊᕈᓯᖅᓄ 
ᐃᓕᖓᔪᐃᑦ ᓱᖅᕋᒍᓐᓇᖏᑦᑐᓄ ᐊᒻᒪᓗ ᓂᕆᐅᖕᓂᖃᕐᓯᒪᓪᓗᑕ ᐃᒪᐃᒻᒪ ᐃᓗᐊᓂ ᖃᓄᐃᒋᖅᑕᐅᔪᓄ 
ᐱᕙᓪᓕᐊᓂᖏᓄ ᐊᑭᓕᖅᑐᐃᓂᕐᓄ ᖃᓄᐃᒋᐊᕐᑕᐅᓗᓂ ᐊᒻᒪ ᐊᑉᐸᕆᐊᖅᑕᐅᓗᓂ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐅᖃᐅᓯᒃᑯ ᐊᐱᖅᑯᑏᑦ. ᐅᖃᐅᓯᒃᓴᐃᑦ. ᐃᓚᒋᔭᐅᔪᑦ ᖃᐅᔨᒪᓕᑦ ᐊᐱᖅᓱᕐᓂᐅᔪᖅ ᒪᑐᒻᒪᑦ. 
 
ᐃᓚᖓ 7-ᖓᓅᖅᑐᒍᑦ. ᑎᑎᕋᖅᓯᒪᔪᒃᑯᑦ ᐊᐱᖅᑯᑏᑦ. ᐃᓚᖓ 8. ᐅᑎᖅᑐᖅ ᑎᑎᕋᖅᓯᒪᔪᒃᑯᑦ ᐊᐱᖅᑯᑏᑦ. ᐃᓚᖓ 
9 ᑭᐅᔪᑎᐅᔪᑦ ᒪᑐᐃᕐᓂᖓᓄ ᑲᒪᒋᔭᐅᔪᑦ. ᐃᓚᖓ 10. ᐊᑎᓕᐅᖅᓯᒪᔪᑦ. ᐃᓚᖓ 11. ᐅᓂᒃᑳᑦ ᑲᑎᒪᔨᕋᓛᕐᓂᑦ. 
ᐅᐃᓕᐊᒻᔅ. 
 

ᑲᑎᒻᒪᔾᔪᑎᒃᓴᖅ 11: ᑲᑎᒪᔨᕋᓛᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 001-1(6): ᐃᓕᑕᕆᔭᐅᔪᓄᑦ ᐅᖃᐅᓯᕐᓄᑦ ᒪᓕᒐᖅ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᖁᕕᐊᒻᒪᕆᑦᑐᖓ ᑐᑭᓯᑎᒋᐊᕈᓐᓇᕋᒃᑭ ᐃᓚᒋᔭᐅᔪᑦ 
ᒪᓕᒐᓕᐅᕐᕕᒻᒥ ᐊᒻᒪᓗᑦᑕᐅᖅ ᑕᖅᑲᐅᖓᑐᐃᓐᓇᖅ ᐊᒻᒪᓗᑦᑕᐅᖅ ᐱᕙᓪᓕᐊᔪᓕᕆᔨᐅᔪᑦ 
ᐱᕙᓪᓕᐊᓂᕆᓚᐅᖅᑕᖏᓐᓂ ᑲᑎᒪᔨᕋᓛᑦ ᕿᒥᕈᓗᑎ ᐅᖃᐅᓯᕐᓄᑦ ᒪᓕᒐᕐᒥ. 
 
ᑕᒫᓂ ᐅᑭᐊᒃᓵᖅ, ᑲᑎᒪᔨᕋᓛᖑᔪᑦ ᐱᒋᐊᖅᑎᑦᑎᓚᐅᕐᑐᑦ ᑐᖏᓕᕆᔭᖓᓂ ᕿᒥᕈᓂᐅᑉ ᐱᕙᓪᓕᐊᓂᖓᓂ. 
ᐳᓚᕋᓚᐅᖅᑐᑎ ᓄᓇᓕᐅᔪᓂ ᐊᒻᒪ ᑲᑎᒪᖃᑎᖃᓚᐅᖅᑐᑎ ᐊᔾᔨᒌᖏᑦᑐᓂ ᐅᖃᐅᓯᓕᓐᓂ. ᐸᕐᓇᐃᓪᓗᑕ ᑖᑯᓄᖓ 
ᑲᑎᒪᓂᐅᔪᓄ, ᕿᒥᕈᐊᒐᕋᓛᑦ ᓴᖅᑭᖅᑎᑕᐅᓚᐅᖅᑐᑦ ᖃᓪᓗᓈᑎᑐᑦ, ᐃᓄᑦᑎᑐᑦ, ᐃᓄᐃᓐᓇᖅᑐᑦ ᐊᒻᒪ ᐅᐃᕖᑎᑐᑦ, 
ᓇᓗᓇᐃᖅᓯᓪᓗᑎ ᑲᑎᒪᔨᕋᓛᑦ ᖃᓄᐃᓘᕐᓂᐊᕐᓂᖏᓐᓂ ᐊᒻᒪ ᑎᑎᖅᓯᓯᒪᓪᓗᑎ ᐱᓕᕆᐊᖑᓂᐊᖅᑐᓂ 
ᑕᑯᔭᐅᔪᓐᓇᖅᑐᓂ ᑕᖅᑲᐅᖓᑐᐃᓐᓇᖅ. 
 
ᐅᖃᓕᒫᒐᕋᓛᖑᔪᑦ, ᐊᐅᓪᓚᖅᑎᑕᐅᓚᐅᖅᑐᑦ ᑎᑎᖅᑲᓂᐊᕕᓕᒫᖑᔪᓄ ᓄᓇᓕᓕᒫᖑᔪᓄ ᓄᓇᕗᒻᒥ ᑲᑎᒪᔨᕋᓛᑦ 
ᐳᓛᓚᐅᖏᓐᓂᖏᓐᓂ. ᐅᖃᓕᒫᕋᒃᓴᐅᔪᑦᑕᐅᖅ ᐊᐅᓪᓚᖅᑎᑕᐅᓚᐅᕐᒥᔪᑦ ᕼᐊᒻᒪᓚᐃᑦ ᐊᓪᓚᕕᖏᓐᓄᑦ ᐊᒻᒪ 
ᐃᓐᓇᑐᖃᓕᕆᔨᓐᓄᑦ ᐊᒻᒪ ᒪᒃᑯᑦᑐᓕᕆᔨᓐᓄᑦ ᓄᓇᓕᐅᔪᓄᑦ ᐳᓚᕋᖅᑕᐅᓂᐊᖅᑐᓄ. ᐊᑐᐃᓐᓇᕈᖅᑕᐅᓚᐅᕐᒥᔪᑦ 
ᐊᕙᓗᒥᐅᑕᐃᑦ ᐊᒻᒪ ᓈᓚᐅᑎᒃᑰᕐᓂᖅ ᖃᐅᔨᒃᑲᐃᓇᓱᐊᖅᑐᑎ ᐃᓄᓐᓂ ᑲᑎᒪᓂᐅᓂᐊᖅᑐᓂ. 
 
ᐅᓪᓗᒥᒧᑦ, ᑲᑎᒪᔨᕋᓛᖑᔪᑦ ᐳᓚᕋᓯᒪᓕᖅᑐᑦ ᓄᓇᓕᐅᔪᓄ ᐃᑉᐱᐊᕐᔪᒃ, ᑕᓗᕐᔪᐊᖅ, ᐃᓪᓗᓕᒑᕐᔪᒃ, ᖃᒪᓂᑦᑐᐊᖅ, 
ᖁᕐᓗᖅᑑᖅ ᐊᒻᒪ ᐸᓐᓂᕐᑑᖅ. ᓯᓚᑲᒻᒪᐅᓯᒪᓂᖓᓄ ᑭᖑᕙᕆᐊᖅᑕᐅᓚᐅᖅᑐᑦ ᑲᑎᒪᓂᐅᓂᐊᖅᑐᖅ ᓄᓇᓕᐅᔪᓄ 
ᓴᓂᑭᓗᐊᖅ, ᕿᑭᖅᑕᕐᔪᐊᖅ, ᐊᒻᒪ ᐃᖃᓗᐃᑦ. 
 
150-ᐸᓗᐃᑦ ᐃᓄᐃᑦ ᑲᑎᒪᖃᑕᐅᓯᒪᓕᖅᑐᑦ ᐅᓪᓗᒥᒧᑦ. ᑲᑎᒪᔨᕋᓛᖑᔪᑦ ᖁᕕᐊᒪᕆᑦᑐᑦ ᐃᓱᒪᒋᔭᐅᓯᒪᔪᓂ. 
 
(ᑐᓵᔨᑎᒎᕐᓂᖅ ᓄᖅᑲᖅᑐᖅ) ᐅᖃᖅᑏ, ᒫᑦᓯᒥ ᑕᒫᓂ ᐊᕐᕌᒍᒥ, ᑲᑎᒪᔨᕋᓛᖑᔪᑦ ᐃᓕᓯᓚᐅᖅᑐᑦ ᑮᓇᐅᔭᓕᐅᕐᓂᐅᔪᒥ 
ᐅᓂᒃᑳᓂ ᓇᓗᓇᐃᖅᓯᓯᒪᔪᑦ ᑲᑎᒪᔨᕋᓛᑦ ᐱᓕᕆᖃᑦᑕᖅᑕᖏᓐᓂ ᐊᒻᒪ ᓇᓂᓯᒪᔭᖏ ᓯᕗᓪᓕᖅᐹᒥ ᕿᒥᕈᓂᐅᔪᓂ. 
ᐅᓂᒃᑳᓕᐊᑦ ᓄᐊᑕᐅᓚᐅᖅᑐᑦ ᐊᑐᓕᖁᔭᐅᔪᓂ. ᐃᓅᔪᖅ ᐱᖁᔨᒪᐅᖅᑐᖅ ᒐᕙᒪᒋᔭᖓ ᓄᓇᕗᑦ 
ᑎᑎᐸᕆᐊᖓᑎᑦᑎᑕᐅᑎᒋᓗᓂ ᒐᕙᒪᓕᒫᒧ ᑐᕌᖓᔪᓂ ᐅᖃᐅᓯᕐᒧᑦ ᐊᑐᐊᒐᕐᒥ. 
 
ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕᐅᔪᖅ ᐱᖅᑯᓯᕐᓂ, ᐃᓐᓇᑐᖃᕐᓂ, ᐊᒻᒪ ᒪᒃᑯᑦᑐᓂ ᐅᖃᓚᐅᕐᒪᑦ ᐅᕙᒍᑦ 
ᐱᔪᒪᓯᒪᔭᖏᓐᓂ ᐅᖃᐅᔨᒋᐊᕐᓗᒋ ᒐᕙᒪᑐᖃᒃᑯᑦ ᓴᖏᓂᕆᔭᖓᓂ ᓄᓇᕗᑦ ᐃᓂᒋᔭᖓᓂ ᐱᔪᒪᒃᑲᓂᖅᑐᑎ 
ᑮᓇᐅᔭᓂ ᐃᓄᑦᑎᑐᑦ ᐅᖃᐅᓯᕐᓄᑦ ᑐᕌᖓᓂᐊᖅᑐᓂ, ᒐᕙᒪᓐᓄ ᐱᓕᕆᔾᔪᑎᓐᓄ. ᑲᑎᒪᔨᕋᓛᖑᔪᑦ 
ᖁᕕᐊᒻᒪᕆᓚᐅᖅᑐᑦ ᑖᓱᒥᖓ. 
 

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1969 

ᐅᖃᖅᑏ, ᐱᐅᓂᖅᓴᐅᔪᓐᓇᖅᑐᒥ ᐊᔭᐅᖅᓯᑲᓂᓂᕐᒥ ᐃᖅᑲᓇᐃᔭᕆᐊᒃᑲᓂᕐᓗᓂ ᒐᕙᒪᓕᒫᒧ ᐅᖃᐅᓯᕐᒧ ᐊᑐᐊᒐᕐᒥ. 
ᑲᑎᒪᔨᕋᓛᖑᔪᑦ ᖁᓅᕐᒥᒃᓯᒪᔪᑦ ᓴᖅᑭᖅᑐᖃᖅᓯᒪᖏᒻᒪᑦ ᐅᕙᒍ ᐱᖁᓯᒪᔭᖏᓐᓂ. 
 
ᐅᖃᖅᑏ, ᑲᑎᒪᔨᕋᓛᖑᔪᑦ ᓇᓗᓇᐃᖅᓯᔪᒪᔪᑦ ᓱᓕ ᐱᔪᒪᒻᒪᑕ ᐅᖃᐅᓯᕐᒧᑦ ᒪᓕᒐᐅᔪᒥ ᐊᒻᒪ 
ᑐᓂᓯᑯᐅᒃᑲᓐᓂᕈᒪᑐᐃᓐᓇᖅᑐᑦ ᑐᓂᓯᓚᐅᖏᑦᑐᓂ ᑲᑎᒪᔨᕋᓛᓄ. 
 
(ᑐᓵᔨᑎᒍᑦ): ᑲᑎᒪᔨᕋᓛᑦ ᐃᓱᒪᒃᓴᕐᓯᐅᕈᑎᒋᓂᐊᖅᑕᖓᑦ ᐊᒻᒪᓗ ᐋᔩᖃᑎᒋᓗᓂᔾᔪᒃ ᐅᖃᓪᓚᖃᑎᒌᓐᓂᐊᖅᑎᓪᓗᒋᑦ 
ᑕᖅᑭᐅᓂᐊᖅᑐᓄᑦ. ᐅᖃᖅᑏ, ᒪᓕᒐᓕᐅᖅᑏᑦ, ᓂᕆᐅᒃᐳᖓ ᐅᔾᔨᕆᔭᐅᑎᑦᑎᔪᒪᓪᓗᖓ ᑭᖑᓪᓕᖅᐹᖅᓯᐅᑦ 
ᐅᓂᒃᑳᓕᐊᒥᒃ ᐃᓕᓴᕆᔭᐅᓯᒪᔪᑦ ᐅᖃᐅᓯᓄᑦ ᐱᖁᔭᖅ ᕿᒥᕐᕈᔭᐅᓕᖅᐸᑦ ᑕᒪᑐᒪᓂ ᐊᕐᕌᒍᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐅᐃᓕᐊᒻᔅ. ᑲᑎᒪᔾᔪᑎ 11. ᐅᓂᒃᑳᓕᐊᑦ ᑲᑎᒪᔨᕋᓛᓂᑦ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᓂᑦ. 
ᑲᑎᒪᔾᔪᑎ 12. ᐅᓂᒃᑳᓕᐊᑦ ᑲᑎᒪᔨᕋᓛᓂᑦ ᐱᖁᔭᒃᓴᓂᒃ ᕿᒥᕐᕈᓂᕐᒧᑦ. ᑲᑎᒪᔾᔪᑎ 13. ᓴᖅᑭᑦᑎᓂᖅ 
ᑲᑎᒪᔾᔪᑎᒃᓴᓂᒃ. ᒥᓂᔅᑕ ᕿᓚᕝᕙᖅ. 
 

ᑲᑎᒻᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 

ᓴᖅᑭᑦᑎᐅᔪᖅ ᑎᑎᖅᑲᒃ 063–1(6): ᐋᔩᖃᑎᒌᓐᓄᑦ ᐅᖃᐅᓯᓕᕆᓂᖅ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ 
ᖃᐅᔨᓴᕐᓂᕐᒧᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᒐᒪ ᑲᑎᒪᔾᔪᑎᒃᓴᒥᒃ. ᐋᔩᖃᑎᒌᓐᓄᑦ 
ᐅᖃᐅᓯᓕᕆᓂᖅ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᖃᐅᔨᓴᕐᓂᕐᒧᑦ. ᐃᓕᓐᓂᐊᕈᑎᒃᓴᖅ ᕿᒥᕐᕈᔭᐅᓯᒪᔪᖅ ᐅᓂᒃᑳᓕᐊᖅ. 
ᑕᐃᔭᐅᔪᖅ ᐋᔩᖃᑎᒌᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᓴᖅᑭᑦᑎᓂᖅ ᑲᑎᒪᔾᔪᑎᒃᓴᓂᒃ. ᐅᐃᓕᐊᒻᔅ. 
 
ᓴᖅᑭᑦᑎᐅᔪᖅ ᑎᑎᖅᑲᒃ 064–1(6): ᐃᓅᓰᑦ ᒪᑭᒪᐅᑏᓪᓗ ᖃᓄᐃᓕᖓᓂᖓ ᐃᒃᐱᐊᕐᔪᒻᒥᐅᓄᑦ ᓵᔾᔪᑕᐅᔪᖅ 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ): ᓴᖅᑭᑦᑎᔪᒪᔪᖓ ᑲᑎᒪᔾᔪᑎᒃᓴᒥᒃ. ᐃᓚᖏᑦ ᑭᐅᔾᔪᑕᐅᓯᒪᔪᑦ, 
ᑎᑎᖅᑲᐃᑦ ᐃᒃᐱᐊᕐᔪᒻᒥᐅᓂᑦ ᓇᒃᓯᐅᑎᔭᐅᓯᒪᔪᑦ ᐃᑯᐱᒡᕕᓕᕆᔨᒃᑯᓐᓄᑦ ᐱᔾᔪᑎᖃᖅᑐᖅ ᓵᔾᔪᑎᖃᓕᕐᓂᖏᓐᓄᑦ 
ᐃᓗᐊᖏᔾᔪᑎᐅᔪᓂᒃ ᐱᔾᔪᑎᓕᒃ ᐃᒃᐱᐊᕐᔪᒻᒥᐅᓄᑦ ᒪᑭᒪᔾᔪᑎᒃᓴᐅᒐᔭᕐᑐᑦ. 
 
ᒥᓂᔅᑕ ᑲᒪᒋᔭᖃᖅᑎᓪᓗᒍ ᐃᑯᐱᒡᕕᓕᕆᔨᒃᑯᓐᓄᑦ, ᑕᒪᔅᓱᒥᖓ ᑲᑎᒪᔾᔪᑎᒃᓴᒥᒃ ᕿᒥᕐᕈᖁᕙᕗᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑲᑎᒪᔾᔪᑎ 13. ᑲᑎᒪᔾᔪᑎᒃᓴᓂᒃ ᓴᖅᑭᑦᑎᓂᖅ. ᒥᓂᔅᑕ ᕿᓚᕝᕙᖅ. 
 
ᓴᖅᑭᑦᑎᐅᔪᖅ ᑎᑎᖅᑲᒃ 065–1(6): ᑭᐅᓂᖅ ᓴᖅᑭᑦᑎᓂᕐᒧᑦ ᑲᑎᒪᔨᕋᓛᑦ ᐅᓂᒃᑳᓕᐊᖓ ᓈᓴᐅᑖ 13–1(6) 
ᐅᓂᒃᑳᓕᐅᖅᑕᐅᕙᓪᓕᐊᔪᖅ ᓄᓇᕗᒻᒥ ᑮᓇᐅᔭᑦ ᐃᑲᔫᓯᐊᖑᕙᒃᑐᑦ ᐊᑐᐊᒐᖏᓐᓂᒃ ᕿᒥᕐ'ᕈᓂᖅ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓴᖅᑭᑦᑎᔪᒪᔪᖓ ᑲᑎᒪᔾᔪᑎᒃᓴᖅᑦ 
ᑭᐅᔾᔪᑎᒋᓯᒪᔭᒃᑲ ᐅᓂᒃᑳᓕᐊᖑᓯᒪᔪᑦ ᑲᑎᒪᔨᕋᓛᓂᑦ 013–1(6) ᐱᔾᔪᑎᓕᒃ ᐱᕙᓪᓕᐊᑎᑦᑎᓂᕐᒥᒃ ᑮᓇᐅᔭᑦ 
ᐃᑲᔫᓯᐊᓕᐊᕆᔭᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 

1970 

ᐅᖃᖅᑎ: ᑲᑎᒪᔾᔪᑎᒃᓴᓂᒃ ᓴᖅᑭᑦᑎᒐᒃᓴᖅᑕᖃᒃᑲᓐᓂᕈᓐᓃᖅᐹ? 
 
ᓴᖅᑭᑦᑎᐅᔪᖅ ᑎᑎᖅᑲᒃ 066–1(6): 2001-02 ᐅᓂᒃᑳᓕᐊᖅ ᑐᑭᓯᐊᕈᑎᒃᓴᓄᑦ ᐊᒻᒪᓗ 
ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ ᓄᓇᕗᒻᒥ 
 
ᐱᑕᖃᖅᑐᖓ. ᓴᖅᑭᑦᑎᔪᒪᕗᖓ ᑲᑎᒪᔾᔪᑎᒃᓴᒥᒃ 2001-2002, ᐅᓂᒃᑳᓕᐊᖅ ᑐᑭᓯᒋᐊᕈᑎᒃᓴᑦ ᐱᓕᒻᒪᒃᓴᕐᓂᕐᒧᑦ 
ᐱᓕᕆᐊᖃᕋᔭᖅᑐᓂᒃ ᓄᓇᕗᒻᒥ. ᓇᓗᓇᐃᖅᑕᐅᖁᓪᓗᒍ ᑐᑭᓯᐊᕈᑎᒃᓴᑦ ᑲᑎᒪᔨᕋᓛᓄᑦ ᒪᓕᒐᓕᐅᕐᕕᒻᒥ 
ᐅᓂᒃᑳᓕᐅᕐᓂᕐᒧᑦ ᑲᔪᓯᑎᑕᐅᕗᖅ ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᐅᓚᓂᕆᔭᖏᓐᓂ ᐊᒻᒪᓗ ᐱᔨᑦᑎᕋᕈᑎᒋᔭᖏᓐᓄᒃ 
ᕿᒥᕐᕈᓂᕐᒧᑦ. ᖁᔭᓐᓇᒦᒃ. 
 
ᑲᑎᒪᔾᔪᑎ 14. ᐅᔾᔨᕆᔭᐅᑎᑦᑎᓂᖅ ᐱᒋᐊᕈᑎᒥᒃ. ᑲᑎᒪᔾᔪᑎ 15 ᐅᔾᔨᕆᔭᐅᑎᑦᑎᓂᖅ ᐱᒋᐊᕈᑎᓂᒃ ᓯᕗᓪᓕᖅᐹᒧᑦ 
ᐅᖃᓕᒫᕐᓂᕐᒥᒃ ᐱᖁᔭᒃᓴᓂᒃ. ᑲᑎᒪᔾᔪᑎ 16. ᐱᒋᐊᕈᑎᑦ. ᐱᒋᐊᕈᑎᑦ. ᑲᑎᒪᔾᔪᑎ 17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ 
ᐱᖁᔭᒃᓴᓂᒃ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᒃᓂᖅ ᒪᓕᒐᒃᓴᓂᑦ 
 

ᒪᓕᒐᒃᓴᖅ 20 - ᐱᖁᔭᖅ ᐋᖅᑭᒋᐊᖅᑕᐅᖁᓪᓗᒍ ᑐᑭᓯᒋᐊᕈᑎᒃᓴᓄᑦ ᐊᑐᐃᓐᓇᖃᕈᓐᓇᕐᓂᕐᒥᒃ ᐊᒻᒪᓗ 
ᓴᐳᒻᒥᑦᑎᓂᖅ ᑲᓐᖑᓇᖅᑐᓕᕆᓂᕐᒥᒃ ᐱᖁᔭᖅ ᐊᒻᒪᓗ ᐊᒃᑐᐊᓂᖃᖅᑐᑦ ᐱᖁᔭᐃᑦ - ᑭᖑᓪᓕᕐᒥ 
ᐅᖃᓕᒫᕐᓂᖅ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑉᐸᕋ ᑭᖑᕕᖅᑕᐅᓪᓗᓂ ᒥᓂᒡᑕ ᑲᖏᖅᖠᓂᐅᑉ 
ᓂᒋᐊᓄᑦ, ᑎᑭᕋᕐᔪᐊᒧᑦ, ᑖᓐᓇ ᐱᖁᔭᒃᓴᖅ 20, ᐱᖁᔭᖅ ᐋᖅᑭᒋᐊᖅᓯᓂᖅ ᐊᑐᐃᓐᓇᖃᕈᓐᓇᕐᓂᕐᒧᑦ 
ᑐᑭᓯᒋᐊᕈᑎᒃᓴᓂᒃ ᐊᒻᒪᓗ ᓴᐳᒻᒥᑦᑎᓂᕐᒧᑦ ᑲᓐᖑᓇᖅᑐᓕᕆᓂᕐᒥᒃ ᐱᖁᔭᖅ ᐊᒻᒪᓗ ᐊᒃᑐᐊᓂᖃᖅᑐᑦ ᐱᖁᔭᐃᑦ 
ᐅᖃᓕᒫᖅᑕᐅᓂᐊᕐᓗᑎᒃ ᓯᕗᓪᓕᖅᐹᑦᑎᐊᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᐱᒋᐊᕈᑎ ᐊᑐᓕᖅᑎᑕᐅᕗᖅ. ᐊᖏᖅᑐᓕᒫᑦ. ᐋᒃᑳᖅᑐᓕᒫᑦ. ᐱᒋᐊᕈᑎ 
ᑲᔪᓯᑎᑕᐅᕗᖅ. ᐱᖁᔭᒃᓴᖅ 20 ᓯᕗᓪᓕᖅᐹᒧᑦ ᐅᖃᓕᒫᖅᑕᐅᕗᖅ. ᑲᑎᒪᔾᔪᑎ 17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ 
ᐱᖁᔭᒃᓴᓂᒃ. ᑲᑎᒪᔾᔪᑎ 18. ᑭᖑᓪᓕᕐᒥᒃ ᐅᖃᓕᒫᕐᓂᖅ ᐱᖁᔭᒃᓴᓂᒃ. ᓯᕗᓕᐅᖅᑎ. 
 

ᑲᑎᒪᔾᔪᑎᔅᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᕝᕕᖅᑕᐅᔪᖅ ᒪᓕᒐᓕᐅᖅᑎ ᕼᐊᑦᓴᓐ ᐸᐃᒧᑦ 
ᑖᔅᓱᒧᖓ ᐱᖁᔭᒃᓴᖅ 20, ᐱᖁᔭᖅ ᐋᖅᑭᒋᐊᖅᓯᓂᕐᒧᑦ ᐊᑐᐃᓐᓇᖃᕈᓐᓇᕐᓂᕐᒥᒃ ᑐᑭᓯᒋᐊᕈᑎᒃᓴᓄᑦ ᐊᒻᒪᓗ 
ᓴᐳᒻᒥᑦᑎᓂᖅ ᑲᓐᖑᓇᖅᑐᓕᕆᓂᕐᒥᒃ ᐱᖁᔭᖅ ᐊᒻᒪᓗ ᐊᒃᑐᐊᓂᖃᖅᑐᑦ ᐱᖁᔭᐃᑦ. ᐄ, ᐱᒋᐊᖅᑎᑕᐅᔪᒪᕗᖓ 
ᐊᖏᖅᑕᐅᔪᒪᓪᓗᖓ ᐅᖃᓕᒫᕐᓂᕐᒧᑦ ᑕᒪᑐᒥᖓ ᐱᖁᔭᕐᒥᒃ ᐅᖃᓕᒫᖅᑕᐅᒃᑲᓐᓂᕐᓗᓂ ᑭᖑᓪᓕᕐᒥ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᐱᕆᔪᖅ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓪᓗᓂ. ᐋᒃᑳᖅᑐᖃᖅᐹ? ᐋᒃᑳᖅᑐᖃᖏᒻᒪᑦ. ᐋᑏ, 
ᑲᔪᓯᒋᐊᓕᕆᑦ. ᓯᕗᓕᖅᑏ. 
 
ᒪᓕᒐᒃᓴᖅ 20 - ᐱᖁᔭᖅ ᐋᖅᑭᒋᐊᖅᓯᓂᕐᒧᑦ ᐊᑐᐃᓐᓇᖃᕈᓐᓇᕐᓂᕐᒥᒃ ᑐᑭᓯᒋᐊᕈᑎᒃᓴᓄᑦ ᐊᒻᒪᓗ 
ᓴᐳᒻᒥᑦᑎᓂᕐᒧᑦ ᑲᓐᖑᓇᖅᑐᓕᕆᓂᕐᒥᒃ ᐱᖁᔭᖅ ᐊᒻᒪᓗ ᐊᒃᑐᐊᓂᖃᖅᑐᑦ ᐱᖁᔭᐃᑦ - ᑭᖑᓪᓕᕐᒧᑦ 
ᐅᖃᓕᒫᕐᓂᖅ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. ᐱᒋᐊᖅᑎᑦᑎᕗᖓ 
ᑭᖑᕝᕕᖅᑕᐅᓪᓗᖓ ᒪᓕᒐᓕᐅᖅᑎ ᕼᐊᑦᓴᓐ ᐸᐃᒧᑦ ᑖᔅᓱᒧᖓ ᐱᖁᔭᒃᓴᖅ 20, ᐱᖁᔭᖅ ᐋᖅᑭᒋᐊᖅᓯᓂᕐᒧᑦ 
ᐊᑐᐃᓐᓇᖃᕈᓐᓇᕐᓂᕐᒥᒃ ᑐᑭᓯᒋᐊᕈᑎᒃᓴᓄᑦ ᐊᒻᒪᓗ ᓴᐳᒻᒥᑦᑎᓂᖅ ᑲᓐᖑᓇᖅᑐᓕᕆᓂᕐᒥᒃ ᐱᖁᔭᖅ ᐊᒻᒪᓗ 
ᐊᒃᑐᐊᓂᖃᖅᑐᑦ ᐱᖁᔭᐃᑦ ᐅᖃᓕᒫᖅᑕᐅᓗᑎᒃ ᑭᖑᓪᓕᕐᒧᑦ. 

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1971 

ᐅᖃᖅᑏ, ᑕᒪᓐᓇ ᒪᓕᒐᓕᐅᕐᓂᖅ ᓇᓗᓇᐃᖅᓯᔾᔪᑕᐅᕗᖅ ᐊᓯᖏᑦ ᐊᓯᖏᑦ ᒪᓕᒐᐃᑦ ᓄᓇᕗᒻᒥ ᐊᔾᔨᒌᒻᒪᑕ, 
ᑐᑭᓯᒋᐊᕈᒪᓚᐅᕋᑦᑕ ᓴᐳᔾᔭᐅᔪᓂᑦ ᑲᓐᖑᓇᖅᑐᓕᕆᓂᕐᒧᑦ ᒪᓕᒐᕐᒥᑦ. ᑲᓐᑐᓇᖅᑐᓂᒃ ᑐᑭᓯᒋᐊᕈᑏᑦ 
ᖃᐅᔨᒪᒋᐊᖁᔭᐅᓪᓗᑎᒃ ᖃᐅᔨᓴᖅᑕᐃᑦ ᑲᔪᓯᔪᓐᓇᕋᓗᐊᕐᒪᖔᑕ? ᐱᕙᓪᓕᐊᓂᖏᑦ. 
 
ᕿᒥᕐᕈᓂᖃᓚᐅᖅᐳᑦ ᓄᓇᕗᓕᒫᒥ, ᑕᒪᓐᓇ ᐱᔾᔪᑎᒋᓪᓗᒍ ᓇᓗᓇᐃᖅᓯᔾᔪᑕᐅᔪᖅ ᐊᑲᐅᓐᖏᓕᐅᕈᑎᓂᒃ 
ᓴᖅᑮᔾᔪᑕᐅᔪᓐᓇᖅᑐᑦ ᑖᔅᓱᒧᖓ ᒪᓕᒐᕐᒧᑦ ᐊᒻᒪ ᐊᓯᖏᓐᓄᑦ ᓄᓇᕗᒻᒥ ᒪᓕᒐᕐᓄᑦ. 
 
ᐊᑲᐅᓐᖏᓕᐅᕈᑎᓂᒃ ᓴᖅᑮᔪᓐᓇᖅᑐᑦ ᓇᓗᓇᐃᖅᑕᐅᓚᐅᖅᐳᑦ ᑕᕝᕙᓂ ᒪᓕᒐᕐᒥᑦ ᐊᒻᒪ ᐊᓯᐊᓂᑦ ᓄᓇᕗᒻᒥ 
ᒪᓕᒐᕐᒥᑦ, ᐊᐱᖅᑯᑎᖃᕈᑦᑕ ᑕᒪᑐᒥᖓ ᕿᒥᕐᕈᔭᐅᓚᐅᕐᒪᑕ ᖃᐅᔨᒋᐊᕋᓱᐊᖅᑐᑎᒃ ᐊᑐᕆᐊᖃᕐᒪᖁᖔᖅ 
ᐊᑐᕆᐊᖃᓐᖏᒻᒪᖔᕐᓘᓐᓃᑦ ᒪᓕᒐᖅ ᓇᓕᐊ. 
 
ᓂᕈᐊᖅᑎᒋᔭᕗᑦ ᕿᒥᕐᕈᖃᑦᑕᕐᒪᑕ ᐊᒻᒪ ᐅᖃᐅᓯᖃᖅᒃᑲᓐᓂᕈᒪᕗᖓ ᑕᒪᑐᒪ ᒥᔅᓲᓄᑦ ᒪᓕᒐᓕᐅᖅᑎᐅᖃᑎᒃᑲᓗ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᒨᓴᓕᐅᖅᑐᖃᖅᐳᖅ ᒪᓕᒐᔅᓴᕐᒧᑦ. ᐊᐱᖅᑯᑎᑕᖃᕐᒪᑦ, ᐊᖏᖅᑐᓕᒫᑦ. ᓗ 
ᐊᖏᓐᖏᑦᑐᑦ.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᐅᖃᖅᑎ: ᒨᓴᓕᐅᖅᑐᖃᕐᒪᑦ. ᒪᓕᒐᔅᓴᖅ 20 ᒪᕐᕈᐊᖅᑎᖓᓂᑦ ᐅᖃᓕᒫᖅᑕᐅᓪᓗᓂ, ᒪᓕᑦᑐᒍ ᒪᓕᒐᔅᓴᖅ 
ᑐᓂᔭᐅᓂᐊᖅᐳᖅ ᑲᑎᒪᔨᕋᓛᓄᑦ. ᑲᑎᒪᔾᔪᑎᔅᓴᖅ 18 ᑭᖑᓪᓕᕐᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᑲᑎᒪᔾᔪᑎᔅᓴᖅ 
19. ᐃᓱᒪᔅᓴᖅᓯᐅᕐᓂᖏᑦ ᑲᑎᒪᔨᕋᓛᑦ ᒪᓕᒐᔅᓴᓕᕆᓂᕐᒧᑦ ᐊᒻᒪ ᐊᓯᖏᓐᓄᑦ ᐱᓕᕆᐊᓄᑦ. ᒪᓕᒐᔅᓴᖅ 13, 
ᒪᓕᒐᔅᓴᖅ 17, ᒪᓕᒐᔅᓴᖅ 18, ᒪᓕᒐᔅᓴᖅ 19. ᒥᓂᔅᑕᐃᑦ ᐅᖃᐅᓯᔅᓴᖏᑦ 72 -1(6) ᐊᒻᒪ 95-1(6). ᐃᒃᑲᕐᕆᐊᓗᒃ 
ᐃᒃᓯᕙᐅᑕᐅᓪᓗᓂ.  
 
ᑲᔪᓯᓚᐅᓐᖏᓂᑦᑎᓐᓂᑦ ᑲᑎᒪᔨᕋᓛᑐᐃᓐᓇᕐᓄᑦ, 20-ᒥᓂᔅᓯᓂᒃ ᓄᖅᑲᖓᑲᐃᓐᓇᕐᓂᐊᖅᐳᒍᑦ.  
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᒪᑐᑲᐃᓐᓚᐅᖅᐳᖅ 3:51-ᒥᑦ ᑲᔪᓯᓪᓗᑎᒃ 4:21-ᒥ ᐅᓐᓄᓴᒃᑯᑦ. 
 

ᑲᑎᒪᔾᔪᑎᔅᓴᖅ 19: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕋᔅᓯ ᒪᓕᒐᓕᐅᕐᕕᒻᒧᑦ. ᑲᔪᓯᔪᓐᓇᓕᖅᐳᒍᑦ ᑲᑎᒪᓐᓇᑎᓐᓄᑦ. 
ᐃᖏᒍᓐᓇᖅᐳᓯ. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᖅ. ᐅᕿ. 
 
ᐅᐃᓕᐊᒻᔅ  (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᒪᕗᒍᑦ ᕿᒥᕐᕈᓂᑦᑎᓐᓂᑦ ᒪᓕᒐᔅᓴᖅ 18-ᒥᑦ, ᐱᒋᐊᕐᓗᑕ 
ᒥᓂᔅᑕᖃᕐᕕᖓᓐᓂᑦ ᐃᓕᖅᑯᓯᑐᖃᓕᕆᔨᒃᑯᑦ. ᐱᕕᔅᓴᖃᕈᑦᑕᓗ, ᓄᓇᓕᓐᓂᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ 
ᐃᖏᕐᕋᔪᓕᕆᔨᒃᑯᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕆᐊᖃᖅᑲᐅᒐᒃᑭᑦ ᒪᓕᒐᔅᓴᐃᑦ 13, 17, 18, 19 ᐊᒻᒪ ᒪᓕᒐᓕᐅᖅᑎᐅᑉ 
ᐅᖃᐅᓯᔅᓴᖏᑦ. 72 -1(6) ᐊᒻᒪ 95 -1(6). ᒥᓂᔅᑕ ᐃᓕᖅᑯᓯᑐᖃᓕᕆᓂᕐᒧᑦ ᐊᑐᐃᓐᓇᐅᓕᖅᐹ? ᒥᓂᔅᑕ ᐊᓇᕈᐊᖅ. 
 

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1972 

ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᑲᑎᒪᔨᕋᓛᑐᐃᓐᓇᐃᑦ. 
 
ᖁᕕᐊᓱᑉᐳᖓ ᓇᓗᓇᐃᖅᓯᒋᐊᖓ ᐃᓕᔅᓯᓐᓄᑦ ᐃᓕᖅᑯᓯᑐᖃᓕᕆᔨᒃᑯᑦ ᐊᒻᒪ ᒪᒃᑯᑦᑐᓄᑦ ᐸᕐᓇᐅᑏᑦ 2003-2004-
ᒧᑦ ᐊᑭᑐᔪᓄᑦ ᐸᕐᓇᐅᑎᓂᒃ. 
 
ᖃᐅᔨᒪᒐᔅᓯ ᒥᓂᔅᑕᖃᕐᕕᒻᒥᑦ ᐊᑭᑐᔪᓄᑦ ᐸᕐᓇᐅᑏᑦ ᐃᓚᒋᒻᒪᒍ ᒐᕙᒪᒃᑯᑦ ᒥᑭᓛᓂᒃ ᐊᑭᑐᔪᓄᑦ ᑮᓇᐅᔭᑎᒍᑦ 
ᐸᕐᓇᐅᑎᓂ. ᑕᐃᒪᐃᒃᑲᓗᐊᖅᑎᓪᓗᒍ ᐅᑉᐱᕈᓱᑉᐳᒍᑦ ᐃᑲᔪᕈᓐᓇᑦᑎᐊᖅᑐᒋᓪᓗᑕ ᐃᑦᑕᕐᓂᓴᓕᕆᓂᕐᒧᑦ, 
ᐃᓐᓇᑐᖃᕐᓄᑦ ᐊᒻᒪ ᒪᒃᑯᑦᑐᓄᑦ ᐱᓕᕆᐊᖑᔪᓄᑦ ᓄᓇᕗᒻᒥ. 
 
ᐸᕐᓇᐃᑦᑎᐊᕋᓱᐊᖅᑎᓪᓗᑕ ᑮᓇᐅᔭᓕᐅᕈᑎᔅᓴᓄᑦ ᐃᓐᓇᑐᖃᕐᓄᑦ ᐊᒻᒪ ᒪᒃᑯᑦᑐᐃᑦ ᐃᓪᓗᖁᑎᖏᓐᓄᑦ, 
ᒥᓂᔅᑕᖃᕐᕕᒃ ᖃᐅᔨᓴᓚᐅᕐᒪᑦ ᐊᑑᑎᖃᑦᑎᐊᕐᓂᐊᕐᒪᖔᖅ ᖃᐅᔨᒋᐊᖅᑐᑎᒃ ᖃᓄᐃᒻᒪᖔᑕ ᐃᓐᓇᑐᖃᐃᑦ ᐊᒻᒪ 
ᒪᒃᑯᑦᑐᐃᑦ ᐃᓪᓗᖁᑎᖏᑦ ᓄᓇᕗᒻᒥ. ᖃᐅᔨᒪᒐᔅᓯ ᑕᒪᓐᓇ ᖃᐅᔨᓴᕐᓂᖅ ᐅᖃᓕᒫᖅᑕᐅᓚᐅᕐᒪᑦ ᒪᓕᒐᐅᓕᕐᕕᒻᒥᑦ 
ᐊᑐᐃᓐᓇᐅᓪᓗᓂᓗ ᒪᓕᒐᓕᐅᖅᑎᓕᒫᓄᑦ. ᑕᒪᓐᓇ ᖃᐅᔨᓴᕐᓂᐅᓚᐅᖅᐳᖅ ᐃᑲᔫᑎᖃᕐᓂᐊᖅᐳᖅ ᐅᕙᑦᑎᓐᓄᑦ 
ᖃᐅᔨᓇᓱᐊᖅᑎᓪᓗᑕ ᓇᐅᒃᑯᑦ ᐱᑕᖃᕆᐊᖃᕐᓂᖅᐸᐅᒻᒪᖔᑕ ᐃᑲᔪᖅᑕᐅᒋᐊᓕᒃᑯᑦ ᐊᐅᓚᑦᑎᑦᑎᐊᕈᓐᓇᖁᓪᓗᑕ 
ᐅᓂᒍᑎᖃᑲᖅᑐᓂᒃ ᑮᓇᐅᔭᑎᒍᑦ ᐊᑭᑐᔪᓄᑦ ᐸᕐᓇᐅᑎᑦᑎᓐᓂᑦ. ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᑐᔅᓯᕋᓚᐅᕐᒪᑕ, 
ᐃᓇᓱᐊᖅᑕᕗᑦ ᐱᔾᔪᑎᖃᓪᓗᐊᑕᕐᓂᐊᖅᐳᑦ ᐃᑲᔪᖅᓱᖅᑎᐊᕐᓂᕐᒥᒃ ᐃᓐᓇᑐᖃᕐᓂᒃ ᐊᒻ ᒪᒃᑯᑦᑐᓂᒃ ᓄᓇᕗᒻᒥ. 
 
ᐃᒃᓯᕙᐅᑖᖅ, ᒥᓂᔅᑕᖃᕐᕕᐅᑉ ᐊᑭᑐᔪᓄᑦ ᑮᓇᐅᔭᑎᒍᑦ ᐸᕐᓇᐅᑎᖓᑦ $1-ᒥᓕᐊᓐ ᐅᖓᑖᓃᕌᕐᔪᑉᐳᖅ ᑎᓴᒪᓄᑦ 
ᐱᒻᒪᕆᐅᓂᖅᓴᓄᑦ ᐊᑭᓕᐅᑕᓂᐊᖅᑐᑎᒃ. ᐱᖓᓲᕗᑦ ᓯᕗᓪᓕᖅᐹᑦ ᐃᓚᐅᖃᑕᐅᔪᑦ. 
 

- ᑐᓂᕐᕈᑕᐅᔪᑦ ᑮᓇᐅᔭᐃᑦ ᐋᖅᑮᒋᐊᕈᑕᐅᔪᓄᑦ, ᓴᓇᒋᐊᕈᑕᐅᔪᓄᑦ ᐊᒻᒪ ᐊᑭᑭᓐᓂᖅᓴᓄᑦ ᐊᑭᑐᔪᓂᑦ 
ᐱᓕᕆᐊᖃᕐᓗᑎᒃ ᐃᑦᑕᕐᓂᓴᕐᕕᓐᓂᑦ ᐊᒻᒪ ᐃᓕᖅᑯᓯᑐᖃᒃᑯᕕᓐᓂᑦ ᓄᓇᕗᒻᒥ ᑲᑎᑦᑐᒋᑦ $263-ᑕᐅᓴᓐ. 

- ᑐᓂᕐᕈᑕᐅᔪᑦ ᑮᓇᐅᔭᐃᑦ ᐋᖅᑮᒋᐊᕈᑕᐅᔪᓄᑦ, ᓴᓇᒋᐊᕈᑕᐅᔪᓄᑦ ᐊᒻᒪ ᐊᑭᑭᓐᓂᖅᓴᓄᑦ ᐊᑭᑐᔪᓂᑦ 
ᐱᓕᕆᐊᖏᓐᓄᑦ ᒪᒃᑯᑦᑐᓄᑦ ᐃᓪᓗᐃᑦ ᓄᓇᕗᒻᒥ ᑲᑎᑦᑎᒋᑦ $261-ᑕᐅᓴᓐ. 

- ᑐᓂᕐᕈᑎᐅᔪᑦ ᑮᓇᐅᔭᖃᕈᑕᐅᓗᑎᒃ ᓴᓇᒋᐊᖅᑕᐅᓂᐅᔪᓄᑦ, ᓄᑖᓐᖑᖅᑎᑕᐅᔪᓄᑦ ᐊᒻᒪᓗ ᒥᑭᔫᑎᓄᑦ 
ᐊᑭᑐᔫᑎᓄᑦ ᐱᓕᕆᐊᒃᓴᑦ ᐅᑯᓄᖓ ᐃᓐᓇᑐᖃᓐᓄᑦ ᑲᑎᕕᐅᔪᑦ ᓄᓇᕗᑦᒥ ᐊᒥᓲᓂᖃᑦᑐᒥᒃ 
$261,000ᓂᑦ. 

 
ᐊᑐᐃᓐᓇᐅᒐᓗᐊᖅᑎᓪᓗᒍ 1 ᒥᓕᐊᓐ ᐅᕙᑦᑎᓐᓄᑦ, ᓄᑖᓂᒃ ᓴᓇᒍᑎᒋᔪᓐᓇᔾᔮᖏᓐᓇᑦᑎᒍ, ᑭᓯᐊᓂ 
ᐃᑲᔪᖅᓰᒍᓐᓇᕐᓂᐊᕋᓗᐊᖅᑐᑕ ᓄᓇᓕᓐᓂ ᐱᓕᕆᔨᐅᔪᓂᑦ ᐊᒻᒪᓗ ᐃᓄᖏᓐᓂᑦ ᖁᕝᕙᕆᐊᖅᓯᒍᑎᒃ ᐊᒻᒪᓗ 
ᓴᓇᒋᐊᕈᑎᒃ ᐃᓪᓗᖁᑎᒋᔭᒥᓂᑦ ᐊᑐᖅᑕᒥᓂᑦ. ᑕᑯᔭᕗᓪᓕ ᐃᓚᐅᓂᕆᔭᕗᑦ ᓴᐳᒻᒥᔭᐅᑎᒋᓗᒍ ᐊᒻᒪᓗ 
ᐱᐅᓯᕚᓪᓕᕈᑎᒋᓗᒍ ᐱᑕᕋᑉᐸᒌᑦᑐᓄᑦ ᐱᑐᖃᒃᑯᕕᓐᓄᑦ, ᐃᓐᓇᐃᑦ ᐊᒻᒪᓗ ᐃᓅᓱᒃᑐᐃᑦ ᐃᓪᓗᖁᑎᖏᓐᓄᑦ 
ᑲᑐᔾᔨᓂᒃᑯᑦ ᓄᓇᕗᑦ ᓄᓇᓕᖁᑎᖏᓐᓂᑦ ᐊᒻᒪᓗ ᐊᓯᖏᑦ ᑮᓇᐅᔭᓕᐅᖅᑎᐅᖏᑦᑐᑦ ᐱᓕᕆᔨᐅᔪᑦ. 
 
ᐆᑦᑑᑎᒋᓗᒍ ᑕᒪᑐᒧᖓ ᐱᖃᓯᐅᔾᔨᔪᖅ ᑮᓇᐅᔭᖃᑦᑎᑦᑎᓂᕆᕙᑦᑕᑎᓐᓂᒃ ᑕᒫᓂ ᐊᕐᕌᒍᒥ ᐃᑲᔫᑎᐅᓂᐊᖅᑐᒥᒃ 
ᓴᓇᔭᐅᒃᑲᓂᕐᓂᖓ ᑰᒑᕉᑉ ᐅᔭᕋᖅ ᑐᒃᓯᐊᖅᕕᖁᑎᖓ, ᑖᓐᓇ ᐱᑐᖃᖁᑎᒋᔭᐅᓕᕐᓂᐊᖅᑐᖅ ᐊᒻᒪᓗ 
ᓴᓇᒋᐊᖅᑕᐅᓂᕆᓂᐊᖅᑕᖓ ᓄᓇᑦᑕ ᓱᓇᒃᑯᑖᖏᑦ ᑕᑯᔭᒐᖃᕝᕕᒃ ᐃᖃᓗᓐᓂ. 
 
ᒪᐅᓇᓕ ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᐃᓪᓗᖁᑎᖏᒍᑦ, ᐱᓕᕆᕕᒃ ᑐᓂᓯᓚᐅᖅᑐᑦ ᑮᓇᐅᔭᓂᑦ 
ᐱᓕᕆᔾᔪᑎᐅᓂᐊᖅᑐᓂᒃ ᒥᑭᓛᒃ ᐃᓐᓇᑐᖃᒃᑯᕕᐊᓄᑦ ᐊᖅᕕᐊᓂ, ᐊᒻᒪᓗ ᓴᓇᒋᐊᖅᑕᐅᓂᐊᕐᓂᖓᓄᑦ ᐃᓅᓱᒃᑐᐃᑦ 
ᐃᓪᓗᖁᑎᖓᓄᑦ ᐸᖕᓂᖅᑑᒥ ᐊᒻᒪᓗ ᐃᖃᓗᑦᑐᑎᐊᕐᒥ. 
 
ᑮᓇᐅᔭᖁᑏᑦ ᐅᕙᓂ 2003-2004 ᐊᑭᑐᔫᑎᓄᑦ ᑮᓇᐅᔭᖁᑎᖏᑦ ᑐᓂᔭᐅᓂᐊᕐᒥᔪᑦ ᐊᔾᔨᐸᓗᖓᑎᒍᑦ 
ᐃᑲᔪᖅᑐᐃᒍᑕᐅᓂᐊᕐᓗᑎᒃ ᓄᓇᓕᓐᓂ ᐱᑐᖃᕐᓕᕆᓂᕐᒧᑦ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᐱᓕᕆᐊᖏᓐᓄᑦ 
ᓄᓇᕗᑦᒥ. ᐊᒻᒪᑕᐅᖅ, ᐊᑭᑐᔫᑎᓄᑦ ᐃᑲᔫᑕᐅᔪᑦ ᐊᑐᐊᒐᖓ ᒪᓕᑦᑕᐅᑎᑦᑎᓂᐊᕐᒥᔪᖅ ᐊᑭᑐᔫᑎᓄᑦ ᑐᓂᕐᕈᑎᐅᔪᑦ 
ᐊᑐᖅᑕᐅᑦᑎᐊᕋᓗᐊᕐᒪᖔᖅ, ᑐᑭᓯᓇᑦᑎᐊᕋᓗᐊᕐᒪᖔᖅ, ᓈᒻᒪᒃᑲᓗᐊᕐᒪᖔᖅ, ᑕᑯᒃᓴᐅᓂᖃᑦᑎᐊᕋᓗᐊᕐᒪᖔᖅ 
ᐊᒻᒪᓗ ᑐᕌᖓᑦᑎᐊᕋᓗᐊᕐᒪᖔ ᓄᓇᓖᑦ ᐱᔪᒪᔭᖏᓐᓄᑦ. 
 

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1973 

ᐃᒃᓯᕙᐅᑖᖅ, ᐊᑐᐃᓐᓇᐅᑎᑦᑎᓇᓱᐊᕐᓂᐊᕐᑎᓪᓗᑕ ᐱᓕᕆᕕᐊ ᐃᓕᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, 
ᐃᓐᓇᑐᖃᐃ ᐊᒻᒪᓗ ᐃᓅᓱᒃᑐᐃᑦ ᑮᓇᐅᔭᖅᑖᑎᑕᐅᓂᖏᑦ ᓄᓇᕗᑦᒥᐅᓄᑦ, ᐱᓕᕆᕕᒃ ᐋᖅᑭᒋᐊᖅᓯᓯᒪᔪᖅ 
ᐱᓕᕆᕕᒻᒥᑦ ᐊᒻᒪᓗ ᐋᖅᑮᓯᒪᓪᓗᑎᒃ ᓄᑖᒥᑦ ᐊᕕᒃᓯᒪᓂᕐᒥᒃ ᓄᓇᓖᑦ ᐱᔭᒃᓴᖏᓐᓂᑦ. ᐊᒥᓲᒻᒪᑕ ᓄᓇᕗᑦᒥᐅᑦ 
ᓄᓇᑦᑎᓐᓂ ᐃᓱᒪᖃᑦᑎᐊᖅᑐᑦ ᐊᑐᖅᑐᓂᒃ ᑮᓇᐅᔭᖃᑦᑎᑕᐅᖏᒃᑲᓗᐊᖅᑐᑎᒃ ᐱᑦᔪᑎᒋᓪᓗᒍ ᑐᒃᓯᕋᐅᑎᓕᐅᖅᑐᖅ 
ᐸᐃᑉᐹᓕᕆᔪᓐᓇᖏᒻᒪᑦ. 
 
ᓄᑖᑦ ᓄᓇᓕᓐᓂ ᐱᔭᒃᓴᐅᔪᑦ ᐊᕕᒃᓯᒪᓂᕐᒥ ᐊᑐᐃᓐᓇᐅᓕᕐᓂᐊᖅᑐᑦ ᐃᓘᓇᖏᓐᓂ ᓄᓇᕗᑦ ᐅᖃᐅᓯᖏᑎᒍᑦ, 
ᐃᓄᒃᑎᑐᑦ, ᐃᓄᐃᓐᓇᑦᑐᑦ, ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ. ᑕᐅᒪᖃᐃ, ᐃᓚᐅᔪᐃᓐᓇᐅᖁᓪᓗᒋᑦ 
ᓄᓇᕗᒻᒥᐅᓕᒫᑦ ᑕᒪᐅᓇ ᐊᑐᖅᑕᐅᓂᒃᑯᑦ. 
 
ᐃᓚᒋᐊᕐᓗᒍ, ᐃᒃᓯᕙᐅᑖᖅ, ᐱᓕᕆᕕᒃ ᐊᓯᔾᔩᓯᒪᒻᒥᔪᖅ ᐊᑐᖅᑕᐅᓂᕆᔭᖓᓂᑦ ᑐᒃᓯᕋᐅᑎᓕᐅᓂᐅᓴᓕᖅᑲᑕ 
ᐊᑭᑐᔫᑎᓄᑦ ᑐᓂᕐᕈᑎᒃᓴᓄᑦ. ᒪᓕᒐᓕᐅᖅᕕᒻᒥ ᐊᖏᖅᑕᐅᓴᕋᐃᓚᐅᖅᑎᓪᓗᒍ ᖃᐃᔪᒥ ᐊᕐᕌᒍᓂᐊᖅᑐᒧᑦ 
ᐊᑭᑐᔫᑎᓄᑦ ᑮᓇᐅᔭᖁᑎᒃᓴᑦ, ᐅᑕᖅᑭᑐᐃᓐᓇᖏᓪᓗᑎᒃ ᓄᑖᒧᑦ ᐊᕐᕌᒍᐊᓄᑦ ᑮᓇᐅᔭᑦᑐᕐᓂᐅᑉ ᐱᓕᕆᕕᐅᔪᖅ 
ᑐᒃᓯᕋᐅᑎᓂ ᐱᔪᒪᓂᐅᓯᔪᑦ ᐊᖏᖅᑕᐅᕌᓂᑐᐊᖅᐸᑦ ᑮᓇᐅᔭᖁᑎᒃᓴᖅ ᑲᑎᒪᕕᒻᒥ. ᑕᒪᐅᓇ, ᓴᖅᑭᑕᐅᔪᑦ 
ᓇᓗᓇᐃᖅᑕᐅᓂᐊᖅᑐᖅ ᑮᓇᐅᔭᓕᕆᓂᕐᒧᑦ ᐊᕐᕌᒍ ᓄᖑᓚᐅᖅᑎᓐᓇᒍ ᐊᒻᒪ ᐱᕕᒃᓴᖃᑦᑎᐊᓂᐊᖅᑐᑦ, 
ᐅᒥᐊᕐᔪᐊᑰᖅᑎᑦᑎᔪᒪᒍᑎ. 
 
ᐃᔅᓯᕙᐅᑖᖅ, ᑎᓴᒪᒋᔭᖓ ᐱᓕᕆᑯᐅᔫᑉ ᑮᓇᐅᔭᖅᑐᕐᕕᒋᓂᐊᖅᑕᖓ 2003/2004ᒥ ᐊᖏᔫᑎᓄᑦ ᐊᑐᖅᑐᓴᓂ 
ᓂᐅᕕᕈᑎᐅᓂᐊᖅᑐᑦ ᐊᓪᓚᕕᓄ ᐊᒻᒪ ᓱᓇᒃᑯᑖᓄ. 
 
ᓂᐅᕕᕆᐊᖃᕐᓂᐊᕋᑦᑕ ᐊᓪᓚᕕᒻᒧ ᓱᓇᒃᑯᑖᓂ. ᑕᑦᑭᒐᓚᐅᓕᖅᑐᓂ ᐱᓕᕆᕕᐅᔪ6 ᐊᓯᔾᔨᐸᓪᓕᐊᓯᒪᒻᒪᕆᒻᒪᑦ ᐊᒻᒪ 
ᒫᓐᓇ ᐊᓯᔾᔨᐸᓪᓕᐊᓪᓗᓂ. ᐊᓪᓚᕕᑦᑖᕋᓱᐊᕋᑦᑕ ᑐᕋᐃᒍᕌᒻᒥ ᓅᒍᓐᓇᓛᕋᑦᑕ, ᑕᒪᐅᓇᑐᐃᓐᓇᖅ 
ᐸᕕᓴᑦᑕᐅᓂᐊᖏᓇᑦᑕ ᑐᕌᒐᕆᔭᑦᑎᓐᓂ. 
 
ᐅᕙᖓ ᓯᕗᓄᐊᕐᐸᓪᓕᐊᑐᐃᓐᓇᖅᑯᖓ. 
 
ᐆᑦᑑᑎᒋᓗᒍ, ᐅᖄᓚᐅᑏᑦ ᓱᓕ ᐊᑐᐃᓐᓇᐅᖏᑦᑐᑦ ᐊᒻᒪ ᐃᖅᑲᓴᐃᔭᖅᑎᐅᔪᑦ ᐊᑲᐅᖏᑦᑐᒥ ᐃᒃᓯᕚᖃᑦᑕᕐᑐᑦ ᐊᒻᒪ 
ᖃᕋᓴᐅᔭᓄᑦ ᐃᓚᒃᑲᓐᓂᕈᓐᓇᐃᓕᓪᓗᑎ. 11-ᐸᑐᐃᓐᓇᐃᑦ ᖃᕋᓴᐅᔭᐃᑦ ᐊᑐᖅᑕᐅᔪᑦ 25ᓄ ᐃᖅᑲᓇᐃᔭᖅᑎᓄ. 
 
ᐱᓕᕆᑯᐅᔪᖅ ᐃᖅᑲᓇᐃᔭᖅᑎᖃᕐᒪᑦ ᒫᓐᓇᐅᔪᖅ 60ᐳᓴᓐᑐᐃᓐᓇᖓᓂ ᐃᖃᓗᓐᓂ ᐊᒻᒪ 
ᐊᓪᓚᕕᑦᑖᑲᓐᓂᕆᐊᖃᓪᓚᕆᑦᑐᑎ. ᐃᓪᓘᔪᒥ ᓈᓴᐅᑎᖃᖅᑐᖅ 917 ᐊᒻᒪ ᐃᓗᐊᓄᑦ ᐃᓯᑐᐊᕈᕕᑦ ᑭᓱᓕᒫᑦ 
ᑕᑯᔪᓐᓇᖅᑕᑎ, ᑕᐃᒫᑎᒋ ᒥᑭᔫᕗᖅ. 
 
ᑕᒪᑐᒪ ᑕᐃᒪᐃᓕᖓᓂᕆᔭᖓᓄ ᐱᓕᕆᕕᐅᔪᖅ ᐊᓯᐊᓄᑦ ᓅᑦᑎᐸᓪᓕᐊᒐᓱᐊᖅᑐᑦ ᓄᑖᒧᑦ ᐊᓪᓚᕕᒻᒧ ᐅᑭᐅᖅ. 
ᐊᖏᔫᑎᓄᑦ ᑮᓇᐅᔭᖃᕐᓂᐅᔪᖅ $250 ᑕᐅᓴᓐ ᐱᑕᖃᖅᑎᑕᐅᓂᐊᖅᑐᑦ 2003/2004ᒥ ᐱᓕᕆᕕᐅᔪᖅ ᓄᑖᒥᑦ 
ᐊᓪᓚᕕᑦᑖᓂᐊᕐᒪᑦ. ᑕᒪᓐᓇ ᑕᐃᒪᐃᓕᑉᐸᑦ ᐱᐅᓯᕚᓪᓕᑎᑦᑎᓂᐊᖅᑐᑦ ᐊᐅᓚᓂᕆᔭᖓᓂ ᐊᒻᒪ 
ᐱᔪᓐᓇᑎᐊᕐᓂᕆᔭᖓᓂ. ᐃᓚᒋᐊᕐᓗᒍᓕ, ᑖᓐᓇ ᐃᖅᑲᓇᐃᔭᖅᑯᐅᔪᖅ ᐃᖅᑲᓇᐃᔭᖅᕕᒃᑎᐊᕙᐅᓂᖅᓴᐅᓂᐊᖅᑐᖅ 
ᐃᓅᓯᒃᑯ ᐊᒻᒪ ᐊᑦᑕᓇᖅᑕᐃᓕᒪᓂᕐᒧᑦ. 

ᐊᖏᓪᓕᕚᓕᕐᓂᖓᓄ ᐊᒻᒪ ᐱᔨᑦᑎᕈᓐᓇᑎᐊᕐᓂᖓᓄ ᐱᐅᓯᕚᓪᓕᑎᑦᑎᓂᐊᖅᑐᖅ. ᐱᔪᒥᓇᕐᓂᐊᖅᑑᒐᓗᐊᖅ 
ᓄᑖᖑᔪᖅ ᐊᓪᓚᕕᒃ ᐃᖅᑲᓇᐃᔮᖃᕈᓐᓇᓕᕐᓗᑎ ᐅᓪᓗᒥᒧᑦ ᐱᓯᒪᖏᑕᖏᓐᓂ. 
 
ᐃᔅᓯᕙᐅᑖᖅ, ᐅᖃᐅᔨᒍᒪᑐᐃᓐᓇᖅᑐᖓ ᓄᖅᑲᓚᐅᖏᓂᕐᓂ ᑲᑎᒪᔨᕋᓛᖑᔪᑦ ᐅᓪᓗᒥᒧ ᑎᑭᓯᒪᔪᓂ ᖃᐅᔨᑎᓪᓗᒋ 
ᐊᖏᔫᑎᓄᑦ ᐱᓕᕆᐊᖑᔪᓂ ᐱᓕᕆᕕᐅᔫᑉ ᕿᒥᕈᕙᓪᓕᐊᔭᖏᓐᓂ ᐃᓱᒪᓕᐅᕈᑕᐅᔭᕆᐊᖃᓂᐊᖅᑐᒥ ᒐᕙᒪᐅᔪᒥ. 
 
ᒥᓂᔅᑕᐅᕝᕕᒃ ᑭᖑᓪᓕᖅᐹᖓᓂ ᖃᐅᔨᓴᖅᐸᓪᓕᐊᔪᑦ ᐱᖅᑯᓯᑐᖃᒃᑯᕕᐅᓂᐊᖅᑐᒥ ᓄᓇᕗᒻᒧ. ᑖᒃᑯᐊ ᐱᓕᕆᐊᖑᔪᑦ 
ᐃᓱᒪᓕᐅᕈᑕᐅᔭᕆᐊᖃᕐᓂᐊᖅᑐᑦ ᒐᕙᒪᒃᑯᓐᓄ. 
 
ᐊᖏᔪᖅᑲᐅᑎᐅᔪᑦ ᐱᓕᕆᕕᐅᔪᒥ ᑲᑎᖃᑎᖃᖅᓯᒪᒻᒪᑕ ᒐᕙᒪᑐᖃᒃᑯᑦ ᐱᖅᑯᓯᑐᖃᖅᕕᓕᕆᔨᖏᓐᓂ 
ᑮᓇᐅᔭᖃᖅᑎᑕᐅᒐᓱᐊᕐᓂᖓᓄ ᐱᓕᕆᕕᐅᔪᒧ ᒐᕙᒪᒋᔭᖓ ᓄᓇᕗᑦ ᓇᓗᓇᐃᖅᓯᑐᐊᖅᐸᑕ 
ᐱᖅᑯᓯᑐᖃᒃᑯᕕᐅᓂᐊᖅᑐᒥ. 
 
ᓄᓇᕗᑦ ᑕᑯᔭᒐᖃᖅᕕᖃᖏᒻᒪᑦ ᓄᓇᕗᒻᒥ. ᐱᑕᖃᖅᑎᓐᓇᒍ ᐱᖅᑯᓯᑐᖃᕗᑦ ᐱᐅᖅᓱᐊᕈᓐᓇᔮᖏᓇᑦᑎᒍ. 
ᐅᓂᒃᑳᕐᕕᒋᔪᓐᓇᔮᖏᑕᕗᑦ ᐅᕙᒍᑦ ᐅᓂᒃᑳᖏᓐᓂ ᑭᓯᐊᓂ ᓴᓇᔪᖃᕈᓂ. ᐱᖅᑯᓯᑐᖃᐅᔪᓄ 
ᔨᐅᓗᓇᐃᒦᑐᐃᓐᓇᓂᐊᖅᑐᑦ, ᐊᑐᐃᓐᓇᐅᓪᓗᑎᒃ ᓄᓇᕗᒻᒥᐅᓄᑦ. ᒫᓐᓇᐅᔪᖅ ᐱᓪᓚᕆᓐᖑᐊᒥᑦ 
ᑐᑯᔭᒐᖃᕐᕕᓕᐅᕋᓱᐊᖅᑐᑎᒃ ᓄᓇᕗᒻᒥᐅᓂᒃ ᐊᒻᒪ ᑕᒪᒃᑯᐊ ᐃᑦᑕᕐᓂᓴᐃᑦ ᓴᖅᑭᔮᖅᑎᑕᐅᓗᑎᒃ ᖃᕋᓴᐅᔭᒃᑯᑦ, 
ᒪᑕᓐᓇ ᐱᔪᒥᓇᓐᖏᓂᖅᓴᐅᒻᒪᑦ ᐱᓪᓚᕆᐅᔪᓂᓂᑦ. ᓂᕆᐅᒍᓐᓇᖅᐳᓯ ᑕᒪᑐᒥᖓ ᑐᓴᒃᑲᓐᓂᓛᕐᓗᓯ ᐅᕙᑦᑎᓐᓂᒃ 
ᑕᒪᑐᒪ ᐱᒻᒪᕆᐅᔫᑉ ᒥᔅᓵᓄᑦ. 
 
ᐃᒃᓯᕙᐅᑖᖅ, ᐃᓕᖅᑯᓯᑐᖃᓕᕆᔨᒃᑯᑦ ᑮᓇᐅᔭᖃᓐᖏᓗᐊᕐᒪᑕ ᐊᑭᑐᔪᓄᑦ ᐱᓕᕆᐊᓄᑦ. ᐃᒪᐃᒍᓐᓇᖅᐳᒍᓪᓕ 
ᖃᐅᔨᒪᒋᐊᕐᓗᑕ ᐊᑭᑐᔪᓄᑦ ᐸᕐᓇᐅᑏᑦ ᒫᓐᓇᐅᔪᖅ ᐱᓯᒪᔭᕗᑦ ᐊᑐᖅᑕᐅᕙᒻᒪᑕ ᓄᓇᖠᒻᒥᐅᓄᑦ ᒧᑲᑐᔾᔨᖃᑎᒌᓄᑦ 
ᑕᑲᐃᒃᑯᓄᖓᓗ ᐃᑲᔪᖅᐸᑦᑐᓄᑦ ᓄᓇᕗᒻᒥ ᐃᑦᑕᕐᓂᓴᖃᕐᕕᓐᓂᑦ ᐋᖅᑮᒋᐊᕋᓱᐊᖅᑐᑎᒃ, ᐃᓐᓇᑐᖃᕐᓄᑦ ᐊᒻᒪ 
ᒪᒃᑯᑦᑐᓄᑦ ᐱᓕᕆᐊᓄᑦ. ᐃᓚᓕᐅᑎᓪᓗᒍ ᒥᓂᔅᑕᖃᕐᕕᒃ ᑲᔪᓯᒋᐊᖃᖅᓯᒪᕗᖅ ᐊᑐᐃᓐᓇᐅᑎᑦᑎᓂᕐᒧᑦ 
ᒥᓂᔅᑕᖃᕐᕕᓐᓄᑦ ᑐᓂᕐᕈᑕᐅᔪᓄᑦ ᐱᒡᒐᓇᓐᖏᓂᖅᓴᐅᓕᕐᓗᑎᒃ ᐊᒻᒪ ᑭᖑᕙᓗᐊᓐᖏᓪᓗᑎᒃ. 
 
ᑕᐃᒫᒃ ᓂᕆᐅᑉᐳᒍᑦ ᐊᑐᓕᖅᑎᑕᐅᓂᐊᕆᐊᖏᑕ ᐱᑕᖃᕆᐊᖃᖁᔭᖏᑦ ᓄᓇᕗᒻᒥᑦ ᐱᔨᑦᓯᖅᑎᐊᕐᓂᖅᓴᕆᓗᓂᒋᓪᓗ. 
ᐊᒻᒪ ᓂᕆᐅᓇᖅᐳᖅ ᑐᓂᓯᓛᕆᐊᖏᑕ ᑐᔅᓯᕋᐅᑎᖏᓐᓂᑦ, ᑐᔅᓯᕋᐅᑎᑕᖃᒃᑲᓂᕐᓂᐊᕆᐊᖓ ᓂᕆᐅᓇᖅᐳᖅ. 
 
ᐃᒃᓯᕙᐅᑖᖅ, ᑕᒪᔾᔭ ᐅᖃᐅᓯᔅᓴᒃᑲ. ᖃᓄᐃᔅᓴᔾᔮᓐᖏᓚᖓ ᑭᐅᔭᕆᐊᖓ ᖃᓄᑐᐃᓐᓇᖅ ᐊᐱ6ᑯᑎᔅᓴᓂᒃ 
ᑲᑎᒪᔨᕋᓛᓄᑦ ᒥᓂᔅᑕᖃᕐᕕᒻᒧᑦ ᐊᑭᑐᔪᓄᑦ ᑮᓇᐅᔭᑎᒍᑦ ᐸᕐᓇᐅᑎᑦᑎᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᔪᖅᑲᐅᑎᑎᑦ ᐊᐃᑉᐸᕆᓂᐊᖅᐱᒌᑦ; ᑲᔪᓯᔪᓐᓇᖅᐳᑎ ᐅᖃᓪᓚᕝᕕᒻᒧᑦ 
ᐊᖏᔪᖅᑲᐅᑎᑎᓪᓗ. ᖁᔭᓐᓇᒦᒃ, ᐃᒻᒪᖃ ᓇᓗᓇᐃᕈᓐᓇᕈᕕᒋᑦ ᑭᒃᑰᒻᒪᖔᑕ ᐊᖏᔪᖅᑲᐅᑎᑎᑦ, ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂᑦ, ᐃᕝᕕᑦ ᑕᓕᖅᐱᐊᓂ, ᓕᓕᐊᓐ 
ᐊᓪᓗᒃᑲᖅ, ᐃᑲᔪᖅᑎᖓ ᒥᓂᔅᑕᐅᑉ ᑐᖏᓕᐊᑕᓴ; ᐅᕙᖓ ᑕᓕᖅᐱᐊᓂᑦ ᑕᐃᕕᑦ ᑲᓛᒃ ᑮᓇᐅᔭᓕᕆᔨᕗᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒻᒪᖃ ᐃᒃᓯᕙᐅᑕᖅ ᑲᑎᒪᔨᕋᓛᓄᑦ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᖃᕈᓐᓇᖅᐸᑦ. 
ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᖃᖅᑰᕋᑖᕐᒪᑦ ᐱᔾᔪᑎᒋᓪᓗᒋᑦ ᐅᖃᐅᓯᐅᖅᑲᐅᔪᑦ ᖃᕋᓴᐅᔭᖅ ᓱᕐᓗ 
ᓂᐊᖂᓪᓗᓂ ᖃᕋᓴᐊᓐᓇᓂ ᐱᐅᓂᖅᓴᐅᒐᔭᕐᒪᑦ, ᐅᕙᓐᓄᓪᓕ. ᐃᒃᓯᕙᐅᑕᖅ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ 
ᐊᔭᐅᖅᑎᒃᑯᓐᓄᑦ, ᖁᕕᐊᑉᐳᖓ ᐱᕕᔅᓴᖃᖅᑎᑕᐅᓂᕐᓂᑦ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᓄᑦ ᐱᒋᐊᓕᖅᑎᓪᓗᑕ 
ᐋᔩᕐᓂᑎᓐᓂᑦ 2003-2004 ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᓄᑦ. 
 
ᒥᓂᔅᑕᖃᕐᕕᖓᑦ ᐃᓕᖅᑯᓯᑐᖃᓕᕆᔨᒃᑯᑦ ᑮᓇᐅᔭᑎᒍᑦ ᐸᕐᓇᐅᑎᖃᕐᒪᑕ $1-ᒥᓕᐊᓐ 350-ᑕᐅᓴᓂᒃ 15-ᖑᓪᓗᓂ 
ᒐᕙᒪᒃᑯᑦ ᐊᑭᑐᔪᓄᑦ ᐸᕐᓇᐅᑎᓕᒫᖓᓐᓂᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑐᓴᕈᒪᑦᑎᐊᕐᒪᑕ ᓇᓗᓇᐃᖅᓱᖅᓯᒪᔪᓂᒃ ᑐᑭᓯᒋᐊᕈᑎᔅᓴᓂᒃ ᑐᓂᕐᕈᑕᐅᓂᐊᖅᑐᓄᑦ 
ᑮᓇᐅᔭᖅᑖᕈᓯᐊᖑᓂᐊᖅᑐᓄᑦ ᐊᖏᕈᑕᐅᓚᐅᖅᑐᓂᒃ ᒥᓂᔅᑕᖃᕐᕕᒻᒧᑦ, ᑲᑎᒪᔨᕋᓛᑦ ᑕᑯᔪᒪᕗᑦ ᑎᑎᕋᖅᓯᒪᔪᓂᑦ 
ᑐᔅᓯᕋᐅᑎᓕᐊᖑᓚᐅᖅᑐᓂᒃ ᑕᒪᒃᑮᓐᓂᒃ ᐊᖏᕈᑕᒥᓂᕐᓂᑦ ᐊᒻᒪ ᐊᖏᕈᑕᐅᓯᒪᓐᖏᑦᑐᓂᒃ. 
 
ᑲᑎᒪᔨᕋᓛᑦ ᐃᓱᒪᕗᑦᒧ ᑕᒪᓐᓇ ᑐᑭᓯᒋᐊᕈᑦ ᐃᑲᔫᑎᖃᕋᔭᕆᐊᖓ ᖃᐅᔨᓇᓱᐊᖅᑎᓪᓗᑕ ᑭᓱᓂᒃ ᐱᑕᖃᖁᔨᒻᒪᖔᑕ 
ᓄᓇᓖᑦ. ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓱᒫᓘᑎᖃᕐᒪᑕ ᐊᒥᓱᑲᓪᓚᐃᑦ ᖃᐅᔨᓴᖅᑕᐅᓚᐅᖅᑐᑦ ᐊᑭᑐᔪᒻᒪᕆᐅᓚᐅᕐᒪᑕ. 
ᒫᓐᓇᒧᑦ, ᐃᒃᓯᕙᐅᑖᖅ ᑲᑎᑦᑐᒋᑦ ᑮᓇᐅᔭᐃᑦ $795-ᑕᐅᓴᐅᒻᒪᑕ 4-ᕼᐋᓐᓇᓚᐃᑦ ($795, 400) 
ᐊᑭᓕᐅᑕᐅᒋᐊᖃᕐᓂᐊᖅᑐᑦ ᖃᐅᔨᓴᕐᓂᐅᔪᓄᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᓂᕆᐅᑦᑎᐊᕐᑐᑦ ᐱᓛᕐᓂᕐᒥᓂᑦ ᑭᖑᓪᓕᖅᐹᕆᔭᖓᓂ ᐅᓂᒃᑳᑦ ᕿᒥᕐᕈᓂᐅᓚᐅᖅᑐᓄᑦ 
ᓄᓇᕗᑦ ᐱᐅᓯᑐᖃᓕᕆᕕᒃ, ᐅᖃᐅᓯᓕᕆᕕᒃ ᐊᒻᒪᓗ ᓄᓇᕗᑦ ᐃᓅᓱᒃᑐᓄᑦ ᐃᓪᓗᖁᑎᖏᑦ. ᑲᑎᒪᔨᕋᓛᑦ 
ᓇᓗᓇᐃᖅᓯᖅᑲᐅᕗᑦ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓᓂᑦ ᐱᑦᔪᑎᖃᑦᑐᓂ ᓄᓇᕗᑦ ᐃᓕᖅᑯᓯᓕᕆᓂᕐᒧᑦ ᐱᖁᑏᑦ. 
 
ᑐᓴᒃᑲᓐᓂᕈᒪᑦᑎᐊᖅᑯᒍᑦ ᐱᐅᓯᑐᖃᓕᕆᓂᕐᒧᑦ ᐃᓪᓗᖁᑎᐅᔪᓂᑦ. ᑲᑎᒪᔩᑦ ᐊᐱᕆᓯᒪᒻᒪᑕ ᐊᑦᔨᑐᐃᓐᓇᕆᒐᔭᒻᒪᖔᒍᑦ 
ᑕᒪᒃᑯᐊ ᐱᐅᓯᑐᖃᓕᕆᕕᐅᔪᑦ ᐊᒻᒪᓗ ᐊᑐᖅᑕᐅᒋᐊᕈᓐᓇᖅᑐᑦ ᐃᓂᖏᓐᓄᑦ. 
 
ᐊᒥᓲᒻᒪᑕ ᐱᑐᖃᒥᓃᑦ ᐅᑎᖅᑎᑕᐅᔭᕆᐊᓖᑦ ᓄᓇᕗᑦᒧᑦ. ᐃᒃᓯᕙᐅᑖᖅ, ᑲᑎᒪᔨᕋᓛᑦ, ᑎᓕᐅᕆᕗᑦ ᐱᓕᕆᕕᒻᒥᑦ 
ᕿᓂᕈᓐᓇᖁᓪᓗᒋᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᑦ ᑖᒃᓱᒧᖓ ᐃᓪᓗᒧᑦ, ᐱᑐᖃᒃᑯᕕᐅᔪᓄᑦ. 
 
ᐃᒃᓯᕙᐅᑖᖅ, ᑲᑎᒪᔨᐅᔪᑦ ᖁᕕᐊᓱᑉᐳᑦ ᐱᓕᕆᕕᐅᔪᖅ ᐊᓯᔾᔩᒻᒪᑕ ᑐᒃᓯᕋᐅᑎᓂᑦ ᑐᓂᓯᓗᓂ ᒪᑐᕕᖓᓂᑦ 
ᑮᓇᐅᔭᖁᑎᖏᓐᓄᑦ ᐊᒻᒪᓗ ᑐᓂᕐᕈᑎᐅᔪᓄᑦ ᐱᔭᒃᓴᓄᑦ ᑕᐃᒃᑯᖓ ᒫᑦᓯ 31-ᒧᑦ. ᑕᒪᓐᓇ ᐱᕕᖃᑦᑎᑎᒃᑲᓂᕐᓂᐊᕐᒪᑦ 
ᑐᒃᓯᕋᕈᒪᔪᓄᑦ ᐸᕐᓇᑎᕆᓂᐊᕐᓗᑎᒃ ᐅᒥᐊᔾᔪᐊᑰᑦᑐᖅᓴᓂᒃ, ᐊᑐᕆᐊᖃᓐᓂᐊᕐᕈᑎᒃ ᑕᒪᐅᓇᑎᒍᑦ. 
 
ᐃᒃᓯᕙᐅᑖᖅ, ᑲᑎᒪᔩᑦ ᑎᓕᐅᕆᕗᑦ ᐱᓕᕆᕕᒻᒥᑦ ᐊᔪᓐᓇᖏᑉᐸᑦ ᑲᑎᑕᐅᖁᓪᓗᒋᑦ ᐃᓅᓱᒃᑐᐃᑦ ᐊᒻᒪᓗ 
ᐃᓐᓇᑐᖃᐃᑦ ᐃᓪᓗᖁᑎᖏᑦ ᐊᑐᖅᑕᐅᑦᑎᐊᕈᓐᓇᖁᓪᓗᒋᑦ ᑲᑎᓐᖓᓂᐅᔪᖅ ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ. 
 
ᐃᒃᓯᕙᐅᑖᖅ, ᓂᕈᐅᑉᐳᖓ ᑲᑎᒪᔨᐅᔪᑦ ᐅᖃᐅᓯᖃᓐᓂᐊᕐᒪᑕ ᐅᖃᐅᓯᕆᔪᒪᔭᒥᓂᑦ ᐊᒻᒪᓗ ᐃᓱᒫᓘᑎᒋᔭᒥᓂᑦ 
ᐱᓕᕆᕖᑦ 2003-2004 ᐊᑭᑐᔫᑎᓄᑦ ᓇᓚᐅᖅᑖᖅᑕᐅᓯᒪᔪᓂᑦ. ᑕᒪᔾᔭ ᐃᓱᓕᑉᐳᖅ ᐱᒋᐊᕈᑎᓐᓄᑦ ᐅᖃᐅᓯᒃᑲ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1976 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᑕᔭᒻᒥᓂᔅᑲᕐᓂᐊᕐᒪᑕ ᐅᖃᐅᓯᕆᔪᒪᔭᒥᓄᑦ ᐊᒻᒪᓗ 
ᐊᐱᕆᔪᓐᓇᕐᓂᐊᕐᕆᓪᓗᑎᒃ. ᐊᕐᕚᓪᓗᒃ, ᓯᕗᓪᓕᖅᐹᖅ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᑯᓪᓗᓂ ᒪᑐᐃᖅᓯᒋᐊᕈᑎᖏᓐᓂᒃ ᐅᖃᐅᓯᖏᓐᓂᑦ ᒥᓂᔅᑕᐅᑉ 
ᐊᒻᒪᓗ ᑮᓇᐅᔭᐃᑦ ᐊᑐᐃᓐᓇᐅᓂᐊᖅᑐᑦ. ᐊᔪᓐᓇᕐᒪᕆᑉᐳᖅ ᒫᓐᓇᐅᔪᖅ, ᐅᓇ ᐆᑑᑎᒋᓗᒍ, ᐊᕐᕌᓂ, 
ᐃᒪᓐᓇᐅᓚᐅᕐᒪᑦ ᓱᓕᒍᒪ 6.6 ᐊᐅᓚᔾᔪᑎᓄᑦ ᐊᒻᒪᓗ ᒪᑭᑕᔾᔪᑎᓄᑦ ᐊᖏᖅᑕᐅᓚᐅᖅᑐᑦ. 
 
ᖃᐅᔨᒪᖏᑦᑐᖓ ᖃᑦᑎᐅᓂᐊᕐᒪᖔ ᑕᒫᓂ ᐊᕐᕌᒍᒥ ᒫᑦᓯᒥ ᐊᐅᓚᑦᔪᑎᓄᑦ ᐊᒻᒪᓗ ᒪᑭᑕᔾᔪᑎᓄᑦ, ᑭᓯᐊᓂ ᐃᓚᖓ 
ᐅᖃᐅᓯᕆᕋᑖᖅᑕᖓᑕ, ᕿᒥᕐᕈᓪᓗᓂ ᒪᑐᐃᖅᓯᒋᐊᕈᑎᖏᑕ ᐅᖃᐅᓯᖏᓐᓂᑦ, ᐅᖃᕋᑖᕐᒪᑦ ᐅᖓᑖᓂ $1 ᒥᓕᐊᓐ 
ᐊᑐᖅᑕᐅᓂᐊᖅᑐᑦ ᐊᑭᑐᔫᑎᓄᑦ ᑮᓇᐅᔭᖁᑎᓄᑦ ᐊᒻᒪᓗ ᐅᖃᕆᓪᓗᓂ ᐱᑕᖃᕆᐊᓕᒃ 25-ᓂᑦ ᐃᖅᑲᓇᐃᔭᖅᑎᓂᒃ 
ᐊᖏᓪᓕᒋᐊᕐᓂᐊᖅᑲᑦ 60-ᐳᓴᓐᒥᑦ. 
 
ᖃᓄᓪᓚᑦᑖ ᐱᔭᐅᖃᑦᑕᕐᒪᖔᑕ ᐊᒥᓲᖏᑦᑐᓂᒃ ᑮᓇᐅᔭᓂᑦ ᐃᖅᑲᓇᐃᔭᖅᑎᖃᓪᓗᑎᒃ 25-ᓂ ᐱᓕᕆᓇᓱᐊᕐᓗᑎᒃ 
ᐊᑖᓃᑐᑯᓘᑎᓪᓗᒍ $1 ᒥᓕᐊᓐ ᐊᑭᑐᔫᑎᓄᑦ ᑮᓇᐅᔭᖁᑎᖏᑦ. ᐃᒻᒪᖃ ᐱᔨᑦᑎᕋᑦᑕᐅᓂᐅᔪᖅ ᐃᓄᑐᖃᓐᓄᑦ 
ᐊᒻᒪᓗ ᐃᓅᓱᒃᑐᓄᑦ ᑲᑎᑕᐅᒋᐊᒻᒪᑕ ᓈᓴᐅᑎᖓ, ᐃᒻᒪᖃ $7.6 ᐅᕝᕙᓘᓐᓃᑦ $7.8 ᒥᓕᐊᓐ. ᖃᐅᔨᒍᒪᔪᖓ 
ᖃᓄᖅ ᐳᓴᓐᑎᖓᓂᒃ ᐊᑐᖅᐸᒻᒪᖔᑕ ᐃᖅᑲᓇᐃᔭᖅᑎᖏᓐᓄᑦ. 
 
ᐊᐱᕆᖁᑎᒋᔾᔮᖏᑕᒃᑲ ᐅᑯᐊ ᐊᐱᖅᑯᑏᑦ ᐱᑦᔪᑎᒋᓪᓗᒍ ᓇᓗᓇᖏᓂᖅᓴᐅᓂᐊᕐᒪᑦ ᐱᓕᕆᐊᖃᓕᕈᑦᑕ 
ᑮᓇᐅᔭᖃᑦᑎᑕᐅᑦᑎᐊᑎᓐᓇᒍ ᓄᓇᕗᑦᒥ. ᐊᑐᕈᒪᒐᑦᑕ, ᑕᑯᔪᒪᒐᑦᑕ ᐃᒻᒪᖃ 30-ᐳᓴᖓᓂᑦ ᐊᑐᖅᑕᐅᑎᓪᓗᒍ 
ᐃᖅᑲᓇᐃᔭᖅᑎᓄᑦ ᐃᒻᒪᖃᓗ ᐊᓯᒃᑲᓐᓂᐊ 30ᐳᓴᖏ ᐊᑑᑎᔭᐅᓗᑎ ᓴᓇᓂᖅᓄ ᐃᓕᖁᓯᖅᓅᖓᔪᓄ 
ᐃᓕᓐᓂᐊᖅᕕᖕᓂ ᐃᑲᔪᖅᓱᕈᑎᐅᓂᐊᕐᒪᑕ ᐃᓄᖏᓐᓄ ᓄᓇᕗᒥ. 
 
ᐃᒻᒪᖃᓗ ᐱᑕᖃᕐᑐᑦᓴᐅᓪᓗᓂ ᑕᒻᒪᖅᓯᒪᔪᓂ ᑕᕝᕙᓂ ᐱᓗᐊᖅᑐᒥ ᐃᒻᒪᖃ ᐃᓕᖓᓪᓗᑎ ᐃᖃᓇᐃᔭᖅᑎᖏᓄ 
ᐃᒪᐃᑦᑐᒧ 25ᖑᔪᓄ. ᑲᑎᒪᔨᑐᐃᓐᓇᐅᓗᑕ ᐱᑕᖃᖏᓇᑦᑕ ᑕᒪᐃᒧ ᑐᑭᓯᒍᑎᓄ ᐅᑯᓇᓂ ᓇᓪᓕᐊᓂ 
ᖃᓄᐃᑑᒍᑎᖏᓄ ᖃᓄᐃᒍᑎᖏᓄ ᐃᓗᐊᓂ ᐱᓕᕆᕕᐊᑕ ᐊᒻᒪᓗ ᐊᒥᓱᑲᓪᓚᐃ ᓄᓇᕗᒥᐅ 
ᐱᑕᖃᓐᓇᑎᖕᓗᑦᑕᐅᖅ.  
 
ᑕᐃᒪᐃᒻᒪᓗ ᑕᒪᑐᒧᖓ ᐱᔾᔪᑎᒧ, ᕿᒥᖅᕈᑦᓱᒋᑦ ᐅᑯᐊ 8-2ᒥ, ᖃᓄᐃᑑᓂᖏᓄᖓᔪᐃᑦ ᑎᑎᕋᖅᓯᒪᓂᖏᓄ 
ᒥᓂᔅᑕᒥ, ᑕᑯᔪᒪᑦᓱᖓᓗ ᖃᑦᓯᐅᓂᖏᓄ ᐃᓗᐊᓂ ᐃᖃᓇᐃᔭᑎᓄ ᐊᕐᕌᒍᒧ ᐃᒪᐃᓕᖓᑦᓱᑎ ᐊᔾᔨᐸᓗᒋᑦᓱᓂᒋᓪᓗ 
ᐅᑯᓄᖓ 8-2 ᖃᓄᐃᑦᑑᓂᖏᓄ. ᑕᐃᒪᐃᒻᒪ ᐱᔭᕆᐊᖃᕐᑐᒍ ᑐᑭᓯᓐᓇᓯᐊᕐᑐᓂ ᑐᑭᓯᒍᑎᖏᓄ ᐃᒪᐃᓂᐊᕐᓗᑎ 
ᖃᓄᐃᑑᓂᖏᓄ ᐃᖃᓇᐃᔭᖅᑎᓄ ᐊᒻᒪᓗ ᖃᓄᐃᓪᓗᐊᖅᑎᒋᓂᖏᓄ ᐳᓴᖏᑎᒍ ᑐᑦᓯᕋᖅᓯᒪᔪᓄ ᐱᕙᑦᑐᓄ 
ᑐᑦᓯᕋᖅᓯᒪᔪᓄ ᑮᓇᐅᔭᑦᓴᒫᓄ. 
 
ᐊᒻᒪᓗᑦᑕᐅᖅ ᓱᓕᒃᑲᓐᓂ ᐅᖃᐅᓯᖃᑲᓐᓂᕈᒪᑦᓱᖓ ᐅᑯᓂᖓ ᐊᑎᐊᓃᑦᑐᓂ ᒪᑉᐱᒐᖅ 5ᒥ. ᐊᑎᐊᓂ 
ᐅᖃᐅᓯᖅᑕᕆᔭᐅᔪᓂ. ᓇᒻᒪ 4. ᐃᒪᐃᓕᖓᓂᖃᕐᓱᑎ, ᑐᖔᒍᑦ ᑮᓇᐅᔭᑦᓴᐃᑦ ᓈᒻᒪᒋᔭᐅᓯᒪᓂᑰᓕᖅᑎᓪᓗᒋ 
ᐃᒪᐃᑦᓱᓂ ᓄᓇᓕᐅᔪᓂ ᖃᐅᔨᒃᑲᐃᓂᐊᕐᓱᑎ ᑕᐃᒃᑯᓂᖓ ᐱᑕᖃᕆᐊᖏᓄ ᑮᓇᐅᔭᑦᓴᒫᓂ ᐊᑐᐃᓐᓇᐅᓪᓗᑎ 
ᓯᕗᖓᒍᑦ ᐊᐃᑉᐳᓗ 1 ᒥᑦᓴᐅᓯᒐᓚᓪᓗᒍ. 
 
ᑕᒪᓐᓇᓗ ᑐᓴᕆᐊᒥ ᐱᐅᔪᒻᒪᕆᐅᑦᓱᓂ ᑭᓯᐊᓂ ᐃᒪᐃᓕᖓᓂᖃᕐᓯᒪᓪᓗᓂᑦᑕᐅᖅ ᐃᓗᐊᓂ ᑮᓇᐅᔭᑦᓴᐃᑦ 
ᑐᑦᓯᕋᖅᓯᒪᔭᖏᑦ 250 ᑕᐅᓴᓐ ᑖᓚᐃ ᐃᓕᖓᔪᐃᑦ ᐊᑭᑐᔫᑎᓄ. ᐄᖕ, ᑕᐃᓐᓇ ᐃᓪᓗ ᒥᑭᔪᒋᐊᓪᓚ, ᒥᑭᔪᕕᔾᔪᐊᕈᓗ 
ᐊᒻᒪᓗ ᐃᓂᑦᓴᖃᓗᐊᕋᓂ. ᑮᓇᐅᔭᑦᓴᒫᑦ ᐅᑯᓄᖓ ᓄᓇᓕᐅᔪᓄ ᐅᑯᓄᖓᒐᓚ ᐸᖕᓂᖅᑑᖅ, ᐃᖃᓗᑦᑑᑦᓯᐊᖅ, 
ᐊᒻᒪᓗ ᓱᓕᒃᑲᓂᖅᑕᐅᖅ ᐊᖅᕕᐊᓂ, ᑯᕌᒍᒥ ᐅᔭᕋᖑᓪᓗᑎ ᑐᑦᓯᐊᖅᕕᐊᓄ ᐃᒪᐃᑦᑐᐃᑦ 1 ᒥᓕᐊᓐ ᑖᓚᐃᑦ, 
ᐊᒥᐊᑯᖃᓪᓗᐊᔾᔮᖏᑦᑐᐃᑦ ᐊᒻᒪᓗ ᐊᑦᑐᐃᐱᓪᓚᓚᐅᖏᑦᓱᑕᓗ ᓱᓕ ᐃᓄᖕᓄ ᐱᓇᓱᐊᓂᐊᕐᑐᓂ ᑐᑦᓯᕋᐅᑎᓄ 
ᐊᒻᒪᓗ ᐃᒻᒪᖃ ᐱᓕᑕᐅᓂᐊᖃᑕ, ᐃᒻᒪᖃᓄ ᐱᔪᓐᓇᖅᑎᑕᐅᓂᐊᖃᑕ ᑐᑦᓯᕋᖅᑕᖓᓄ ᑐᖔᒍᑦ ᐊᐃᑉᐳᓗ 1. 
 
ᖃᐅᔨᒪᖏᒃᑲᓗᐊᖅᑐᖓ ᐊᒥᐊᑯᓂᐊᕐᓂᖏᓄ. ᑭᓯᐊᓂ, ᑕᒪᒃᑯᐊ ᐱᐅᔫᓪᓗᑎ ᑕᑯᒋᐊᒥ ᐱᓕᕆᓂᐊᖅᑎᓪᓗᒋ 
ᐱᓕᕆᖃᑎᖃᓂᐊᕐᑎᓪᓗᒋ ᐃᖕᓇᐃᑦ ᐃᓪᓗᖁᑎᖏᓄ, ᐅᕕᒃᑲᐃᑦ ᐃᓪᓗᖁᑎᖏᓄ, ᐅᔭᕋᖑᓪᓗᑎ ᑐᑦᓯᐊᖅᕕᖕᓄ. 
ᓴᖀᓂᐊᖅᑐᖓ ᐊᐱᖁᑎᓂ ᑭᓪᓕᒍᑎᒍᑦᑎᒍ ᐊᐱᖅᓱᓇᓐᓂᖅᓂ ᐱᒋᐊᓕᖃᑕ. 

1977 

 
ᓱᒻᒪᓪᓕ ᖃᓄᐃᒋᐊᖅᓯᒪᖏᓚ ᐅᑯᓄᖓ 260 ᑕᐅᓴᓐ ᑖᓚᓄᑦ, ᐃᒪᐃᑦᑑᒻᒪᑕ 263 ᑕᐅᓴᓐ ᑖᓚᐃᑦ, 261 ᑕᐅᓴᓐ 
ᑖᓚᐃ, 261 ᑕᐅᓴᓐ ᑖᓚᐃ, ᐃᒻᒪᖃᓗ ᑕᐃᒪᐃᒌᖅᑐᑦᓴᐅᓪᓗᓂ? ᑕᐃᒃᑯᓄᖓ ᓄᓇᓕᐅᔪᓄ ᑐᑦᓯᕋᖅᓯᓂᑰᖏᑦᑐᓄ 
ᐅᑯᓄᖓ ᓇᓪᓕᐊᓄ ᑮᓇᐅᔭᑦᓴᒫᓄ, ᐱᓗᐊᔾᔮᖏᑦᑐᐃᑦ. ᖁᔭᓐᓇᒦᒃ, ᐃᑦᓯᕙᐅᑖ. 
 
ᐃᑦᓯᕙᐅᑕ (ᑐᓵᑎᔨᒍ): ᓄᑕᕋ. 
 
ᓄᑕᕋ (ᑐᓵᔨᑎᒍ): ᑐᑭᓯᒪᒐᓗᐊᖅᑐᖓ ᐱᓕᕆᕕᒋᔭᐃ ᐃᒪᐃᓂᐊᕆᐊᖓᓄ ᐱᔾᔪᑎᖓᓗ ᐃᓚᒋᒻᒪᐅ 
ᖃᓄᐃᓐᓂᕆᔭᑎᖕᓄ ᐋᕿᑕᐅᓂᑰᓪᓗᓂ ᓄᓇᕗᑖᖕᓂᑎᖕᓂ. 
 
ᐱᔾᔪᑎᒋᓪᓗᒍ ᐃᓕᖅᑯᑐᓯᖃᓕᕆᔨᒃᑯᑦ, ᐃᓚᒋᒻᒪᒍ ᓄᓇᕗᒻᒥ ᒐᕙᒪᑦᑕ, ᐱᒋᐊᕋᑦᑕ ᓄᓇᕗᒻᒥ ᒐᕙᒪᒃᑯᑦ 
ᐃᓚᒋᓪᓗᓂᐅᒃ ᓴᖅᑭᕈᒪᓚᐅᖅᑕᑦᑕ ᑕᕝᕙᓂ ᒥᓂᔅᑕᖃᕐᕕᒻᒥᑦ. 
 
ᐃᓱᒪᕗᖓ ᑖᓐᓇᒥᓂᔅᑕᖃᕐᕕᐅᓂᓐᖏᑉᐸᑦ ᓄᓇᕗᒻᒥ. ᑲᑎᔨᕋᓛᓕᒫᑦ ᐃᑲᔪᖅᓱᖁᕙᒃᑲ ᑖᔅᓱᒥᖓ ᒥᓂᔅᑕᖃᕐᕕᒻᒥᑦ 
ᐱᓪᓗᒍ ᐃᓚᒋᒻᒪᒍ ᓄᓇᕗᒻᒥ ᒐᕙᒪᑦᑕ, ᓄᑖᖑᓪᓗᓂ ᒥᓂᔅᑕᖃᕐᑯᒃ. 
 
ᑖᓐᓇ ᒥᓂᔅᑕᖃᕐᕕᑑᖅᑰᕐᒪᑦ ᐃᑲᔪᖃᑦᑕᖅᑐᓂ ᐃᓄᓐᓂᒃ, ᐃᑲᔪᖅᓱᖅᑕᐅᒋᐊᖃᖅᐳᕐᓗ ᑲᑎᒪᔨᕋᓛᓕᒫᓄᑦ. ᑕᒪᓐᓇ 
ᐅᖃᐅᓯᕆᔪᒪᑐᐃᓐᓇᕋᑖᖅᑕᕋ ᐱᒋᐊᕈᑎᖃᑦᑎᐊᕆᐊᖃᖅᑐᒋᒐᒃᑯ ᐃᓄᐃᑦ ᖃᖑᔨᒪᔭᑐᖃᖏᑦ 
ᐱᔭᖏᖅᓴᖅᑕᐅᖁᓪᓗᒋᑦ ᑖᔅᓱᒧᖓ ᒥᓂᔅᑕᖃᕐᕕᒻᒧᑦ. 
 
ᐅᖃᐅᓯᕆᔪᒪᕋᑖᕋᒃᑯ ᑕᒪᓐᓇ, ᑲᑎᒪᔨᕋᓛᑦ ᐃᑲᔪᖅᓱᕈᓐᓇᖅᐸᑕ ᑖᔅᓱᒥᖓ ᒥᓂᔅᑕᖃᕐᕕᒻᒥᑦ. ᐃᑲᔪᖅᓱᕈᒪᒐᒃᑯ, 
ᑮᓇᐅᔭᖅᑕᖃᓗᐊᓐᖏᒻᒪᑦ ᑖᔅᓱᒧᖓ ᒥᓂᔅᑕᖃᕐᕕᒻᒧᑦ ᑭᓯᐊᓂ ᐃᓱᒪᕗᖓ ᑮᓇᐅᔭᖅᑕᖃᒃᑲᓐᓂᕆᐊᖃᕆᐊᖓ  
ᑐᕌᖓᔪᓂᑦ ᐅᕝᕙᓘᓐᓃᑦ ᑐᓂᔭᐅᕙᑦᑐᒃ ᒥᓂᔅᑕᖃᕐᕕᒻᒧᑦ ᐱᔭᖏᖅᓴᐃᔾᔪᑕᐅᓂᐊᖅᑐᓂᒃ ᐃᓕᖅᑯᓯᑐᖃᕐᒥᑦ, 
ᐅᖃᐅᓯᕐᒥᑦ ᐃᑲᔫᑎᐅᓂᐊᖅᑐᑎᒃ ᐃᓄᓐᓄᑦ ᐱᓪᓗᒍ ᐃᓱᒪᒐᑦᑕ ᑲᑎᒪᔨᐅᓪᓗᑕ ᐅᖃᐅᓯᖃᐃᓐᓇᐊᑦᑕᕋᑦᑕ 
ᐃᓕᖅᑯᓯᑐᖃᓕᕆᓂᕐᒥᑦ, ᐱᔭᖏᖅᓴᐃᓂᕐᒥᑦ ᐃᓕᖅᑯᓯᑐᖃᖅᑎᓐᓂᑦ ᑕᐃᒪᐃᓕᐅᖅᐸᑦᑐᓂᓗ ᑖᓐᓇ ᒥᓂᔅᑕᖃᕐᕕᒃ. 
 
ᐊᐱᖅᓱᕐᓂᐊᕆᕗᖓ ᐊᐱᖅᓱᕐᓇᐅᓕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ ᐊᒻᒪ ᓇᐃᑦᑐᒥᑦ ᐅᖃᐅᓯᖃᕈᒪᓪᓗᖓ, 
ᐱᔾᓕᔪᑎᒋᓪᓗᒋᑦ ᐅᖃᓯᐅᕆᖅᑲᐅᔭᑎᑦ. 
 
ᐱᔾᔪᑎᒋᓪᓗᒋᑦ ᐃᑲᔪᖅᓱᕐᓂᖅ ᒪᒃᑯᑦᑐᓄᑦ ᐃᓪᓗᓂᒃ ᐊᒻᒪ ᐃᓐᓇᑐᖃᕐᓄᑦ ᐃᓪᓗᓂᒃ ᓄᓇᕗᓕᒫᕐᒥ, ᑕᒪᓐᓇ 
ᑕᑯᓐᓇᖅᑐᒍ ᐊᒥᓲᓐᖏᓚᑦ ᓄᓇᓖᑦ ᓄᓇᕗᒻᒥ ᐃᑲᔪᖅᓱᖅᑕᐅᔪᑦ. ᑕᒪᓐᓇ ᐅᖃᐅᓯᔅᓴᕆᑐᐃᓐᓇᖅᑕᕋ 
ᑮᓇᐅᔭᓕᕆᓂᓯ ᐱᔾᔪᑎᒋᓪᓗᒍ. ᐊᐱᖅᑯᑎᔅᓴᖃᒃᑲᓐᓂᕐᓂᐊᖅᐳᖓ ᐃᓕᔅᓯ ᑮᓇᐅᔭᑎᒍᑦ ᐸᕐᓇᐅᑎᖏᑕ ᒥᔅᓵᓄᑦ. 
 
ᐆᑦᑑᑎᒋᓗᒍ ᖁᕐᓗᖅᑐᖅ, ᐃᓐᓇᑐᖃᒃᑯᕕᒃ ᖁᕐᓗᖅᑐᕐᒥᑦ ᐊᐅᓚᓂᖃᑦᑎᐊᕐᒪᑦ ᑮᓇᐅᔭᖏᑎᒍᑦ, ᑮᓇᐅᔭᑎᒍᑦ 
ᐸᕐᓇᐅᑎᖃᖅᐳᑦ ᑭᓯᐊᓂ ᓄᑖᓂᒃ ᐃᓪᓗᒥᐅᑕᖃᕆᐊᖃᓕᕇᕐᒪᑕ. ᑕᒪᓐᓇ ᐊᒋᖅᑯᑎᒋᓂᐊᕋᒃᑯ ᐊᒻᒪ 
ᐅᖃᐅᓯᖃᑲᐃᖏᓐᓇᕈᒪᓪᓗᖓ ᐃᓱᒫᓘᑎᒋᔭᓐᓂᑦ ᐱᔪᔾᔪᑎᒋᓪᓗᒍ ᐃᑯᐱᕝᕕᓕᕆᔨᒃᑯᑦ ᐅᖃᐅᓯᕆᖅᑲᐅᔭᖓᑦ 
ᐳᓚᕋᖅᑐᓕᕆᕕᐅᑉ-ᐃᑦᑕᕐᓂᓴᕐᕕᐅᑉ ᖁᕐᓗᖅᑐᕐᒥ. 

1978 

ᖃᐅᔨᒪᒐᒪ ᐃᓪᓗᖓ ᒥᑭᔫᒻᒪᑦ ᑕᑯᓐᓇᖅᑐᒋᑦ ᐊᒥᓲᓂᖏᑦ ᐃᓪᓗᒥᐅᑕᐃᑦ ᐃᓗᐊᓂ ᐃᓪᓘᑉ, ᐊᒻᒪᓗ 
ᑲᑎᕝᕕᐅᕙᑦᑐᓂ ᑕᑯᒃᑲᓐᓂᕈᒪᓪᓗᑎᓪᓗ ᐃᑦᑕᕐᓂᓴᕐᓂᒃ ᐃᓪᓗᒥ. ᑕᒪᓐᓇ ᐅᖃᐅᓯᕆᓚᐅᕐᒥᒐᒃᑯ ᐊᕐᕌᓂ. 
ᐅᖃᕆᐊᖓ ᐱᒡᒐᓇᖅᐳᖅ ᐃᓪᓗ ᑲᒪᒋᔭᐅᒻᒪᑦ ᓇᒻᒥᓂᖅ ᐃᖅᑲᓇᐃᔭᕐᕕᓖᑦ ᑲᑐᔾᔨᖃᑎᒌᖏᓐᓄᑦ. 
 
ᑕᒪᓐᓇ ᐱᓯᒪᓚᐅᖅᑕᖏᓐᓂ, ᑭᓯᐊᓂᓕ ᐱᕈᖅᑎᑦᑎᓇᓱᐊᕐᓂᐅᔪᒥ. ᐊᕐᕌᓂᐅᕙᓪᓚᐃᓚᐅᖅᑐᖅ 
ᐱᔪᒪᕝᔪᑎᑖᕋᓱᐊᖅᑎᓪᓗᒋ ᐱᕝᔪᑎᖃᖅᑐᑦ ᐃᓐᓇᑐᖃᒃᑯᕕᒻᒥ ᐊᒻᒪ ᒪᒃᑯᑐᒃᑯᕕᒻᒥ. ᐃᒻᒪᖃᖃᐃ ᑕᑯᓯᒪᔭᐃᑦ. 
ᓇᓂᓚᐅᖅᓯᒪᖏᑕᕋ ᓇᒦᒻᒪᖔᖅ ᐱᔪᒪᔾᔪᑎᐅᔪᖅ ᐅᕝᕙᓘᓐᓃᑦ ᐱᓇᓱᐊᕐᔪᑎᐅᔪᖅ ᓇᒧᖓᓂᕐᒪᖔᖅ. ᑖᓐᓇ 
ᐅᑎᖅᕕᒋᓚᐅᖅᓯᒪᒨᔮᖏᑕᕗᑦ ᑲᒪᒋᔭᐅᔪᖅ. 
 
ᐊᒻᒪ ᐅᖃᐅᑎᒍᒪᒋᒃᓯ ᐊᓱᕈᕐᓂᐊᖅᑐᖓ ᐊᓂᒍᖅᑎᒐᓱᐊᕐᓗᒍ ᐃᕝᕕᑦ ᐱᓕᕆᕕᖓᓄ ᐅᕝᕙᓘᓐᓃᑦ 
ᐃᑯᐱᒡᕕᓕᕆᔨᒃᑯᑎᒍᑦ. ᑖᓐᓇ ᖃᐅᔨᒪᔭᕋ ᐊᖏᔫᑎᓃᒻᒪᑦ ᑭᓯᐊᓂᓕ ᐃᖅᑲᐃᑎᒍᒪᒋᒃᓯ ᐊᐅᓚᓂᖏᓐᓄ ᐊᒻᒪ 
ᓴᓇᔭᐅᖃᑦᑕᕐᓂᖏᑎᒎᕆᐊᖃᕐᖓᑦ. ᐊᖏᔫᑎᓅᑐᐊᕈᒃᓯᐅ ᖃᐅᔨᒋᐊᕐᕕᒋᔭᕆᐊᖃᕐᓂᐊᖅᑕᓯ ᐊᐅᓚᓂᖏᓐᓄ ᐊᒻᒪ 
ᓴᓇᔭᐅᖃᑦᑕᕐᓂᖏᓐᓄ ᐊᕐᕌᒎᓂᐊᖅᑐᒧ ᐃᓪᓘᔪᖅ ᐃᖏᕋᕙᓪᓕᐊᑐᐃᓐᓇᕐᒪᑦ ᐊᒻᒪ ᒪᑐᓐᒍᓐᓇᕐᓇᓂ. 
 
ᐊᐅᔭᐅᓕᖅᐸᖅᑲᐃ ᐃᖅᑲᓇᐃᔭᖅᑎᐅᔪᖅ ᐃᓐᓇᑐᖃᒃᑯᕕᒻᒥ ᐅᕝᕙᓘᓐᓃᑦ ᑮᓇᐅᔭᓕᐅᕋᓱᐊᕐᓂᑦᑎᒍ ᑲᑎᒪᔨᓄ 
ᐃᖅᑲᐃᑎᑦᑎᓚᐅᕐᒪᑦ ᐃᓱᒫᓘᑎᒋᔭᖏᓐᓂ ᑮᓴᐅᔭᖃᖅᑎᑕᐅᖏᓗᐊᓚᐅᕐᒪᑕ ᐱᖅᑯᓯᑐᖃᓕᕆᕕᒃ 
ᒪᑐᔭᐅᓂᐊᓕᕐᓗᓂ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑖᔅᓱᒥᖓ ᐱᔾᔪᑎᖃᖅᑐᖅ ᐊᒻᒪ ᖃᐅᔨᓴᕐᓂᐅᔪᖅᑐᓂᓚᐅᖅᑕᐃᑦ 
ᐃᑉᐸᒃᓴᖅ ᐱᔾᔪᑎᖃᖅᑐᖅ ᒪᒃᑯᑐᒃᑯᕕᒻᒥ. ᕿᒥᕈᓪᓚᕆᓚᐅᖏᓇᒃᑯ ᑕᑯᓂᐊᖅᑳᓂᐊᖅᑕᕋ ᐊᒻᒪ 
ᐅᖃᐅᓯᕆᓂᐊᕆᓪᓗᒍ, ᒫᓐᓇᐅᖏᑦᑐᖅ ᑭᓯᐊᓂ ᐅᐊᑦᑎᐊᕈ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕼᐊᕕᐅᔭᖅ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ):ᖁᔭᓐᓇᒦᒃ ᐃᔅᓯᕙᐅᑖᖅ. ᓇᐃᑦᑐᒥ ᐅᖃᕐᓂᐊᖅᑐᖓ ᐊᒻᒪᓗᑦᑕᐅᖅ ᐅᖃᐅᑎᒋᐊᕐᓗᒋ 
ᐃᓚᒋᔭᐅᔪᑦ ᐃᑲᔪᓱᕐᒪᑕ ᐱᓕᕆᕕᐅᔪᒥ. ᐱᓗᐊᖅᑐᒥ ᐱᓕᕆᐊᖃᖅᑎᓪᓗᑕ ᒪᒃᑯᑦᑐᓂ ᐊᒻᒪ ᐃᓐᓇᑐᖃᕐᓂᑦ ᐊᒻᒪ 
ᐅᖃᐅᓯᕐᓂᑦ. ᐊᒻᒪᓗᑦᑕᐅᖅ ᖃᐅᔨᒪᑦᑎᐊᕆᐊᖃᕋᑦᑕ ᒪᒃᑯᑦᑐᖁᑎᑦᑎᓐᓂ ᐃᑲᔪᖅᑕᐅᑦᑎᐊᕋᓗᐊᕐᒪᖔᑕ 
ᐃᓕᓐᓂᐊᕐᓂᖏᓐᓂ ᐃᓄᐃᑦ ᐱᖅᑯᓯᖏᓐᓂ. 
 
ᑕᑯᓐᓇᖅᑐᒍ ᑕᑯᔅᓴᐅᑎᑕᐅᔪᖅ ᑕᕙᓂ ᑲᑎᒪᕕᒻᒦᑦᑐᖅ ᐳᐃᒍᕆᐊᖃᖏᓇᑦᑎᒍ ᐃᓄᐃᑦ ᐱᖅᑯᓯᖏᑦ 
ᑕᑯᒃᓴᐅᔨᔪᑑᖅᑐᓂ. ᐅᐱᓐᓇᕋᓂ ᐃᓄᐃᑦ, ᐃᓐᓇᑐᖃᐃᑦ ᓴᓇᔭᐃᓐᓇᕆᔪᓐᓇᕐᒪᒋ ᐊᒻᒪ ᐃᓄᐃᑦ ᐱᖅᑯᓯᖏ 
ᑕᑯᓴᐅᑎᑕᐅᔪᑦ ᑕᑎᒫᒃ ᐊᒻᒪ ᑕᐃᒫᒃ ᑕᑯᒍᒪᔪᒍᑦ ᐊᒻᒪ ᐱᓕᕆᕕᐅᔪᖅ ᑕᑯᓴᐅᑎᑦᑎᒻᒪ ᐃᓄᐃᑦ 
ᖃᐅᔨᒪᔭᑐᖃᖏᓐᓂ. 
 
ᑲᑎᑦᑎᔭᕆᐊᖃᖅᑑᔮᓕᕋᑦᑕ ᐅᕝᕙᓘᓐᓃᑦ ᑲᑎᑦᑎᓪᓗᒋ ᒪᒃᑯᑦᑐᐃᒻ ᐊᒻᒪ ᐃᓐᓇᑐᖃᐃᑦ ᖃᐅᔨᒪᓂᐊᕐᒪᑕ 
ᓇᒧᖓᐸᓪᓕᐊᒪᖔᑕ, ᒪᒃᑯᑦᑐᐃᑦ ᐃᑲᔪᖅᑕᐅᓗᑎ ᐃᓐᓇᑐᖃᕐᓄᑦ. ᐊᒻᒪ ᐃᓕᓐᓂᐊᖅᑎᑕᐅᓗᑎ ᐃᓐᓇᑐᖃᕐᓄᑦ 
ᓇᒻᒥᓂᖅ ᓯᕗᓂᒃᓴᖃᑦᑎᐊᓂᖅᓴᐅᓂᐊᕐᒪᑕ. ᐅᕙᓐᓂ ᐊᖏᔪᑦᑎᑕᖃᕐᐳᖅ ᓄᓇᓕᐅᔪᓂ ᖃᐅᔨᒪᓂᖃᑦᑎᐊᖅᑐᓂ 
ᐃᓄᐃᑦ ᐃᓕᖅᑯᓯᖏᓐᓂ ᐊᒻᒪ ᐱᖅᑯᓯᖏᓐᓂ ᐊᒻᒪ ᐃᑲᔪᕈᓐᓇᖅᑐᑎ ᒪᒃᑯᑦᑐᓂ. ᑭᓯᐊᓂᓕ ᐊᑲᐅᖏᓕᕈᑎᖃᕐᐳᑦ 
ᑮᓇᐅᔭᖃᖅᑎᑕᐅᖏᓐᓂᖓᓄ. ᑖᓐᓇ ᒫᓐᓇ ᐅᖃᐅᓯᒃᓴᕋ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᒃᑲᓐᓄᖃᖅ. ᐃᒃᑲᕿᐊᓗᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ ᐃᔅᓯᕙᐅᑖᖅ. ᐃᑲᔪᓱᕐᓚᕆᑦᑕᕋ ᐱᓕᕆᕕᐅᔪᖅ ᐱᓕᕆᖃᑎᒌᓐᓂᕐᒥ ᒪᒃᑯᑦᑐᓂ 
ᐊᒻᒪ ᐃᓐᓇᑐᖃᕐᓂᑦ ᐊᒻᒪ ᐃᓄᐃᑦ ᐱᖅᑯᓯᖏᓐᓂ ᐊᒻᒪ ᐅᖃᐅᓯᖏᓐᓂ ᐊᒻᒪ ᓴᖅᑭᔮᖅᑎᑦᑎᓂᖏᓐᓂ ᐃᓄᐃᑦ  

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1979 

ᖃᐅᔨᒪᔭᑐᖃᖏᓐᓂᑦ. ᐅᖃᕈᒪᕗᖓ ᐃᑲᔪᖅᓱᕐᓂᕋᕐᓗᖓ ᑖᔅᓱᒥᖓ ᒥᓂᔅᑕᖃᕐᕕᒻᒥᑦ ᐊᒻᒪ ᖁᕕᐊᒋᓪᓗᒋᑦ 
ᐱᓕᕆᐊᕆᕙᑦᑕᖏᓐᓄᑦ. 
 
ᐅᖃᕈᒪᕗᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᑦ ᒥᓂᔅᖃᕐᕕᐅᒻᒪᑦ ᑮᓇᐅᔭᐃᔭᕐᓂᖅᐸᐅᓪᓗᓂ ᐊᒻᒪ 
ᐊᒥᓲᓂᖏᑦ ᓯᕗᓪᓕᐅᔾᔭᐅᖁᔭᐅᓪᓗᑎᒃ ᒐᕙᒪᒃᑯᓐᓄᑦ, ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᑦ. 
 
ᐅᖃᕈᓐᓇᖅᐳᖓ ᐅᖃᐅᓯᖃᖃᑦᑕᖅᓯᒪᒐᒪ ᐱᔭᖏᖅᓴᐃᓂᕐᒥᑦ ᐃᓄᐃᑦ ᐃᓕᖅᑯᓯᖓᓐᓂᑦ, ᐃᓕᖅᑯᓯᑐᖃᖅᑎᒍᑦ 
ᐋᓐᓂᐊᖅᑕᐃᓕᔾᔪᑎᕗᑦ, ᓲᕐᓗ ᑭᓇᑐᐃᓐᓇᖅ ᓂᐅᖏᖅᑕᐅᒋᐊᖃᕐᓂᖅᐸᑦ ᐊᑐᕐᓂᖏᑉᐸᑕ ᐃᓄᐃᑦ 
ᖃᐅᔨᒪᔭᑐᖃᖏᑦ ᐋᓐᓂᐊᖅᑐᓕᕆᔾᔪᓯᖏᑦ. 
 
ᐊᒻᒪ ᐃᖃᓗᒻᐅᒥᖅᑕᖃᓚᐅᖅᐳᖅ ᐃᒫᒍᑦ ᐃᐱᑲᓴᓇᐅᖅᑐᒥᑦ ᐊᒻᒪ ᐃᓅᓕᖅᑎᑕᐅᔪᓐᓇᓚᐅᕐᒪᑦ ᐃᓐᓇᑐᖃᕐᒧᑦ 
ᑕᐃᒪᐃᑦᑐᖃᖅᓯᒪᒋᓪᓗᓂ ᐅᕙᖓ ᓄᓇᓕᖓᓐᓂᑦ; ᐃᓅᓕᖅᑎᑦᑎᓇᓱᐊᓚᐅᕐᒪᑕ ᑭᓯᐊᓂ ᑕᐃᓐᓇ 
ᐃᓅᔪᓐᓃᓚᐅᖅᐳᖅ ᐅᕙᖓ ᓄᓇᖓᓐᓂᑦ ᐱᕐᕈᓗᐊᕿᔪᖃᖅᑎᓪᓗᒍ ᐊᒻᒪ ᐊᑖᑕᖓ ᐃᓅᓚᐅᖅᐳᖅ ᐊᓯᖏᑦ 
ᐃᓅᔪᓐᓃᖅᑎᓪᓗᒋᑦ. ᑕᐃᒪᐃᒻᒪᑦ ᑖᓐᓇ ᐊᑖᑕᐅᒧᖅ ᑖᓐᓇ ᐃᓅᓚᐅᖅᑐᖅ ᖃᐅᔨᒪᒻᒪᑦ ᐃᓕᖅᑯᓯᑐᖃᖅᑎᒍᑦ 
ᐋᓐᓂᐊᖅᑐᓕᕆᔾᔪᓯᕐᓂᑦ ᑕᐃᒃᑯᓂᖓᓗ ᑰᒻᒥᑦ ᐊᒧᓯᔪᓐᓇᓚᐅᖅᐳᖅ ᐃᐱᓚᐅᖅᑐᓂᑦ. ᑎᓴᒪᐅᓚᐅᖅᐳᑦ ᐃᓚᒌᑦ 
ᑕᐃᓐᓇᓗ ᐊᑕᐅᓯᖅ ᐃᓅᔪᖅ ᑲᒪᑦᑎᐊᕆᐊᖃᓚᐅᖅᐳᖅ. ᐃᒪᐃᓚᐅᖅᐳᕐᓗ ᐃᓕᓪᓗᓂᒋᑦ ᓯᓈᓄᑦ 
ᐃᓅᓕᖅᑎᑦᑐᓂᒋᓪᓗ. ᐃᒥᕐᒥᑦ ᓂᐅᖅᓯᔪᒻᒪᕆᐅᓐᓂᓚᐅᖅᐳᑦ. 
 
ᑕᒪᒃᑯᐊᖑᕗᑦ ᐅᖃᐅᓯᕆᔭᒃᑲ ᐅᖃᐅᓯᖃᖅᑎᓪᓗᖓ ᐃᓄᐃᑦ ᐃᓕᖅᑯᓯᑐᖃᖏᑎᒍᑦ ᐋᓐᓂᐊᖅᑐᓕᕆᔾᔪᓰᑦ ᑕᒪᓐᓇᓗ 
ᐱᒻᒪᕆᐅᓱᒋᖅᑲᐅᒐᒃᑯ ᐊᑐᖃᑦᑕᕈᑦᑎᒃᑯ ᐊᒻᒪ ᑕᑯᔪᓐᓇᖅᐳᒍᑦ ᐊᒥᓱᓂᑦ ᐅᓪᓗᒥ ᐊᑐᕈᓐᓇᖅᑕᑎᓐᓂᑦ ᐃᓅᓪᓗᑕ 
ᐊᓯᑦᑎᓐᓂᑦ ᐃᓅᓕᖅᑎᑦᑎᔪᓐᓇᕐᓗᑕ ᐃᓄᐃᑦ ᐃᓕᖅᑯᓯᑐᖃᖏᑎᒍᑦ. 
 
ᑕᐃᒪᐃᒻᒪᑦ ᐃᓐᓇᑐᖃᐃᑦ ᐱᓕᕆᐊᔅᓴᖃᖅᑐᒋᕙᒃᑲ ᑕᖅᑳᓂ, ᐃᓕᓐᓂᐊᖅᑎᑦᑎᓗᑎᒃ ᒪᒃᑯᑦᑐᓂᒃ ᐊᒻᒪ ᖃᐅᔨᒪᕗᖓ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᑦ ᑕᒪᑐᒥᖓ ᖃᓄᐃᒋᐊᕈᑎᖃᖅᓯᒪᓐᖏᒻᒪᑕ. ᒥᓂᔅᑕᖃᕐᕕᒃ 
ᓯᕗᓕᐅᖅᑎᐅᔪᓐᓇᖅᑰᕐᒪᑦ ᐱᔭᖏᖅᓴᐃᓗᓂ ᑕᒪᒃᑯᓐᓂᖓ ᐃᓄᐃᑦ ᐃᓕᖅᑯᓯᑐᖃᖅᑎᒍᑦ ᐋᓐᓂᐊᖅᑐᓕᕆᔾᔪᓯᕐᓂᒃ 
ᐊᑐᖅᑕᐅᕙᑦᑐᓂᒃ ᐃᓅᓕᕈᑕᐅᓪᓗᓂᑎᒃ. 
 
ᐊᒻᒪ ᐃᒃᓯᕙᐅᑖᖅ, ᐃᕐᓂᔪᖃᖃᑦᑕᕐᒪᑦ ᑕᒫᓂᐃᖃᓗᓐᓂ ᓲᕐᓗ ᓘᑦᑖᖅ ᐃᑲᔪᖅᑎᓪᓗᒍ ᐊᕐᓇᓂᒃ ᐃᕐᓂᔪᓂᑦ ᐊᒻᒪ 
ᓄᑕᕋᖏᑦ ᐊᓂᖅᓵᕈᓐᓇᑎᓐᓇᒋᑦ ᑭᓯᐊᓂ ᐃᓚᒋᔭᐅᔪᖅ ᐃᑲᔪᓚᐅᕐᒪᑦ ᓄᑕᕋᖅᑎ ᐊᓂᖅᓵᓕᖅᑎᑦᑐᓂᐅᒃ ᓘᑦᑖᖅ 
ᐅᖃᕋᓗᐊᖅᑎᓪᓗᒍ ᐃᓅᓕᖅᑎᑦᑎᒐᓱᐊᖁᔨᓇᓂ ᓄᑕᕋᕐᒥᑦ. 
 
ᑕᐃᒪᐃᒻᒪᑦ ᑕᐃᓐᓇ ᐊᕐᓇᖅ ᓄᑕᕋᕐᒥᑦ ᐹᒻᒪᑎᑦᑎᓚᐅᕐᒪᑦ ᓄᑕᕋᕐᓗ ᐊᓂᖅᓵᓕᖅᑐᓂ ᓇᒻᒥᓂᖅ ᐅᓪᓗᒥᓗ 
ᐃᓅᓪᓗᓂ. ᑕᒪᓐᓇ ᐃᓚᒋᒻᒪᒍ ᐃᓄᐃᑦ ᖃᐅᔨᒪᔭᑐᖃᖏᑕ ᐊᒻᒪ ᐃᓕᖅᑯᓯᑐᖃᖅᑎᒍᑦ ᐋᓐᓂᐊᖅᑐᓕᕆᓃᑦ 
ᐊᑐᕈᓐᓇᖅᑕᕗᑦ.  
 
ᑕᒪᒃᑯᐊ ᐊᑐᖅᑕᐅᕙᑦᑐᐃᑦ ᕿᒥᕐᕈᔭᐅᒍᓐᓇᕐᒪᑕ ᐊᒻᒪᓗ ᖃᐅᔨᓴᖅᑕᐅᓗᑎᒃ ᐊᒻᒪᓗ ᐃᓄᑐᖃᕗᑦ 
ᐊᐱᕆᔪᓐᓇᖅᑐᑎᒍ ᑕᖅᑳᓃᑦᑐᑦ ᖃᓄᖅ ᐃᓕᓐᓂᐊᕐᑎᑦᑎᒍᓐᓇᕐᒪᖔᑦᑕ ᐱᔪᓐᓇᕐᓂᐅᔪᓂᑦ ᐊᒻᒪᓗ ᐅᑉᐱᕆᔭᐅᔪᐃᑦ. 
ᐅᖃᕈᒪᒻᒥᔪᖓ ᑖᕆᔮᓕᐅᕈᓐᓇᖅᑐᑦ ᐊᒥᓲᓕᕐᒪᑕ ᐊᔪᓐᖏᑦᑐᑦ, ᐊᒻᒪᓗ ᐃᓄᐃᑦ ᐱᑦᔪᓯᖏᓐᓂᑦ ᖃᐅᔨᒪᔪᑦ, 
ᐊᒻᒪᑕᐅᖅ ᑮᓇᐅᔭᓂᑦ ᑐᒃᓯᕋᑉᐸᓪᓕᐊᓗᑎᒃ ᑕᑯᒃᓴᐅᑎᑦᑎᕙᓪᓕᐊᔪᒪᓪᓗᑎᒃ ᐃᓄᐃᑦ ᐱᖅᑯᓯᑐᖃᖏᓐᓂᑦ 
ᑕᕐᕆᔭᐅᑎᓕᐅᕐᓂᒃᑯᑦ. 
 
ᐃᓕᑉᐹᓕᔾᔪᑎᒋᔪᓐᓇᕐᒥᒐᑦᑎᒍ ᑮᓇᐅᔭᖃᑦᑎᒋᐊᖃᑦᑐᑎᒍ ᐱᓕᕆᕕᑎᒍᑦ ᐅᑯᓇᓐᖓᑦ. ᑮᓇᐅᔭᖁᑎᒋᑦ 
ᒥᑭᔫᒐᓗᐊᖅᑎᓪᓗᒍ, ᐃᑲᔪᕈᓐᓇᕆᐊᓖᑦ ᑕᒪᒃᑯᓂᖓ ᐊᐅᓚᑦᑎᔨᐅᔪᓂᑦ. ᖃᐅᔨᒪᔪᖓ ᐊᐱᕆᓚᐅᖅᓯᒪᒻᒥᒐᒪ 
ᓇᓕᐊᒃ ᑮᓇᐅᔭᖁᑎᖏᑦ ᐱᑎᑦᑎᓲᖑᒻᒪᖔᑕ ᐊᒻᒪᑕᐅᖅ ᑮᓇᐅᔭᖃᑦᑎᑕᐅᓯᒪᖏᑦᑐᑦ. 

1980 

ᓄᓇᕗᒥᐅᑦ ᐃᒻᒪᖃ ᖃᐅᔨᓕᖏᓐᓇᒥᒃ ᑮᓇᐅᔭᖅᑕᖃᑦᑐᖅ ᐊᑐᐃᓐᓇᐅᔪᓂᒃ ᐊᑐᖅᑕᐅᒍᓐᓇᖅᑐᓂᒃ ᑕᕝᕙᖓᑦ 
ᐱᓕᕆᕕᐅᔪᒥᒃ, ᖃᐅᔨᒪᖏᓐᓇᒥᒃ, ᑐᒃᓯᕋᖃᑦᑕᖏᓚᑦ. ᐱᑐᖃᑯᕕᒻᒥ ᐱᑕᖃᓚᐅᖅᓯᒪᒻᒥᒪᑦ ᑲᖏᖅᖠᓂᕐᒥ ᑖᓐᓇ 
ᐊᐅᓚᑕᐅᒍᓐᓃᖅᑐᖅ ᑮᓇᐅᔭᖃᖏᓂᕐᒧᑦ. ᐃᓱᒪᒋᒐᒃᑯ ᑖᓐᓇ ᐱᑐᖃᒃᑯᕕᒃ ᐊᓯᖏᓪᓘᓐᓃᑦ ᒥᓂᔅᑕᐅᑉ 
ᐅᖃᐅᓯᕆᓚᐅᖅᓯᒪᔭᖏᑦ ᑲᖏᖅᖠᓂᕐᒥ ᐊᒻᒪᓗ ᐊᐅᓚᑕᐅᔭᕆᐊᖃᕋᓗᐊᕐᒪᑦ ᑮᓇᐅᔭᖃᑦᑎᑕᐅᒍᓂ. 
 
ᐃᓄᐃᑦ ᑲᒪᑦᑎᐊᕆᐊᖃᕋᓗᐊᕐᒪᑕ ᐃᓄᐃᑦ ᐃᓕᖅᑯᓯᑐᖃᖓᓂᑦ ᐊᒻᒪᓗ ᐃᓅᓇᓱᐊᖅᑐᒐᓗᐊᑦ ᐃᓕᖅᑯᓯᑐᖃᐳᑦ 
ᒪᓕᒃᑐᒍ ᐃᓚᖓᒍᑦ, ᐃᓅᖏᒻᒪᑕ ᐊᒻᒪᓗ ᑐᑭᓯᓇᑎᒃ ᐱᖅᑯᓯᑐᖃᓕᕆᓂᕐᒧᑦ ᖃᓄᐃᓕᐅᓂᐅᕙᑦᑐᓂᒃ. 
ᐃᓅᔪᑎᒋᒐᑦᑎᒍᓕ ᑕᐃᒪᖓᓂᒃ ᐱᕈᖅᓴᑦᑕᐅᓕᓚᐅᕋᑦᑕ, ᖃᐅᔨᒪᒐᑦᑕ ᐃᓄᐃᑦ ᐱᖅᑯᓯᖓᓂᑦ ᐊᒻᒪᓗ ᐃᓛᓐᓂᒃᑯᑦ 
ᐃᓕᓐᓂᐊᑎᑦᑎᔪᓐᓇᖅᑐᒍᑦ ᐃᓅᓱᒃᑐᖁᑎᑦᑎᓐᓂᑦ ᑭᓯᐊᓂ ᐊᑲᐅᖏᓕᕈᑎᐅᔪᖅ ᑮᓇᐅᔭᖃᖏᓐᓂᖓᓄᑦ. 
 
ᐅᐊᑦᑎᐊᕈᓕ, ᐃᑲᔪᖃᑎᒌᑉᐸᔪᒐᓗᐊᕐᕋᑦᑕ ᑲᑐᔾᔨᖃᑎᒌᑦᑐᑕ ᐃᓅᖃᑦᑎᑦᑎᓄᑦ ᐊᒻᒪᓗ ᑮᓇᐅᔭᖃᓐᓇᑕ, ᑭᓯᐊᓂᓕ 
ᐅᓪᓗᒥ ᐃᓅᓇᓱᐊᕐᕈᓐᓇᓕᕋᑦᑕ ᑮᓇᐅᔭᓕᐅᖅᕕᖃᓪᓗᑕ ᐊᒻᒪᓗ ᒪᓕᒐᓕᕐᒪᕆᐊᓘᓪᓗᓂ ᑮᓇᐅᔭᑎᒍ. ᑕᒪᒃᑯᐊ 
ᐃᑉᐱᒋᔭᐅᒋᐊᖃᒻᒪᑕ ᐊᒻᒪᓗ ᐃᓱᒪᕗᖓ ᐱᑕᖃᓐᓂᖅᓴᐅᒍᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑮᓇᐅᔭᐃᓐᓇᑎᒍᑦ 
ᑐᕚᖃᕈᓐᓃᕋᔭᑦᑐᒍᑦ ᐃᓅᓇᓱᐊᕐᓗᑕ. ᑕᒪᒃᑯᐊ ᐱᒻᒪᕆᐅᑎᒃᑲᒃᑭᑦ, ᐊᒻᒪᓗ ᐅᖃᐅᓯᖃᑦᑐᖓ ᖃᐅᔨᒪᔭᓐᓂᒃ 
ᐊᑐᖅᓯᒪᔭᓐᓂᒃ ᐃᓅᓯᕆᔭᓐᓂ, ᖃᐅᔨᒪᓃᑦ ᐊᓐᓇᐅᒪᔾᔪᑎᒋᔭᑎᒍᑦ ᐃᓅᓱᒃᑐᓂᖅᓴᓄᑦ ᐱᕈᑉᐸᓪᓕᐊᔪᓄᑦ ᐅᓪᓗᒥ. 
 
ᑲᑎᒪᔨᐅᔪᓕᒫᐸᓗᐃᑦ ᐅᕙᓂ ᐅᓪᓗᒥ ᐃᓅᓚᐅᕐᒪᑕ, ᐋᓐᓂᐊᕕᒻᒥᐅᖏᑦᑐᖅ, ᑭᓯᐊᓂ ᐊᖏᕐᕋᐅᔪᓂ, ᐃᓪᓗᕕᒐᓐᓂ 
ᐊᒻᒪ ᖃᒻᒪᐅᔪᓂ. ᑕᐃᒃᑯᐊᓕ ᑭᖑᓂᐊᒍᑦ ᐃᓅᓯᒪᔪᑦ ᐃᓅᓚᐅᖅᑐᒃᓴᐅᔪᑦ ᐋᓐᓂᐊᕕᒻᒥ, ᖃᓄᐃᒋᖏᑕᕗᓪᓕ  
ᒫᓐᓇᒧᑦ ᐱᐅᓯᕚᓪᓕᕈᑎᐅᒻᒪᕆᑦᑐᖅ ᐃᑲᔫᑎᓄᑦ ᑭᓯᐊᓂᓕ ᐊᒥᓲᓂᖅᓴᐅᓪᓗᑕ ᒪᓕᒐᓕᐅᖅᕕᒻᒥ ᐃᓅᓚᐅᖅᑐᑦ 
ᓄᓇᓕᓐᓂ ᐃᓪᓗᕕᖓᓐᓂ ᖃᒻᒪᓂᓪᓘᓐᓃᑦ ᐱᖅᑯᓯᑐᖃᒧᑦ ᖃᐅᔨᒪᓂᖅ ᐃᓄᓐᓄᑦ ᒪᓕᑦᑐᒍ ᐊᒻᒪᓗ ᖃᐅᔨᒪᔪᒍᑦ 
ᖃᓄᖅ ᐅᓪᓗᒥ ᐃᓅᓇᓱᐊᕐᓂᕐᒥᒃ. ᐃᓅᓚᐅᖅᑐᖓ ᑕᐃᒪᐃᑦᑐᒃᑯᑦ, ᒪᓕᑦᑐᒍ ᐃᓄᐃᑦ ᖃᐅᔨᒪᓂᑐᖃᖓ 
ᐃᓕᖅᑯᓯᖅᑎᒍᑦ. 
 
ᐃᒻᒪᖃ ᐊᑐᕈᓐᓇᖅᑐᒍᑦ ᑮᓇᐅᔮᓘᖏᑦᑐᓂᒃ ᐊᑐᕈᑦᑕ ᐃᓄᐃᑦ ᐱᖅᑯᓯᑐᖃᖏᓐᓂᑦ, ᐅᑉᐱᕆᔭᖏᓐᓂᑦ ᐊᒻᒪᓗ 
ᐃᓕᖅᑯᓯᕗᑦ ᐃᕐᓂᓱᒃᓰᑎᓪᓗᒋᑦ ᐊᑐᖅᑕᐅᔭᕆᐊᓖᑦ, ᑭᓯᐊᓂ ᐱᓕᕆᕕᐅᔪᖅ ᐋᓐᓂᐊᖅᑐᓕᕆᔨᒃᑯᑦ ᐅᖃᖅᓯᒪᒻᒪᑕ 
ᑕᐃᒃᑯᐊ ᐃᓄᐃᑦ ᐸᐃᑉᐹᖁᑎᖃᖏᑦᑐᑦ ᐱᔪᓐᓇᐅᑎᒥᓂᑦ ᐊᑐᕈᓐᓇᖏᒻᒪᑕ ᐃᓄᐃᑦ ᐱᖅᑐᓯᑐᖃᖏᑎᒍᑦ ᑕᒫᓂ 
ᐋᓐᓂᐊᕕᐅᔪᓂ. ᕿᒥᕐᕈᔭᐅᒋᐊᖃᑦᑎᐊᖅᑐᖅ ᑕᒪᓐᓇ ᐊᑐᖅᑕᐅᒍᓐᓇᖅᑐᓕᒫᑦ ᕿᒥᕐᕈᔭᐅᓗᑎᒃ 
ᐃᓱᒪᓕᐅᓚᐅᖏᓂᑦᓯᓐᓂ ᐊᑭᑐᔪᐊᓗᒻᒥᒃ ᖃᓄᖅᑑᕈᑎᐅᒍᓐᓇᖅᑐᒥᒃ, ᒪᑯᑎᒎᓐᓇ ᐋᓐᓂᐊᕕᓕᐊᑉᐊᑦᑐᓐᓄᑦ 
ᐃᖏᕐᕋᓃᑦ ᐊᒻᒪᓗ ᑐᔪᒻᒥᓂᖅ ᓯᓚᑖᓂ ᓄᓇᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ ᑎᑎᕋᖅᕕᓐᓂ. ᓅᓐᓂᐊᓕᕐᒥᔪᒍᑦ ᐊᐱᖅᑯᑎᓄᑦ. 
ᐊᐱᕆᔪᒪᔪᖃᑉᐹ ᐅᖃᑦᑎᐅᑉ ᑎᑎᖃᖏᓐᓂ ᐅᕝᕙᓘᓐᓃᑦ ᐱᒋᐊᓂᖃᑦᑎᓪᓗᒍ ᐅᖃᐅᓯᖏᓐᓂᑦ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ ᐅᖃᐅᓯᕆᖅᑲᐅᔭᖏᑦ, ᐅᕝᕙᓘᓐᓂᑦ 
ᐱᒋᐊᓂᖃᑦᑎᓪᓗᒍ ᐅᖃᐅᓯᕆᖅᑲᐅᔭᖏᑦ, ᒪᑉᐱᖅᑐᒐᖅ 2, ᒥᓂᔅᑕ ᐅᖃᖅᑲᐅᒻᒪᑦ ᐅᖃᐅᓯᖃᕐᓂᐊᕐᓂᕋᖅᑐᓂ 
ᓄᓇᕗᒻᒥᐅᑦ ᑐᔅᓯᕋᐅᑎᓕᐅᕈᓐᓇᕐᒪᑕ ᑮᓇᐅᔭᖅᑖᕈᓯᐊᔅᓴᓄᑦ ᐃᑲᔪᖅᓱᖅᑕᐅᖁᓪᓗᒋᑦ ᐃᓐᓇᑐᖃᐃᑦ ᐊᒻᒪ ᒪᒃᑯᑦᑐᐃᑦ 
ᓄᓇᕗᒻᒥ, ᐱᔾᔪᑎᖃᖅᐸᑕᓘᓐᓃᑦ ᐋᖅᑮᒋᐊᕐᓂᕐᒥᑦ ᐃᓪᓗᓂᒃ, ᓄᑖᖑᓐᖏᑦᑑᒐᓗᐊᓄᑦ ᐃᓪᓗᓄᑦ. 
 
ᖃᓄᖅ ᑖᒃᑯᐊ ᑮᓇᐅᔭᐃᑦ ᐋᖅᑭᑦᑕᐅᓚᐅᕐᒪᖓᑕ $260-ᑕᐅᓴᓐ, 263, 261, ᐊᒻᒪ ᓱᒻᒪᑦ ᑕᒪᒃᑯᐊ 
ᓇᓚᐅᑦᑖᖅᑕᐅᓯᒪᔪᑦ ᓇᓚᐅᑦᑖᑐᐃᓐᓇᑎᓪᓗᓯ ᑭᒃᑯᑦ ᐅᕝᕙᓘᓐᓃᑦ ᖃᑦᑏᑦ ᐃᓄᐃᑦ ᑐᔅᓯᕋᐅᑎᓕᐅᕐᓂᐊᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᓇᕈᐊᖅ. 

1981 

ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑭᔅᓱᕈᒪᑐᐃᓐᓇᓚᐅᖅᐸᕗᑦ ᐊᔾᔨᒌᓕᖅᓱᕐᓗᑎᒍᓗ. 
ᑮᓇᐅᔭᐃᑦ $261-ᑕᐅᓴᓐ, ᑲᑎᓐᖓᕙᓚᐅᕐᒪᑕ $263-ᑕᐅᓴᓐ, ᒨᓴᓕᐊᒃᑯᓪᓕ ᐃᓛᒃᑰᖅᑎᑕᐅᓚᐅᖅᐳᑦ 
ᐃᓐᓇᑐᖃᕐᓄᑦ ᐊᒻᒪ ᒪᒃᑯᑦᑐᓄᑦ. 
 
ᑭᖑᕐᖓᒍᑦ ᐃᓛᒃᑰᖅᑎᑕᐅᓚᐅᖅᑎᓪᓗᒋᑦ, ᑐᔅᓯᕋᖅᑐᑦ ᑕᐃᒃᑯᓇᓐᖓᑦ $564-ᑕᐅᓴᓂᒃ ᐱᓕᕆᖃᑎᖃᕈᒪᓐᓂᖅᐸᑕ 
ᐃᓐᓇᑐᖃᕐᓂᒃ ᐅᕝᕙᓘᓐᓃᑦ ᒪᒃᑯᑦᑐᓂᒃ ᑐᔅᓯᕋᐅᑎᓕᐅᕈᓐᓇᓚᐅᖅᐳᑦ ᑕᐃᒃᑯᓇᓐᖓᑦ ᑮᓇᐅᔭᓂᒃ ᑭᓯᐊᓂᓕ 
ᒫᓐᓇᐅᓕᖅᑐᖅ ᒫᓴᓕᐊᖑᓚᐅᖅᑐᒃᑯᑦ ᒪᓕᒐᓕᐅᕐᕕᒻᒥᑦ ᐃᓛᒃᑰᓕᖅᐳᑦ ᐃᓐᓇᑐᖃᕐᓄᑦ ᐊᒻᒪ ᒪᒃᑯᑦᑐᓄᑦ ᑕᐃᒪᐃᒻᒪᑦ 
ᐊᕕᑕᐅᓯᒪᓕᖅᐳᑦ ᑮᓇᐅᔭᐃᑦ ᑕᒪᓐᓇ ᐱᔾᔪᑎᒋᓪᓗᒍ, ᓲᕐᓗ, ᐃᓛᒃᑰᓕᓚᐅᖅᑎᓪᓗᒋᑦ, ᐃᓚᖏᑦ 
ᐃᓐᓇᑐᖃᕐᓅᖓᓂᖅᓴᐅᓪᓗᑎᒃ ᐃᓐᓇᑐᖃᐃᑦ ᑐᔅᙳᕋᕐᓂᖅᓴᐅᓐᓂᖅᐸᑕ ᒪᒃᑯᑦᑐᓂᑦ, ᐆᑦᑑᑎᒋᓗᒍ, ᑮᓇᐅᔭᐃᑦ 
ᐊᕕᑕᐅᓯᒪᓕᕐᒪᑕ ᒪᒃᑯᑦᑐᐃᑦ ᑐᔅᓯᕋᕐᓂᖅᓴᐅᐃᑎᓪᓗᒋᑦ ᐱᔪᓐᓇᕋᔭᕈᓐᓃᖅᐸᕗᑦ ᐃᓐᓇᑐᖃᕐᓂᑦ ᑕᐃᒪᐃᒻᒪᑦ 
ᐃᓱᓕᕝᕕᖃᑐᐃᓐᓇᖅᐳᑦ $1-ᒥᓕᐊᓂᒃ ᐊᒻᒪ 250-ᑕᐅᓴᓂᒃ ᐊᑭᑐᔪᓄᑦ ᐸᕐᓇᐅᑎᒃᑎᓐᓄᑦ ᐊᐅᓚᑦᑎᓂᕐᒧᑦ. 
 
ᑕᐃᒪᐃᒻᒪᑦ ᐃᓛᒃᑰᖅᑎᑦᑎᓯᒪᓕᖅᖅᑎᓪᓗᑕ ᒪᕐᕉᓐᓂᒃ ᓂᕆᐅᑦᑐᑕᓗ ᖃᑦᑎᐅᓂᐊᖅᑐᒋᒻᒪᖔᖅᑎᒍ 
ᑐᔅᓯᕋᐅᑎᓕᐅᖅᑐᑦ. ᐃᓱᒪᒋᕋᑖᕋᒃᑯ ᐃᒻᒪᖃ ᐊᑭᑐᔪᓄᑦ ᑮᓇᐅᔭᐃᑦ ᑕᑯᒋᐊᖅᑕᐅᓂᐊᕐᒪᑕ ᐊᑭᑐᔪᓄᑦ ᑮᓇᐅᔭᐃᑦ 
ᐃᓐᓇᑐᖃᕐᓄᑦ ᒪᒃᑯᑦᑐᓄᓪᓗ, ᐃᑦᑕᕐᓂᓴᕐᕕᓐᓂᑦ, ᑲᑎᓐᖓᔪᐃᓐᓇᐅᓂᖅᐸᑕ ᑐᔅᓯᕋᕈᓐᓇᕋᔭᓚᐅᖅᐳᑦ 
ᐊᑕᐅᑦᑎᒦᑦᑐᓂᒃ ᑮᓇᐅᔭᓂᒃ ᑭᓯᐊᓂ ᐃᓛᒃᑰᓕᕐᒪᑎᒃ ᑖᒃᑯᐊ ᒪᕐᕉᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦ ᐃᖅᑲᐃᓚᐅᕋᒃᑯ ᐃᑉᐸᔅᓴᖅ, ᐃᓪᓗᓕᕆᔨᕐᔪᐊᒃᑯᑦ 
ᐊᑭᑐᔪᓄᑦ ᓇᓚᐅᑦᑖᖅᑎᓪᓗᒋᑦ ᐅᖃᓚᐅᕐᒪᑕ ᑕᐃᒫᔅᓴᐃᓐᓇᖅ ᐃᓚᖏᓐᓂᑦ ᐊᑭᓖᑲᐃᓐᓇᕐᓂᕐᒧᑦ ᑭᕙᓪᓕᕐᒥᐅᓄᑦ, 
ᕿᑎᕐᒥᐅᓄᑦ ᐊᒻᒪ ᕿᑭᖅᑖᓗᒻᒥᐅᓄᑦ ᐱᓪᓗᒍ ᐃᓛᒃᑰᓕᕐᒪᑕ ᑮᓇᐅᔭᖁᑎᖏᑦ ᓄᓇᓖᑦ ᐊᕕᑦᑐᖅᓯᒪᔪᑦ. ᑭᓯᐊᓂ 
ᐅᖃᓚᐅᕐᒪᑕ ᐆᑦᑑᑎᒋᓗᒍ, ᑭᕙᓪᓕᕐᒥ ᐲᖅᓯᓂᖅᐸᑕ ᑮᓇᐅᔭᖏᐃᓐᓂᑦ ᑭᕙᓪᓕᕐᒥ ᐊᒻᒪ ᕿᑭᖅᑖᓗᒃ 
ᑐᔅᓯᕋᐅᑎᓕᐅᕐᓂᖏᑉᐸᑦ, ᐊᒥᓲᓐᖏᓗᐊᕐᓂᖏᓐᓄᑦ ᑐᔅᓯᕋᐅᑏᑦ ᐃᒻᒪᖃ ᐅᖃᐅᑎᓗᒋᑦ ᐅᑕᖅᑭᖁᓪᓗᒋᑦ 
ᐱᓇᓱᐊᕈᓯᕐᒥᑦ ᒪᕐᕉᓐᓂᓪᓘᓂᑦ ᖃᐅᔨᓪᓚᑦᑖᖅᐸᑕ ᑮᓇᐅᔭᐃᑦ ᕿᑭᖅᑖᓗᒻᒧᑦ ᐊᒥᐊᒃᑯᖃᕐᓂᐊᖅᐸᑕ 
ᑐᔅᓯᕋᐅᑎᓕᐅᕈᓐᓇᖁᓪᓗᒋᑦ. 
 
ᑕᐃᒪᐃᓕᖓᓐᖏᓛᖅ ᐃᓕᔅᓯ ᒥᓂᔅᑕᖃᕐᕕᖓᓐᓂᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑖ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᐃᒪᐃᓕᐅᕈᓐᓇᖅᑐᑦ. ᑕᐃᒪᐃᓕᐅᕈᓐᓇᖅᐸᑕᖃᐃ, 
ᐱᑕᖃᖅᑐᒍᑦ ᑕᐃᒪᐃᑦᑐᓐᓇᖅᐸᑦ, ᐄ ᑕᐃᒪᐃᑦᑐᓐᓇᖅᐳᒍᑦ, ᑭᓯᐊᓂ ᐱᒋᐊᖅᑎᑦᑎᓯᒪᔪᖃᕋᑦᑕ ᑲᑎᒪᕕᒻᒥ. 
ᐊᔪᕐᓇᖏᑉᐸᑦ. 
 
ᓴᐱᓕᖁᓕᓐᖏᑕᒋᑦ ᐅᕝᕙᓘᓐᓃᑦ ᐃᓱᒪᖁᓐᖏᓚᒋᑦ ᐊᒥᓲᓗᐊᖏᑦᑐᓂᒃ ᐱᓇᓱᐊᖅᑐᖃᕐᓂᐊᕐᓗᓂ ᐅᕝᕙᓘᓐᓃᑦ 
ᐊᒥᓲᓗᐊᖏᑦᑐᑦ ᐃᓄᐃᑦ ᐱᓇᓱᐊᔾᔮᖏᒻᒪᖔᑕ ᐅᕝᕙᓘᓐᓃᑦ ᐊᒥᓲᓗᐊᕐᓂᐊᕐᒪᖔᑕ ᐃᓄᐃᑦ ᐱᓇᓱᐊᕐᓂᐊᖅᑐᑦ. 
ᐊᒥᐊᒃᑯᑕᖃᖅᐸᑦ, ᓇᓪᓕᐊᑐᐃᓐᓇᐅᓂᐊᕐᒪᑕ, ᐃᑦᑕᕐᓂᓴᓕᕆᔨᒃᑰᒐᓗᐊᖅᐸᑕ, ᐃᓄᑐᖃᓕᕆᔨᒃᑯᑦ 
ᒪᒃᑯᒃᑐᓕᕆᔨᒃᑯᓪᓘᓐᓃᑦ. ᖃᐅᔨᓪᓚᕆᓐᓂᐊᕈᑦᑕ ᐊᒥᐊᒃᑯᑕᖃᕐᓂᐊᖅᐸᑦ ᐅᕝᕙᓘᓐᓃᑦ ᓄᖑᑕᐅᓂᐊᖅᐸᑕ 
ᓇᓪᓕᐊᑐᐃᓐᓇᖅ ᑮᓇᐅᔭᑦ ᐊᒃᑐᐃᔭᐅᓯᒪᔪᓄᑦ ᑲᑐᔾᔨᖃᑎᒌᓄᑦ. ᑕᐃᒪᐃᒻᒪᑦ ᐊᐱᕆᔪᒪᒐᔭᖅᑐᖓ, 
ᓴᖅᑭᑦᑐᓐᓇᕐᒪᖔᕐᒪ ᒪᓕᒐᓕᐅᕐᕕᐅᑉ ᓵᖓᓂ ᐅᕝᕙᓘᓐᓃᑦ ᑲᑎᒪᕕᒻᒥ ᑲᑎᒪᑐᐃᓐᓇᖅᑎᓪᓗᒋᑦ. 
ᐱᒋᐊᖅᑎᑦᑎᒐᔭᖅᑐᒍᑦ 
 
ᑭᓯᐊᓂ ᑕᒪᓐᓇ ᐱᔾᔪᑎᒋᓪᓗᒍ, ᐅᖃᐅᑎᔪᓐᓇᕈᕕᖓ ᑮᓇᐅᔭᖅ ᐊᖏᖅᑕᐅᓯᒪᓕᕐᒪᖔᑦ ᑕᕝᕙᓂ, ᐄ, ᖃᐅᔨᒪᔪᖓ 
ᐄᐳᕈ 1-ᒥ ᑮᓇᐅᔭᖃᓕᖅᑎᑕᐅᓂᐊᖅᑐᒍᑦ, ᑭᓯᐊᓂ ᐅᐸᓗᖓᐃᔭᕈᑎᒃᓴᓄᑦ, ᑭᒃᑯᓕᒫᑦ ᐅᐸᓗᖓᐃᔭᕈᓐᓇᖁᓪᓗᒋᑦ 
ᐱᓇᓱᐊᕈᓐᓇᕋᔭᕐᓂᕐᒧᑦ. ᑕᐃᒪᐃᒻᒪᑦ ᐊᔭᐅᖅᑐᐃᕗᒍᑦ ᐱᓇᓱᐊᑲᐅᑎᒋᖁᔨᓪᓗᑕ ᑕᐃᒪᐃᒻᒪᑦ ᑐᒃᓯᕋᖅᓯᒪᕗᒍᑦ 
ᐊᑭᑐᔫᑎᑦ ᓇᓚᐅᑦᑖᖅᑕᐅᓯᒪᔪᓂᒃ, ᖁᔭᓐᓇᒦᒃ. 
 

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1982 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᑉᐳᖓ, ᐊᓇᕈᐊᖅ, ᑕᐃᖅᑲᐅᒐᒃᑭᑦ ᐊᕐᕚᕐᓗᒻᒥᒃ. ᐊᐱᕆᖅᑰᓚᐅᖅᓯᒪᒐᒃᑯ ᐊᕐᕚᕐᓗᒃ 
ᒥᓂᔅᑕᐅᕝᕕᒋᓚᐅᖅᓯᒪᑎᓪᓗᓂᐅᒃ. ᖃᓄᐃᖏᑦᑐᖅ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐱᒋᐊᕈᑎᐅᓯᒪᔪᖅ, ᐱᒋᐊᕈᑎᒋᓗᒍ J-8, ᑖᓐᓇ ᖃᓄᐃᖏᑦᑐᖅ, ᑭᓯᐊᓂ ᒪᒃᐱᖅᑐᒐᖅ 5-ᒥ, 
ᒪᑐᐃᖅᓯᔾᔪᑎᒋᔭᖓᓂ ᐅᖃᐅᓯᒃᓴᖓᒍᑦ ᑖᒃᑯᐊ ᐊᑭᑐᔫᑎᑦ ᑮᓇᐅᔭᑦ ᐊᑭᖃᖅᑐᑦ $250,000 
ᐱᑕᖃᖅᑎᑕᐅᓂᐊᕐᒪᑕ ᐱᓕᕆᕝᕕᐅᑉ ᓄᑖᖅ ᐊᒡᓚᕝᕕᖓ ᐱᑕᖃᖅᑎᑕᐅᖁᓪᓗᒍ ᐊᒻᒪᓗ 25-ᓂᒃ 
ᐃᖅᑲᓇᐃᔭᖅᑎᖃᕐᒪᑕ, ᑭᓯᐊᓂ 11-ᑐᐊᖑᔪᑦ ᐃᖅᑲᓇᐃᔭᕐᕕᐅᔪᓐᓇᕐᑐᑦ ᐊᑐᐃᓐᓇᐅᒻᒪᑕ 25 ᐃᖅᑲᓇᐃᔭᖅᑎᓄᑦ. 
 
 ᑕᒪᓐᓇᓗ ᐊᑐᕋᓱᑐᐃᓐᓇᕐᓗᒍ ᑕᕝᕘᓇ ᑐᑭᒧᐊᒍᑎᑎᒍᑦ, ᑐᑭᒧᐊᒍᑎᐅᓪᓗᓂ, ᒪᒃᐱᖅᑐᒐᖅ 8-2, ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᐋᖅᑭᒃᓯᒪᓂᕆᔭᖓᓂ, ᑕᕝᕙᓂ ᑭᒡᓕᖃᖅᑐᒥᒃ ᑮᓇᐅᔭᖃᖅᑎᑕᐅᒻᒪᑦ. ᐊᐱᖅᑯᑎᒋᖅᑲᐅᔭᕋ 
ᐱᔾᔪᑎᒋᓪᓗᒍ ᐃᒃᑲᕐᕆᐊᓗᒃ ᐅᖃᐅᓯᕆᒃᑲᓐᓂᖅᑲᐅᒻᒪᒍ ᐊᒻᒪᓗ ᐊᖏᖅᑐᐃᓐᓇᐅᖅᑰᕋᑦᑕ 6.6-ᒧᑦ 
ᐊᕐᕌᓂᐅᓚᐅᖅᑐᒥ ᐊᒻᒪᓗ ᑐᒃᓯᕋᖅᓯᒪᓪᓗᑎᒃ $1.6 ᒥᓕᐊᓐᓂᒃ. 
 
ᐃᒃᐱᒍᓱᒃᑲᓗᐊᖅᑎᓪᓗᑕ ᐅᕙᑦᑎᓐᓄᑦ ᓈᒻᒪᓐᖏᓗᐊᕐᓂᖓᓄᑦ ᓲᕐᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑮᓇᐅᔭᓕᕆᔨᒃᑯᓪᓗ. ᑐᓂᔭᐅᓯᒪᖅᑯᐃᔨᒐᕕᑦ ᐊᒥᐊᒃᑯᖏᓐᓂᒃ ᑮᓇᐅᔭᓂᒃ. ᐊᕐᕌᓂᐅᓚᐅᖅᑐᖅ 
ᐱᒋᐊᖅᑎᑦᑎᓯᒪᒐᓗᐊᖅᑎᓪᓗᑕ ᐱᖅᑯᓯᓕᕆᔨᒃᑯᑦ, ᐃᓄᑐᖃᓕᕆᔨᒃᑯᑦ, ᐅᖃᐅᓯᕆᓕᔨᒃᑯᑦ ᐊᒻᒪᓗ ᒪᒃᑯᒃᑐᓕᕆᔨᒃᑯᑦ 
ᓯᕗᓪᓕᖅᐹᖑᓗᑎᒃ ᑮᓇᐅᔭᖅᑖᖅᑎᑕᐅᓗᑎᒃ ᑐᓂᔭᐅᓐᓂᖏᖔᕐᓗᑎᒃ ᐊᒥᐊᒃᑯᓂᒃ ᑮᓇᐅᔭᓂᒃ. 
 
ᑕᐃᒪᐃᔾᔮᖏᒃᑲᓗᐊᖅᑎᓪᓗᒍ ᐱᔾᔪᑎᒋᓪᓗᒍ ᐃᓄᐃᑦ ᐱᒃᑯᒋᔭᖃᓪᓚᕆᒻᒪᑕ ᐱᓕᕆᕝᕕᖁᑎᓐᓂᒃ ᐊᒻᒪᓗ 
ᑐᑭᓯᐅᒪᑦᑎᐊᕐᒪᑕ ᐱᓕᕆᕝᕕᒃ ᑭᓲᒻᒪᖔᑦ ᐊᒻᒪᓗ ᑐᓂᔭᐅᓯᒪᓪᓗᑎᒃ ᒥᑭᓐᓂᖅᐹᒥᒃ ᑮᓇᐅᔭᖃᖅᑎᑕᐅᓪᓗᑎᒃ 
ᐊᓯᓕᒫᖏᓐᓂᓪᓕ ᐱᓕᕆᕝᕕᐅᔪᓂᑦ. ᕼᐊᒻᓚᒃᑯᑦᑕᐅᖅ ᐅᖃᖃᑦᑕᓕᕐᒥᖕᒪᑕ ᓄᓇᓕᖕᓂ ᒐᕙᒪᒃᑯᑦ 
ᐱᔨᑦᑎᕋᕈᑎᒋᔭᖏᑦᑎᒍᑦ, ᑕᐃᒪᐃᖏᑦᑐᒍᑦ, ᐱᔾᔪᑎᒋᓪᓗᒍ ᑖᒃᑯᓂᖓ ᐱᔨᑦᑎᕋᕈᑎᓂᒃ ᐱᑕᖃᖅᑎᑦᑎᕙᒃᑐᒍᑦ 
ᐊᕐᕌᒍᓕᒫᖅ. ᓴᓪᓕᖅ ᐊᑑᑎᒋᓐᖑᐊᕐᓂᐊᖅᐸᕋ, ᑕᐃᔭᐅᔪᒪᖃᑦᑕᕈᓐᓃᕐᑐᑦ ᓄᓇᓕᖕᓂ ᒐᕙᒪᒃᑯᑦ ᐱᔾᔪᑎᒋᓪᓗᒍ 
ᑲᒪᒋᔭᖃᑐᐃᓐᓇᖃᑦᑕᕐᒪᑕ ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᕋᕈᑎᖏᓐᓂᒃ ᐊᒻᒪᓗ ᐃᒥᕐᒧᑦ ᐊᑐᕆᐊᓄᑦ 
ᑖᒃᑯᓂᖓᓕᒫᕐᓗ. 
 
ᒐᕙᒪᒃᑯᑦ ᑭᒃᑯᓕᒫᓂᒃ ᖁᕕᐊᓱᒃᑎᑦᑎᓇᓱᐊᖅᐸᑕ, ᕼᐊᒻᓚᑦ ᑲᑎᒪᔨᖏᑦᑎᒍᑦ ᐊᒻᒪᓗ ᐱᓕᕆᖃᑎᖃᕐᓂᐊᖅᐸᑕ 
ᓄᓇᓕᕋᓛᓂᒃ ᓄᓇᓕᖏᑕ ᖁᕝᕙᓯᓐᓂᖓᒍᑦ. ᑕᐃᒪᐃᒻᒪᑦ ᑭᒃᑯᓕᒫᑦ ᖁᕕᐊᓱᒍᑎᖃᖅᐳᑦ ᐱᓕᕆᕝᕕᐅᔪᒥᒃ 
ᑭᒡᓕᖃᖅᑐᒥᒃ ᑮᓇᐅᔭᖃᖅᑎᑕᐅᓗᑎᒃ ᑖᓐᓇ ᐃᕝᕕᑦ ᐱᓕᕆᕝᕕᖁᑎᖓᓄᑦ ᐊᕕᒃᑐᖅᑕᐅᓯᒪᔪᖅ ᐊᐅᓚᔾᔪᑎᓄᑦ 
ᐊᒻᒪᓗ ᐋᖅᑭᐅᒪᔾᔪᑎᓄᑦ ᐊᒻᒪᓗ ᐊᑭᑐᔫᑎᑦ ᓇᓚᐅᑦᑖᖅᑕᐅᓯᒪᔪᑦ ᐊᒻᒪᓗ ᐅᖃᖅᑲᐅᒐᕕᑦ 25-ᓂᒃ 
ᐃᖅᑲᓇᐃᔭᖅᑎᖃᕐᓂᕋᕐᓗᑎᑦ. ᑐᓵᔨᐅᔪᑦ, ᐱᓇᓱᐊᖅᑎᐅᔪᑦ, ᐊᐅᓚᑦᑎᔨᐅᔪᑦ.  
 
ᐊᐱᕆᔪᒪᕗᖓ, ᑲᑎᓕᒫᕐᓗᒋᑦ ᑮᓇᐅᔭᖃᖅᑎᑕᐅᓂᐅᔪᑦ, ᑮᓇᐅᔭᓕᒫᑎᑦ ᑲᑎᓪᓗᒋᑦ ᐊᒻᒪᓗ ᑕᑯᓚᐅᕈᒃ ᒪᒃᐱᖅᑐᒐᖅ 
8-2, ᖃᓄᑎᒋ ᐳᓇᓐᑎᒥᒃ ᑮᓇᐅᔭᖃᖅᑎᑦᑎᓂᕆᔭᐃᑦ ᐅᕝᕙᓘᓐᓃᑦ ᑮᓇᐅᔭᑦ ᐊᑐᖅᑐᒃᓴᓂᒃ ᐊᑐᖃᑦᑕᖅᐱᑦ 
ᐃᖅᑲᓇᐃᔭᖅᑎᖁᑎᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ. ᑐᕌᒐᕆᔭᕗᑦ, ᓲᕐᓗ, ᐃᖅᑲᓇᐃᔭᖅᑎᑐᐃᓐᓇᑎᓐᓄᑦ. 
ᐅᖃᖅᑲᐅᒐᒪ ᐅᖃᕆᐊᖓᓕᖅᑎᓪᓗᖓ, ᐃᓚᖏ ᐃᖅᑲᓇᐃᔭᖅᑎᒋᔭᕗ ᐃᑲᔪᖅᐸᑦᑐᑦ ᓄᓇᓕᐅᔪᓂ 
ᐱᓇᓱᐊᖅᔪᑎᒋᔭᖏᓐᓂ. ᑭᓯᐊᓂᓕ ᑮᓇᐅᔭᖃᖅᑎᑕᐅᓂᐅᔪᖅ ᐊᑐᖅᑐᒃᓴᓂ 9 ᒥᓕᐊᓐᖑᒻᒪ. 
8ᒥᓕᐊᓐ 722ᑕᐅᓴᓐ ᐊᐅᓚᓂᕆᔭᖏᓐᓄ ᐅᕝᕙᓘᓐᓃᑦ ᑐᓂᔭᐅᔪᑦ ᐊᒻᒪ ᑐᓂᔭᐅᑐᐃᓐᓇᖅᑐᑦ ᒪᒃᑯᑦᑐᓄ ᐊᒻᒪ 
ᐃᓐᓇᑐᖃᕐᓄᑦ ᐊᒻᒪ ᓇᓚᐅᑎᖃᖅᕕᐅᔪᓄ ᓄᓇᓕᓐᓂ. 
 
ᐊᒻᒪ ᑮᓇᐅᔭᒃᓵᖏᑦ ᐃᖅᑲᓇᐃᔭᖅᑎᖁᑎᑦᑎᓐᓄ ᑮᓇᐅᔭᒃᓵᕆᔭᖏ 45ᐳᓴᓐᐸᓘᒻᒪᑦ ᑲᑎᑦᑐᒋ ᐊᑐᖅᑐᓴᓂ 
ᐃᖅᑲᓇᐃᔭᖅᑎᓄ. ᑕᐃᒪᐃᓂᖓᓄ ᐃᓚᒋᔭᐅᔪᑦ ᐊᖏᖁᓪᓚᕆᑉᐸᕗ ᐊᖏᓪᓕᒋᐊᖅᑕᐅᓗᓂ ᐊᖏᔫᑎᓄ 
ᐊᑐᖅᑐᒃᓴᓄ ᐅᕙᒍ ᐱᓕᕆᕕᖓᓄ. 

1983 

ᐃᖅᑲᓇᐃᔭᖅᑎᖁᑎᕗᑦ ᐊᖑᒪᑎᑦᑎᐊᖁᒐᑦᑎᒍᑦ ᐱᓕᕆᐊᖏᓐᓄ ᐊᒻᒪ ᑕᑯᑲᓐᓂᕈᒪᓪᓗᑎᒍ ᐅᓪᓗᒥᒧᑦ ᑎᑭᓯᒪᔪᓂ 
ᓅᓕᕈᑦᑕ ᐊᓪᓚᕕᑦᑖᖅᑲᐅᒧᑦ. ᐊᒻᒪ ᓅᒃᑯᑦᑕ ᐊᓪᓚᕕᑦᑖᖅᑲᐅᓄ ᐊᒻᒪ ᐃᖅᑲᓇᐃᔭᖅᑲᓕᕈᑦᑕ ᐃᓂᒋᔭᓕᒫᖑᔪᓄ 
ᐊᖑᒻᒪᑎᔪᓐᓇᓂᐊᖅᑕᕗᑦ ᐱᓕᕆᐊᕆᒋᐊᖃᑦᑕᑎᓐᓂ. 
 
ᑭᓯᐊᓂᓕ ᖃᐅᔨᒪᒐᒪ ᑭᓪᓕᖃᖅᑎᑕᐅᒻᒪᑕ ᑮᓇᐅᔭᖃᖅᑎᑕᐅᓂᐅᔪᖅ ᐱᓕᕆᕕᒋᔭᕗ ᑕᕙᓂ ᐃᓗᐊᓂ 
ᐱᓕᕆᐊᖃᕆᐊᖃᖅᐳᒍ. ᑕᐃᒫᒃ ᐊᕕᒃᐸᑉᐸᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᐱᖅᑯᑎᒃᓴᖃᒃᑲᓂᖅᐲᑦ, ᐊᕐᕚᓗᒃ? 
 
ᐊᕐᕚᓗᒃ (ᑐᓵᔨᑎᒍᑦ):ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᕈᒪᕗᒍᑦ ᐊᖏᔫᑎᓄᑦ ᐅᓂᒃᑳᓕᐊᕆᔭᐃᑦ 
ᑮᓇᐅᔭᓕᕆᓂᕐᒧᑦ ᐊᕐᕌᒍᒧ 2001/2002. ᐱᓯᒪᑦᑎᔪᒃᓴᐅᒐᕕᑦ ᐊᔾᔨᖓᓂ ᐅᓂᒃᑳᒥ. ᐊᑐᖅᑐᒃᓴᓕᐅᓚᐅᕋᕕᑦ 800-
ᑕᐅᓴᓂ ᖃᐅᔨᓴᕐᓂᐅᔪᒥ ᓄᓇᕗᒻᒥ ᐱᖅᑯᓯᑐᖃᓕᕆᕕᒻᒥ ᓄᐊᑦ ᐅᖃᐅᔪᐃᒋᖅᑏᑦ ᑲᓐᓯᓕᐊᒻ ᐅᖃᐅᔪᐃᒋᖅᑏᑦ ᐊᒻᒪ 
ᓄᓇᕗᒻᒥ ᐃᓴᓐᓇᑐᖃᕐᓂᑦ ᐊᒻᒪ ᒪᒃᑯᑦᑐᓂ ᐅᖃᐅᔪᐃᒋᐊᖅᑎ. 
 
ᐊᑐᖅᑐᒃᓴᓕᐅᓚᐅᕋᕕᑦ 800ᑕᐅᓴᓐ, 704ᑕᐅᓴᓐ ᐊᑐᖅᑕᐅᓚᐅᖅᑐᑎ. ᑕᓖ-ᑯᐊᑕᒋᔭᖓ ᐊᑐᖅᑕᐅᓚᐅᖅᑐᑦ 
ᖃᐅᔨᓴᕐᓂᐅᔪᒧ. ᑕᐃᒪᐃᓐᓂᖓᓄ ᑕᑯᒍᓐᓇᓕᖅᐳᒍ ᖃᓄᖅ ᐱᒋᐊᕐᓂᐊᓕᕐᒪᖔᑦᑕ ᕿᒥᕈᓚᐅᖅᑎᓪᓗᑕ 
ᖃᐅᔨᓴᕐᓂᐅᔪᒥ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᖁᐊᖅ (ᑐᓵᔨᑎᒍᑦ): ᐄ, ᐊᕐᕌᓂᐅᓚᐅᖅᑐᖅ ᐱᒐᒃᑯ ᒪᕐᕉᒨᒃ ᖃᐅᔨᓴᕐᓂᐅᒨᒃ ᐱᖅᑯᑎᑐᖃᓕᕆᕕ 
ᐊᒻᒪᓗᑦᑕᐅᖅ ᐅᖃᐅᓯᓕᕆᓂᕐᒧ ᐱᒋᐊᖅᑎᑕᐅᓯᒪᓚᐅᕐᒪᑕ ᑕᐃᒪᐃᓐᓂᖓᓄ ᐊᑐᕆᐊᖃᓚᐅᖅᑕᕗᑦ ᐊᑐᖅᑐᒃᓴᑦ 
ᐊᒻᒪ ᑭᖑᓂᐊᒍᑦ ᕿᒥᕈᓚᐅᕆᓪᓗᑕ, ᖃᓄᐃᑦᑐᓂ ᐱᓕᕆᐊᓂ ᐊᒻᒪ ᐱᔨᑦᑎᕋᐅᑎᓂ ᐊᑐᐃᓐᓇᕈᐃᓚᐅᖅᐱᑕ 
ᒪᒃᑯᑦᑐᓄ ᐊᒻᒪ ᐃᓐᓇᑐᖃᕐᓄᑦ. ᐊᑕᐅᓯᐊᖅᑐᓂ ᑮᓇᐅᔭᖃᖅᑎᑕᐅᓂᐅᓚᐅᕐᒪᑦ ᐅᐱᓐᓇᕋᓂ ᖃᐅᔨᓴᕐᓂᐅᔪᖅ 
ᐊᑕᐅᓯᐊᑐᐃᓐᓇᓂᐊᕐᒪᑦ. ᑖᓱᓄᖓ ᐱᔾᔪᑎᒋᓪᓗᒍ ᖃᐅᔨᓴᕐᓂᐅᔪᖅ ᐊᑭᑲᓚᐅᖅᑐᖅ $795-ᑕᐅᓴᓂᒃ ᐊᒻᒪ 26-ᑖᓚ. 
ᐊᑭᑐᔪᓄᖓᕗᖅ ᑭᓯᐊᓂ ᖃᐅᔨᓴᕐᓂᖅ ᐱᔭᕇᖅᑕᐅᓚᐅᕐᒪᑦ ᐊᒻᒪ ᐊᑭᑐᔪᓄᑦ ᓇᓚᐅᑦᑖᕈᑎᑖᖅᓯᒪᕗᒍᑦ 
ᐃᓐᓇᑐᖃᖅᑎᒍᑦ ᐊᒻᒪ ᒪᒃᑯᑦᑐᓄᑦ ᐃᑦᑕᕐᓂᓴᕐᕕᓄᓪᓗ ᐊᒻᒪ ᐅᖃᐅᓯᓕᕆᓂᕐᒧᑦ ᓄᓇᕗᒻᒥ. ᒥᓂᔅᑕᐃᑦ 
ᐊᖏᕈᑎᖃᓚᐅᓐᖏᓚᑦ ᓱᓕ, ᑕᐃᒪᐃᒻᒪᑦ ᑕᒪᓐᓇ ᐅᖃᐅᓯᕆᔪᒪᕙᕋ. 
 
ᑐᓂᒍᑦᑎᒍ ᒥᓂᔅᑕᓄᑦ, ᓂᕆᐅᑉᐳᒍᑦ ᕿᓂᕐᓂᐊᕆᐊᖓᑕᑮᓇᐅᔭᓂᒃ ᐊᑐᖅᑕᐅᓂᐊᖅᑐᓂᒃ ᐃᑦᑕᕐᓂᓴᖃᕐᕕᓐᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᔅᓴᖃᒃᑲᓂᖅᐲᑦ ᐊᕐᕚᕐᓘᒃ? ᖁᔭᓐᓇᒦᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᒥᓂᔅᑕ ᐅᖃᖅᑲᐅᒻᒪᑦ, ᐃᖅᑕᕐᓂᓴᕐᕕᒃ ᐊᒻᒪ ᐅᖃᐅᓯᓕᕆᓃᑦ ᐊᖏᕈᑕᐅᓚᐅᓐᖏᒻᒪᑕ ᓱᓕ 
ᒥᓂᔅᑕᓄᑦ. ᐅᖃᖅᐲᑦ ᐊᖏᕈᑕᐅᓚᐅᓐᖏᒻᒪᑦ ᐊᖏᕈᑕᐅᓚᐅᓐᖏᒻᒪᑕ ᐅᕝᕙᓘᓐᓃᑦ ᒥᓂᔅᑕᓅᓚᐅᕋᕕᒋᑦ ᓱᓕ 
ᐊᖏᕈᑕᐅᓚᐅᓐᖏᑦᑐᑎᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᑐᓂᓯᒪᕙᒃᑲ ᒥᓂᔅᑕᓄᑦ ᑭᓯᐊᓂ ᑕᑭᔪᑲᓪᓚᐅᒻᒪᑕ. ᕿᒥᕐᕈᑦᑎᐊᕆᐊᖃᕐᒪᒋᑦ 
ᑕᐃᒫᒃ ᐊᖏᕈᑕᐅᓚᐅᓐᖏᓚᑦ ᓱᓕ.  

1984 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᔅᓴᖃᒃᑲᓂᓐᖏᓚᑏᑦ? ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐊᐱᖅᓱᕐᓂᐊᕐᓂᕋᖅᑐᖓ. ᓗᓄ 
ᑕᑯᒋᐊᔾᔮᓐᖏᓐᓂᕗᑦ ᐱᔾᔪᑎᒋᓪᓗᒍ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂᒃ, ᐆᑦᑑᑎᖃᑐᐃᓐᓇᕐᓗᖓ. 
 
ᒥᓂᔅᑕᖃᕐᕕᓯᓐᓂᑦ, ᐃᖅᑲᓇᐃᔭᖅᑎᖃᖅᑐᓯ 25-ᓂᒃ, ᐱᔪᓐᓇᖅᐱᑖ ᐊᒥᓱᓕᐅᖅᓯᒪᔪᓂᑦ ᑎᑎᖅᑲᓯᓐᓂᑦ 
ᓄᓇᓕᒻᒥᐅᑦ ᓴᓪᓕᕐᒥᐅᑦ ᖃᐅᔨᒪᓂᕐᒪᑕ ᓇᒧᑦ ᑐᕌᖅᑎᒋᐊᖏᑕ ᑐᔅᓯᕋᐅᑎᖏᑦ. 
 
ᑕᒪᓐᓇᐱᔾᔪᑎᒋᓪᓗᒍ ᑭᒃᑯᑐᐃᓐᓇᐃᑦ ᑐᔅᓯᕋᐅᑎᓕᐅᕋᐃᒻᒪᑕ ᑭᐅᔭᐅᓇᓵᖅᑐᑎᓪᓗ, ᖃᐅᔨᒪᖁᓪᓗᒋᑦ ᑭᓇᒧᑦ 
ᐅᖃᕈᓐᓇᕐᒪᖔᑕ. ᑐᑭᓯᓪᓚᑦᑖᓐᖏᓐᓇᑦᑕ ᖃᓄᖅ ᒥᓂᔅᑕᖃᕐᕕᓯ ᐋᖅᑭᔅᓯᒪᒻᒪᖓᖅ ᑭᓯᐊᓂ ᖃᐅᔨᒪᕗᒍᑦ ᐊᓯᖏᑦ 
ᒥᓂᔅᑕᖃᕐᕖᑦ ᐋᖅᑭᔅᓯᒪᒻᒪᖔᑕ ᐱᓪᓗᒍ ᒥᓂᔅᑕᖃᕐᕕᑐᖃᐅᒻᒪᑕ. 
 
ᒥᓂᔅᑕᖃᕐᕕᓯᓕ ᓄᑖᖑᒻᒪᑦ ᑕᑯᔪᒪᕗᒍᑦ ᖃᓄᖅ ᐋᖅᑭᑦᑕᐅᓯᒪᒻᒪᖔᖅ 25-ᓂᒃ ᐃᖅᑲᓇᐃᔭᖅᑎᖃᖅᑐᓂ, 
ᐃᓚᓕᐅᑎᔅᓴᐃᓐᓇᕆᐊᖃᓐᖏᑦᑐᑦ ᐃᖅᑲᓇᐃᔭᖅᑏᑦ ᐊᑎᖏᑦ ᑎᑎᖅᑲᓂᒃ, ᐃᖅᑲᓇᐃᔮᖏᑕ ᑕᐃᔭᐅᓂᖐᓐᓇᐃᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᐃᖅᑲᓇᐃᔮᔅᓴᐃᑦ, ᑕᒫᓃᒃᑲᓗᐊᖅᐸᑕ ᐃᖃᓗᓐᓂᑦ, ᐃᓪᓗᓕᒻᒥᑦ ᐅᕝᕙᓘᓐᓃᑦ 
ᖁᕐᓗᖅᑐᕐᒥᑦ, ᐊᒻᒪ ᑐᕌᕈᑎᖏᑦ, ᐅᖄᓚᐅᑎᖏᑦ, ᓱᒃᑲᔪᒃᑯᑦ ᓇᒻᒥᒪᖏᑦ ᑲᑎᑎᓐᓂᐊᖅᐸᕗᑦ ᑐᓂᐅᖅᑲᕐᓗᑎᒍᓗ 
ᒪᓕᒐᓕᐅᖅᑎᓄᑦ ᐊᑐᐃᓐᓇᐅᓕᖅᑎᖁᓪᓗᒋᑦ ᑕᖅᑲᒃᑯᓄᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑭᖑᓪᓕᖅᐹᒥ ᐊᐱᖅᑯᑎᔅᓴᕋ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐅᐊᑦᑎᐊᕈ ᒥᓂᔅᑕᖃᕐᕕᓯ 
ᐊᑐᖅᑕᐅᕙᒻᒪᑦ ᓄᓇᓕᓐᓄᑦ ᐊᒻᒪ ᑕᒪᓐᓇ ᐅᐱᒋᑦᑎᐊᖅᑐᑎᒍ, ᒪᒃᑯᑦᑐᓄᐃᓐᓇᐅᓐᖏᑦᑐᖅ. 
 
ᐅᖃᐅᓯᖃᖃᑦᑕᕐᒥᒐᑦᑕ ᓈᓚᐅᑎᓂᒃ ᐊᑑᑎᖃᖅᑐᒻᒪᕆᐅᒻᒪᑕ ᓄᓇᓕᓐᓂᑦ. ᑐᓴᐅᒪᔾᔪᑎᐅᓪᓗᐊᑕᕐᒪᑕ, 
ᑭᒃᑯᑐᐃᓐᓇᕐᓄᑦ ᖁᕕᐊᒋᔭᐳᕙᑦᑐᑎᒃ ᐃᓚᓕᐅᑎᓯᒪᓪᓚᕆᒻᒪᑕ ᐃᓄᐃᑦ ᐃᓕᖅᑯᓯᖓᓐᓄᑦ ᐊᒻᒪ ᐱᕙᓪᓕᐊᔪᓕᕆᓃᑦ 
ᐊᑐᖅᑕᐅᔪᓐᓇᖅᑐᑎᒃ ᑐᓴᐅᒪᖃᑎᒌᓐᓂᕐᒧᑦ. 
 
ᓄᓇᑦᓄᓯᐊᕐᒥ ᐊᑐᓚᐅᖅᐳᑦ $6-ᑕᐅᓴᓂᒃ, ᖃᐅᔨᒪᓐᖏᑦᑐᖓ ᖃᑦᑎᕌᓕᕐᒪᖓᑕ ᒫᓐᓇᐅᔪᖅ ᐃᒻᒪᖃ $10-ᑕᐅᓴᓐ, 
ᐆᑦᑑᑎᒋᑐᐃᓐᓇᖅᑐᒍ ᑕᒪᓐᓇ ᐊᑕᐅᓰᓐᓇᐅᓪᓗᓂ. ᑭᖑᓪᓕᕐᒥ ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᑦ, ᐃᒻᒪᖃ 
ᑕᑯᒋᐊᒃᑲᓐᓂᕆᐊᖃᖅᐸᓯᐅᒃ ᓄᓇᓕᐅᔪᖅ, ᓇᓖᖏᑦ ᑮᓇᐅᔭᓂᒃ ᑐᔅᓯᕋᖅᐸᒻᒪᖓᑕ ᐃᓕᖅᑯᓯᑐᖃᓕᕆᔨᒃᑯᓐᓂᒃ, 
ᐱᓪᓗᒍ ᐊᖏᓪᓕᒋᐊᑐᐃᓐᓇᕆᐊᖃᕐᒪᑕ ᐊᑭᑐᔪᓄᑦ ᓇᓚᐅᑦᑖᖅᓯᒪᔭᓯ $1 ᒥᓕᐊᓐᓂᒃ ᐃᒻᒪᖃ ᑎᑭᐅᒪᓕᕐᓗᑎᒃ 
$20 ᒥᓕᐊᓐᓄᑦ. ᖃᕋᓴᐅᔭᑎᒍᑦ ᑎᑎᖅᑲᐅᓯᐊᒥᓂᖅᑎᒍᑦ ᑕᑯᓯᒪᒐᒪ ᐊᒥᐊᒃᑯᒥᓂᖃᕐᖓᑕ, 
ᐊᑭᑦᑐᕋᐅᑎᑎᑦᑎᖃᑦᑕᕐᖓᑕ ᑭᓯᐊᓂ ᐊᑑᑎᖃᑦᑎᐊᖏᓪᓚᕆᒻᒪᑕ ᓄᓇᓕᓐᓄᑦ. ᓄᓇᓕᐅᔪᑦ ᐊᑐᖃᑦᑕᖏᒻᒪᑕ 
ᑖᒃᑯᓂᖓ ᐃᓕᔅᓯ ᐱᓕᕆᕕᐊᓂᒃ ᑕᐃᒫᒃ ᐊᑐᖅᐸᒻᒪᑕ. ᑕᐃᒫᒃ, ᐱᐅᒐᔭᖅᑐᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᓇᕈᐊᖅ.  
 

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1985 

ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᐄ, ᐱᒋᐊᓚᐅᖅᓯᒪᔪᒍᑦ ᓱᒃᑲᐃᒃᑲᓗᐊᖅᑐᑕ ᐊᐃᐳᕈᓪ 1, 1999-ᖑᑎᓪᓗᒍ. 
ᐊᑲᐅᓐᖏᓕᐅᕈᑎᑕᖃᖃᑦᑕᔪᔪᖅ ᐱᒋᐊᓕᕋᑖᖅᑎᓪᓗᑕ ᓄᓇᑦᓯᐊᒃᑯᑎᒍᑦ.  
 
ᑕᐃᒪᓐᖓᓂᑦ ᐊᕕᓚᐅᖅᓯᒪᒐᑦᑕ ᓄᓇᑦᓯᐊᕐᓗ ᐊᒻᒪᓗ ᑕᐃᔅᓱᒪᓂ ᐊᒥᓲᓂᖅᓴᐅᕙᔪᒻᒪᑕ ᒪᓕᒐᓕᐅᖅᑏᑦ 
ᐅᐊᓕᓂᕐᒥᐅᑕᐃᑦ ᐅᑭᐅᖅᑕᖅᑐᒥ ᐊᒻᒪᓗ ᓂᕈᐊᖅᑐᖃᕐᓂᑕᒫᑦ ᓄᓇᕗᒻᒥᐅᑕᐃᑦ ᓵᓚᐅᖏᓐᓇᖃᑦᑕᓚᐅᖅᓯᒪᒻᒪᑕ 
ᐊᔪᐃᓐᓇᖃᑦᑕᕋᓗᐊᖅᑐᑎᒃ ᐊᒻᒪᓗ ᖁᓂᓗᓂᑐᕿᓴᑎᐃᓗᓯ ᐊᔪᐃᓐᓇᖅᑐᑎᒃ ᑕᒪᒃᑯᓂᖓ ᐱᔨᑦᑎᕋᐅᑎᓂᒃ 
ᐱᔪᒪᕙᓚᐅᖅᓯᒪᓪᓗᑎᒃ. ᒪᓃᑦᑐᖅ ᐊᒻᒪᓗ ᐊᓯᖏᑦ ᒪᓕᒐᓕᐅᖅᑏᑦ ᒫᓐᓇᐅᓕᖅᑑᒐᓗᐊᖅ ᓱᓕ ᓂᕆᐅᑉᐸᑦᑐᑦ 
ᑖᔅᓱᒥᖓ ᕿᑲᖅᓯᔫᒥᑎᑦᑎᖁᔨᓪᓗᑎᒃ ᐱᓕᕆᕕᒻᒥᒃ ᐱᔾᔪᑎᒋᓪᓗᒍ ᑕᐃᔅᓱᒪᓂ ᑕᐃᒪᐃᓚᐅᖅᓯᒪᓐᖏᒻᒪᑦ  
ᐱᓕᕆᐊᖑᓕᓚᐅᖅᓯᒪᒻᒪᑦ ᐊᔪᐃᓐᓈᖑᓪᓗᓂ ᐅᕝᕙᓘᓐᓃᑦ ᐃᓗᓪᓕᖅᓱᕋᓱᐊᓕᕋᑦᑎᒍ, ᐃᓂᖏᓐᓂᓪᓗ, 
ᓇᓗᓐᖏᓐᓇᒪ ᐃᑲᔪᖅᑕᐅᓂᖅᓴᐅᓐᖑᓱᓕᕋᑦᑕ ᐱᓕᕆᕕᐅᓪᓗᑕ. ᑕᐃᒫᓪᓕ ᐃᓱᒪᔪᖓ.  
 
ᑮᓇᐅᔭᑎᒍᓪᓕ ᐊᒻᒪᓗ ᓴᓇᔪᓕᕆᔨᒃᑯᑦ ᐅᓪᓗᒥᒧᑦ ᓱᓕ ᐃᓂᒋᔭᕆᐊᖃᖅᑕᖓᓐᓃᖏᒻᒪᑕ ᓄᑖᖑᓪᓗᑎᒃ 
ᐱᓕᕆᕕᐅᓪᓗᑎᒃ. ᖃᐅᔨᒪᔪᖓ ᐃᑲᔪᖅᑕᐅᖃᑦᑕᕋᑦᑕ ᑭᓯᐊᓂ ᓱᓕ ᐱᔭᕇᖅᓯᒪᓐᖏᓇᑦᑎᒍ ᑕᐃᒫᒃ ᐱᖁᔨᓂᕗᑦ 
ᒪᓕᑦᑐᒍ ᐊᒻᒪᓗ ᓂᕆᐅᑦᑐᖓ ᐃᑲᔪᖅᑕᐅᑦᑎᐊᓐᖑᓱᓐᓂᑎᓐᓂᒃ ᑭᓯᐊᓂ ᒫᓐᓇᐅᔪᖅ ᒐᕙᒪᑐᖃᒃᑯᓐᓂᑦ ᑮᓇᐅᔭᐃᑦ 
ᐱᕙᑦᑕᕗᑦ ᐊᒥᓱᕈᖅᐸᓕᐊᓐᖏᒻᒪᑕ ᑖᒃᑯᐊᓗ ᓄᖅᑲᖓᐅᑎᑦᑕ ᐃᓚᒋᒻᒪᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐱᔭᕆᐊᑭᓪᓕᑎᓪᓗᒍᖃᐃ ᐳᐃᒍᕐᓂᕋᒪ ᐅᖃᕆᐊᔅᓴᖅ ᐅᖃᐅᓯᕆᓐᓂᖏᓐᓇᒃᑯ. ᒪᕐᕉᓐᓂᒃ 
ᐊᕐᕌᒎᓐᓂᒃ ᑐᓴᖃᑦᑕᖅᓯᒪᒐᑦᑕ ᒐᕙᒪᒃᑯᑦ ᐱᓕᕆᕕᖏᑦ ᐱᓕᕆᐊᖃᕐᖓᑕ ᖃᐅᔨᓴᕐᓂᕐᒥᒃ ᐱᓕᕆᐊᖑᔪᓂᒃ.  
 
ᐱᓕᕆᐊᓂᒃ ᕿᒥᕐᕈᔪᖃᕐᓂᐊᖅᑲᑦ ᑕᐃᒪ ᖃᐅᔨᔭᕆᐊᖃᕐᓂᐊᖅᑐᒍᑦ ᓇᓪᓕᐊᑦ ᐱᓕᕆᐊᑦ ᐊᑑᑎᖃᕐᓂᖅᐸᐅᒻᒪᖔᑕ 
ᓄᓇᓕᓐᓄᑦ ᐱᔾᔪᑎᒋᓪᓗᒍ ᓱᓕ ᑎᑎᖅᑲᓂᒃ ᐱᖃᑦᑕᕋᑦᑕ ᓄᓇᑦᓯᐊᕐᒦᓐᖔᖅᓯᒪᔪᓂᒃ ᐅᕝᕙᓘᓐᓃᑦ ᓱᓕ 
ᐊᑐᖃᑦᑕᕋᑦᑎᒍ ᓱᓕ ᑕᐃᒃᑯᓄᖓ ᐃᓚᒋᔭᐅᒐᑦᑕ ᒪᓕᒐᖅᑎᒍᑦ ᑭᓯᐊᓂ ᑕᐃᒪᐃᓯᒪᓐᖏᑦᑐᒍᑦ ᑭᓯᐊᓂ ᑕᐃᒃᑯᓂᖓ 
ᓱᓕ ᐱᖃᑦᑕᕋᑦᑕ ᐊᑐᕐᓂᐊᑕᑦᑎᓐᓂᒃ ᓄᓇᕗᒥ ᑕᐃᒪ ᓱᓕ ᓴᒃᑯᑕᐅᓯᒪᓐᖏᓇᑦᑕ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ 
ᑭᓯᐊᓂ ᐱᓕᕆᐊᓂᒃ ᕿᒥᕐᕈᔪᖃᕐᓂᐊᖅᑲᑦ ᑕᕝᕙᓂ ᐱᓕᕆᕕᐅᔪᒥ ᓴᖅᑮᔭᕆᐊᖃᕐᓂᐊᖅᑐᓯ ᓄᓇᓕᓐᓄᑦ 
ᐅᕝᕙᓘᓐᓃᑦ ᓇᓗᓇᐃᖅᓯᓗᓯ ᐱᔭᐅᔭᕆᐊᖃᕐᓂᖅᐸᐅᔪᓂᒃ ᓄᓇᓕᓐᓄᑦ ᐱᔾᔪᑎᒋᓪᓗᒋᑦ ᓈᓚᐅᑎᖃᕐᕖᑦ, 
ᒪᒃᑯᑦᑐᐃᑦ, ᐃᓄᑐᖃᐃᑦ, ᐊᒻᒪᓗ ᖃᓄᖅ ᐃᓄᑐᖃᐃᑦ ᒪᒃᑯᑦᑐᐃᓪᓗ ᐱᓕᕆᖃᑎᒌᒍᓐᓇᕐᒪᖔᑕ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᓇᕈᐊᖅ.  
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᖃᐅᔨᓴᖅᑐᒥᓃᑦ ᐊᒻᒪᓗ ᐅᖃᕈᒪᒐᒪ 
ᖃᐅᔨᓴᕐᓂᐅᓚᐅᖅᓯᒪᔪᖅ ᑭᒡᒐᖅᑐᖅᑎᑕᖃᓚᐅᕐᒪᑦ ᐊᑯᑭᒃᑐᐃᑦ ᓄᓇᖓᓐᓃᓐᖔᖅᑐᓂᒃ, 
ᐱᑕᖃᖅᓯᒪᓕᕋᓗᐊᖅᑎᓪᓗᒋᑦ ᐊᑯᓂᑲᓪᓚᒃ, ᑕᒪᓐᓇ ᓴᖅᑭᖅᑕᐅᑲᓪᓚᖅᑑᔮᓚᐅᕐᒪᑦ. 
 
ᑮᓇᐅᔭᐅᓚᐅᓐᖏᓚᑦ ᑭᓯᐊᓂ ᐱᓕᕆᐊᑦ ᓴᖅᑭᕐᓂᐊᖅᑕᕗᑦ, ᐊᑯᑭᑦᒃᑐᕐᒥᐅᑦ ᑲᑎᒪᔩᑦ ᑐᓱᓚᐅᕐᒪᑕ 
ᐃᑦᑕᕐᓂᓴᕐᕕᓐᓂᑦ, ᑕᑯᔭᒐᖃᕐᕕᓐᓂᑦ, ᐃᓐᓇᑐᖃᒃᑯᕕᓐᑦᓄ ᒪᒃᑯᑦᑐᒃᑯᕕᓐᓂᑦ ᐊᑭᑐᔪᓄᑦ ᐸᕐᓇᐅᑎᑦᑎᓐᓂᑦ. 
 
ᑕᐃᒪᐃᒻᒪᑦ ᓂᕆᐅᑉᐳᒍᑦ, ᖃᐅᔨᒪᒐᑦᑕ ᑮᓇᐅᔭᐃᑦ ᐅᓂᒍᑕᐅᕙᒻᒪᑕ ᑭᓯᐊᓂ ᓂᒧᕆᐅᑉᐳᖓ ᓇᓚᐅᑦᑖᖅᓯᒪᔭᕗᑦ 
ᐊᖏᓪᓕᒋᐊᕐᓂᐊᕆᐊᖏᑕ ᒥᓂᔅᑕᖃᕐᕕᒻᒧᑦ ᐃᑲᔪᖅᓱᖅᑕᐅᖃᑦᑕᕐᓂᕆᔭᕗᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ . 

1986 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᑐᓐᖓᓱᑦᑎᒍᒪᒋᕙᒃᑲ ᐊᖏᔪᖅᑲᐅᑏᑦ ᑕᕝᕗᖓ, ᓇᐃᑦᑐᒻᒪᕆᒻᒥᑦ 
ᐊᐱᖅᑯᑎᔅᓇᖃᕋᒪ, ᖃᐅᔨᒪᒐᑦᑕ ᒪᓕᒐᓕᐅᖅᑏᑦ ᒐᕙᒪᐅᓪᓗᑕ ᖃᐅᔨᒪᔪᐃᓐᓇᐅᒐᑦᑕ ᒐᕙᒪᐅᒐᑦᑕ ᐃᓅᒐᓗᐊᕈᑦᑕ, 
ᓇᑭᓐᖔᕐᓂᑰᒍᕕᑦ, ᓄᓇᕗᒻᒥᐅᑕᐅᑦᑕᑐᐊᕈᕕᑦ, ᑭᒃᑯᑐᐃᓐᓇᐃᑦ ᖁᑦᑎᓂᖅᓴᐅᓐᖏᒻᒪᑕ ᑭᒃᑯᑐᐃᓐᓇᕐᓂᑦ. 
 
ᑕᕝᕙᓃᓪᓚᑦᑖᓐᖏᒻᒪᑕ ᑎᑎᕋᖅᓯᒪᔪᓂᑦ ᐅᕙᒍᑦ ᓵᖓᓃᑦᑐᓂᒃ ᐅᖃᖅᓯᒪᓐᖏᒻᒪᑕ ᖃᓪᓗᓈᑦ, ᓴᐃᓃᓰᑦ, 
ᑭᒃᑯᑐᐃᓐᓇᐃᓪᓘᓐᓃᑦ ᓄᓇᕗᒻᒥᐅᑦ, ᐃᓪᓗᑖᕈᒪᑉᐸᑕ ᐃᓐᓇᑐᖃᖁᑎᖏᓐᓄᑦ, ᑐᔅᓯᕋᐅᑎᑕᖃᕆᐊᖃᕐᒪᑦ ᐃᓕᔅᓯ 
ᒥᓂᔅᑕᖃᕐᕕᖓᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᓪᓚᑦᑖᓐᖏᓚᖓ ᑕᐃᒪᐃᑦᑐᒥᑦ 
ᓴᖅᑭᖅᑐᖃᕐᓂᐊᕆᐊᖓ ᐃᒻᒪᖃ ᐅᐃᕖᓄᑦ, ᖃᐅᔨᒪᒐᑦᑕ ᐃᖃᓗᓐᓂᑦ ᐊᒥᓱᒻᒪᕆᐅᒻᒪᑕ ᐅᐃᕖᖑᔪᑦ ᑭᓯᐊᓂ 
ᓂᕆᐅᓐᖏᓚᖓ ᑕᒪᓐᓇ ᐅᕙᒍᑦ ᒥᓂᔅᑕᖃᕐᕕᖓᒎᕐᓂᐊᕐᒪᖔᖅ ᐱᓪᓗᒍ ᑮᓇᐅᔭᖅᑖᖅᑎᑕᐅᔪᓐᓇᕐᒪᑕᓕ 
ᒐᕙᒪᑐᖃᒃᑯᓐᓄᑦ. ᐱᑎᑕᐅᕙᒃᑲᑦᑕ $1.4-ᒥᓕᐊᓂᒃ ᑐᕌᕐᓂᐊᖅᑐᓂᒃ ᐅᐃᕖᓄᑦ, ᑭᓯᐊᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᓂᕆᐅᒃᑲᔭᖅᐳᖓ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᕐᕕᒃ ᑐᔪᐃᓯᒪᒻᒪᑦ ᑎᑎᖅᑲᓂᒃ ᓄᓇᓕᓐᓄᑦ ᖃᓄᖅ 
ᑮᓇᐅᔭᐃᑦ ᐊᑐᐃᓐᓇᐅᒻᒪᖔᑕ ᐅᕝᕙᓘᓐᓃᑦ ᖃᓄᖅ ᐊᑐᖅᑕᐅᔪᓐᓇᕐᒪᖔᑕ ᑮᓇᐅᔭᐃᑦ ᐅᕝᕙᓘᓐᓃᑦ ᑐᓂᕐᕈᑕᐃᑦ 
ᐊᑐᖅᑐᐊᖅᑕᐃᓪᓘᓐᓃᑦ. ᑕᒪᒃᑭᑦ ᑎᑎᕋᖅᓯᒪᕗᑦ ᖃᓪᓗᓈᑎᑐᑦ ᐊᒻᒪ ᐃᓄᑦᑎᑐᑦ ᐅᖃᖅᓯᒪᓪᓗᑎᓪᓗ 
ᑮᓇᐅᔭᖅᑖᕈᓯᐊᕈᒪᒍᔅᓯ ᑕᒪᑐᒧᖓ ᐱᓕᕆᐊᕐᒧᑦ ᑕᕝᕗᓐᖓᒍᓐᓇᖅᐳᓯ ᒥᓂᔅᑕᖃᕐᕕᒻᒧᑦ ᐅᕝᕙᓘᓐᓃᑦ ᑖᒃᑯᓄᖓ 
ᐱᓕᕆᐊᕐᓄᑦ ᑭᓯᐊᓂ ᑕᒪᓐᓇ ᐊᔅᓱᒻᒪᕆᒃ ᑐᓐᖓᓱᑦᑎᑕᐅᕗᖅ ᐅᕙᖓ ᓂᕈᐊᖅᑎᒋᔭᖏᓐᓄᑦ. 
 
ᐱᔾᔪᑎᒋᓪᓗᒍᓕ ᖃᓄᖅ ᐃᓱᓕᕝᕕᖃᕐᒪᖔᑕ ᐱᓕᕆᐊᓄᑦ ᐊᐅᓚᔪᒪᔭᖏᓐᓄᑦ ᓄᓇᓕᖏᓐᓂᑦ, 
ᖁᕕᐊᒋᔪᒪᑐᐃᓐᓇᖅᐸᒃᑲ, ᐊᒥᓱᐊᖅᑎᖅ ᑐᓵᑐᐃᓐᓇᖃᑦᑕᕋᑦᑕ ᑕᑯᕙᑦᑕᑎᓐᓂᒃ ᐊᑲᐅᓐᖏᓕᐅᕈᑎᐅᔪᓂᑦ, 
ᐅᖃᐅᓯᖃᓐᖐᓐᓇᐃᓐᓇᖃᑦᑕᕋᑦᑕ ᖁᔭᒋᓗᒋᑦ ᒥᓂᔅᑕᖃᕐᕕᐅᔪᖅ ᐱᓕᕆᑦᑎᐊᖅᓯᒪᓂᖏᓐᓄᑦ, ᑕᒪᓐᓇ 
ᐅᖃᐅᓯᕆᔪᒪᑐᐃᓐᓇᖅᑲᐅᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᕈᒪᓯᒪᔪᓂᒃ ᑎᑎᕋᖅᓯᒪᒍᓐᓃᕋᒪ. ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᒥᓂᔅᑕᖃᕐᕕᕗᑦ ᑕᑯᔭᐅᒋᐊᖃᖅᐳᖅ ᐃᓄᓐᓄᑦ ᐱᔨᑦᓯᖅᑕᑎᓐᓄᑦ 
ᐃᑲᔪᖅᑎᐅᒋᐊᖓ ᑕᑯᓐᓇᖅᑕᐅᓗᓂ. ᒥᓂᔅᑕᖃᕐᕕᕗᑦ ᐆᑦᑑᑎᒋᓗᒍ, ᐊᔾᔨᒌᓐᖏᑦᑐᓂᒃ ᒥᓂᔅᑕᖃᕐᕕᓖᓐᓇᐅᒐᑦᑕ, 
ᐊᔾᔨᒌᓐᖏᑦᑐᑦ ᒐᕙᒪᐃᑦ, ᒐᕙᒪᑐᖃᒃᑯᑦ, ᓄᓇᕗᒻᒥᓗ. 
 
ᖃᐅᔨᒪᕗᖓ ᐊᔾᔨᒌᓐᖏᓐᓂᖃᕐᒪᑕ ᑭᓯᐊᓂ ᐱᓕᕆᐊᖃᕆᐊᖃᖅᐳᒍᑦ ᐱᓕᕆᐊᔅᓇᓂᑦ ᓇᓗᓇᐃᕈᓐᓇᓕᕋᔭᕋᑦᑎᑯ 
ᐊᑲᐅᓐᖏᓕᐅᕈᑕᐅᔪᑦ ᐃᓄᓐᓄᑦ ᓴᖅᑭᐸᑦᑐᑦ. 
 
ᐆᑦᑑᑎᒋᓗᒍ, ᐃᑦᑐᖅᓯᐅᑎᑖᖑᕙᑦᑐᑦ ᓱᕈᓯᐊᕿᑖᖑᕙᑦᑐᓪᓗ, ᓱᕈᓯᕐᓄᑦ ᑖᒃᓰᔭᕈᓯᐊᖑᕙᑦᑐᑦ ᐱᕙᑦᑕᕗᑦ 
ᒐᕙᒪᑐᖃᒃᑯᓐᓂᒃ. ᓄᓇᕗᑦ ᒐᕙᒪᒃᑯᖏᑦ ᐃᑲᔪᕈᓐᓇᕈᑦᑕ ᑕᐃᒫᒃ ᖃᐅᔨᒋᐊᕈᒪᒐᔭᕋᒃᑯᓕ ᑖᓐᓇ. ᖁᔭᓐᓇᒦᖅᑲᕋ 
ᑕᐃᒫᒃ ᐅᐱᒍᓱᒻᒪᑦ ᐅᕙᑦᑎᓐᓂᒃ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ.  
 

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1987 

Hᐊᕕᐅᔭᖅ (ᑐᓵᔨᑎᒍᑦ): ᒪᒥᐊᑦᑐᖓ. ᓈᓚᑦᑎᐊᕋᑖᓐᖏᓐᓇᒪ. ᓇᐃᑦᑐᒥᒃ ᐊᐱᖅᑯᑎᔅᓴᖃᖅᑐᖓ ᐱᔾᔪᑎᒋᓪᓗᒍ 
ᐃᑉᐸᔅᓴᖅ ᐅᖃᐅᓯᐅᓚᐅᖅᑐᑦ ᐱᔾᔪᑎᒋᓪᓗᒋᑦ ᐃᓄᑐᖃᐃᑦ ᒪᒃᑯᑦᑐᒃᑯᕖᓪᓗ. ᕿᒥᕐᕈᒐᓚᔅᓯᒪᒐᒃᑭᑦ ᖃᓄᐃᑦᑑᒻᒪᖔᑦ 
ᑖᓐᓇ ᐱᔾᔪᑎᒋᓪᓗᒍ. ᐊᒥᓱᓂᒃ ᓄᓇᓕᑦᑕᖃᐅᕐᖓᑦ ᓄᓇᕗᒥ ᒪᒃᑯᑦᑐᑯᕕᖃᓐᖏᑦᑐᓂᒃ.  
 
ᖃᐅᔨᒪᔪᒍᑦ ᐱᓐᖑᐊᕐᕕᑦᑕᖃᐅᕐᖓᑦ ᓄᓇᓕᓐᓂᑦ ᑭᓯᐊᓂ ᐃᓱᒫᓗᓇᕐᒥᒻᒪᑦ ᒪᒃᑯᑦᑐᑯᕕᑦᑕᖃᐅᑦᑎᐊᖏᓐᓂᖓᓄᑦ. 
ᑕᑯᓪᓗᒍ ᑕᓪᓕᒪᓄᑦ ᐊᑭᑐᔪᓄᑦ ᐸᕐᓇᐅᑦ. ᖃᐅᔨᓕᕋᑖᕋᒪ ᓇᓗᓇᕐᖓᑦ ᖃᑦᑎᓚᑦᑖᖑᓂᐊᕐᒪᖔᑕ ᑮᓇᐅᔭᐃᑦ 
ᐊᑐᖅᑕᐅᓂᐊᖅᑐᑦ. ᑕᒫᓂ ᐊᕐᕌᒍᒥ ᐆᑦᑑᑎᒋᓗᒍ, ᑕᑯᓪᓗᒍ ᑕᓪᓕᒪᓄᑦ ᐊᑭᑐᔪᓄᑦ ᐸᕐᓇᐅᑦ ᐊᒥᓱᓂᒃ 
ᒪᒃᑯᑦᑐᒃᑯᕕᓐᓂᒃ ᐊᑐᓕᖅᑎᑦᑎᔪᓐᓇᕋᓗᐊᕐᖓᑕ.  
 
ᓴᖅᑭᑎᑦᑎᒐᕕᑦ ᑎᑎᖅᑲᓂᒃ ᐃᑉᐸᔅᓴᖅ, ᕿᒥᕐᕈᓚᐅᖅᑐᒍ ᑕᐃᓐᓇ ᐊᐱᕆᔪᒪᒐᒪ ᑭᓲᕙᑦ ᐸᕐᓇᐅᑎᒋᓯᒪᔭᓯ? 
ᐅᑕᖅᑭᕕᓯ ᑐᔅᓯᕋᐅᑎᓂᒃ ᒪᒃᑯᑦᑐᑯᕕᓐᓂᒃ, ᐃᓄᑐᖃᒃᑯᕕᓐᓂᒃ. ᐳᓚᕋᓛᖅᑭᓯ ᓄᓇᓕᓐᓄᑦ ᖃᐅᔨᓇᓱᓪᓗᓯ ᑕᒪᑐᒪ 
ᒥᔅᓵᓄᑦ ᐅᕝᕙᓘᓐᓃᑦ ᒪᒃᑯᑦᑐᐃᑦ ᐃᓄᑐᖃᐃᓪᓘᓐᓃᑦ ᑲᑎᒪᔨᖏᑦ ᑐᓂᓯᔭᕆᐊᖃᕋᔭᖅᑲᑦ ᑐᔅᓯᕋᐅᑎᓂᒃ? 
ᐱᔾᔪᑎᒋᓪᓗᒍ ᐃᓱᒫᓘᑎᒋᕙᕋ ᑕᓪᓕᒪᓄᑦ ᐊᑭᑐᔪᓄᑦ ᐸᕐᓇᐅᑦ ᐊᒻᒪᓗ ᐊᑐᖅᑐᔅᓴᐃᑦ ᑮᓇᐅᔭᐃᑦ 
ᖃᑦᑏᓐᓇᕈᓘᔮᖅᑐᑎᒃ ᐱᔾᔪᑎᒋᓪᓗᒋᑦ ᑖᒃᑯᐊ. ᖃᓄᐃᓕᐅᕐᓂᐊᖅᑯᑦ ᑖᔅᓱᒥᖓ ᑲᒪᓂᐊᕐᓗᑎᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᓇᕈᐊᖅ.  
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᒐᓚᒃᑲᓗᐊᖅᑐᒍᑦ ᑭᓱᒥᒃ ᓂᕆᐅᒋᔭᖃᕆᐊᖓ ᑕᒪᓐᓇ 
ᐱᓪᓗᒍ ᐸᕐᓇᐅᑎᒋᓯᒪᕙᕗᑦ ᑕᕝᕙᓃᒃᑲᓗᐊᖅᑎᓪᓗᒍ. ᑭᓯᐊᓂ ᐃᓘᓐᓇᖓᓂᒃ ᐸᕐᓇᐅᓯᐅᖅᓯᒪᓐᖏᑦᑐᒍᑦ 
ᐅᕝᕙᓘᓐᓃᑦ ᐊᑐᓕᖅᑎᑦᑎᓯᒪᓐᖏᑦᑐᒍᑦ ᐱᓗᐊᖅᑐᒥᑦ ᑲᑎᒪᔨᑕᖃᖅᑎᓐᓇᒍ ᓄᓇᓕᓐᓂᑦ ᐃᓄᑐᖃᕐᓄᑦ 
ᒪᒃᑯᑦᑐᓄᓪᓗ.  
 
ᐃᓚᖏᑦ ᓄᓇᓕᐅᔪᑦ ᑲᑎᒪᔨᖃᐅᖅᑑᒐᓗᐊᑦ. ᑐᑭᓯᐅᒪᖃᑎᒋᓂᖅᓴᕆᔪᒪᕙᕗᑦ ᑕᐃᒃᑯᐊ ᐅᕝᕙᓘᓐᓃᑦ ᓄᓇᓕᓐᓂᑦ 
ᒐᕙᒪᓕᕆᔨᒃᑯᑦ ᐃᖏᕐᕋᔫᓕᕆᔩᓪᓗ ᐅᕝᕙᓘᓐᓃᑦ ᕼᐊᒪᓚᒃᑯᑦ ᑲᑎᒪᔨᖏᑦ ᐃᓕᓐᓂᐊᖅᑐᓕᕆᔨᒃᑯᓘᓐᓃᑦ. 
ᑐᑭᓯᐅᒪᖃᑎᒋᔪᒪᑦᑎᐊᖅᑲᕗᑦ ᑕᐃᒃᑯᐊ ᓇᒥ ᐅᕝᕙᓘᓐᓃᑦ ᐃᓂᑕᖃᕐᒪᖔᖅ ᐃᓄᑐᖃᒃᑯᕕᔅᓴᒥᒃ.  
 
ᐅᖃᖅᑲᐅᒐᒪᐃᓛᒃ ᐅᐊᑦᑎᐊᕈ ᐋᓐᓂᐊᖃᕐᓇᖏᑦᑐᓕᕆᓂᖅ ᐊᑦᑕᓇᖅᑐᒦᑦᑕᐃᓕᑎᑦᑎᓂᕐᓗ, ᐃᓕᓐᓂᐊᕐᓂᓕᕆᓂᖅ. 
ᓯᕗᓪᓕᐅᔾᔭᐅᓂᐅᓴᒐᐃᒻᒪᑕ ᓂᕆᐅᖃᑦᑕᖏᓐᓇᑕ ᐱᓗᐊᖅᑐᒥᑦ ᐱᒋᐊᓕᕋᑖᑕᐃᓐᓇᑎᓪᓗᑕ ᑕᒪᑐᒥᖓ 
ᐱᓕᕆᕕᐅᓪᓗᑕ ᐊᑭᑐᔪᓄᑦ ᑐᕌᖓᔪᓂᒃ ᓇᓚᐅᑦᑖᖅᑕᐅᓯᒪᔪᖁᑎᖃᓗᐊᖃᑦᑕᖏᓐᓇᑦᑕ. ᐅᖃᖃᑎᒋᔪᒪᓛᖅᑕᕋ 
ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ ᐅᕝᕙᓘᓐᓃᑦ ᒪᐃᔭᐅᔪᑦ ᓄᓇᓕᓐᓂᑦ ᐅᕝᕙᓘᓐᓃᑦ ᒥᓂᔅᑕ ᒐᕙᒪᓕᕆᓂᕐᒧᑦ 
ᐃᖏᕐᕋᔫᓕᕆᓂᕐᒧᓪᓗ. ᖃᓄᖅ ᐱᓕᕆᖃᑎᒌᒍᓐᓇᖅᑭᑕ ᑕᒪᒃᑯᐊ ᐃᓪᓗᖁᑎᒋᔭᐅᒧᑦ ᐊᑐᐃᓐᓇᕈᑦᑎᓪᓗᒋᑦ 
ᑕᒃᑯᓄᖓ. ᖃᓄᐃᑦᑐᓂᒃ ᐸᕐᓈᖃᕆᐊᖃᖅᑭᑕ ᑲᑐᔾᔨᓗᑕ ᓴᖅᑭᑯᓪᓗᒍ ᐃᓪᓗ ᑮᓇᐅᔭᖃᑦᑎᑕᐅᓕᕈᑦᑕ ᑕᐃᒪᓕ 
ᐊᓯᔾᔨᕆᐊᖃᕋᔭᖅᑯᖅ ᓇᓗᓇᖏᑦᑐᖅ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔫᑎᓄᑦ ᐸᕐᓇᐅᑏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᒃ. 
 
Hᐊᕕᐅᔭᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᒋᐊᕈᒪᑐᐃᓐᓇᖃᑖᖅᑐᖓ ᐸᕐᓇᐅᑎᒋᔭᒃᓯᓐᓄᑦ. (ᑐᓵᔨᑎᒎᕈᓐᓃᖅᑐᖅ) 
ᐅᑎᕈᒪᑐᐃᓐᓇᖅᑐᖓ ᐱᑐᖃᒃᑯᕕᓕᕆᔪᓄᑦ. 
 
ᖃᓄᐃᒃᓴᖏᒃᑯᕕᑦ ᐊᐱᕆᔾᔪᑎᒋᔭᓐᓂᑦ, ᐃᒃᓯᕙᐅᑕᖅ. ᐱᑐᖃᖅᑯᕕᓐᓄᑦ ᐳᓚᕋᖅᕕᒃ ᐃᓪᓗ. ᖃᐅᔨᒪᔪᖓ 
ᐃᓘᓇᐸᓗᑎᒃ ᓄᓇᓖᑦ ᐱᑕᖃᕆᐊᓖᑦ ᐊᑕᐅᓯᕐᒥᒃ ᐃᒻᒪᖃ ᐱᑕᖃᑦᑐᑦ ᑭᓯᐊᓂ ᖃᑦᑎᐊᑦᑎᑭᐊᖅ ᖁᓪᓗᖅᑑᒥ 
ᐱᑐᖃᖅᑯᕕᖓ ᒪᑐᔭᐅᑲᓴᓚᐅᕐᒪᑦ ᑮᓇᐅᔭᖃᕈᓐᓃᕐᓂᖓᓄᑦ. ᐊᐅᓚᑦᔪᑎᓄᑦ ᐊᒻᒪᓗ ᒪᑭᑕᔾᔪᑎᐅᔪᓄᑦ 
ᑕᐃᒪᐃᑦᑑᒐᔭᖅᑐᖅ ᑭᓯᐊᓂ ᐃᓪᓗᖁᑎᖓ ᒥᑭᓗᐊᕐᓚᐅᕐᒪᑦ ᐅᖃᖅᑲᐅᒐᒪᑕᐃᒪ. 

ᒥᑭᓗᐊᖅᑐᓂ ᐳᓚᕋᑎᓄᑦ ᐃᓪᓗᖁᑎᒋᔭᕆᐊᖓᓂᑦ ᐳᓛᕐᕆᐊᖅᓯᒪᔪᓄᑦ ᑎᑭᑉᐸᑦᑐᓄᑦ ᓄᓇᓕᓐᓂ 
ᐊᑐᖅᑕᐅᓂᐊᕐᓗᓂ. ᐱᕕᑭᑦᑐᒻᒪᕆᐅᒻᒪᑦ ᐃᓄᐊᓂ ᑕᑯᓯᒪᖓᑦᓯᐅᒃ. ᖃᐅᔨᒪᔪᖓ ᒥᓂᔅᑕ ᐊᑭᓱᒃ ᑕᑯᓯᒪᔭᖓ. 
ᒥᑭᔪᑯᓗᒃ, ᐅᖃᑐᐃᓐᓇᖅᑐᖓ ᐊᑭᑐᔫᑎᓄᑦ ᑮᓇᐅᔭᖁᑏᑦ ᐊᑐᖅᑕᐅᓗᑎᒃ ᐊᖏᓪᓕᒋᐊᖅᑕᐅᓗᓂ ᐃᓪᓗ 
ᐅᕝᕙᓘᓐᓃᑦ ᐅᖃᖅᑭᑖ ᑖᓐᓇ ᐊᑐᖅᑕᐅᔭᕇᖅᑐᖅ ᐃᓪᓗ ᓴᓇᔭᐅᒋᐊᕐᓗᓂ ᐅᖅᑰᓴᐅᑎᖃᕝᕕᖓ, ᖃᓄᑭᐊᖅ, 
ᖃᐅᔨᒪᔪᑎᑦ ᖃᓄᐃᓕᒐᓱᒻᒪᖔᒻᒪ. ᐃᒻᒪᖃ ᐊᖏᓪᓕᒋᐊᕐᓗᒍ ᐃᓪᓗ? 
 
ᑕᒪᓐᓇ ᐃᓚᒋᕚᐃ ᐃᓱᒪᒋᖃᐅᔭᓯ ᐅᖃᕋᐃᒐᑦᓯ ᓴᓇᒋᐊᖅᑕᐅᓂᐊᕐᓂᕐᒥᒃ? ᓴᓇᒋᐊᖅᑕᐅᓂᖅ ᐅᕝᕙᓘᓐᓂᑦ 
ᐃᓚᒋᐊᖅᑕᐅᓂᖅ? ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᕈᓐᓃᖅᑐᖅ) ᐅᖃᕋᓱᐊᖅᑐᖓᖃᐃ, 
ᐳᓚᕋᑦᑎᓄᑦ ᐃᓪᓗ ᓴᓇᔭᐅᓂᖃᑉᐸᑦ ᐃᓐᓇᑐᖃᓐᓄᓪᓗ ᑐᕌᓪᓗᓂ ᐃᓅᓱᒃᑐᓄᓪᓗ ᐊᑲᐅᖏᓕᐅᕈᑎᑕᖃᖏᓚᖅ 
ᐱᓕᕆᖃᑎᒌᓐᓂᐊᕐᓂᖏᓐᓄᑦ ᐃᓐᓇᑐᖃᐃ ᐃᓅᓱᒃᑐᐃᓪᓗ ᑐᒃᓯᕋᐅᑎᒋᓂᐊᕐᓗᒍ ᐅᕝᕙᓘᓐᓃᑦ 
ᐊᖏᓪᓕᒋᐊᖅᓯᓂᕐᒥᒃ ᐊᑭᑐᔫᑎᓄᑦ ᐱᓕᕆᐊᒃᓴᐃᑦ ᐱᑕᖃᓐᓂᖅᓴᐅᓗᑎᒃ ᑕᕝᕗᓇ ᐳᓚᕋᑦᑎᐅᔪᓄᑦ ᐃᓪᓗᖁᑎᖓ 
ᐋᖅᑭᒃᓯᒪᓂᖃᑐᐊᖅᑲᑦ ᐃᓐᓇᑐᖃᐃ ᐃᓅᓱᒃᑐᐃᓪᓗ ᐃᓪᓗᖃᓪᓗᑎᒃ ᑕᒪᒃᑯᐊ ᐳᓛᕆᐊᖅᑎᓄᑦ ᐃᓪᓗᖁᑎᐅᔪᑦ 
ᐊᖅᑯᑎᖃᓲᖑᒻᒪᑕᓕ ᐃᑯᐱᑦᑐᓕᕆᔨᒃᑯᑦ. ᑭᓯᐊᓂ ᐱᓕᕆᖃᑎᒌᒥᓗᑕ ᐊᒻᒪᓗ ᐳᓛᕆᐊᖅᑎᓄᑦ ᐃᓪᓗᒥᒃ 
ᓴᓇᔪᖃᑉᐸᑦ ᑐᕋᖓᔪᒥᒃ ᐃᓐᓇᑐᖃᓐᓄᑦ ᐊᒻᒪᓗ ᐃᕝᕕᑦ, ᐄ, ᑐᒃᓯᕋᐅᑎᓕᐅᕈᓐᓇᖅᑐᑎᒃ ᑮᓇᐅᔭᓂᑦ ᐅᕙᑦᑎᓐᓂᑦ. 
 
ᐊᒻᒪᑕᐅᖅ, ᑐᑭᓯᐅᒪᒋᐊᖃᑦᑐᑎᑦ ᑖᓐᓇ ᑮᓇᐅᔭᖁᑎᕗᑦ ᐱᑕᖃᒃᑲᓂᖏᒥᒻᒪᑦ ᒫᓐᓇᐅᔪᖅ ᐊᑭᑐᓲᕝᔫᑎᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᕼᐊᕕᐅᔭ. 
 
Hᐊᕕᐅᔭ: ᑐᑭᓯᓇᖅᑯᖔ? ᖃᓄᐃᒻᒪᒃᑭᐊᖅ ᐅᑯᐊ ᐃᓐᓇᑐᖃᓐᓄᑦ ᐊᒻᒪᓗ ᐃᓅᓱᒃᑐᓄᑦ ᐃᓗᐊᓅᖃᓯᐅᑎᕙᑦ 
ᐱᑐᖃᒃᑯᕕᓕᕆᓂᕐᒧᑦ ᐃᓪᓗᓄᑦ. ᐅᖃᐅᓯᖃᖅᑲᐅᔪᖓ ᐱᑐᖃᖅᑯᕖᑦ ᐃᓪᓗᖁᑎᖏᓐᓂᒃ ᐅᑯᐊᖑᖏᑦᑐᑦ 
ᐃᓅᓱᒃᑐᐃᑦ. ᐅᖃᐅᓯᖃᑦᑐᖓᓕ ᐱᑐᖃᖅᑯᕕᒻᒥᑦ ᐳᓛᕆᐊᖅᕕᓐᓂᒃ. 
 
ᐊᑦᔨᒋᖏᑎᐊᕐᒪᒍ ᐃᓘᓇᓂᒃ ᐃᓅᓱᒃᑐᐃᑦ ᐃᓪᓗᖁᑎᖏᓐᓂᒃ ᐅᕝᕙᓗᑭᐊᖅ ᖃᐅᔨᒪᖏᑦᑐᖓ ᑎᑎᕋᖅᑲᐅᒻᒪᖔᒃᑯᑦ 
ᐊᐱᖅᑯᑎᒐ ᑕᐃᒫᑦᑎᐊᖅ. ᐅᕙᖓᐅᑐᐃᓐᓇᕆᐊᓕᒃ ᑭᓯᐊᓂ ᐊᐱᕆᑐᐃᓐᓇᖅᑐᖓ ᐅᑯᐊ ᐱᑐᖃᓕᕆᓂᕐᒧᑦ 
ᑮᓇᐅᔭᐃᑦ ᐊᑐᖅᑕᐅᒍᓐᓇᖅᑲᑦ ᐊᖏᓪᓕᒋᐊᖅᓯᓂᒃᑯᑦ ᐃᓪᓗᒥᒃ ᓇᐸᑦᑕᐅᑎᒋᔪᒥᒃ? 
 
ᐅᖃᖅᑲᐅᒐᒪ ᐱᑐᖃᒃᑯᕕᒃ ᐃᓪᓗᖁᑎᖓ ᐃᖏᕐᕋᑎᑕᐅᒻᒪᑦ ᓄᓇᓖᑦ ᓇᖕᒥᓂᖅ ᐃᖅᑲᓇᐃᔭᖅᕕᔩᓖᑦ 
ᑲᑐᔾᔨᖃᑎᒌᖏᑦ. ᖃᐅᔨᒪᖏᑦᑐᖓ ᐳᓚᕋᑎᓄᑦ ᐃᓪᓗᖁᑎᖃᒻᒪᖔᑕ. ᐅᖃᑐᐃᓐᓇᖅᑐᖓ ᐊᑐᕈᓐᓇᖅᑭᑖ 
ᐃᓚᖏᓐᓂᑦ ᑮᓇᐅᔭᐃᑦ ᓴᓇᒋᐊᕈᑎᑐᐃᓐᓇᐅᖏᑦᑐᒧᑦ ᑭᓯᐊᓂ ᐃᓪᓗ ᐃᓚᒋᐊᖅᑕᐅᓂᖓᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ: ᐄ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫ? ᐊᑎᖁᑐᖃᕈᓐᓃᕋᒪ ᑎᑎᕋᖅᕕᓐᓂ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ):ᖁᔭᓐᓇᒦᒃ ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐊᐱᕆᓂᐊᖅᑕᕋ ᐱᓕᕆᕕᒋᔭᕋ. ᐊᐱᖅᑯᑎᒐ, 
ᖃᐅᔨᒪᓪᓚᕆᖏᑦᑐᖓ ᐊᐱᖅᑯᑎᒋᔭᕋ ᓈᒻᒪᒃᑲᓗᐊᕐᒪᖔᖅ. 

ᐊᐱᖅᑯᑎᒋᔭᕋ ᐃᓐᓇᑐᖃᐃᑦ ᐊᑐᕈᓐᓇᓕᕐᒪᖔᑕ ᖃᐅᔨᒪᔭᖏᓐᓂ. ᑖᓐᓇ ᐊᐱᖅᑯᑎᒐ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᓴᖅᑭᑎᑦᑎᓇᓱᐊᖅᑐᒍ ᐃᓐᓇᑐᖃᕐᓂᑦ ᑲᑎᒪᔨᓂ ᐊᒻᒪ 
ᒥᓂᔅᑕᐅᔪᑎᒎᕆᐊᖃᖅᑐᓂ ᒫᓐᓇ, ᓴᖅᑭᖅᑎᑕᐅᔪᓐᓇᕈᑎ ᐃᓐᓇᑐᖃᐃᑦ ᑲᑎᒪᔨᖏ, ᐱᐅᒻᒪᕆᒃᑲᔭᖅᑐᑦ ᒐᕙᒪᑦᑎᓐᓄ 
ᐊᒻᒪ ᓂᕆᐅᒋᔭᖃᖅᑐᒍ ᐃᖅᑲᓇᐃᔭᖅᑐᖃᓂᐊᖅᑐᓂ ᐱᓕᕆᕕᑦᑎᓐᓂ ᐃᓄᐃᑦ ᖃᐅᔨᒪᔭᖏᓐᓂ ᖃᐅᔨᒪᔭᖃᕐᓗᓂ. 
 
ᐊᒻᒪ ᐊᖑᑎᐅᒐᓗᐊᕈᓂ ᐊᕐᓇᐅᒐᓗᐊᕈᓂ ᐃᖅᑲᓇᐃᔭᕐᓂᐊᖅᑐᖅ ᐱᓕᕆᕕᑦᑎᓐᓂ, ᐃᓐᓇᑐᖃᕐᓂᑦ 
ᑲᑎᒪᔨᑖᕆᐊᖃᕐᓂᕈᑦᑕ, ᑕᐃᓐᓇ ᐃᓂᐅᔪᖅ ᒪᑐᐃᖓᓂᐊᖅᑐᖅ, ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ):ᖁᔭᓐᓇᒦᒃ ᐃᔅᓯᕙᐅᑖᖅ.. ᐊᒻᒪ ᖁᔭᓐᓇᒦᖅᐸᕋ ᒥᓂᔅᑕ ᑭᐅᔪᓐᓇᕐᓂᖓᓄ, ᐃᓚᖏ 
ᓄᓇᓕᐅᔪᑦ ᒧᓇᕗᒻᒥ, ᐃᓪᓗᖃᐅᖅᐸᓚᐃᒻᒪᑕ ᐃᓐᓇᑐᖃᕐᓄᑦ ᐊᒻᒪ ᒪᒃᑯᑦᑐᓄ. ᖃᐅᔨᒋᐊᕈᓐᓇᖅᐲᑦ, ᑖᒃᑯᐊ 
ᐃᓪᓘᔪᑦ ᐊᐅᓚᑦᑎᐊᕋᓗᐊᕐᒪᖔᑕ. ᑖᓐᓇ ᐊᐱᖅᑯᑎᒐ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ):ᖁᔭᓐᓇᒦᒃ ᐃᔅᓯᕙᐅᑖᖅ. ᐃᓚᐃᓇᕆᔭᖏ ᓄᓇᓖᑦ ᐃᓪᓗᖃᖏᒻᒪᑕ 
ᐃᓐᓇᑐᖃᕐᓄᑦ ᐊᒻᒪ ᒪᒃᑯᑦᑐᓄ ᐊᒻᒪ ᐃᓚᖏᑦ ᓄᓇᓖᑦ ᐱᑕᖃᖏᒻᒪᑕ. 
 
ᑮᓇᐅᔭᖃᖅᑎᑦᑎᔪᒪᒐᓗᐊᖅᑐᒍ ᓄᓇᓕᓐᓄ ᐊᔾᔨᒌᑦᑐᓂ ᐊᑐᓂ ᓄᓇᓕᐅᔪᓄ ᐊᐅᓚᑕᐅᓗᑎ ᐃᓪᓘᔪᑦ ᐊᒻᒪ 
ᖃᐅᔨᒋᐊᕈᓐᓇᖅᑐᒍ ᐊᑐᓂ ᐃᓪᓘᔪᑦ ᓄᓇᓕᐅᔪᓂ ᑭᓯᐊᓂᓕ ᓄᓇᓕᐅᔪᑦ ᓇᒻᒥᓂᖅ ᐊᐅᓚᑦᑎᔪᒪᒻᒪᑕ ᓇᒻᒥᓂᖅ 
ᒧᓇᒋᔭᒥᓐᓂ. 
 
ᐊᑐᑦᑎᐊᑐᐊᕈᑎ ᑮᓇᐅᔭᖃᖅᑎᑕᐅᓂᕆᔭᖏᓐᓂ. ᑭᓯᐊᓂᓕ ᐃᓚᖏ ᐃᓐᓇᑐᖃᓂᑦ ᐊᒻᒪ ᒪᒃᑯᑦᑐᓂ 
ᑲᑎᒪᔨᖃᖏᑐᐃᓇᕆᐊᓖᑦ ᐊᒻᒪ ᑕᐃᒪᐃᒐᓐᓇᕈᑦᑕ, ᓄᓇᓕᐅᔪᑦ ᐱᑕᖃᖏᒃᐸᑕ ᓴᖅᑭᑎᑦᑎᔪᓐᓇᖅᑐᑦ ᑲᑎᒪᔨᕋᓛᓂ 
ᐅᕝᕙᓘᓐᓃᑦ ᐊᓯᐊᓂ ᐃᓪᓗᖁᑎᒋᔭᖏᑦ ᐊᑐᖅᑕᐅᑎᐊᕐᓂᐊᕐᒪᑕ. 
 
ᐊᒻᒪᓗᑦᑕᐅᖅ ᐃᓕᓐᓂᐊᕕᓐᓂ ᐊᑐᕈᓐᓇᕆᓪᓗᑎ ᑲᑎᒪᔨᕋᓛᖏᓐᓄ, ᓄᓇᓕᐅᔪᓂ. ᖃᓄᐃᓕᔪᓐᓇᖅᑕᕗᓪᓕ 
ᓇᓪᓕᐊ ᓄᓇᓕᐅᔪᑦ ᐃᓐᓇᑐᖃᕐᓄᑦ ᐊᒻᒪ ᒪᒃᑯᑦᑐᓄ ᐃᓪᓘᔪᑦ, ᐊᒻᒪ ᖃᐅᔨᒃᑲᕐᓗᒋ ᐱᓇᓱᐊᕈᓐᓇᕐᓂᕋᓪᓗᒋ 
ᐱᓕᕆᕕᑦᑎᓐᓂ. 
 
ᐊᒻᒪ ᖃᓄᖅ ᑮᓇᐅᔭᖃᑦᑎᑕᐅᓇᓱᐊᕈᓐᓇᕐᒪᖔᑕ ᑕᐃᒃᑯᓄᖓ ᐃᓪᓘᔪᓄ ᐃᓐᓇᑐᖃᕐᓄᑦ ᐊᒻᒪ ᒪᒃᑯᑦᑐᓄ 
ᓄᓇᓕᐅᔪᒥ. ᑕᒪᒃᑯᐊ ᑕᐃᒪᐃᑦᑐᑦ ᐱᓕᕆᐊᕆᕙᕗᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓂ ᐱᑕᖃᖅᐹ. ᐊᑎᖅᑕᖃᕈᓐᓃᕋᒪ ᑎᑎᕋᖅᓯᒪᔭᓐᓂᑦ. ᒪᑉᐱᖅᑐᒐᕐᒨᕈᓐᓇᕈᑦᑕ 8-5. 
ᐃᓕᖅᑯᓯᑐᖃᓕᕆᔨᒃᑯᑦ ᐱᓕᕆᐊᓄᑦ ᓇᐃᓈᖅᓯᒪᔪᑦ. ᓇᓗᓇᐃᖅᓱᖅᓯᒪᔪᑦ ᐊᑭᓕᕋᔅᓴᐃᑦ. ᓇᓗᓇᐃᖅᓱᖅᓯᒪᔪᑦ 
ᐊᑭᓕᕋᔅᓴᐃᑦ ᕿᑭᖅᑖᓗᒻᒧᑦ. ᑲᑎᑦᑐᒋᑦ $250-ᑕᐅᓴᓐ. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐊᑭᑐᔪᓄᑦ ᐊᑭᓕᐅᑕᐃᑦ. ᓄᒧᓗ ᐃᓕᖅᑯᓯᑐᖃᓕᕆᔨᒃᑯᓐᓄᑦ. 
ᓇᓗᓇᐃᖅᓱᖅᓯᒪᔪᑦ ᐊᑭᑐᔪᓄᑦ. ᑲᑎᑦᑐᒋᑦ ᐊᓪᓚᕝᕕᒻᒪᕆᖏᓐᓄᑦ. ᓗ $263-ᑕᐅᓴᓐ. ᐊᖏᖅᐱᓰ? ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᐅᔪᖅ ᑐᔅᓯᕋᕈᓐᓇᖅᐹ ᑮᓇᐅᔭᓂᒃ ᓄᓇᓕᓐᓂᑦ 
ᓈᓚᐅᑎᖃᕐᕖᑦ ᑮᓇᐅᔭᖅᑖᕈᒪᒍᑎᒃ ᓴᓇᔭᐅᑎᑦᑎᓂᕐᒧᑦ ᑐᓴᐅᒪᔾᔪᑎᖏᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑮᓇᐅᔭᖅᑖᖅᑎᑉᐸᑉᐸᕗᑦ ᒫᓐᓇᐅᔪᖅ 
ᓈᓚᐅᑎᒃᑯᑦ ᓴᓴᐃᔭᑎᒃᑯᑦ ᑮᓇᐅᔭᖅᑖᕈᒪᑐᐊᖅᐸᑕ ᑭᓯᐊᓂ ᐃᓱᓕᕝᕕᖃᖅᐳᑦ $15-ᑕᐅᓴᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᖓ 8-8. ᓇᓗᓇᐃᖅᓱᖅᓯᒪᔪᑦ ᐊᑭᑐᔪᓄᑦ. ᑲᑎᑦᑐᒋᑦ ᑐᓂᕐᕈᑏᑦ ᐊᒻᒪ 
ᑮᓇᐅᔭᖅᑖᕈᓯᐊᑦ.  $253-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᕐᒨᕐᓗᑕ ᐊᓯᐊᓄᑦ. ᓄᓇᓕᓐᓂᑦ ᐱᓕᕆᐊᑦ. ᑲᑎᑦᑐᒋᑦ ᐊᓪᓚᕝᕕᒻᒪᕆᓐᓄᑦ. 
$522. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᑐᓂᕐᕈᑏᑦ. $522-ᑕᐅᓴᓐ. ᐅᑎᕐᓗᑕ 8-4-ᒧᑦ. ᓗ ᑲᑎᑦᑐᒋᑦ ᐊᑭᑐᔪᓄᑦ 
ᐊᑭᓕᐅᑕᐃᑦ. $1-ᒥᓕᐊᓐ 35-ᑕᐅᓴᓐ. ᐊᖏᖅᐱᓰ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕈᒪᕗᖓ ᑕᕝᕗᖓ ᒪᑉᐱᖅᑐᒐᕐᒧᑦ $1-ᒥᓕᐊᓐ 
35-ᑕᐅᓴᓐ. ᖃᖓᒃᑯᑦ ᑕᐃᒪᓐᓇᑎᒋᓂᒃ ᑮᓇᐅᔭᓂᒃ ᑕᑯᓂᐊᖅᐱᑕ, ᑖᔅᓱᒧᖓ ᑲᑎᑦᑐᒋᑦ ᐊᑭᑐᔪᓄᑦ ᐊᑭᓕᐅᑕᓂᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᐃᒻᒪᖃ ᐱᓕᕆᖃᑎᒌᒍᓐᓇᖅᐳᒍᑦ ᐊᖏᓪᓕᒋᐊᖁᓪᓗᒋᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᓂ ᐃᒪᐃᒐᓱᐊᓚᐅᖅᐳᒍᑦ ᒪᓕᒐᓕᐅᖅᑎᑐᐃᓐᓇᐅᓪᓗᑕ 
ᐊᖏᓪᓕᒋᐊᖅᑎᑦᑎᓇᓱᐊᖅᑐᑕ ᑖᒃᑯᓂᖓ ᑲᑎᑦᑐᒋᑦ ᐊᑭᓕᐅᑕᕐᓂᑦ ᑖᔅᓱᒧᖓ ᒥᓂᔅᑕᖃᕐᕕᒻᒧᑦ ᑭᓯᐊ 
ᓇᓗᓇᓐᖏᑦᑐᖅ ᒥᓂᔅᑕᓕᒫᑦ ᐃᑲᔪᖅᓱᕈᓐᓇᓚᐅᓐᖏᒻᒪᑕ ᑖᔅᓱᒥᖓ ᒥᓂᔅᑕᖃᕐᕕᒻᒥᑦ 
ᐊᖏᓪᓕᒋᐊᖅᑎᑦᑎᒍᓐᓇᑐᐃᓐᓇᕆᐊᖃᖅᐳᖅ ᓯᕗᓂᔅᓴᖅᑎᓐᓂᑦ ᒫᓐᓇᒫᖅ. ᖁᔭᓐᓇᒦᒃ. 
 

 



ᐱᖓᔪᐊᑦ, ᓄᕕᐱᕆ 27, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1991 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᐄ, ᐃᒻᒪᖃ ᐊᕐᕌᓂᐅᓚᐅᖅᑐᖅ, ᑕᒫᓂ 95%-ᓐᓂᑦ ᐊᖏᓪᓕᒋᐊᖅᓯᒪᓕᖅᐳᖅ 
ᐱᒋᐊᓚᐅᕋᑦᑕᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ ᐃᔅᓯᕙᐅᑖᖅ. ᐄ, ᑮᓇᐅᔭᒃᑲᓂᕐᓂᒃ ᐱᓇᓱᐊᓛᖅᑯᒍᑦ ᑕᒪᐃᓐᓄᑦ ᐊᑭᑐᔪᓄᑦ, 
ᑮᓇᐅᔭᓂᒃ ᑐᔅᓯᕋᓛᖅᑐᒍᑦ ᒐᕙᒪᑐᖃᒃᑯᓐᓂᑦ ᐱᔪᓐᓇᖅᓯᑐᐊᕈᑦᑕ ᑕᒪᒃᑮᓐᓄᑦ ᐅᖃᐅᓰᓐᓄᑦ ᐅᕝᕙᓘᓐᓃᑦ 
ᐃᑦᑕᕐᓂᓴᓕᕆᔨᒃᑯᓐᓄᑦ.  
 
ᑐᔅᓯᕋᓛᖅᑐᒍᑦ ᑮᓇᐅᔭᒃᑲᓂᕐᓂᒃ ᒐᕙᒪᑐᖃᒃᑯᓐᓂᒃ ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᒃᑯᖏᓐᓂᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓱᓕᒃᑲᓐᓃᖅ? ᐃᓕᖅᑯᓯᓕᕆᔨᒃᑯᑦ, ᑲᑎᑦᑐᒋᑦ ᐊᑭᑐᔪᓄᑦ ᐊᑐᖅᓯᒪᔭᖏᑦ, 
$1 ᒥᓕᐊᓐ, 35 ᑕᐃᓴᓐ, ᓈᒻᒪᓴᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐃᓕᖅᑯᓯᓕᕆᔨᒃᑯᑦ ᑕᒪᐃᓐᓃᑦ? ᖁᔭᓐᓇᒦᒃ ᑕᕝᕙᓃᒍᓐᓇᕋᕕ. ᒥᓂᔅᑕ ᐊᓇᕈᐊᖅ.  
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᕈᒪᕗᖓ ᒪᓕᒐᓕᐅᖅᑎᓂᒃ ᐊᒻᒪᓗ 
ᐅᖃᕈᒪᓪᓗᖓ ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᓂᖃᖅᑎᓪᓗᒋᑦ ᐃᒪᐃᒍᓐᓇᓚᐅᕐᕋᑦᑕ, ᑕᑯᔪᒪᔪᒐᑦᑕ ᑎᑎᖅᑲᓂᒃ 
ᒪᓕᒐᓕᐅᖅᑎᓂᒃ ᓴᖅᑭᖅᑕᐅᓂᒥᓂᖏᓐᓄᑦ ᐊᓪᓚᕝᕖᑦ ᐊᒻᒪᓗ ᑕᒪᒃᑯᐊᒐᓚᐃᑦ.  
 
ᑐᑭᓯᒋᐊᒃᑲᓐᓂᕈᒪᓐᓂᕈᔅᓯ ᐱᓕᕆᕕᐅᔪᖅ ᖃᓄᐃᓕᐅᖃᑦᑕᕐᒪᖔᑦ, ᑐᑭᓯᑎᑦᑎᒍᓐᓇᑎᐊᖅᑐᒍᑦ. ᖁᔭᓐᓇᒦᕈᒪᕙᕋ 
ᓕᐅᓇ ᐊᒻᒪᓗ ᑕᐃᕕᑦ ᐊᒻᒪᓗ ᐃᓕᓴᖅᓯᔪᒪᓪᓗᖓ ᐃᑉᐸᔅᓴᖅ ᐊᑐᐊᒐᓕᕆᒻᒪᑦ ᒋᓕᐊᓐ ᑯᐊᓚᔅ ᐊᒻᒪᓗ ᓕᐅᓇᐃᑦ 
ᐃᑲᔪᖅᑎᖓ ᐋᓐᑕᓂ ᓴᐃᔭᔅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐱᖃᑕᐅᔪᓐᓇᕋᕕᑦ ᐊᒻᒪᓗ ᐃᒻᒪᖃ ᐃᖅᑲᓇᐃᔭᖅᑎᖁᑎᑎᑦ 
ᓂᓪᓕᓚᐅᓐᖏᒻᒪᑕ, ᐃᒻᒪᖃ ᐃᓄᑑᔪᓐᓇᓛᖅᑐᑎᑦ ᐊᕐᕌᒎᓛᖅᑐᒥ.  
 
>>ᐃᓪᓚᖅᑐᑦ. 
 
ᖃᓄᐃᓕᖓᔪᒪᕙᑦ ᑲᑎᒪᔨᕋᓛᑦ? ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ. ᐅᓂᒃᑳᐸᓪᓕᐊᓂᐅᔪᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᓯᒪᔪᖃᕐᖓᑦ ᐅᓂᒃᑳᐸᓪᓕᐊᖁᔨᓂᕐᒧᑦ. ᓈᒻᒪᓴᖅᑭᓰ? 
ᓈᒻᒪᓴᖅᑐᐃᓐᓇᐃᕚᑦ? ᑲᔪᓯᔪᖅ. ᐅᖃᖅᑏ.  
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᔅᓴᓄᑦ, ᓈᓴᐅᑎᖓ 20. ᐅᓂᒃᑳᕐᓂᖏᑦ ᑲᑎᒪᔨᕋᓛᑦ.  
ᐃᔅᓯᕙᐅᑖᖅ.  

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑕ ᒪᓕᒐᔅᓴᕐᒥᒃ 
18-ᒥᒃ ᐊᒻᒪᓗ ᐅᓂᒃᑳᐸᓪᓕᐊᒍᒪᓪᓗᑎᒃ. ᐅᖃᖅᑏ ᐱᒋᐊᖅᑎᑦᑎᕗᖓ ᐅᓂᒃᑳᕈᒪᓂᖏᑦ ᓈᒻᒪᒋᔭᐅᖁᓪᓗᒋᑦ 
ᑲᑎᒪᔨᕋᓛᑦ. ᖁᔭᓐᓇᒦᒃ. ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᓯᒪᔪᖃᕐᖓᑦ, ᐊᐃᐲᔪᖃᖅᑳ? ᐊᐃᐲᔪᖃᖅᓯᒪᕚ? ᐊᓚᑲᓐᓄᐊᖅ, 
ᐊᐃᐲᔪᖅ, ᐱᒋᐊᖅᑎᑦᑎᓯᒪᔪᖃᖅᑐᖅ, ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᓯᒪᔪᖅ ᑲᔪᓯᔪᖅ. ᓈᓴᐅᑎᖓ 21. 
ᐱᖓᓱᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᐲᑯ. ᓈᓴᐅᑎᓕᒃ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ,  
 
ᑎᑎᕋᖅᑎ: ᓈᓴᐅᑖ 22, ᑲᑎᒪᔾᔪᑎᔅᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᑲᑎᒪᔾᔪᑎᒃᓴᐃᑦ ᕿᑎᖅᑰᒧᑦ ᓄᕕᐱᕆ 28, 2002ᒧᑦ 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 13-1(6) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 13 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

• ᒪᓕᒐᒃᓴᖅ 19 

• ᒥᓂᔅᑕᐃᑦ ᐅᖃᐅᓯᖓᑦ 72-1(6) 

• ᒥᓂᔅᑕᐃᑦ ᐅᖃᐅᓯᖓᑦ 95-1(6) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. 
 
ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᕿᑎᖅᑰᖑᓇᓱᓐᓂᖓᓂ ᓄᕕᐱᕆ 28, 2002ᒥ 1:30ᒧᐊᖅᐸᑦ ᐅᓐᓄᓴᒥ.  
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 6:22ᒧᐊᖅᑎᓪᓗᒍ ᐅᓐᓄᓴᒥ

